
ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᕕᕝᕗᐊᕆ 28, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᕿᓐᖑᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑎ, ᑲᑎᒪᔨᐅᖃᑎᒃᑲᓗ, ᐅᓐᓄᓴᒃᑯᑦ 
ᓄᓇᕗᒻᒥᐅᖑᖃᑎᕗᑦ, ᑏᕖᒃᑯᑦ ᑕᐅᑐᑦᑐᑦ, 
ᓈᓚᐅᑎᒃᑯᓪᓗ ᑐᓵᔪᑦ, ᒪᓕᒐᓕᐅᕐᕕᖁᑎᑦᑎᓐᓄᑦ 
ᑐᓐᖓᓱᒋᑦᑎ ᐊᒻᒪᓗ ᐅᕙᖓ ᐅᓪᓗᒥ ᐃᖅᑲᕈᒪᓪᓗᒍ 
ᐊᐃᑉᐸᕋ, ᒥᐊᕆ. ᖁᔭᓐᓇᒦᒃ, ᑕᐃᒪᓐᖓᑦ 
ᐃᑲᔪᖅᑎᒌᓐᓇᕋᒃᑭᑦ ᐅᓪᓗᖃᑦᑎᐊᕆᑦᑐᖅ.  
 
ᒫᓐᓇ ᑲᑎᒪᔾᔪᑎᔅᓴᑎᓐᓄᑦ ᑲᔪᓯᓚᐅᖅᑕ. 
ᖁᔭᓐᓇᒦᓪᓗ ᒥᔅᑐᖁᐊᓴ ᑐᒃᓯᐅᑎᒐᑦᑎᒍᑦ.  
 
ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 
ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 170 - 5(2): 

ᐊᑭᑦᑐᕋᐅᑎᓂᕐᒧᑦ ᑎᑎᕋᕐᕕᐅᑉ ᐅᓂᒃᑳᖓ: 
ᖃᖓᑕᓲᖅᑏᑦ ᑲᑎᒍᒪᓂᖓᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ  ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᓇᑕᒥ 
ᐱᔫᒥᓵᖅᑎᑦᑎᔩᑦ ᓴᖅᑭᑎᑦᑎᔪᑦ ᐅᓂᒃᑳᓂᒃ 
ᑐᒃᓯᕋᐅᑎᒥᒃ ᑲᑎᑕᐅᔪᒪᓚᐅᕐᓂᖏᑦ ᑲᓇᑕᑎᐊᓐ 
ᓄᐊᑦ ᐊᒻᒪᓗ ᕗᔅᑦ ᐃᐊᒃᑯᑦ. ᐅᓇ ᐅᓂᒃᑳᖅ 
ᑎᑎᕋᖅᓯᒪᓚᐅᖅᑐ ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ 
ᐃᓚᒋᓪᓗᒋᑦ ᐃᓕᓯᔪᑦ ᒐᕙᒪᒃᑯᓐᓂ. ᖃᐅᔨᒪᔨᑕᐃᑦ 
ᐊᒻᒪᓗ ᑕᒪᒃᑯᓄᖓ ᖃᖓᑕᓲᓕᕆᓂᕐᒧᑦ 
ᑮᓇᐅᔭᓕᕆᓂᕐᒧᓪᓗ ᐊᒻᒪᓗ ᑕᐃᒃᑯᓂᖓ 
ᐃᓚᓕᐅᑎᓯᒪᔪᓂᒃ ᑎᒍᒥᓪᓗᑎᑦ.  
 
ᖃᐅᔨᒪᒐᑦᑕ ᐅᖃᓕᒫᓚᐅᕋᑦᑕ ᐅᖃᖅᑏ, ᑖᒃᑯᐊ 
ᐱᔫᒥᓵᖅᑐᑦ ᑎᒥᖁᑎᐊ ᓇᓗᓇᐃᖅᓯᓚᐅᖅᑐᑦ 
ᐃᓱᒫᓗᑎᓂᑦ ᓄᓇᕗᒻᒥᐅᑕᐃᑦ ᐅᖃᓚᐅᕐᒪᑕ 
ᒪᓕᒐᓕᐅᖅᑎᒥᓐᓄᑦ ᑖᒃᑯᐊ ᑲᑎᑕᐅᒐᔭᕐᓂᖏᑦ 
ᐊᑭᑦᑐᖅᐹᓪᓕᒍᑕᐅᓂᖏᓐᓂᒃ ᐊᒻᒪᓗ ᓲᕐᓗ ᐊᓯᖓᓂ 
ᖃᖓᑕᓲᖅᑕᖃᕈᓐᓃᕐᓗᓂ. 
 
ᑖᒃᑯᐊ ᐃᓄᖁᑎᕗᑦ ᐊᐱᕆᓚᐅᕐᒪᑕ ᐅᕙᑦᑎᓐᓂ 
ᑲᒪᖁᔨᓪᓗᑎ ᖁᑦᑎᓐᓂᖏᓐᓄᑦ ᐃᓅᓇᓱᐊᕈᑏᑦ ᑕᒫᓂ 
ᐊᒻᒪᓗ ᐅᖃᐅᓯᕆᓪᓗᐊᓚᐅᖅᑕᕗᑦ ᓯᕗᓪᓕᐅᑎᔪᒪᔭᕗᑦ 
ᑐᕌᖅᑕᕗᑯᓄᑦ ᑎᓕᔭᐅᓯᒪᔾᔪᑎᖓᓄᑦ 
ᐅᖃᒪᐃᔾᔪᑕᐅᖃᑦᑕᕐᒪᑕ ᓄᓇᕗᒻᒥ ᐊᑭᑐᓗᐊᕐᓂᕐᒧᑦ 
ᐃᓅᓇᓱᐊᕐᓂᕐᒥᒃ. ᐅᖃᐅᓯᐅᓐᖏᓐᓇᕈᔪᑉᐸᑦᑐᑦ ᑖᒃᑯᐊ 
ᑕᒫᓂ ᓇᓂᑐᐃᓐᓇ ᓄᓇᓕᓐᓂ ᐊᒃᑐᓯᓪᓗᓂᓗ 
ᐅᕙᑦᑎᓐᓂ ᐃᓅᓯᑦᑎᓐᓂ ᖃᐅᑕᒫᑦ. ᑲᑎᓯᒪᔪᒍᑦ 
ᐊᑕᐅᑎᒃᑯᑦ ᐱᓇᓱᐊᖅᑕᑎᓐᓂ ᓄᓇᕗᑦ ᐃᒪᓐᓇ 
ᐊᑭᑐᓗᐊᓐᖏᓂᖅᓴᐅᓇᓱᖁᓪᓗᒍ.  
 
ᐅᖃᖅᑏ, ᑐᒃᓯᕋᐅᑏᑦ ᑲᑎᑦᑎᑎᔪᒪᓂᖅ ᑭᒃᑯᓕᒫᓂᒃ 
ᐃᓱᒪᓚᐅᕐᒪᑕ ᕿᒥᕐᕈᓪᓗᑎᑦ ᐊᐅᓚᓂᖓ ᓱᓕ 
ᐱᐊᓂᓐᖏᑦᑐᖅ. ᖃᖓᑕᓲᑦ ᐱᕕᖃᕐᓂᐊᖅᑐᑦ 
ᐅᖃᐅᓯᖃᕐᓗᑎᑦ ᑖᒃᑯᓂᖓ ᐱᔫᒥᓵᖃᑦᑕᕐᓂᖏᓐᓂ 
ᑎᒥᖁᑎ.ᐃᖏᕐᕋᔪᓕᕆᔨ ᑲᓇᑕᒥ ᐃᓱᒫᓗᑕᐅᔪᑦ. 
ᑭᖑᓂᐊᓂ ᐃᓱᒪᓕᐅᓚᐅᖅᑎᓐᓇᒋᑦ 
ᑲᑎᑕᐅᒐᔭᕐᓂᖏᓐᓂ ᑖᒃᑯᐊᓗ ᐱᓕᕆᔨᕗᑦ ᑲᓇᑕᐅᑉ 
ᒪᓕᒐᓕᐅᕐᕕᖓᓂ. ᐃᒪᓐᓇᕐᔪᐊ ᐱᒻᒪᕆᐅᒻᒪᑦ 
ᕿᒥᕐᕈᓗᒍ ᑖᓐᓇ ᓇᒻᒥᓂᖅ ᐃᖏᕋᓚᐅᕐᓗᓂ.  
 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᔪᓐᓇᖅᑐᑦ 
ᑐᑭᓯᒍᑎᔅᓴᓂᒃ  

ᖃᐅᔨᒪᔨᖏᑕᖃᕆᐊᖃᖅᑐᑦ ᐱᓗᑎᑦ ᑖᓐᓇ 
ᑐᓴᐅᒪᑎᑦᑎᓂᕐᒧᑦ ᐊᑐᓕᖁᔭᓕᓂᕐᒧᑦ ᐊᒻᒪᓗ 
ᐱᔪᓐᓇᐅᑏᑦ ᓇᓗᓇᐃᑦᑎᐊᕐᓗᒋᑦ 
ᑲᑎᑕᐅᒐᔭᕐᓂᖏᓐᓂ ᖃᖓᑕᓲ ᐊᑕᐅᓯᕐᒧᑦ 
ᑭᐅᔾᔪᑕᐅᓚᐅᖅᑐᑦ ᓄᓇᕗᑦ ᓂᐅᕕᖃᑦᑕᖅᑐᑦ 
ᐃᓱᒫᓗᑎᖏᓐᓂ.  
 
ᑕᒪᓐᓇᓗ ᑲᑎᑎᑎᒐᔭᕐᓂᖅ ᐃᖏᕐᕋᓂᐊ 
ᑐᓴᖅᑎᑦᑎᔪᑦ ᑖᓐᓇ ᓇᓕᒧᑦᑎᐊᖁᓪᓗᒍ ᑖᒃᑯᐊ 
ᓇᒻᒥᓂᕆᔭᐃᑦ ᐃᓱᒪᓕᐅᕈᑎ ᖃᖓᑕᓲᓕᕆᓂᕐᒧᑦ 
ᐋᖅᑭᓲᔪᑦ. ᑖᓐᓇ ᑲᑎᑦᑎᓂ ᐊᑯᓐᓂᖏᓐᓂ ᑖᒃᑯᐊ 
ᓄᓇᕕᒻᒥᐅᑕᐅᓐᖏᑦᑐᑦ ᑲᒻᐸᓂᐅᔪᖅ ᐊᒻᒪᓗ ᒪᕐᕉᒃ 
ᓄᓇᕗᒻᒥᐅᑕᐅᓐᖏᑦᑐ ᑎᒥᐅᔪᑦ ᐱᒐᔭᕐᓂᖏᓐᓂ 
ᐃᓱᒪᒋᔭᐅᓐᖏᓚᑦ ᐊᔾᔨᐅᓐᖏᑦᑐᒥ ᒪᓕᓪᓗᒋ 
ᓄᓇᕗᒻᒥ ᐊᖏᕈᑏᑦ.  
 
ᓄᓇᕗᒻᒥ ᓱᓕᑦᑎᐊᖅᑐᓂᒃ ᓂᕆᐅᑦᑐᑦ ᑖᒃᑯᐊ 
ᑲᑎᑕᐅᒐᔭᕐᓗᑎᑦ ᖃᐅᔨᓴᖅᑕᐅᓪᓚᕆᓪᓗᑎᑦ ᑖᒃᑯᐊ 
ᓄᓇᕗᒻᒥᐅᑦ ᐃᓱᒪᒋᔭᖏᑕ ᓴᐳᔾᔭᐅᓯᒪᓗᑎᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐊᕙᑎᓕᕆᓂᕐᒧᑦ ᒥᓂᔅᑕ ᓴᕕᑲᑖᖅ.  

ᐆᒪᔪᓕᕆᔨᒃᑯᑦ ᑲᑎᒪᓂᖓᑦ 2019 
(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᕼᐃ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᑭᑦᑐᖓ ᐅᑉᓗᒥ 
ᖃᐅᔨᒪᖁᓪᓗᓯ ᑖᓐᓇ ᑲᔪᓯᑦᑎᐊᖅᓯᒪᓂᖓ 
ᐊᕐᕌᒍᑕᒫᖅ ᑲᒪᔨᐅᔪᓄᑦ ᑲᑎᒪᓂᕆᓚᐅᖅᑕᖏᑦ 
ᑕᐃᑲᓂ ᑲᑎᒪᓚᐅᖅᑐᑦ ᒪᕐᕉᒃ ᐱᓇᓱᐊᕈᓰᒃ 
ᐱᒋᐊᓕᖅᑎᓪᓗᒍ ᕖᕗᐊᕆᒥ ᐊᒻᒪᓗ ᑖᒃᑯᐊ 
ᐋᖅᑭᑕᐅᓪᓗᑎᑦ ᑲᒪᔩᑦ ᐱᓕᕆᕕᖓᓐᓂ 
ᐊᕙᑎᓕᕆᓂᕐᒧᑦ ᐃᓚᐅᓚᐅᖅᑐᑦ ᑲᑎᒪᔨᔪᓂ. 
ᐃᓚᒋᓪᓗᒋᑦ ᐆᒪᔪᓕᕆᔩᑦ ᐊᒻᒪᓗ ᑲᒪᔩᑦ 
ᐊᕙᑎᓕᕆᓂᕐᒧᑦ ᓴᐳᔾᔨᔩᓪᓗ ᑲᑎᒪᔨᖏᑦ ᐊᒻᒪᓗ 
ᒥᕐᖑᐃᓯᕐᕕᓕᕆᔩᑦ.  
 
ᐅᖃᖅᑏ, ᑕᒪᓐᓇ ᑲᑎᒪᓂᐅᓚᐅᖅᑐᖅ ᐊᕐᕌᒍᑕᒫᖅ 
ᐱᕕᖃᖃᑦᑕᖅᑐ ᑖᒃᑯᐊ ᑲᑎᒪᑎᑕᐅᑎᓪᓗᒋᑦ  

ᓄᓇᕗᒻᒥ ᐊᒻᒪᓗ ᓄᑖᓂ ᐱᓕᒻᒪᓴᒃᑕᐅᓗᑎᑦ 
ᐊᔪᓐᖏᑦᑎᐊᕐᓗᑎᑦ ᐱᔨᑦᑎᕋᕈᑎᓄᓗ. 
 
ᑕᒪᓐᓇ ᐃᓕᓐᓂᐊᑎᑦᑎᓂᖅ ᑲᔪᓯᓚᐅᖅᑐᖅ ᐊᕐᕌᒍᒥ 
ᑖᒃᑯᐊ ᐆᒪᔪᓕᕆᔨᐅᔪᑦ ᓇᓗᓇᐃᔭᖅᑕᐅᓗᑎᒃ 
ᐊᒻᒪᓗ ᑲᒪᑦᑎᐊᕈᓐᓇᕐᓗᑎᒃ. ᒪᑯᐊᓗ ᐋᓐᓂᐊᖃᖅᑐᑦ 
ᐆᒪᔪᐃᑦ ᑐᐊᕕᕐᓇᖅᑐᒃᑯᓪᓗ ᑐᓴᐅᒪᑎᑦᑎᓂᖅ 
ᐃᓄᐃᑦ ᖃᐅᔨᒪᔭᑐᖃᖏᑦ, ᑕᒪᓐᓇ ᐆᒪᔪᓕᕆᓂᖅ 
ᐱᓪᓗᒍ, ᐃᖕᒥᓐᓂᑦ ᓴᐳᑎᓯᒪᔭᕆᐊᖃᕐᓂᖏᑦ.  
 
ᐅᖃᖅᑏ, ᑖᒃᑯᐊ ᐱᓕᕆᕖᑦ ᑐᓂᓯᒪᓪᓚᕆᑦᑐᑦ, 
ᑕᒪᒃᑯᐊ ᐆᒪᔪᓕᕆᐅᔪᑦ ᐃᓕᓐᓂᐊᖅᓯᒪᑦᑎᐊᕐᓗᑎᒃ 
ᐊᒻᒪᓗ ᐱᓕᒻᒪᑦᓴᑦᑎᐊᕐᓗᑎᒃ ᓴᓇᕐᕈᑎᒃᓴᖏᓐᓂᓪᓗ 
ᓇᒻᒥᓂᖅ ᐊᑦᑕᓇᖏᑦᑐᒥ. ᑖᒃᑯᐊᓗ ᓄᓇᓕᖕᓂ 
ᐱᔨᑦᑎᑦᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᓯᐅᑎᐊᐱᒃ. 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ, 
ᑕᐅᖅᓰᓂᕐᒧᑦ ᐃᖅᑲᓇᐃᔮᓄᓪᓗ 
ᐸᐃᑉᐹᖅᑖᖅᑎᑦᑎᓂᕐᒧᑦ ᑲᑎᒪᔩᑦ 
ᑐᒃᓯᕋᖁᔨᔪᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔩᑎᒍᑦ) ᓂᑯᕕᑦᑐᖓ 
ᐱᕕᖃᕈᒪᒐᒪ ᐅᑯᐊ ᓇᓗᓇᐃᑦᑎᐊᕐᓗᒋᑦ ᓄᓇᕗᒥ 
ᐃᓕᓐᓂᐊᖅᑎᑕᐅᔪᑦ ᐊᒻᒪᓗ ᑖᒃᑯᐊ ᐱᔭᒃᓴᖏᓐᓂᑦ. 
ᐸᐃᑉᐹᖁᑎᑖᕐᓗᑎᒃ ᑲᑎᒪᔩᑦ. 
 
ᑖᒃᑯᐊ ᑲᑎᒪᔩᑦ ᐱᒻᒪᕆᐅᔪᓂᑦ ᐱᓕᕆᐊᓖᑦ 
ᐋᖅᑭᑦᓱᐃᓗᑎᒃ ᐱᓕᕆᕕᐅᔪᒥ ᐃᓄᓕᕆᔨᒃᑯᓐᓂᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᓂᑦ ᐊᒻᒪᓗ ᑖᒃᑯᐊ 
ᖃᐅᔨᒪᔨᑕᐃᑦ ᑎᒥᐅᔪᑦ ᑲᑎᒪᔩᑦ, ᑐᓂᓯᔪᑦ 
ᐅᐸᓗᖓᐃᔭᐅᑎᓂᑦ ᑐᑭᓕᐅᕈᑕᐅᓂᐊᖅᑐᑦ 
ᐊᑐᓕᖁᔨᔾᔪᑎᓂᑦ. ᐅᕙᓂ ᒥᓂᔅᑕᑦ 
ᐃᓄᓕᕆᔨᒃᑯᓐᓂᑦ ᑕᒪᒃᑯᐊ ᐱᔾᔪᑎᐅᔪᑦ ᐊᑦᑐᐊᔪᑦ 
ᐃᓕᓐᓂᐊᖅᑎᑕᐅᔪᓂ. ᒪᑯᐊᓗ ᐃᖅᑲᓇᐃᔮᑦᓴᓄᑦ 
ᐱᓂᐊᖅᑕᖏᑦ ᑲᑎᒪᔩᑦ ᐱᓚᐅᖅᑐᑦ ᓄᑖᓂᑦ 
ᐅᓂᕐᓘᑕᐅᔪᓂᑦ ᒪᓕᒃᖢᒋᑦ  



ᕿᑎᖅᑰ, ᕕᕝᕗᐊᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑕᐅᖃᑦᑕᖅᑐᓄᑦ ᒪᓕᒐᓂ 
 
ᑖᒃᑯᐊ, ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ, ᒫᓐᓇ 
ᕿᓂᖅᑐᑦ ᓄᓈᓐᓂᒃ ᐃᓚᒋᔭᐅᔪᒃᓴᓂᑦ ᐊᒻᒪᓗ 
ᐃᓕᓐᓂᐊᖅᑎᑕᐅᓗᑎᒃ ᒫᓐᓇ. ᐊᒃᑐᐊᔪᑦ 
ᖃᐅᔨᒪᓂᕐᒥᑦ ᑐᑭᓕᐅᕐᓂᕐᒧᑦ ᐊᑐᖅᓯᒪᑦᑎᐊᕐᓗᑎᒃ 
ᐃᓕᓴᖅᓯᒪᓗᑎᒃ ᐱᓕᕆᕕᐊᓗᖕᓂ ᓄᓇᕗᒥ ᐊᒻᒪᓗ 
ᑖᒃᑯᐊ ᐱᓕᕆᐊᕆᔭᐅᓪᓗᐊᖅᑐᑦ 
ᐃᓕᓐᓂᐊᖅᑎᑕᐅᓗᑎᒃ ᑖᓐᓇ ᓄᓇᕗᒥ 
ᓴᓂᕐᕙᑦᑕᐅᓯᒪᔪᑦ ᐃᓕᓴᖅᑕᐅᓂᐊᖅᑐᑦ. 
 
ᑖᒃᑯᐊ ᐱᓕᕆᕕᐅᔪᑦ ᑲᔪᓯᔪᑦ ᑐᕌᕐᓂᐊᖅᑐᓂᑦ 
ᓴᓐᖏᑦᑎᓕᕈᑕᐅᓗᑎᒃ ᐃᓕᓐᓂᐊᓂᕐᒧᑦ 
ᐱᓕᕆᐊᖑᔪᓂᑦ ᐃᑲᔪᖅᑐᕈᑕᐅᓗᑎᒃ 
ᐊᔭᐅᖅᑐᐃᓗᑎᒃ ᓄᓇᕗᒻᒥᐅᓂᑦ ᑖᒃᑯᓄᖓ 
ᐃᓕᓐᓂᐊᕐᓂᐊᖅᑐᓂᑦ ᐅᑭᐅᖑᓂᐊᖅᑐᒥ ᑲᑎᒪᔩᑦ 
ᐃᓚᐅᓂᐊᖅᑐᑦ ᐊᖏᔪᒥᑦ ᐃᑲᔪᖅᑐᐃᓂᕐᒥᑦ 
ᐱᓕᕆᕕᒻᒥ ᐱᓕᕆᐊᖏᓐᓂᑦ, ᐱᓂᐊᓂᒐᓱᓪᓗᑎᒃ 
ᐱᔭᒃᓴᖏᓐᓂᑦ ᐊᒻᒪᓗ ᓯᕗᒧᖃᑎᒌᑉᐸᓕᐊᔾᔪᑎᒋᔭᕗᑦ 
ᑖᒃᑯᐊᓗ ᐃᓕᓗᒋᑦ ᓄᓇᓕᓐᓄᑦ ᓯᕗᓪᓕᕐᒥ. ᐊᒻᒪᓗ 
ᐱᓕᕆᐊᖑᓂᐊᖅᑐᑦ ᐃᓕᓴᕐᓂᒧᑦ ᐃᑲᔪᖅᑐᕐᓗᒋᑦ 
ᓄᓇᕗᒥᐅᑦ ᑐᑭᖃᑦᑎᐊᖅᑐᓂᑦ ᐃᖅᑲᓇᐃᔮᒃᓴᓂᑦ. 
 
ᐱᕕᖃᕈᒪᕗᖓ ᐃᑲᔪᖅᑐᕐᓗᒋᑦ ᑖᒃᑯᐊ ᐃᓱᒪᔪᑦ 
ᐃᓚᐅᔪᑦ ᐆᒻᒪᕆᑦᑎᐊᕐᓗᑎᒃ ᖃᐅᔨᒪᑦᑎᐊᕐᓗᑎᒃ 
ᐱᓕᕆᖏᓐᓂᑦ ᓄᓇᕗᓕᒫᒥ ᐆᒃᑐᖅᑐᑦ. 
ᐃᓱᒪᑦᑎᐊᕐᓗᑎᑦ ᐊᑐᓂᑦ ᐅᖃᖅᑎᖃᕈᓐᓇᖅᑐᑦ 
ᑐᑭᒧᐊᑦᑎᑦᑎᔨᖏᓐᓂᑦ ᐱᓕᕆᐊᒃᓴᓄᑦ 
ᐱᕙᓪᓕᐊᑎᑦᓯᔪᖅ ᕌᐳᑦ ᕕᓕᑉ ᑕᕝᕙᓂ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ, ᒥᓂᔅᑕᐃ ᐅᖃᐅᓯᖏᑦ. 
ᓄᓇᕗᖅ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 

ᐃᓐᓯᐸᐃᔭᒃᑯᓐᓄᑦ ᑐᓐᓂᕆᔭᐅᔪᐃᑦ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ.  

ᐊᕐᕕᐊᕐᒥᐅᑦ ᐅᑉᓗᒃᑰᓕᕆᕙᕼᐃ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐱᕕᖃᕈᒪᔪᖓ 
ᐃᓕᑕᖅᓯᓗᖓ ᒪᕐᕉᓐᓂᒃ. ᑖᒃᑯᐊ 
ᐃᔾᔪᐊᒐᑦᑕᑦᑎᐊᕚᒃ ᓄᓇᕗᒻᒥ, ᑖᒃᑯᐊ ᐱᓚᐅᖅᑐᑦ 
2019-ᒥ ᑐᓂᔭᐅᓪᓗᑎᒃ ᐱᑖᕈᑎᒥᑦ. 
 
ᑖᒃᑯᐊ ᐱᑖᖅᑎᑕᐅᓚᐅᖅᑐᑦ ᖁᑦᑎᓐᓂᖅᐹᒥᑦ 
ᓄᓇᖃᖅᑳᖅᓯᒪᔪᓂᑦ ᑐᓂᔭᐅᖃᑦᑕᕐᓂᖏᓐᓂᑦ 
ᐃᓄᖁᑎᖏᓐᓄᑦ. ᐊᕐᕌᒍᑕᒫᑦ ᑐᓂᓯᓂᐅᔪᖅ 
ᖁᕕᐊᓲᑕᐅᖃᑦᑕᖅᑐᖅ ᐱᖅᑯᓯᖏᓐᓂ 
ᓇᓗᓇᐃᖅᖢᑎᒃ ᐊᔾᔨᒌᖏᑦᑐᓂ ᓄᓇᖃᖅᑳᖅᓯᒪᔪᑦ 
ᐃᓄᐃᒃ ᐱᓪᓗᒋᑦ ᑲᓇᑕᒥ. ᐅᑭᐅᖅ ᒫᓐᓇ ᑖᒃᑯᐊ 
ᑐᓂᓯᓚᐅᖅᑐᑦ ᕕᐅᕝᓗᐊᓕ 22, ᑭᐅᓪᒍᕆᒥ.  
 
ᐅᖃᖅᑏ, ᑖᓐᓇ ᑭᐊᓕ ᕗᕋᐃᓱ, ᐱᓚᐅᖅᑐᖅ 
ᓄᑖᒥᒃ ᒪᒃᑯᒃᖢᓂ ᒪᒃᑯᓛᖑᓪᓗᓂ ᑐᓂᔭᐅᖃᑕᐅᔪᖅ 
ᐃᓕᑕᕆᔭᐅᓪᓗᓂ ᓴᓐᖏᓂᖓᓂ ᐃᓄᐃᑦ 
ᐱᖅᑯᓯᖏᓐᓄᑦ ᐅᖃᐅᓯᖏᓐᓂᒡᓗ, ᐃᓐᖏᐅᓯᖓᒍᑦ. 
ᑕᐃᑲᓐᖓᑦ ᓴᓂᑭᓗᐊᒥᐅᑕᖅ, ᑭᐊᓕ 
ᐃᓕᓴᐃᖃᑦᑕᖅᑐᖅ ᐃᓄᒃᑎᑐᑦ, 
ᐃᓐᖏᐅᓯᐅᓕᐊᖅᖢᓂ ᐊᒻᒪᓗ ᐱᖅᑯᓯᒥᓂᑦ 
ᐊᐅᓚᔾᔭᕆᑦᑎᑦᑎᕙᓪᓕᐊᓪᓗᓂ ᐅᖃᐅᓯᒃᑯᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᑭᐅᖅ ᑖᒃᑯᐊ ᐃᓅᓯᓕᒫᒥ ᐱᓚᐅᖅᑐᑦ 
ᑐᓂᔭᐅᓚᐅᖅᑐᑦ ᐃᒡᓗᒻᒥ, ᐊᑐᐊᑦ ᐊᑭᑦᑎᖅ ᐊᒻᒪᓗ 
ᐊᖏᔪᐊᓗᖕᒥᑦ ᑐᓂᓯᖃᑕᐅᓯᒪᔪᑦ ᐊᓐᓇᑦᑐᕐᓂᕐᒥᑦ 
ᐃᑲᔪᖅᑐᐃᓂᕐᒥᑦ ᐃᓕᖅᑯᓯᑐᖃᒃᑯᑦ, ᐃᓄᐃᑦ 
ᖃᐅᔨᒪᔭᖏᑦ 83-ᒥ ᐊᒻᒪ ᐊᑐᐊᑦ 
ᐃᖃᐃᑎᓯᔾᔨᔪᑕᐅᔪᖅ ᐅᕙᑦᑎᓐᓄᑦ ᐱᒻᒪᕆᐅᔪᓂ 
ᐊᑐᕐᓗᓂ ᐃᓄᐃᑦ ᐱᖅᑯᓯᖏᑦ 
ᑐᓐᖓᕕᖃᑦᑎᐊᖅᖢᓂ. ᑖᒃᑯᐊᓗ ᐃᓄᐃᑦ ᖃᓄᖅ 
ᐃᓕᖅᑯᓯᖏᑦ ᓴᓐᖏᔪᒥᑦ ᓯᕗᓂᒃᓴᕗᑦ ᐱᖁᓪᓗᒋᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᐃᓚᒃᑲ ᖁᕕᐊᓱᖃᑎᒋᔪᒪᕙᒃᑲ 
ᑐᓂᓯᓗᑕ ᑖᓐᓇ ᑭᐊᓕ ᐊᒻᒪᓗ ᐊᑐᐊ ᐱᓪᓗᒍ. 
ᐃᒪᓐᓇ ᐱᔭᕆᐊᖃᓪᓚᕆᑦᑕᖏᓐᓂᑦ 
ᑐᓂᔭᐅᓚᐅᕐᒪᑕ, ᖃᐅᔨᒪᒐᒪ ᐅᖃᓪᓚᐅᑎᓗᒃᑖᕋᑦᓯ 
ᑖᒃᑯᐊ ᐱᐊᓂᒃᓯᒪᔭᖏᑦ ᐊᒻᒪᓗ  

ᖁᕕᐊᓲᑎᒋᓪᓚᕆᑦᑕᕗᑦ, ᑐᓂᓯᖃᑕᐅᓯᒪᓂᖏᑦ 
ᐃᓄᐃᑦ ᐱᖅᑯᓯᖏᓐᓄᑦ ᐅᖃᐅᓯᓄᑦ, ᐊᒻᒪᓗ 
ᐃᓕᖅᑯᓯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓂᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᑉ ᐅᖃᐅᓯᖓ 174 - 5(2): ᐃᒡᓗᓂᑦ 

ᐊᑐᖅᑐᐊᖅᑎᓂᑦ ᐱᖃᑕᐅᑎᑦᑎᓂᖅ 
(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐅᖃᖅᑏ. 
ᓂᕆᐅᓐᖏᑎᓪᓗᖓ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᒪᒥᐊᓇᖅ. 
 
ᓄᓇᕗᒥᐅᑦ ᐱᔾᔪᑎᒃᓴᖃᕋᒐᔪᒃᑐᐊᓘᖕᒪᑕ ᐊᒻᒪᓗ 
ᐱᓇᓱᐊᖅᖢᑎᒃ ᐃᒡᓗᓕᕆᓂᕐᒧᑦ. ᑕᒪᒃᑯᐊ 
ᐃᒡᓗᒋᔭᐅᔪᓄᑦ ᐱᔫᒥᓵᕈᑎᑦ ᐱᒋᐊᓚᐅᖅᑐᑦ ᐅᑭᐅᒥ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ ᑐᕌᖅᖢᑎᒃ 
ᐱᐊᓂᒐᓱᓐᓂᕐᒥᑦ ᑏᓴᕝᕙᒥ, ᐅᖃᖅᑏ, ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓚᐅᖅᑐᑦ 2019 
ᑕᒪᐃᓐᓄᑦ ᓄᓇᓕᓕᒫᓄᑦ 25 -ᓄᑦ ᐊᑐᓂᑦ 
ᑕᖅᑭᑕᒫᑦ ᑕᑯᒃᓴᐅᑎᑦᑎᖃᑦᑕᖅᑐᒍᑦ 
ᐃᒡᓗᕐᔪᐊᖃᖅᑐᑦ ᐱᒪᑐᑦᑎᐊᖁᒡᓗᒋᑦ ᐃᓂᖏᑦ. 
 
(ᑐᓵᔨᒃᑰᖏᑦᑐᖅ) ᐊᑐᖅᑐᐊᖅᑕᐅᖃᑦᑕᖅᑐᐃᑦ ᐊᑐᓂᑦ 
$26,500.00 -ᒥᒃ ᐊᑭᓕᖅᑐᐃᖃᑦᑕᕋᑦᑕ 
ᐃᖏᕐᕋᔾᔪᑎᖏᓐᓄᑦ, ᐃᒪᕐᒧᓪᓗ, ᖃᐅᒪᓄᓪᓗ, 
ᐅᖅᓱᕐᒧᓪᓗ, ᐊᒻᒪ ᐋᖅᑭᒋᐊᖅᑕᐅᖃᑦᑕᕐᓂᕆᔭᖏᑦ, 
ᐅᖃᖅᑏ. $26,500. ᑖᒃᑯᐊ ᐊᑐᖅᑐᐊᖅᑎᒋᔭᕗᑦ 
ᐃᓛᒃ ᑕᑯᓚᐅᕐᓇᖅᐸᒻᒪᑦ ᐅᖃᖅᑏ, ᐃᒐᓛᓂᑦ 
ᒪᑐᐃᓐᖔᖅᑎᑦᑎᓗᐊᖅᑐᑯᓘᖃᑦᑕᕐᒪᑕ ᐊᒻᒪ ᑕᒪᓐᓇ 
ᐊᑭᑦᑐᕈᑎᐊᓘᖃᑦᑕᕐᒪᑦ. $20-ᒥᑦ ᑕᖅᑭᑕᒫᑦ 
ᐅᕙᑦᑎᓐᓄᑦ ᐃᑲᔪᖃᑦᑕᖅᐸᑕ ᑕᒪᒃᑯᐊ  

ᐸᐃᕆᑦᑎᐊᖃᑦᑕᖅᑑᒑᓗᐊᑦ ᑭᓯᐊᓂ 
ᐅᔾᔨᖅᑐᖅᔫᒥᖃᑦᑕᕈᑦᑕ ᑖᓐᓇ ᑮᓇᐅᔭᑭᒃᓴᖃᑦᑕᕋᑦᑕ 
ᐃᒡᓗᓕᕆᓂᐅᑉ ᒥᒃᓵᓄ, ᐊᕗᓐᖓᒃᑲᓐᓂᖅ 
ᐃᒡᓗᓕᐅᑲᓐᓂᕋᔭᕋᓗᐊᖅᖢᑕ ᑖᒃᑯᓄᖓ ᑮᓇᐅᔭᖅ 
ᓂᕆᔭᐅᑐᐃᓐᓇᓕᖅᐸᒻᒪᑦ. ᐆᒃᑑᑎᒋᓗᒍ, ᐅᖃᖅᑏ, 
ᓯᒡᒐᓖᖅᑐᖃᑦᑕᕈᕕᑦ $2 ᐅᓪᓗᑕᒫᑦ ᐅᑭᐅ ᐃᓗᐊᓂ 
$9,720 ᑮᓇᐅᔭᐃᖃᑦᑕᕋᔭᖅᑐᑎᑦ. 
ᐊᑭᓕᔅᓴᖃᕐᓂᕈᕕᑦ $30 ᐅᓪᓗᑕᒫᑦ 
ᐃᒡᓗᓕᕆᔨᒃᑯᓐᓄᑦ ᑐᓂᓯᖃᑦᑕᕈᕕᑦ $10,000-ᒥᒃ 
ᐊᑭᓖᒐᔭᖅᑐᑎᑦ ᐊᑭᓕᒃᓴᓐᓄᑦ. (ᑐᓵᔨᑎᒍᑦ) 
ᐃᓱᒪᒋᓐᖑᐊᑦᑕᕈᒃ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᐃᓱᒪᒋᔭᐅᖁᒐᒃᑯ ᑕᒪᓐᓇ 
ᓄᓇᕗᒧᑦ ᖃᓄᐃᑦᑑᒐᔭᕐᒪᖔᖅ, ᐊᑐᖅᑐᐊᖅᑏᑦ 
ᐱᓕᕆᐊᖃᑎᒋᓗᒋᑦ ᒥᑭᓪᓕᕚᓪᓕᖁᓪᓗᒍ 
ᐊᑭᒋᕙᑦᑕᖓ ᓴᓇᒋᐊᖅᑕᐅᓂᕐᒧᑦ, 
ᐃᒡᓗᓕᐅᑲᓐᓂᕈᑎᑦᓴᓂᒃ ᓴᓂᕐᕙᐃᑲᓐᓂᖃᑦᑕᕋᔭᕋᑦᑕ 
ᑮᓇᐅᔭᓂᑦ, ᐅᖃᖅᑏ, ᑕᒪᓐᓇᓗ 
ᐱᓕᕆᖃᑎᒌᑦᓯᐊᕈᑦᑕ, ᑖᓐᓇ ᐱᐅᔪᖅ. ᑖᒃᑯᐊ 
ᐱᐅᓂᒍᓐᓇᖅᑕᕗᑦ ᐊᖏᔪᐋᓗᖕᓂ. 
 
(ᑐᓵᔨᒃᑰᕈᓐᓃᖅᑐᖅ) 
ᐸᖕᒥᐅᓗᐊᕈᓐᓃᖅᐸᓪᓚᐃᒐᔭᖅᑐᒍᑦ ᑕᒪᑦᑕᑦᑎᐊᖅ 
ᐱᓕᕆᓕᕈᑦᑕ. ᑐᑭᓯᓇᖅᐹ? (ᑐᓵᔨᑎᒍᑦ) ᑖᒃᑯᐊ 
ᐊᒃᓱᕈᓐᓇᖅᑐ ᕙᕗᐊᕆᒥ ᐊᒻᒪᓗ ᐱᐊᓂᒡᓗᒋᑦ 
ᐅᖃᖅᑏ, ᑭᒃᑯᓕᒪᓐ ᐃᒡᓗᓖᑦ 
ᐅᖃᐅᓯᖃᖃᑦᑕᓪᓗᑎᒃ ᑯᑐᒃᑐᓂᒃ, ᐅᖅᑰᓴᐅᑎᑦ 
ᐊᒻᒪᓗ ᓯᒥᒃᑐᑦᑎᐊᓪᓗᒋᑦ ᐃᒡᓗᓕᕆᔨᒃᑯᓐᓄᑦ. 
ᐅᖃᖅᑏ, ᑕᒪᒃᑯᐊ ᐅᓂᒃᑳᖃᑦᑕᖅᑐᑦ 
ᖃᓄᐃᑦᑑᓂᖏᓐᓂᒃ ᐃᒡᓗᖏᓐᓂᒃ ᑯᐊᐳᕇᓴᒃᑯᓐᓄ 
ᐃᒡᓗᓕᕆᔨᒃᑯᓪᓗ ᐊᑎᒋᑖᕋᔭᖅᑐᑦ ᐊᒻᒪᓗ 
ᐃᓕᑕᕆᔭᐅᓗᑎᒃ. ᑖᓐᓇ ᓄᓇᓕᖓᓂᒃ 
ᐱᔨᑦᑎᖅᓯᒪᓂᖓᓂ ᐊᒻᒪᓗ ᐅᑉᓗᒥᒨᖓᓕᖅᑐᓂᒃ 
ᑯᐊᐳᕇᓴᒃᑯᑦ ᐱᐊᓂᒃᓴᒪᔭᖏᓐᓂᑦ.  
 
ᑖᒃᑯᐊ ᖃᕆᑕᐅᔭᒃᑯᑦ ᐊᒻᒪᓗ ᑎᑎᕋᕈᑎᒃᑯᑦ  

ᐅᖃᖅᑏ, ᒪᓕᒃᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᒃᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 
ᒪᓕᒐᓕᕆᓂᒻᒧᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 175 - 5(2): 

ᑎᒃᑯᐊᖅᑕᐅᓂᖓ ᐸᓖᓯᒃᑯᑦ “V”-ᒦᑦᑐᑦ 
ᐊᖓᔪᖅᑳᖅᑖᖓᑦ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 
(ᑐᓵᔨᑎᒍᑦ) ᖁᕕᐊᓱᒃᑐᖓ ᒪᑭᑦᑕᕆᐊ ᐅᑉᓗᒥ 
ᖁᕕᐊᓱᖃᑎᒋᓗᒋᑦ ᓯᕗᓪᓕᑉᐹᖅ ᐊᕐᓇᖅ 
ᐳᑭᖅᑕᓕᐅᓕᖅᑐᖅ ᑕᕝᕙᓂ ᓄᓇᕗᒻᒥ ᑲᒪᔨᐅᓪᓗᓂ 
ᐳᑭᒃᑕᓕᐅᔪᓂᒃ... 
 
>>ᐸᑦᑕᑐᒃᑐᑦ 
 
... ᐊᖓᔪᖅᑳᕆᔭᐅᔪᖅ ᐊᒫᓐᑕ ᔭᐅᓐᔅ. ᔮᓐᓄᐊᕆ 
21, 2019, ᒥᔅ ᔭᐅᓐᔅ ᐱᒋᐊᓚᐅᖅᑐᖅ 
ᐱᓕᕆᐊᖓᓂᑦ ᐊᖓᔪᖅᑳᖑᓐᓂᒻᒥᒃ ᑕᒡᕙᓂ V 
ᐱᓕᕆᕕᐊᓂ division.  
 
ᒥᔅ ᔭᐅᓐᔅ ᖃᐅᔨᒪᓂᒻᒥᓂᒃ ᐱᓕᕆᔾᔪᑎᓕᒃ 
ᐊᑐᖅᓯᒪᔭᖏᓐᓂᒡᓗ ᓯᕗᓂᐊᓂ ᐱᓕᕆᐊᖏᓐᓂ 
ᐊᒻᒪᓗ ᒫᓐᓇᓵᖅ ᑖᓐᓇ ᐳᑭᖅᑕᓕᒃ ᐊᖓᔪᖅᑳᖑᔪᖅ 
ᐱᕋᔭᒃᑐᓄᑦ ᐊᐅᓚᑦᑎᓂᒻᒧᑦ ᑲᒪᕕᐅᔪᒥᒃ ᑖᓐᓇ G 
Division ᓄᓇᑦᓯᐊᒥ. 
 
ᐊᒻᒪᑦᑕᐅᖅ ᐱᕕᖃᕈᒪᔪᖓ ᖁᔭᓐᓇᒦᕐᓗᒍ ᑕᓐᓇ 
ᐃᓇᖏᖅᑕᖓ ᐊᖓᔪᖅᑳᖅ ᒥᔅᑕ ᒪᐃᒃ ᔭᕗᕆ. 
ᐊᑯᓂ ᐱᔨᑦᑎᖅᑎᓪᓗᒍ ᓄᓇᕘᒥ. 
 
ᒥᔅᑕ ᔭᕗᕆ ᐱᔨᑦᑎᖅᓯᒪᔪᖅ ᓄᓇᕗᒻᒥ 
ᐊᔾᔨᒌᖏᑦᑐᓂ ᐃᖅᑲᓇᐃᔮᖃᖅᖢᓂ ᐊᔾᔨᒌᖏᑦᑐᓂᒃ 
ᓄᓇᓕᖕᓂᑦ ᑕᐃᒪᓐᖓᓂ 1993-ᒥᓂᒃ. ᐊᖓᔪᖅᑳ 
ᐅᖃᓪᓗᕆᒃᑐᒻᒪᕆᐅᓚᐅᖅᑐᖅ ᐱᓪᓗᕆᒃᖢᓂ 
ᐃᑲᔪᖅᑐᐃᓪᓗᓂ ᓄᓇᕗᒻᒥ ᐊᒻᒪᓗ ᐱᓕᕆᔨᖏᓐᓂᒃ.  
 
ᖁᕕᐊᓱᒃᑐᖓ ᐱᓕᕆᖃᑎᒋᑦᑎᐊᓚᐅᖅᑕᕗᑦ ᒥᔅᑕ  

ᔭᕗᕆ ᐊᒻᒪᓗ ᐅᒃᑯᐊᓕᖅᑎᓪᓗᒍ ᐊᐅᓚᑦᑎᐊᖁᓪᓗᒋᑦ 
ᑕᒃᑰᐊ ᐊᒃᑐᐊᖃᑎᒋᓂᐊᓕᖅᑕᕗᑦ ᒥᔅ ᔭᐅ2366ᓐᔅᒧᑦ. 
ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᒃᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᓐᓂᐊᖅᑐᓕᕆᓂᒻᒧᑦ, ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 176 - 5(2): ᑎᑎᖅᑲᒃ 
ᑐᑭᓯᐅᒪᖃᑎᒌᓐᓂᕐᒧᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒍᓯᓕᐅᖅᑎᒃᑯᓐᓄᑦ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᒍᑎᖃᖅᐳᖓ ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ 
ᑐᓴᖅᑎᒍᒪᑦᓱᒋᑦ ᑕᕝᕙᓂ ᔫᓂ 24, 2008-ᖑᑎᓪᓗᒍ 
ᐱᓕᕆᔾᔪᑎᒋᔭᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐊᑎᓕᐅᖅᓯᓚᐅᕐᒪᑕ ᑐᑭᓯᐅᒪᖃᑦᑕᐅᑎᓂᒻᒧᑦ 
ᐊᖏᖃᑎᒌᒍᑎᒥᒃ ᑖᒃᑯᐊ ᐃᓚᒋᓪᓗᒋᑦ ᐃᓄᐃᑦ 
ᑕᐃᒎᓯᓕᐅᖅᑎᒃᑯᑦ ᐊᒻᒪᑦᑕᐅᖅ ᑖᓐᓇ ᐱᔾᔪᑎᒋᓪᓗᒍ 
ᐊᑕᐅᓯᐅᓕᖓᔪᒃᑯᑦ ᐅᖃᐅᓯᓕᕆᓂᖅ ᑕᒪᓐᓇ 
ᑐᑭᒧᐊᒍᓐᓇᖁᓪᓗᒍ ᐃᓕᓐᓂᐊᕈᑎᒃᓴᐃᑦ ᐱᔾᔪᑎᒋᓗᒋᑦ. 
ᑖᒃᑯᐊ ᐱᓕᕆᐊᖑᕙᓪᓕᐊᑎᓪᓗᒋᑦ ᑖᓐᓇ  
 

ᑐᑭᓯᐅᒪᖃᑦᑕᐅᑎᓂᒻᒧᑦ ᐊᖏᖃᑎᒌᒍᑦ 
ᓇᓗᓇᐃᔭᐃᓯᒪᕗᑦ ᖃᓄᐃᑦᑐᓂᒃ 
ᐊᑐᕋᒃᓴᐅᖃᑦᑕᓐᓂᐊᖅᑐᓂ ᑖᒃᑯᐊ 
ᐱᓕᕆᖃᑎᒌᖕᓂᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᐊᒻᒪ ᑕᐃᒎᓯᓕᐅᖅᑏᑦ ᐅᑯᓇᓐᖓᑦ 
ᓇᓗᓇᐃᖅᓯᖃᑦᑕᖅᓱᑎᒃ ᓂᕆᐅᒋᔭᐅᖃᑦᑕᓐᓂᐊᖅᑐᓂᒃ 
ᐊᒻᒪᑦᑕᐅᖅ ᐅᓪᓗᖅᓯᐅᑏᑦ ᖃᖓᒃᑯᑦ 
ᑐᓂᔭᐅᖃᑦᑕᕆᐊᖃᓐᓂᐊᒻᒪᖔᑦ ᐊᒻᒪᑦᑕᐅᖅ 
ᑐᓴᐅᒪᖃᑦᑕᐅᑎᓕᕆᓂᒻᒥᒃ ᐊᒻᒪᓗ ᖃᓄᖅ ᑖᒃᑯᐊ 
ᑕᐃᒎᓯᖅᑕᐃᑦ ᖃᓄᖅ ᐊᖏᖅᑕᐅᖃᑦᑕᓐᓂᐊᒻᒪᖔᖏᑦ. 
 

ᐅᖃᖅᑏ, ᑕᓐᓇ ᑐᑭᓯᐅᒪᖃᑦᑕᐅᑎᓂᒻᒧᑦ ᐊᖏᖃᑎᒌᒍᑦ 
ᐃᑲᔪᓐᓂᖃᓐᓂᐊᖅᐳᖅ ᐱᓕᕆᕝᕕᒋᔭᒃᑲᓐᓂ ᐊᒻᒪᓗ 
ᑕᐃᒎᓯᓕᐅᖅᑎᒃᑯᓐᓂ, ᑕᐃᒎᓯᓕᐅᓐᓂᐊᖅᑎᓪᓗᒋᑦ 
ᑕᒪᑯᐊᓗ ᖃᓄᖅ ᕿᒥᕐᕈᔭᐅᖃᑦᑕᖅᑎᓪᓗᒋᑦ 
ᐊᖏᖅᑕᐅᖃᑦᑕᓐᓂᐊᖅᑎᓪᓗᒋᓪᓗ ᑕᐃᒎᓯᓕᐅᖅᑏᑦ 
ᑲᑎᒪᔨᖏᓐᓄᑦ. ᑖᓐᓇᓗ ᐱᕕᒃᓴᖃᖅᑎᑦᑎᓂᐊᕆᕗᖅ 
ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᑦ ᐊᑕᐅᓯᐅᓕᖅᑲᖓᔪᒥᒃ 
ᑕᐃᒎᓯᖅᑕᓐᓂᒃ ᐊᑐᖃᑦᑕᓐᓂᐊᖁᓪᓗᒋᑦ. ᑖᓐᓇᓗ 
ᑐᑭᓯᐅᒪᒍᑎᒋᖃᑦᑕᓐᓂᐊᕆᕙᕗᓐ ᑖᒃᑯᐊ 
ᐃᓕᓐᓂᐊᕈᑎᒋᔭᐅᖃᑦᑕᖅᑐᓐ ᐊᒻᒪᓗ 
ᐊᑐᖅᑕᐅᒍᓐᓇᐃᑐᐃᓐ ᑕᐃᑰᓇ ᐅᒃᑑᑎᒋᓗᒍ ᐃᓄᒃᑐᑦ 
ᑎᑎᖅᑭᕆᓂᖅ ᐅᖃᐅᓯᓕᕆᓂᒻᒥ ᑎᑎᕋᐅᓯᓕᕆᓂᒻᒥ 
ᐃᓕᓐᓂᐊᕈᑎᐅᔪᖅ. 
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓱᒪᒋᓪᓗᒋᑦ 
ᐅᖃᐅᓯᖅᑎᒍᑦ ᐃᓕᖅᑯᓯᖅᐳᑦ ᐊᑐᖅᑕᐅᖃᑦᑕᓐᓂᖓᓗ  



ᕿᑎᖅᑰ, ᕕᕝᕗᐊᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᖏᑦᑐᕈᓘᔭᐅᓂᖏᓪᓗ ᐅᓪᓗᒥᓗ 
ᐊᑐᖅᑕᐅᖃᑦᑕᓕᕐᓂᖏᑦ ᑖᒃᑯᐊ ᐊᔾᔨᒌᓕᖅᑎᑦᑎᓯᒪᓃᑦ 
ᑕᐃᒎᓯᓂᑦ ᖃᐅᔨᒪᔾᔪᑕᐅᓂᐊᖅᑐᑦ ᑕᒪᒃᑯᐊ 
ᐃᓕᓐᓂᐊᕈᑎᔅᓴᐃᑦ ᐱᓕᕆᔾᔪᑎᔅᓴᐃᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᓂᕐᒥ 
ᐊᔾᔨᒌᒃᑲᓗᐊᕐᒪᖔᑕ ᐊᒻᒪᓗ ᖁᑦᑎᑦᑎᐊᕋᓗᐊᕐᒪᖔᑕ. 
ᖃᐅᔨᒪᔾᔪᑎᐅᓂᐊᖅᑐᑦ ᑕᒪᒃᑯᐊ ᐃᓕᓐᓂᐊᖅᑏᑦ 
ᓄᓇᕘᓕᒫᒥ ᐃᓕᓴᒻᒪᑕ ᐊᒻᒪᓗ 
ᖃᐅᔨᓴᖅᑕᐅᖃᑦᑕᕐᓗᑎᑦ ᐃᓕᒃᑲᓗᐊᕐᒪᖔᑕ 
ᑖᒃᑯᓂᖓᔅᓴᐃᓐᓇᖅ. 
 
ᐅᖃᖅᑏ, ᐊᔾᔨᒌᓕᖅᑎᑕᐅᓯᒪᔪᑦ ᐊᖏᖅᑕᐅᓯᒪᔪᑦ 
ᑕᐃᒎᓰᑦ ᖁᕝᕙᕆᐊᖅᑎᑦᑎᓂᐊᖅᑐᑦ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᑎᑦᑎᓂᕐᒥᒃ. ᑕᐃᒫᓪᓗ 
ᐃᑲᔪᕐᓂᖃᕐᓗᓂ ᐊᓯᐅᔾᔭᐃᓕᑎᑕᐅᓂᖓᓄᑦ 
ᐊᑐᖅᑕᐅᑎᑕᐅᓂᖓᓄᓪᓗ ᐊᒻᒪᓗᑦᑕᐅᖅ 
ᓴᖅᑭᔮᖅᑎᑕᐅᓂᖏᓐᓄᑦ ᐃᓄᐃᑦ ᐅᖃᐅᓯᖏᑦ 
ᐱᖅᑯᓯᖏᓪᓗ. 
 
(ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᕈᒪᑦᓯᐊᖅᑲᒃᑲ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, 
ᐃᓚᐅᖃᑕᐅᖃᑦᑕᖅᓯᒪᖕᒪᑕ ᐱᓕᕆᕝᕕᒋᔭᒃᑲᓗ 
ᑕᒪᓐᓇ ᑐᓂᓯᒪᑦᓯᐊᖅᑐᑎᓪᓗ 
ᐃᑲᔪᕐᓂᖃᑦᓯᐊᖅᑐᑎᓪᓗ ᑖᒃᑯᐊ 
ᓴᖅᑭᑕᐅᒍᓐᓇᖁᓪᓗᒋᑦ ᐱᐅᓂᖅᐹᖑᑎᓪᓗᒋᑦ 
ᐃᓕᓐᓂᐊᖁᑎᒃᓴᐃᑦ ᐃᓄᒃᑑᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 268 - 5(2): 
ᒪᑐᐃᖅᑕᐅᓂᖓ ᓴᐃᓕᕕᒃ ᓄᓘᔮᓂ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ. 
 

ᐅᖃᖅᑏ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᒃᑯᐊ 
ᐅᐱᒋᔪᒪᓪᓗᒋᑦᑕᐅᖅ ᑕᐃᑯᖓ 
ᐳᓛᕆᐊᖅᑎᑕᐅᓚᐅᕐᓂᑦᑎᓐᓄᑦ ᓄᓘᔮᓄᑦ. ᑕᐃᓐᓇ 
ᒪᒃᐱᖅᑕᐅᔭᖅᑐᖅᖢᓂ ᓴᐃᓕᕕᒃ. 
 

ᐅᖃᖅᑏ, ᐅᐱᒋᔪᒪᒻᒥᕙᒋᑦ ᑖᒃᑯᐊ 
ᓂᕈᐊᖅᑕᐅᓯᒪᕐᕕᒋᔭᕐᓂᑦ ᑕᐃᑯᖓ 
ᐅᐸᒍᓐᓇᖅᑎᓚᐅᕐᒥᒐᑦᑎᒍᑦ. 
 
ᐅᕙᖓᑦᑕᐅᖅ ᐅᐱᒍᓱᒃᑲᓗᐊᕆᕗᖓ ᓄᓇᖅᑲᑎᓐᓂᑦ  

ᐃᓚᐅᔪᖃᕈᓐᓇᑦᑎᐊᓚᐅᕐᒥᖕᒪᑦ ᐊᒻᒪ ᒥᓂᔅᑕᕗᑦ 
ᐱᕙᓪᓕᐊᔪᓕᕆᓂᕐᒧᑦ ᐃᓚᐅᓚᐅᕐᒥᖕᒪᑦ, ᐊᒡᒍᒧᓪᓗ 
ᒪᓕᒐᓕᐅᖅᑎ ᐃᓚᐅᓚᐅᕐᒥᖏᒪᑦ. ᑕᐃᒃᑯᐊ 
ᐅᐱᒋᔪᒪᑦᑎᐊᖅᐸᒃᑲ. 
 
ᐅᖃᖅᑎᑦᑎᔩ, ᓄᓇᑦᑎᓃᓐᖔᖅᑐᖃᓚᐅᕐᒪᐃᓛᒃ 
ᑕᐃᒪ ᐊᖑᓇᓱᒃᑐᓕᕆᔨᒃᑯᓐᓃᓐᖔᖅᑐᒥ ᐊᒻᒪ 
ᕼᐊᒻᓚᒃᑯᓐᓂ. ᖃᐅᔨᒪᔪᐃᓐᓇᐅᔪᒍᑦ, 
ᖃᐅᔨᒪᔪᐃᓐᓇᐅᔪᓯ ᑖᔅᓱᒥᖓ ᓄᓘᔮᓕᕆᓂᕐᒥᒃ 
ᐊᒃᓱᕈᐊᕆᔭᖃᓚᐅᕋᒪ ᐱᓗᐊᖅᑐᒥᒃ 
ᐃᖅᑲᓇᐃᔭᖅᑎᑦᑎᓕᕐᓂᖏᓐᓄᑦ ᑕᐃᑲᓂ 
ᓂᕈᐊᖅᑕᐅᓯᒪᕝᕕᒋᔭᓐᓂ. 
 
>>ᐸᑦᑕᑐᖅᑐᑦ 
 
ᐅᐱᒍᓱᒃᑲᓗᐊᕆᕗᖓᑦᑕᐅᖅ ᑕᒃᑯᐊ ᓄᓘᔮᓕᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᔪᓐᓇᕐᒪᑕ ᐃᓄᖕᓂᒃ ᑕᐃᑲᓂ 
ᓂᕈᐊᖅᑕᐅᓯᒪᕝᕕᒋᔭᓐᓂ 19 ᐅᖓᑖᓂ.  ᑖᓐᓇ 
ᐅᐱᓐᓇᑦᑎᐊᒻᒪᕆᑦᑐᖅ.  
 
ᑖᓐᓇᓗ ᐱᒋᐊᕈᑎᑦᑎᐊᕙᐅᓪᓗᓂ ᑕᐃᒃᑯᓄᖓ 
ᓄᓘᔭᓕᕆᔨᒃᑯᓐᓄᑦ ᐊᒻᒪ ᐱᒋᐊᒃᑲᓐᓂᕈᓐᓇᖅᑐᐃᑦ 
ᓱᓕ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᖁᕝᕙᕆᐊᖅᑕᐅᑎᓪᓗᒋᑦ. 
 
ᐅᖃᖅᑎᑦᑎᔩ, ᓄᓘᔮᓕᕆᔨᒃᑯᓪᓗ ᐊᒻᒪᓗ ᑖᒃᑯᐊ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᐃᒪ ᐊᖏᔪᒥᒃ 
ᐱᐊᓂᒃᓯᓯᒪᖕᒪᑕ ᑖᓐᓇ ᐊᖏᕈᑎ ᐊᑐᖅᑕᐅᓪᓗᓂ. 
ᐅᑉᐱᕈᓱᑦᑎᐊᕆᕗᖓ ᑕᐃᒪ ᐱᕕᔾᔪᐊᕆᓪᓗᒍᓗ 
ᑖᒃᑯᐊ ᒐᕙᒪᒃᑯᑦ ᑕᕝᕙᓂ ᐊᔪᕈᓐᓃᖅᓴᖅᑎᑦᑎᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐅᔭᕋᓐᓂᐊᕐᕕᖕᒥ 
ᐱᒋᐊᒃᑲᓐᓂᕈᓐᓇᕐᒪᑕ. ᑕᐃᒪ ᐊᐱᖅᓱᕐᓂᖃᓕᕈᑦᑕ 
ᑖᔅᓱᒧᖓ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐊᐱᖅᓲᑎᖃᕐᓂᐊᕋᒪ ᑖᔅᓱᒥᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 269 - 5(2): 

ᐱᕚᓪᓕᖅᑎᑦᑎᓂᖅ ᐋᓐᓂᐊᕕᑎᒍᑦ 
ᐱᔨᑦᑎᕋᐅᑎᓂᑦ (ᐊᕐᓇᖅᑐᖅ) 

 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, 
ᐅᓐᓄᓴᒃᑰᖅᐸᔅᓯ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ  
ᓂᑯᕕᑦᑐᖓ ᐊᔭᐅᕆᔪᒪᓪᓗᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᖁᑎᑦᑎᓐᓂ 
ᕿᒥᕐᕈᐊᑦᑎᐊᖁᔨᓪᓗᑕ ᖃᓄᖅ 
ᐱᔨᑦᑎᕋᖅᐸᓕᕐᒪᖔᑕ ᕿᑭᖅᑕᓂ ᐋᓐᓂᐊᕕᒻᒥ, 
ᖃᓄᖅ ᐱᐅᓯᒋᐊᖅᑕᐅᒍᓐᓇᕐᒪᖔᑕ. 
 
ᓯᕗᓪᓕᖅᐹᒥ ᖁᔭᓐᓇᒦᖅᑳᕈᒪᔭᒃᑲ 
ᐃᖅᑲᓇᐃᔭᖅᑎᓕᒫᑦᑎᐊᑦ ᐋᓐᓂᐊᓯᐅᖅᑏᑦ, 
ᐊᓪᓚᕕᒻᒥᐅᑕᖏᓪᓗ, ᐱᕈᓇᖅᓴᐃᔨᖏᓪᓗ. 
ᐃᖅᑲᓇᐃᔭᖅᑐᓕᒫᑦᑎᐊᖑᖃᑦᑕᖅᑐᐃᑦ ᑕᑉᐹᓂ 
ᑕᐃᒃᑯᐊ ᑕᐃᑯᓐᖓᖅᑐᖃᕋᐃᒻᒪᑦ 
ᐋᓐᓂᐊᕕᓕᐊᖅᑐᖃᕋᐃᒻᒪᑦ 
ᐱᓯᒪᑦᑎᑦᑎᐊᕋᓱᖃᑦᑕᖅᑐᑦ. ᐃᖅᑲᓇᐃᔮᖓᑕ 
ᖁᓛᓄᒻᒪᕆᒃ ᑲᒪᓲᖑᒻᒪᑕ. ᑭᓯᐊᓂᓕ ᐅᖃᖅᑏ, 
ᐃᖅᑲᓇᐃᔮᖏᑦ ᐱᔭᕆᐊᑭᓪᓕᑎᖅᑕᐅᒐᔭᖅᑐᐃᑦ 
ᐊᐅᓚᑦᑎᐊᓕᖅᑎᑕᐅᔫᒥᑉᐸᑕ ᖃᓄᖅ 
ᐃᑲᔪᖅᑕᐅᖃᑦᑕᕐᓂᖏᑦ ᐋᓐᓂᐊᕕᓕᐊᖅᑐᑦ. 
 
ᐃᓚᖏᑦ ᐄᔭᒐᖏᑦ 
ᐃᓗᓪᓕᖅᑕᐅᒃᑲᓐᓂᕆᐊᖃᑐᐃᓐᓇᖃᑦᑕᖅᑐᐃᑦ, 
ᑕᐃᒃᑯᓇᓂᓗ ᑕᑯᔭᐅᓴᕋᐃᕝᕕᔅᓴᒃᑯᑦ 
ᐃᓃᖅᓯᖃᑦᑕᖅᑐᐃᑦ ᓘᒃᑖᒥ ᑕᑯᒋᐊᖃᖅᑐᓂᑦ 
ᐋᓐᓂᐊᓪᓚᕆᑦᑐᓂᑦ. ᐅᑉᐱᕈᓱᒃᑲᒪᓕ ᑕᐃᒫᒃ 
ᓇᓗᓇᐃᖅᓯᖃᑦᑕᖅᑐᖃᖅᑳᑦ ᐃᓛᒃᑯᑦ 
ᐋᓐᓂᐊᕕᓕᐊᖅᑐᐃᑦ ᑭᓱᓂᑦ ᐱᔭᖅᑐᒻᒪᖔᑕ ᐊᒻᒪ 
ᐅᐸᑦᑎᑕᐅᖃᑦᑕᕐᓗᑎᑦ ᐃᑲᔪᕈᓐᓇᑦᑕᐅᑎᒋᔪᓄᑦ 
ᐊᐅᓚᑦᑎᐊᓂᖅᓴᐅᓕᕋᔭᕐᖓᑦ. 
 
ᐊᒻᒪᑦᑕᐅᖅ ᐊᔅᓱᕈᕐᓂᖅᓴᐅᒋᐊᖃᖅᑐᒋᔭᒃᑲ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐅᑉᐱᕆᔭᖏᓐᓂᒃ 
ᒪᓕᔾᔫᒥᖁᓪᓗᒋᑦ. ᐃᓐᓇᑐᖃᐃᑦ ᐃᓛᒃᑯᑦ 
ᐃᓕᓴᕆᔭᐅᓯᒪᔭᕆᐊᓖᑦ ᐊᑯᓂ 
ᐅᑕᖅᑭᑎᑕᐅᖃᑦᑕᓐᖏᓪᓗᑎᑦ ᓘᒃᑖᒥ 
ᐋᓐᓂᐊᓯᐅᖅᑎᒥᓪᓘᓐᓃᑦ. 
 
>>ᐸᑦᑕᑐᖅᑐᑦ 
 
ᑕᑯᓯᒪᔪᖓ ᐃᓐᓇᑐᖃᕐᒥᒃ ᖃᕗᓪᓚᕆᐅᔪᒥᒃ 
ᓄᑭᖃᑦᑎᐊᓐᖏᓪᓚᕆᑦᑐᒥᒃ ᐅᑕᖅᑭᖃᑕᐅᔪᒥ 
ᐃᑲᕐᕋᒐᓛᓗᓐᓂ ᐅᕙᑦᑎᓐᓂ. ᐊᒻᒪ ᓴᓂᒃᑯᕕᒻᒧᑦ  
ᒥᕆᐊᖃᑦᑕᖅᑐᓂ. ᐃᒥᕐᒥᒃ ᐊᐃᔅᓯᕈᑎᓚᐅᖅᓯᒪᔭᕋ 
ᐊᒻᒪ ᐱᕈᓇᖅᓴᐃᔨ ᑐᐊᕕᕐᓇᖅᑐᒃᑯᓄᑦ 
ᑐᐊᕕᕐᓇᖅᑐᓕᕆᔨᒃᑯᓐᓅᖅᑐᓂ 
ᐃᔅᓯᕙᐅᑕᓯᐊᓚᐅᖅᓯᒪᔪᖅ ᓇᓚᕕᔅᓴᐅᔪᒥᒃ. 
ᐃᑲᔪᑦᑎᐊᓂᖅᓴᕆᒋᐊᓕᕗᑦ ᐃᓐᓇᑐᖃᐃᑦ 
ᑕᐃᒪᐃᑦᑐᒦᑦᑎᓪᓗᒋᑦ.  

ᐅᖃᖅᑏ, ᐃᖃᓗᓐᓂ ᐳᐃᔾᔪᕋᕐᕕᖓ ᑖᓐᓇ 
ᐃᓂᖃᕐᒥᔪᑦ ᑐᕌᖓᔪᓂᑦ ᐃᓐᓇᑐᖃᕐᓄᑐᐊᑦᑎᐊᖅ. 
ᐊᑲᐅᕕᐅᑎᑦᑐᓂᓗ. ᑕᐃᒫᒃ ᐃᓐᓇᑐᖃᕐᓂᒃ 
ᐃᓕᓴᖅᓯᔾᔪᑎᔅᓴ ᑐᓐᖓᓱᑦᑎᑦᑎᒍᑎᔅᓴᐅᓪᓗᓂᓗ. 
ᑕᐃᒫᔅᓴᐃᓐᓇᖅᑕᐅᖅ ᐃᓱᒪᖃᕆᐊᖃᖅᑐᒋᒐᒃᑭᑦ 
ᐋᓐᓂᐊᕕᒻᒥ ᐅᑕᖅᑭᕕᖓᓂ. 
ᑐᓐᖓᓱᑦᑎᑦᑎᓂᖅᓴᐅᓗᑎᑦ ᐃᑲᔪᕐᓂᖅᓴᐅᓗᑎᓪᓗ 
ᐃᓐᓇᑐᖃᖁᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 270 - 5(2): 

ᐱᒋᐊᑐᓗᐊᓐᖏᑦᑐᖅ ᐃᖅᑲᓇᐃᔭᕐᓂᕐᒧᑦ 
ᐊᐅᓪᓚᖃᑦᑕᕐᓂᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ ᕼᐃᕗᓕᖅᑎ.  
 
ᑕᐃᒪ ᐅᖃᖅᑎᑦᓯᔩ ᑮᓇᐅᔭᓕᕆᓂᖅ 
ᐱᓕᕆᐊᖃᑦᑖᕈᐊᑉᑎᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ. ᑕᕝᕙᓂ ᐅᑭᐅᕆᔭᑦᑎᓐᓂ ᒐᕙᒪᒃᑯᑦ 
ᑮᓇᐅᔭᐃᔭᕐᓂᕆᓂᐊᒑ ᐃᖏᕐᕋᓂᖏᓐᓄᑦ $1.735 
ᐱᓕᐊᓐᒥᕼᐃᐅᕐᒪᑦ. ᐊᖏᔪᑲᓪᓚᒃ, ᐊᖏᔪᓪᓗᐊᕕᒃ 
ᐊᒻᒪ ᑕᒪᑦᓱᒪᑉ ᐃᓗᐊᓂ ᑕᐃᒪ ᑎᖕᒥᕼᐆᖅᑐᕈᑎᓄᑦ 
ᑮᓇᐅᔭᑦ ᐊᑐᕈᒫ’ᒥᔪᑦ. ᐅᑯᓄᖓ ᐋᓐᓂᐊ’ᕕᓐᓄᑦ 
ᑕᑯᔭᐅᒋᐊᖅᑐᖅᑐᓂᒃ ᐅᖃᐅᕼᐃᖃᓐᖏᑐᖓ, 
ᖃᐅᔨᒪᒐᓗᐊᖅᑐᖓ $60 ᒥᓕᐊᓐ 
ᖃᓂᒋᔮᓂᕼᐃᐅᕼᐅᕐᒪᑦ ᑕᒪᓐᓇ. ᐋᖅᑭᓱᖅᓯᒪᔪᑦ 
ᐋᓐᓂᐊᕕᓕᐊᖅᐸᑦᑐᓄᑦ ᐊᐅᓪᓚᕈᑎᖏᑦ. ᑭᕼᐃᐊᓂ 
ᑕᒪᓐᓇ ᐅᖃᐅᕼᐃᕆᒐᔮᕼᐅᐊᖅᖢᒍ $15 ᒥᓕᐊᓐ 
ᑐᕌᖅᑎᑕᐅᕼᐅᖅᑑᖅ ᒐᕙᒪᒃᑯᑦ ᐱᓕᕆᔨᖏᑦᑖ 
ᐊᐅᓪᓛᕐᓂᕆᕼᐅᒐᐃᓄᑦ. $15 ᒥᓕᐊᓐ ᑮᓇᐅᔭᑦ. 
 
ᑕᕝᕙᓂ ᕼᐊᖅᑮᓚᐅᖅᓯᒪᔪᒥᒃ (ᑐᓵᔨᑎᒍᑦ) ᑕᐃᒪ 
ᒫᓐᓇᓕᓴᐅᓛᖑᔪᒥᒃ ᑐᔅᓯᕋᐅᑎᐅᔪᓂᒃ 
ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᖃᑦᑕᕐᓂᖏᓐᓄᑦ 
ᐊᒻᒪ ᐊᐅᓪᓚᖃᑦᑕᕐᓂᖏᓐᓄᑦ 
ᑕᑯᑎᑦᑎᔪᒪᒍᒪᔪᖓᐃᓛᒃ. ᐅᖃᖅᑏ, ᑖᒃᑯᐊ 
ᓈᓴᐅᑏᑦ ᑕᕝᕗᖓ $1.00-
ᓚᕆᑯᓗᐊᓅᖓᓐᖏᑦᑑᒐᓗᐊᓂᓛᒃ ᑭᓯᐊᓂ 
ᒥᔅᓴᐅᑎᓯᒪᓪᓗᒋᑦ ᐃᖅᑲᓗᓐᓂ ᐋᑐᕚ ᐊᑯᓐᓂᖓᓂᒃ,  

ᐅᖃᓕᒫᕐᓗᒋᑦ ᓈᓴᐅᑎᖏᑦ 2016 $6,384-ᒥᓃᑦ. 
2017-ᖑᑎᓪᓗᒍ $6,587-ᒥᓃᑦ. ᐊᒻᒪ 2018- 
ᖑᑎᓪᓗᒍ $4,977. ᑖᒃᑯᐊ ᐅᐃᒍᖓᓂᒃ A-H-ᒦᑦᑐᑦ 
ᑐᓂᔭᐅᓯᒪᔪᐃᑦ ᑕᕝᕙᓂ ᑐᔅᓯᕌᖏᓐᓂ. 
 
ᐅᖃᖅᑏ, ᑕᑯᑎᑦᑎᓂᐊᕋᒪ ᑕᒪᒃᑯᐊ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓂᓛᒃ 
ᐃᖅᑲᓇᐃᔭᑦᑎᐊᖅᑐᐊᓘᕙᒃᑲᓗᐊᕐᖓᑕ ᓄᓇᕘᒥ 
ᖁᔭᓕᔪᒪᔭᒃᑲᓗ ᐱᓕᕆᑦᑎᐊᕐᓂᐊᓗᒋᕙᑦᑕᖏᓐᓄᑦ 
ᐊᓯᐊᒎᕐᕕᔅᓴᖃᕋᓂ ᐊᐅᓪᓚᕆᐊᖃᖅᐸᒻᒪᑕ. 
ᑖᔅᓱᒥᖓᓕ ᐊᐱᖅᑯᑎᔅᓴᖃᓐᖏᑦᑐᖓ. 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᓪᓕ 
ᐊᐱᖅᓱᖔᕐᓂᐊᕋᒪ ᐊᐅᓪᓚᕆᐊᖃᓗᐊᕌᓗᒐᑎᑦ 
ᐊᐅᓪᓚᖃᑦᑕᕐᓂᖏᓐᓂᑦ ᐃᖅᑲᓇᐃᔭᕆᐊᖅᑐᑎᑦ 
ᐊᓯᐊᓄᑦ. ᑮᓇᐅᔭᓂᑦ 
ᐊᑐᓐᖏᓂᖅᓴᐅᕝᕕᒋᒍᓐᓇᕋᑦᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 271 - 5(2): 

ᐅᐱᒋᔭᐅᓂᖓ ᐊᑐᐊᑦ ᐊᑭᑦᑎᖅ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᐊᒻᒪᓗ ᐱᓗᐊᖅᖢᒍ ᑕᐃᓐᓇ 
ᖁᕕᐊᓲᑎᖃᑦᓯᐊᖅᐳᖓ ᐅᓪᓛᖅ ᓯᕗᓕᖅᑎᕗᑦ 
ᐅᓪᓛᖅ ᐅᖃᐅᓯᖃᖅᑲᐅᖕᒪᑦ ᑖᒃᑯᐊ 
ᐱᓕᕆᔪᒪᓂᖃᓕᖅᑎᑦᑎᔩᑦ 
ᐱᔾᔪᓯᐊᖅᑖᖅᑎᑕᐅᑎᓪᓗᒋᑦ 2019-ᒥ.  
 
ᑖᓐᓇ ᓄᓇᖅᑲᑎᕗᑦ ᐊᑐᐊᑦ ᐊᑭᑦᑎᖅ, ᑖᓐᓇ 
ᐅᐱᒋᑦᑎᐊᕋᒃᑯ. ᐊᒻᒪᓗ ᓇᓗᓇᓐᖏᑦᑐᖅ 
ᓄᓇᖅᑲᑎᒃᑲᓗ ᐊᓯᖏᓪᓗ ᑖᒃᑯᐊ 
ᐅᐱᒍᓱᑦᑎᐊᓪᓚᕆᒻᒪᑕ. ᑕᒡᕙᓂ 
ᐅᐱᒋᔾᔪᑎᒋᑦᓯᐊᖅᐸᕋ ᖃᐅᔨᒪᓪᓗᒍᓗ ᑕᐃᒪᓐᖓᑦ 
ᐃᑲᔪᕋᓱᐃᓐᓇᕐᒥᖕᒪᑦ ᓄᓇᑦᑎᓐᓂ ᑕᑉᐱᑲᓂ ᐃᓄᐃᑦ 
ᐃᓕᖅᑯᓯᐊᓂ ᐅᖃᐅᓯᖓᓂᒃ. ᑖᓐᓇ 
ᐊᔭᐅᖅᑐᐃᓪᓚᕆᖃᑦᑕᖅᓯᒪᖕᒪᑦ ᐊᒻᒪᓗ 
ᓇᓗᓇᓐᖏᑦᑐᑦ ᐊᒥᓱᓂᑦ ᒪᒃᑯᑦᑐᓂᑦ 
ᒪᒃᑯᑦᑐᑐᐃᓐᓇᐅᓐᖏᑦᑐᓂᑦ ᐃᑲᔪᕐᔪᐊᖅᓯᒪᖕᒪᑦ.  
 
ᑕᕐᕆᔭᓕᐅᓕᕌᖓᑦᑕ ᐃᓄᓪᓚᕆᑦᑎᑐᑦ 
ᑕᕐᕆᔭᓕᐅᖅᑏᑦ ᐃᒡᓗᓕᖕᒥ ᑖᓐᓇ ᑕᒡᕙ  

ᐃᑲᔪᕐᔪᐊᖃᑦᑕᖅᓯᒪᒻᒥᖕᒪᑦ. ᐅᐱᒋᒃᑲᓐᓂᕈᒪᓪᓗᒍ 
ᑖᓐᓇ ᐊᑐᐊᑦ ᐊᑭᑦᑎᖅ ᓇᖏᖅᓯᔾᔪᑎᒋᔭᕋ ᐊᒻᒪ 
ᓲᖃᐃᒻᒪᑦᑕᐅᖅ ᑕᐃᓐᓇ ᓵᓚᒃᓴᖃᑎᒋᖅᑲᐅᒻᒥᔭᖓ 
ᑭᐊᓕ ᕗᕋᐃᓱᕐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᓪᓗᖅᑐᒧᑦ, ᒥᔅ ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 272 - 5(2): 

ᑐᑦᑐᓂᑦ ᓴᐳᒻᒥᐅᓴᕐᓂᖅ (ᖃᒥᓐᖑᐊᖅ) 
 

ᖃᒥᓐᖑᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᖁᓪᓗᑐᒻᒥᐅᑦ.  
 
ᐅᓪᓗᒥ ᓂᑯᕕᒃᑲᓐᓂᖅᑯᖓ ᐅᖃᐅᓯᖃᕈᒪᓪᓗᖓ 
ᐱᒻᒪᕆᐅᓂᖓᓂ ᑐᑦᑐᐃ ᓴᐳᔾᔭᐅᓂᖏᓂᑦ 
ᕿᑎᒻᒥᐅᒥ.  
 
ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᑖᒃᑯᐊ Bathurst 
ᐊᒻᒪ Bluenose ᑐᒃᑐᖁᑎᖏᑦ 
ᐱᒻᒪᕆᓪᓚᕆᐋᓘᒻᒪᑕ ᓄᓇᓕᖏᓄᑦ ᕿᑎᒻᒥᐅᓄᑦ.  
 
ᑕᐃᒫᒃ ᒪᓕᒐᓕᐅᖅᑎᐅᓪᓗᖓ ᖁᓪᓗᖅᑑᒧᑦ 
ᐃᓱᒫᓗᓕᕋᒪ ᖃᓄᐃᓕᖓᓕᒻᒪᖔᑕᐃᓛᒃ 
ᐱᓕᕆᐊᖑᓇᓱᓐᓂᖏᑦ ᑕᐅᕙᓂᒥᐅᑕᕐᓄᑦ. 
ᐊᓈᓇᒋᔭᐅᓪᓗᖓ ᐃᓱᒫᓗᑦᑐᖓ ᐃᕐᖑᑕᒃᑲ 
ᐱᕈᖅᓴᓛᖅᐸᓪᓕᐊᓕᕐᖓᑕ ᑐᒃᑐᖃᓐᖏᑦᑐᒥ.  
 
ᐅᖃᖅᑏ, ᑕᒪᓐᓇ ᐃᓱᒪᒋᔭᒃᓴᐅᖏᒻᒪᕆᑦᑐᖅ. 
ᑎᓴᒻᒥᐅᑎᓪᓗᒍ, ᐃᒃᓯᕙᑎᓪᓗᑕ ᑕᕝᕙᓂ 
ᐊᑕᐅᓯᐅᓐᖏᑦᑐᒥ ᐊᐱᖅᓱᔪᒐᒪ ᓯᕗᓕᖅᑎᒧᑦ 
ᐊᒻᒪᑦᑕᐅᖅ ᐊᕙᑎᓕᕆᔨᒃᑯᑦ ᒥᓂᔅᑐᖓᓄᑦ, 
ᖁᓪᓗᖅᑑᒥ ᑲᑎᒪᓂᐅᓛᖅᑐᒥᑦ ᑐᒃᑐᓂ ᓴᐳᔾᔨᓂᒻᒥ 
ᐅᖃᐅᓯᖃᓪᓗᑎᒃ ᕿᑎᒻᒥᐅᒥ.  

ᐅᖃᖅᑏ, ᓱᒋᐊᖅᑐᖃᖅᑲᑦ ᐱᐅᓂᖅᓴᖅ 
ᓱᒋᐊᖅᑐᖃᓐᖏᑉᐸ ᐱᐅᒐᔭᕋᓂ. ᖁᕕᐊᒋᔭᕋ ᑖᓐᓇ 
ᑲᑎᒪᓂᐅᓛᓕᕐᖓᑦ.  
 
ᐅᖃᖅᑏ, ᑕᐃᒫᒡᓗ ᐊᔭᐅᕇᓐᓇᓐᓂᐊᕋᒪ 
ᐱᔾᔪᑎᓗᒋᑦ ᓂᕈᐊᖅᑎᒋᓯᒪᔭᒃᑲ ᑖᓐᓇ ᐱᒻᒪᕆᐋᓗᒃ 
ᐱᓪᓗᒍᐃᓛᒃ ᐊᒻᒪᓗ ᒥᓂᔅᑕᒧᑦ 
ᐊᐱᖅᓱᖃᑦᑕᓂᐊᒻᒥᔪᖓ ᐅᐊᑦᑎᐊᕈᒃᑲᓐᓂᖅ 
ᒥᓂᔅᑑᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 273 - 5(2): 

ᓇᓪᓕᐅᓐᓂᖅᓯᐅᑦᑎᐊᕆᑦ ᓯᑏᕝ ᐸᐃᓕ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᕙᖓ ᐃᖅᑲᓇᐃᔭᖅᑎᖓᓂ 
ᓇᓪᓕᐅᑎᔪᖃᕐᒪᑦ, Happy Birthday Steve 
(ᑐᓵᔨᑎᒍᑦ) ᓯᑏᕝ ᓇᓪᓕᐅᑎᑦᑎᐊᕆᑦ 
ᓇᓪᓕᐅᑎᓪᓗᓂ ᐃᖅᑲᓇᐃᔭᕈᒥᓇᖏᑦᑑᒐᓗᐊᖅ 
ᑭᓯᐊᓂ ᓄᓇᕘᒥ ᐱᐅᓯᕚᓪᓕᑎᑦᑎᒐᓱᐊᕋᑦᑕ 
ᐃᖅᑲᓇᐃᔭᕋᕕᑦ ᐅᓪᓗᖃᑦᑎᐊᕆᑦ ᓯᑏᕝ. 
 
>>ᐸᑦᑕᑐᖅᑐᑦ 
 
(ᑐᓵᔨᒃᑰᕈᓐᓃᖅᑐᖅ) ᐊᒻᒪᓗ ᐃᑉᐸᑦᓴ Pink day-
ᖑᓚᐅᕐᖓᓐ ᐋᓐᓂᖅᑎᕆᓂᐅᑉ ᒥᒃᓵᓄᑦ 
ᓄᖑᑦᓯᒐᓱᐊᖅᑎᓪᓗᑕ. (ᑐᓵᔨᑎᒍᑦ) ᐅᓪᓗᒥ 
ᓂᑯᕕᒻᒥᔪᖓ ᐅᐱᒍᓱᑦᑐᖓ ᐊᐅᐸᕈᔪᑦᑐᒥ ᐊᑐᕋᒪ 
ᓇᑦᑎᓐᖑᐊᒥ ᐃᖃᓗᑦᑑᑦᑎᐊᒥ ᐱᓚᐅᖅᓯᒪᔭᓐᓂ, 
ᐃᖅᑲᐃᑎᑦᑎᒋᐊᕈᑕᐅᓂᐊᖅᑐᒥ ᑕᐃᒃᑯᓄᖓᐃᓛᒃ 
ᐱᑦᑎᐊᖅᑕᐅᖃᑦᑕᖅᓯᒪᖏᑦᑐᓄᑦ. ᑖᓐᓇ 
ᐃᑦᑎᓐᖑᐊᒥᒃ ᐊᒥᐊᓕᒃ ᒪᒥᓴᓐᓂᒻᒥᒃ ᑐᑭᖃᕐᖓᑦ 
ᑕᐃᒫᑕᕝᕙ ᐃᖅᑲᐃᑎᑦᑎᒋᐊᕈᑕᐅᕗᖅ ᐅᕙᓐᓄᑦ 
ᔮᓐᒧᓪᓗ ᒪᒥᒍᓐᓇᕋᑦᑕ ᑕᐃᒪᐃᑦᑐᒃᑯᓚᐅᕋᓗᐊᓪᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 
ᑲᔪᓯᓚᐅᖅᑕ, ᐅᖃᐅᓯᒃᑯᑦ ᐊᐱᖅᑯᑎᕕᓂᓐᓄᑦ  

ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
 
>>ᐃᓪᓚᖅᑐᑦ 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓯᕗᓪᓕᖅᐸᐅᑯᓗᓚᐅᕐᒥᓚᖓᐃᓐ. ᓄᓇᖅᑲᑎᓐᓂ 
ᐃᓕᓴᖅᓯᒐᔪᖃᑦᑕᖏᓐᓇᒪ ᑲᓐᖑᓱᖏᑦᑎᐊᖅᑐᖓ 
ᓯᕗᓪᓕᖅᐹᐅᔭᕆᐊᒃᓴᖅ. ᐃᓐᓇ ᐅᕙᓃᖃᑕᐅᖕᒪᑦ 
ᒪᓕᒐᓕᐅᕝᕕᖕᒥ, ᐃᓚᒻᒪᕆᒋᓪᓗᒍᓗ 
ᐱᖃᓐᓇᕆᓪᓗᒍᓗ ᐊᕐᓇᖃᑎᒐ ᒪᓚᑲᐃ ᐋᕆᐊᒃ 
ᐅᕗᖓ ᑐᓐᖓᓱᒋᑦ ᐊᒻᒪᓗ ᑐᓐᖓᓱᒃᑎᑕᐅᓚᐅᓪᓕ 
ᒪᓕᒐᓕᐅᕝᕕᖕᒧᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᓄᓇᖅᑲᑎᑯᓗᓐᓂ ᐃᓕᑕᖅᓯᔪᒪᓪᓗᖓ ᑖᓐᓇ 
ᑕᒪᐅᖓ ᐃᓕᓐᓂᐊᕆᐊᖅᓯᒪᖕᒪᓐ ᑐᓵᔨᐅᓂᒻᒧᑦ 
ᓴᐱᓕᑲᓴᓚᐅᕋᓗᐊᖅᓱᓂ ᐊᕐᕌᓂᐅᓚᐅᖅᑐᖅ 
ᐱᒋᐊᒃᑲᓐᓂᓚᐅᕐᒪᑦ. ᓴᐱᓕᑐᐃᓐᓇᕌᖓᑦᑕ 
ᑐᓴᖅᑕᐅᓲᖑᖏᓐᓇᑦᑕ ᑲᔪᓯᓲᖑᔪᒍᑦ 
ᑲᔪᓯᑦᑎᐊᕌᖓᑦᑕ ᐃᓕᑕᕆᔭᐅᓕᓲᖑᒐᑦᑕ ᑖᓐᓇ 
ᑲᔪᓯᒃᑲᓐᓂᓚᐅᕐᒪᑦ ᓴᕆᒪᒋᒻᒪᕆᒃᐸᕗᑦ 
ᓴᓪᓕᒻᒥᐅᑕᑎᒍᑦ ᒪᓚᐃᔭ ᓇᑯᓛᖅ. ᑐᓐᖓᓱᒋᑦ 
ᐃᖃᓗᖕᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 
ᐃᓛᒃ ᐅᕙᖓᑦᑕᐅᖅ ᐃᓕᑕᖅᓯᔪᒪᒋᕗᖓ 
ᑭᒡᒐᖅᑐᖅᑕᕐᓂᒃ ᑖᓐᓇ ᐊᖓᒐ ᒪᓚᑲᐃ ᐋᕆᐊᒃ  

ᐊᖓᖓᓘᕝᕙᑭᐊᕐᖑᓇ.ᑐᓄᓐᓃᑉᑑᒐᓗᐊᖅ ᑖᓐᓇ  
ᐅᕙᓐᓂ ᑕᐸᓱᕈᓘᔭᖃᑦᑕᒻᒪᑦ ᐅᐱᒋᑦᑎᐊᒻᒥᔮᑦᑕᐅᖅ 
ᑖᓐᓇ ᐱᓕᕆᖃᑦᑕᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ:: ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᔭᐅᓯᒪᒐᓗᐊᖅᑎᒡᓗᒍ 
ᐃᓕᑕᕆᒃᑲᓐᓂᕈᒪᑐᐃᓐᓇᕆᕙᕋᐃᓛᒃ ᒪᓚᑲᐃ, ᑖᓐᓇ 
ᓴᓇᖃᑎᒋᓚᐅᖅᓯᒪᒻᒥᒐᒃᑯ ᐊᑯᓂ ᓄᓇᑖᕋᓱᓐᓂᖅ 
ᑕᒪᓐᓇ ᐱᓇᓱᐊᖅᑎᒡᓗᑎᒍᑦ, ᑖᓐᓇ 
ᒪᒃᑯᓛᐸᓘᖃᑦᑕᓚᐅᖅᑑᒐᓗᐊᖅ ᐃᓐᓇᕈᓗᒻᒥᔪᖅ. 
ᑖᓐᓇ ᐃᓕᑕᕆᔪᒪᒋᕙᕋᑦᑕᐅᖅ ᒪᓚᑲᐃ ᐋᕆᐊᖅ, 
ᑕᕝᕗᖓ ᑐᓐᖓᓱᑦᓯᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐃᓕᓴᕆᒍᒪᔭᕋ ᑭᓐᖓᕐᒥᐅᑕᑦᓴᔭᐅᖃᑎᒐ 
ᖃᑦᑕᐅᒐ ᓴᐃᓚ, ᑐᓐᖓᓱᓪᓕ ᑖᓐᓇ ᑐᓵᔨᐅᓂᕐᒧᑦ 
ᐃᓕᓴᐃᔨᐅᖃᑕᐅᒻᒪᑦ, ᐅᐱᒋᓪᓗᒍᓗ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 
ᐊᑎᖁᑎᖃᕈᓐᓃᕋᒪ, ᑲᔪᓯᓚᐅᖅᑕ. ᑖᒃᑯᐊ 
ᐳᓛᕆᐊᖅᓯᒪᔪᑦ ᐊᑎᖏᑦ ᑕᐃᔭᐅᓐᖏᑦᑑᒐᓗᐊᑦ,  

ᑕᒪᒃᓯᑦᓯᐊᖅ ᑐᓐᖓᓱᖃᑦᑕᕆᑦᑎ 
ᒪᓕᒐᓕᐅᕐᕕᖁᑎᔅᓯᓐᓄᑦ.  
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 362 - 5(2): ᖃᐅᔨᒋᐊᕐᓂᖅ ᐅᒥᖕᒪᒃ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᑲᔪᕆᐊᖅᑐᕐᕕᒻᒥᒃ 
(ᐊᕐᓇᒃᑯᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᑉᓗᒥ ᐊᐱᖅᑯᑎᒐ ᐃᖅᑲᖅᑐᐃᔨᓕᕆᔨᒃᑯᓐᓄᑦ 
ᐊᐱᖅᑯᑎᒋᔭᕋ. 
 
ᑖᓐᓇ ᓇᓗᓇᐃᖅᓯᓚᐅᖅᑎᓪᓗᒍ ᐅᒥᖕᒪᒃ 
ᐃᑲᔫᑎᒋᔭᖓ ᑕᒪᓐᓇ ᐱᕚᓪᓕᕈᑕᐅᓯᒪᓪᓚᕆᒻᒪ 
ᖁᕕᐊᒋᔭᐅᑉᓗᓂ ᑕᕝᕙᓂ ᐃᑭᐊᖅᑯᑎᒃᑯᑦ 
ᑐᓐᖓᕕᒋᔭᕋᓂ ᖁᕕᐊᒋᔭᐅᖃᑦᑕᖅᓯᒪᒻᒪᑦ ᐊᒻᒪ 
ᖃᓄᖅ ᑖᒃᑯᐊ ᐊᑐᖅᑕᐅᑲᓐᓂᕈᓐᓇᕐᒪᖔᑖ. 
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 
ᑖᒃᑯᐊ ᐃᑲᔪᕈᓐᓇᕐᒪᖔᑕ ᐊᐅᓪᓛᖅᑐᖃᕆᐊᖃᕌᖓᑦ 
ᐃᖃᓗᐃᑦ ᓯᓚᑖᓂᑦ ᐃᖃᓗᐃᑦ ᑕᕝᕗᖓ, ᐅᒥᖕᒪᑦ 
ᐱᓕᕆᕕᖓᓄᑦ ᐊᐃᒋᐊᖃᕌᖓᑦ . ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᐱᖁᔭᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ, 
ᖁᐊᓇ ᒥᓂᔅᑕ ᐊᐃᖅᑯᑎᖓᓄᑦ. (ᑐᓵᔨᑎᒍᑦ) 
ᖁᔭᓐᓇᒦᒃ. ᒫᓐᓇ ᐱᓯᒪᓐᖏᓐᓇᒪ, ᐊᐱᖅᑯᑎᒋᔭᐃᑦ 
ᑕᕝᕗᖓ ᑲᑎᖅᓱᓚᐅᖅᑳᓗᒍ ᑭᐅᔪᓐᓇᓛᖅᐸᕋ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ  

ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᑭᐅᔪᓐᓇᕈᓐᓇᕆᐊᖃᕋᕕᑦ. ᑖᓐᓇ 
ᐅᖃᕈᑎᒋᓂᐊᕈᖕᓂ ᐅᖃᐅᓯᕆᓗᒍ 
ᐊᐱᖅᑯᑎᒋᓕᖃᑦᑕᕋᑉᑎᒍ, ᑭᓯᐊᓂ ᐊᐱᖅᓱᕐᓂᐊᕋᒪ, 
ᑭᐅᓂᖅ ᐊᔪᕋᓗᐊᖅᑎᒡᓗᑎᑦ ᐊᐱᖅᓱᕐᓂᐊᕋᒪ 
ᓴᖅᑭᓐᓂᐊᕐᒪᑕ ᐊᐱᖅᑯᑎᒃᑲ.  
 
ᑕᒪᒃᑯᐊ ᓱᕈᓰᑦ ᐊᔪᕐᓇᕐᓂᒃᑰᕌᖓᑕ ᐅᕝᕙᓘᓐᓃᑦ 
ᐃᓚᐃᕌᖓᑕ ᐃᖕᒥᓃᖅᑐᖃᕌᖓᓪᓘᓐᓃᑦ 
ᕿᒃᓵᓇᖅᑐᒥᑦ ᑲᒪᓕᖅᑎᒡᓗᒋᑦ. ᑖᒃᑯᐊ ᖃᑯᒍ 
ᒪᑐᐃᖅᐸᓪᓕᐊᓂᐊᕐᒪᖔᑕ ᖃᐅᔨᓯᒪᔭᕐᒥᓐᓂ 
ᐅᕝᕙᓘᓐᓃᑦ ᓱᓇᑐᐃᓐᓇᖅ ᓴᖅᑭᔾᔪᑕᐅᓕᕈᓐᓇᖅᑐᖅ 
ᐊᑐᖅᓯᒪᔮ ᒪᓕᒡᓗᒍ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᕝᕗᖓ 
ᑐᕌᖅᑎᑕᐅᔪᑦ ᐃᖃᓗᐃᑦ ᓯᓚᑖᓂ 
ᑕᕝᕗᓐᖓᐅᑎᑦᓯᔪᒪᔪᑦ ᓱᕈᓯᕐᒥᑦ ᒪᒃᑯᑦᑐᒥᒡᓘᓐᓃᑦ 
ᐃᑲᔪᖅᑕᐅᔭᕆᐊᖃᕋᔭᖅᑐᒥᑦ ᐅᒥᒻᒪᒃ 
ᐱᓕᕆᕝᕕᖓᓂᑦ ᐃᑲᔪᖅᑕᐅᔪᓐᓇᕐᓗᓂ. ᑕᒪᒃᑯᐊ 
ᐳᑭᖅᑕᓕᒃᑯᑦ, ᐃᓱᒪᓕᕆᔨᒃᑯᑦ, ᐃᓄᓕᕆᔨᒃᑯᑦ, 
ᐅᕝᕙᓘᓐᓂᑦ ᐋᓐᓂᐊᕐᕕᒻᒥ, ᑕᐃᒪᓐᓇ ᒪᒃᑯᑦᑐᓄᑦ 
ᓴᓇᕝᕕᖃᖅᑎᒡᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 
(ᑐᓵᔨᑎᒍᑦ) ᓱᕈᓯᖅ ᐅᕝᕙᓘᓐᓃᑦ ᐃᓐᓇᖅ 
ᐅᕝᕙᓘᓐᓃᑦ ᑖᒃᑯᓂᖓ ᑲᒪᔪᖅ ᑕᕝᕗᖓ 
ᑐᕌᕆᐊᖃᕋᔭᕐᓂᖅᐸᑦ ᐃᑲᔪᖅᑕᐅᔭᖅᑐᕝᕕᖓᓄᑦ, 
ᑖᒃᑯᐊ ᐃᒪᓐᓇ ᐃᓚᐅᔪᒪᓇᔭᕈᑎᒃ, ᓯᕗᓪᓕᖅ ᑖᒃᑯᐊ 
ᐳᑭᖅᑕᓖᑦ ᖃᐅᔨᓴᕐᓂᖏᑎᒍᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᕕᒻᒥ 
ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᑎᑎᕋᕐᕕᖏᑦᑎᒍᑦ 
ᐃᓄᓕᕆᔨᑎᒍᑦ, ᐅᕝᕙᓘᓐᓃᑦ ᑖᒃᑯᐊ ᐋᓐᓂᐊᕐᕕᖅ  

ᓇᔭᓐᖑᐊᓅᖓᐅᒍᕕᑦ ᑖᒃᑯᐊ 
ᑲᒪᒋᔭᐅᔭᕆᐊᖃᕐᓂᖓᓂᑦ 
ᐱᑦᓯᐊᖅᑕᐅᓯᒪᓐᖏᑉᐸᓘᓐᓃᑦ ᖃᐅᔨᔭᐅᖅᐸᑦ ᑖᒃᑯᐊ  
ᑲᑎᓪᓗᑎᑦ ᑲᒪᔪᐃᑦ ᑕᔅᓱᒥᖓ ᓯᕗᓪᓕᖅ 
ᖃᓄᐃᓐᖏᒋᐊᖃᕐᓂᖓ, ᑖᓐᓇ ᓱᕈᓯᖅ 
ᖃᓄᐃᓐᖏᑦᓯᐊᕐᓗᓂ ᓇᔪᕐᓂᖃᕆᐊᖃᕐᒪᑦ, 
ᑲᒪᒋᔭᐅᔭᕆᐊᖃᕐᒪᑦ.  
 
ᑖᓐᓇ ᑕᐃᒪᓐᓇ ᐃᓱᒫᓗᖕᓂᒃᑰᖅᑎᒡᓗᒍ, ᑲᒪᔪᐃᑦ 
ᐱᓕᕆᖃᑎᒌᒡᓗᑎᒃ ᐱᓂᐊᖅᑐᐃᑦ, ᑖᓐᓇ 
ᐃᑲᔪᖅᑕᐅᑦᓯᐊᕈᓐᓇᕐᓗᓂ ᑖᒃᑯᐊ ᐊᑕᐅᓯᕐᒧᑦ 
ᑐᕌᖅᑕᕐᕕᐅᔪᓐᓇᕐᒪᑦ ᑖᓐᓇ ᐃᑲᔫᑕᐅᔪᓐᓇᖅᑐᖅ 
ᐊᒻᒪ ᐃᑲᔪᖅᑕᐅᓗᑎᒃ ᑕᕝᕘᓈᕈᑎᒃ. ᑖᓐᓇᓗ ᓱᕈᓯᖅ 
ᒪᒃᑯᑦᑐᕐᓘᓐᓃᑦ ᑕᕝᕗᓐᖓᐅᓂᖓᓂᑦ ᐅᕝᕙᓘᓐᓃᑦ 
ᑖᓐᓇ ᓈᒻᒪᒃᓯᔪᒍᑦ ᐃᑲᔪᖅᑕᐅᔪᖓ ᓈᒻᒪᒃᓯᔪᖓ, 
ᑖᒃᑯᐊ ᐃᑲᔪᖏᓐᓇᕐᓂᐊᖅᑐᐃᑦ, ᐊᖓᔪᖅᑳᖅ 
ᓈᒻᒪᒃᓯᑉᐸᑦ ᐅᕝᕙᓘᓐᓃᑦ ᓱᕈᓯᖅ ᓈᒻᒪᑦᓯᓂᕋᖅᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᐅᒥᖕᒪᒃ 
ᓱᓕ ᒪᑐᐃᖏᒻᒪᒡᒎᖅ. ᑕᒪᒃᑯᐊ ᖃᓄᖅ 
ᐊᐅᓪᓛᕐᓂᐊᕐᒪᖔᑦ ᐃᓱᒪᔪᐃᑦ ᓇᓗᓇᖏᓚᖅ. 
ᑖᓐᓇᓗ ᐱᐅᒋᔭᖑᒻᒪᑦ ᓈᒻᒪᒋᔭᐅᔫᔭᕐᒪᑦ, 
ᐱᔾᔪᑎᖃᑦᑑᔭᖅᑐᖅ ᓴᖅᑭᔮᒻᒪᑦ 
ᐃᑲᔪᖅᑕᐅᔭᕆᖃᖅᑎᒡᓗᒍ ᑕᒪᑐᒪ ᒥᒃᓵᓄᑦ.  
 
ᑕᒪᓐᓇ ᒪᓕᒋᐊᖃᕌᖓᑕ ᑲᒪᒋᔭᐅᒃᑲᓐᓂᕐᓗᑎᒃ 
ᑕᑯᒋᐊᑦᓯᐊᕐᓗᒋᑦ ᖃᓄᐃᓐᖏᑦᓯᐊᕐᓂᖏᑦ ᑕᕝᕘᓇ 
ᑲᒪᒋᔭᐅᔪᐃᑦ ᐊᒃᓱᕈᕐᓇᕐᓃᒃᑰᖅᓯᒪᔪᐃᑦ 
ᐃᓐᓇᕈᖅᐸᓪᓕᐊᓂᖏᓐᓂ ᒪᓕᒡᓗᒋᑦ  

ᐃᑲᔪᖅᑕᐅᔭᕆᐊᖃᕈᑎᒃ 
ᓄᓇᓕᒻᒥᓂᓘᓐᓃᑦ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐄ, ᑕᒪᒃᑯᐊ ᑲᒪᔪᓐᓇᖅᑐᐃᑦ 
ᑕᐃᖅᑲᐅᔭᒃᑲ ᐅᕙᑦᑎᐊᖅ. ᑖᒃᑯᐊ 
ᐱᓕᕆᖃᑎᒌᖃᑦᑕᖅᑐᐃᑦ ᑕᖅᑭᑕᒫᑦ  
ᑲᑎᖃᑦᑕᖅᑐᐃᑦ ᑖᒃᑯᐊᓗ ᑲᒪᒋᔭᖃᕈᑎᒃ ᓱᕈᓯᕐᒥᑦ 
ᑖᒃᑯᐊ ᐱᓕᕆᖃᑎᒌᓐᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᓇᑦᓯᓕᒻᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 363 - 5(2): ᑐᓴᒐᒃᓴᖅ 

ᐃᓕᓐᓂᐊᕐᕕᐅᑉ ᐃᓇᖏᖅᑕᐅᓂᖓᓂᒃ 
ᑕᓗᕐᔪᐊᒥ (ᕿᓐᖑᖅ) 

 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒃᑯᑦ ᑰᒑᕐᔪᒻᒥᐅᑦ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑎᐅᖃᑎᒋᒐᑉᕼᐃ.  
 
(ᑐᓵᔨᑎᒍᑦ) ᐅᖃᖅᑎᑦᓯᔩ, ᐊᐱᖅᑯᑎᖃᖅᑐᖓ 
ᐅᑉᓗᒥ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐊᕐᕌᓂ ᐊᐱᖅᑯᑎᖃᓚᐅᕋᒪ ᑖᒃᑯᐊ ᑕᓗᕐᔪᐊᕐᒥ 
ᐃᓕᓐᓂᐊᕐᕕᖓᑦ, ᐃᓕᓐᓂᐊᕐᕕᖓ ᓄᑕᐅᔪᓐᓃᕐᒪᑦ.  
 
ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐸᑦ, ᑖᓐᓇ ᐃᒡᓗ 
ᖃᓄᖅ ᓄᑕᐅᓐᖏᑎᒋᓕᕐᒪᖔᑦ ᐊᒻᒪ ᖃᓄᖅ 
ᐸᕐᓇᑦᑕᐅᓯᒪᒻᒪᖔᑦ ᐋᖅᑭᒋᐊᖅᑕᐅᓂᖓ ᑕᓗᕐᔪᐊᓂ 
ᐃᓕᓐᓂᐊᕐᕕᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᓐᓇ  
ᑕᓗᕐᔪᐊᖅ ᐃᓕᓐᓂᐊᕐᕕᖁᑎᖓᑕ ᓇᑦᓯᓕᒃ. 1978 -
ᖑᑎᓪᓗᒍ ᓴᓇᔭᐅᓚᐅᖅᓯᒪᔪᒥᓂᖅ ᐊᒻᒪ 
ᐋᖅᑭᒋᐊᖅᑕᐅᓚᐅᖅᓯᒪᒋᓪᓗᓂ 1996-ᖑᑎᓪᓗᒍ. 
ᒫᓐᓇᐅᔪᖅ ᖃᓄᐃᓕᖓᓯᒪᓂᕆᔭᖓ, ᐱᐅᔫᒐᓗᐊᖅ 
ᑖᓐᓇ ᐃᓕᓐᓂᐊᕐᕕᒃ, ᑭᓯᐊᓂ ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᑕᐅᑐᒃᓱᒍ 
ᐸᕐᓇᒃᐸᓪᓕᐊᒐᓱᐊᖅᓯᒪᔪᒍᑦ ᐃᒻᒪᖄ 
ᐃᓚᒋᐊᕋᓱᐊᕈᓐᓇᕈᒪᓪᓗᒍ ᑖᓐᓇ ᐃᓕᓐᓂᐊᕐᕕᒃ 
ᐊᖏᓪᓕᒋᐊᖁᓪᓗᒍ, ᑕᐃᒪᐃᓕᖓᓯᒪᕗᒍᑦ, 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ 
ᑐᒡᓕᕆᔮᓂᑦ ᐊᐱᕆᓂᐊᕋᒃᑯ. ᑭᐅᒻᒪᑦ ᑭᓯᐊᓂ. 
ᑐᑭᓯᒃᑲᓐᓂᕈᒪᕗᖓ, ᑕᓗᕐᔪᐊᕐᒥᐅᑕᓂᑦ, 
ᐊᐱᕆᒻᒫᕐᓗᒍ ᑖᓐᓇ.  
 
ᐅᖃᖅᑏ, ᑖᓐᓇ ᐃᒡᓗᖁᑎᒋᔭᐅᔪᖅ 
ᓄᑕᐅᔪᓐᓃᓕᕐᒪᑦ ᐊᒥᓱᓄᑦ 40-ᓂ ᐊᕐᕌᒍᖃᓕᕐᒪᑦ 
ᐅᖓᑖᓄᓪᓘᓐᓃᑦ 
ᓄᑖᓐᖑᖅᑎᑉᐸᓪᓕᐊᒋᐊᖃᓕᖃᑦᑕᕐᒪᑕ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᑭᐅᑦᓯᐊᖃᐅᒍᓗᐊᕐᒪᑦ 
ᑐᑭᓯᒋᐊᕈᒪᒐᒪ ᑖᒃᓱᒫ ᒥᒃᓵᓄᑦ ᓄᑖᒥᒃ 
ᐃᓕᓐᓂᐊᕐᕕᒃᑖᕐᓂᐊᖅᐱᑕ ᐅᕝᕙᓘᓐᓃᑦ ᑖᓐᓇ 
ᐃᓚᒋᐊᖅᑕᐅᓂᐊᖅᐸ ᓇᑦᓯᓕᒃ ᐃᓕᓐᓂᐊᕐᕕᒃ 
ᑕᓗᕐᔪᐊᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐅᖃᖅᑏ. ᐊᒻᒪᓗ ᐊᓕᓚᔪᓂ ᑕᐅᑐᖏᑦᑕᕋᓗᐊᒃᑲ. 
 
ᑖᓐᓇ ᑕᓗᕐᔪᐊᕐᓂ ᐃᓕᓐᓂᐊᕐᕕᐅᔪᖅ  

ᖃᐅᔨᒪᓪᓗᑎᒍᑦ ᑕᐃᔅᓱᒪᓂ 
ᓴᓇᔭᐅᓚᐅᖅᓯᒪᒐᓗᐊᖅᑎᓪᓗᒍ ᑭᓯᐊᓂ 
ᐃᒃᐱᒋᔭᐅᑦᓯᐊᖅᓯᒪᓂᑯᖓᓄᑦ ᐱᐅᔫᒐᓗᐊᖅ 
ᐅᓪᓗᒥᒧᑦ ᐊᒻᒪᓗ ᒫᓐᓇᐅᔪᖅ ᐸᕐᓇᒃᓯᒪᔪᒍᑦ 
ᐃᓚᒋᐊᕋᓱᐊᕈᓐᓇᖁᓪᓗᒍ ᐊᖏᒡᓕᒋᐊᕐᓗᓂ ᑖᓐᓇ 
ᒫᓐᓇ ᓄᑖᒻᒪᖕᒥ ᓴᖅᑮᖏᓪᓗᑕᐅᒍᓗᐊᖅ ᑭᓯᐊᓂ 
ᐃᓚᒋᐊᕐᓗᒍ ᑖᓐᓇ ᓇᑦᓯᓕᐅᑉ ᐃᓕᓐᓂᐊᕐᕕᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑐᑭᓯᑦᑎᐊᕈᒪᒐᒃᑯ. 
 
ᖃᑯᒍ ᑐᓴᕐᓇᕋᔭᖅᐸ ᑖᒃᑯᐊ ᐅᑭᐅᖑᔪᖅ 
ᐃᓯᕙᓂᕆᔭᑉᑎᓐᓂ ᓇᑦᓯᓕᐅᑉ ᐃᓕᓐᓂᐊᕐᕕᖓ 
ᐸᕐᓇᒃᑕᐅᕙᓪᓕᐊᓂᖓ ᓴᓇᔭᐅᕙᓪᓕᐊᓂᖓ 
ᑐᑭᑖᕐᓂᐊᖅᐸᑕ ᑕᒡᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᐅᖃᕈᓂᓐᓇᖏᑦᑐᖓ ᖃᖓᒃᑯᑦ 
ᑕᒪᓐᓇ ᑲᔪᓯᓂᐊᕐᒪᖔᑦ ᑭᓯᐊᓂ ᑖᒃᑯᐊ ᓄᓇᓕᖕᓂ 
ᒐᕙᒪᒃᑯᑦ ᐱᔨᑦᓯᖅᑏᑦ ᐃᑲᔪᖅᑎᒋᓪᓗᑎᒍᑦ ᑕᒪᓐᓇ 
ᖃᓄᖅ ᐸᕐᓇᖕᓂᖅ ᑲᔪᓯᓂᐊᕐᒪᖔᑦ 
ᑕᐃᒪᐃᓕᐅᖃᑦᑕᕋᑦᑕ. 
 
ᖃᐅᔨᒪᒐᓗᐊᖅᑐᖓ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓂ ᑕᑯᒋᐊᖅᑐᖃᖃᑎᖃᓚᐅᕐᒪᑕ ᓄᕙᑉᒪ 
2017-ᖑᑎᓪᓗᒍ ᑕᒪᓐᓇ ᐸᕐᓇᓂᖅ 
ᑲᔪᓯᕙᓪᓕᐊᖁᓪᓗᒍ ᐊᒻᒪᓗ ᓱᓕ ᑭᖑᓂᐊᒍᑦᑕᐅᖅ 
ᐊᐃᕐᕆᓕ 3, 2018-ᒥ ᐊᒻᒪᓗ ᔫᓂ 14  
ᑲᑎᒪᒍᑎᒋᔭᐅᖃᑦᑕᓚᐅᕐᒪᑦ ᑕᒪᓐᓇ ᐸᕐᓇᓂᖅ 
ᓯᕗᒧᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᐋᖅᑭᒋᐊᖅᑕᐅᓂᖓᑕ ᓱᕈᓰᑦ ᐃᓚᒌᓪᓗ 
ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖓᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᐅᔪᖅ 
ᖃᓪᓗᓇᐅᔭᓚᐅᐱᓪᓚᖕᓂᐊᕋᒪ.  
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐃᓄᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐅᓇ ᐊᐱᖅᑯᑎᒋᔪᒪᒐᒃᑯ.  
 
ᐅᖃᖅᑎ, ᐊᕐᕌᒍᑦ ᐊᕙᑎᖑᑲᓴᑦᑎᐊᓕᕐᒪᑕ ᓄᓇᕗᑦ 
ᐱᓐᖑᖅᑎᑕᐅᓚᐅᖅᑎᓪᓗᒍ ᓄᓇᕗᖑᕋᑦᑕ 
ᐊᑎᓯᓚᐅᖅᓯᒪᔪᒍᑦ ᓄᓇᑦᓯᐊᕐᒥᐅᑦ 
ᐱᖁᔭᕐᔪᐊᖏᓐᓂᒃ. ᐊᒻᒪᓗ ᐃᓚᖓᑦᑕ 
ᑐᕌᒐᓪᓗᐊᕆᔭᕗᑦ ᓇᖕᒥᓂᖅ ᒪᓕᒐᓕᐅᕐᓗᑕ ᐃᓄᐃᑦ 
ᐅᒃᐱᕆᔭᖏᑦ ᐃᓚᓕᐅᔾᔭᐅᓯᒪᓂᐊᕐᒪᑕ. 
 
ᑕᐃᒪᐃᒃᑲᓗᐊᖅᑎᓪᓗᒍ ᐊᕙᑎᑦ ᐊᕐᕌᒍᑦ 
ᐊᓂᒍᖅᑎᓪᓗᒋᑦ ᓱᓕᓛᒃ ᓴᖅᑭᑦᑎᓚᐅᖅᓯᒪᖏᑦᑐᒍᑦ 
ᓄᓇᕗᒻᒥᖔᖅᑐᒥᒃ ᓱᕈᓯᕐᓄᑦ ᐃᓚᔮᕇᓄᓪᓗ 
ᒪᓕᒐᕐᒥᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᑦ 
ᓄᓇᕗᒻᒥᖔᖅᑐᒥᒃ ᐱᖁᔭᕐᔪᐊᖅᑖᕐᓂᐊᕋᑦᑕ 
ᓱᕈᓯᕐᓄᑦ ᐃᓚᔮᕇᓄᓪᓗ ᑐᕌᖓᔪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᑖᓐᓇ 
ᐊᐱᕆᐅᑎᒋᒐᕕᐅᒃ ᐅᓪᓗᒥ ᐊᓪᓛᑦ ᑖᓐᓇ ᐅᕙᖓ 
ᐊᓪᓚᕕᖓᓂ ᐃᖅᑲᓇᐃᔭᖅᑎᖏᓐᓄᑦ  
ᐅᖃᐅᓯᕆᖃᐅᔭᕗᑦ ᖃᐅᔨᒪᓪᓗᑕ ᐃ 
ᐊᓯᔾᔨᕆᐊᖃᓪᓚᕆᑦᑐᖅ. ᐅᖃᕈᓐᓇᖏᑦᑐᖓ ᑭᓯᐊᓂ  

ᒫᓐᓇ ᖃᖓ ᐊᓚᒃᑲᐃᓛᕐᒪᖔᑕ ᑕᕝᕙ ᐅᓪᓗᒥ 
ᐅᖃᖅᑲᐅᔪᒍᑦ ᐃ ᑲᒪᒋᒋᐊᓕᕗᑦ ᑖᓐᓇ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᓗ 
ᒥᓂᔅᑕ ᑕᒪᑐᒥᖓ ᑐᑭᓯᑎᒻᒫᖓ ᐃᓄᒃᑎᑐᑦ 
ᐅᖃᓪᓚᖕᓂᐊᓕᕆᕗᖓ ᐅᖃᐅᓯᕆᖕᒥᒐᒃᑯ.  
 
ᐅᖃᖅᑎᑦᑎᔩ, ᑖᒃᑯᐊ ᐃᓄᐃᑦ ᓱᓴᐃᔨᑎ values 
ᖃᓪᓗᓇᐅᔭᓕᐊᓪᓚᒃᐳᖓ ᐃᓄᐃᑦ ᐃᓕᖅᑯᓯᖏᓐᓂᒃ 
ᐅᐱᒍᓱᖕᓂᖅ ᐱᔾᔪᑎᒋᓪᓗᒍ ᖃᐅᔨᒪᓪᓗᑎᒍᓪᓗ 
ᐃᓄᐃᑦ ᖃᐅᔨᒪᒐᑦᑕ ᑲᑎᒪᑎᑦᑎᓇᓱᓲᖑᖕᒪᑕᓕ 
ᐃᓚᒌᖕᓂᒃ, ᐃᓚᒌᖕᓂᒃ ᐊᕕᑎᑦᑎᓇᓱᖏᖅᖢᑎᒃ. 
ᑖᓐᓇ ᑕᒡᒐ ᒪᓕᒐᖅ ᒪᓕᒐᕆᔭᕗᑦ ᒫᓐᓇ 
ᐃᒡᓗᖔᖓᓄᓪᓚᕆᒃ ᑖᓐᓇ ᐊᐅᓚᒻᒪᑦ ᐃᓄᐃᑦ 
ᐃᓕᖅᑯᓯᐊᓂᒃ ᐃᒡᓗᖔᖓᓄᑦ ᐊᐅᓚᓪᓚᕆᒻᒪᑦ. 
ᐊᒻᒪᓗ ᑕᒪᓐᓇ ᐊᕕᑎᑦᑎᖃᑦᑕᕐᓂᖅ ᐃᓚᒌᓐᓂᖅ 
ᑕᒪᓐᓇ ᐊᑐᕐᒥᒐᑦᑎᒍ ᓱᓕ ᒫᓐᓇ. ᑖᓐᓇ ᒪᓕᒐᖅ 
ᒪᓕᒃᖢᒍ, ᐅᕝᕙᓘᓐᓃᑦ ᕿᑐᕐᖓᕆᔭᐅᔪᑦ ᓄᓇᖓᓂ 
ᐊᐅᓪᓚᖅᑎᑕᐅᕙᒃᖢᑎᒡᓗ. ᑕᒪᓐᓇ ᐃᓄᐃᑦ 
ᐃᓕᖅᑯᓯᐊᓂᒃ ᓱᕋᐃᓪᓚᕆᒻᒪᑦ.  
 
ᒥᓂᔅᑕ ᓇᓗᓇᐃᔭᐃᒃᑲᓐᓂᕈᓐᓇᖅᐹ, ᓱᒻᒪᑦ 
ᐊᑯᓂᓗᐊᒻᒪᕆᒃ ᑕᒪᓐᓇ ᓄᓇᕗᑦ ᒪᓕᒐᕆᓕᖅᑕᖓ 
ᐊᑯᓂᒻᒪᕆᒃ ᐊᓯᔾᔨᖅᑕᐅᓯᒪᖏᒻᒪᖔᑦ, 
ᓄᑕᖅᑲᖁᑎᕗᑦ ᐊᕕᑎᑕᐅᖃᑦᑕᕐᓂᖅ 
ᐊᖏᔪᖅᑳᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓲᖃᐃ ᑭᐅᔪᓐᓇᖏᓚᖓ ᓱᒻᒪᑦ 
ᐊᑯᓂᐅᒻᒪᖔᖅ. ᑕᕝᕙᓂᖏᓐᓇᒪ ᑕᐃᒪᓐᖓᓂᑦ.  
 
ᐅᖃᕈᓐᓇᖅᑐᖓ ᒫᓐᓇ ᐃᖅᑲᓇᐃᔭᖅᑎᕗᑦ 
ᐊᒥᓲᒻᒪᑕ ᐃᓄᐃᑦ ᓄᓇᕘ ᐃᓗᐊᓂ 
ᐃᖅᑲᓇᐃᔭᖅᑎᕗᑦ. ᐊᐱᖅᓱᕙᓪᓕᐊᔭᕗᑦ ᖃᓄᖅ,  
ᒪᑯᐊ ᖃᐅᑕᒫᑦ ᐃᖅᑲᓇᐃᔮᖃᖃᑦᑕᑎᓪᓗᓯ ᑭᓱ  
ᐊᐳᖅᑕᕈᑎᒋᕙᕗᑦ? ᐊᐱᖅᓱᖅᑕᕗᑦ ᒫᓐᓇ ᑕᐃᒫᒃ  
ᑲᔪᓯᕙᓪᓕᐊᓚᖓᑎᓪᓗᑕ. ᐃᓱᒪᒋᓪᓗᒍ ᑕᐃᒃᑯᐊ 
ᐋᓐᓂᓯᖅᑕᐅᕙᑦᑐᐃᑦ ᐊᐱᖅᓱᖅᑕᐅᓚᐅᕐᒥᒐᒪ ᑖᒃᑯᐊ 
ᐃᓱᒪᒋᓪᓗᒍ, ᐊᑕᐅᑦᓯᒃᑯᑦ ᒪᑯᐊ ᐊᑦᑐᐃᕙᑦᑐᐃᑦ  

ᒪᓕᕋᐃ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 
ᐊᑐᖅᑕᕗᑦ ᓱᕈᓯᕐᓄᑦ ᐃᓚᔮᕇᓄᒡᓗ ᐱᖁᔭᕐᔪᐊᖅ 
ᒪᓕᓐᖏᑦᑐᑦ ᓄᓇᕗᑦ ᒐᕙᒪᒃᑯᑦ 
ᑐᓐᖓᕕᓕᐊᕆᓯᒪᔭᖏᓐᓂᑦ. ᒫᓐᓇ ᐊᑐᖅᑕᕗᑦ 
ᐱᖁᔭᕐᔪᐊᖅ, ᑖᒃᑯᐊ ᐃᓚᒌᑦ ᑲᑉᐱᐊᓱᓕᖅᑎᑕᐅᔪᑦ 
ᐅᓗᕆᐊᓱᓕᖅᑎᑕᐅᔪᑦ, ᐃᓐᓇᐃᑦ ᐱᓗᐊᕐᓗᑎᒃ, 
ᐃᓐᓇᐃᓐᓘᓐᓃᑦ ᐃᕐᖑᑕᕐᒥᓐᓂᒃ ᑕᑯᔪᓐᓇᖏᑦᑐᑦ, 
ᒪᓕᒐᖅ ᒫᓐᓇ ᐊᑐᖅᑕᕗᑦ ᐊᕕᑦᑐᐃᑐᐃᓐᓇᕐᖓᑦ 
ᐃᓚᒌᓐᓂᑦ. 
 
ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᖁᓪᓗᒍ ᓄᑖᓂᑦ 
ᐱᖁᔭᕐᔪᐊᓂᑦ, ᐃᓱᓕᑦᑎᓚᐅᓐᖏᓂᑦᑎᓂ 
ᕿᑐᕐᖓᕇᑦ ᐃᓚᔮᕇᒡᓗ 
ᑲᑎᓐᖓᑎᑕᐅᖃᑦᑕᕐᓂᐊᕐᒪᑕ. ᒪᓕᓪᓗᑎᒃᑯᓪᓗ 
ᐅᐱᒋᓗᑎᒃᑯᓪᓗ ᐃᓄᐃᑦ ᐅᑉᐱᕆᔭᖏᑦᑕ 
ᑐᓐᖓᕕᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᓚᒃᑲᐅᒪᐃᓐᓇᖏᒃᑲᓗᐊᖅᑎᓪᓗᒍ 
ᐃᖅᑲᐅᒪᖁᔨᔪᖓ ᑕᐃᒃᑯᐊ ᐃᓅᓂᕗᑦ 
ᐊᑐᖅᑕᐅᕙᑦᑐᐃᑦ. ᐊᓪᓛᑦ ᐊᓪᓚᕝᕕᕗᑦ ᐃᓚᖏᑦ 
ᐳᓛᕆᐊᖅᑎᑕᐅᒍᓐᓇᖅᑐᐃᑦ 
ᐊᖏᕐᕌᖓᕈᓐᓇᖏᒃᑲᓗᐊᖅᑎᓪᓗᒋ ᐃᓚᒌᑦ 
ᐊᓪᓚᕝᕕᒻᒧᑦ ᐊᓪᓛ ᑕᑯᔭᐅᑎᑕᐅᑲᐃᓐᓲᖑᒻᒪᑕ 
ᐃᖅᑲᐅᒪᒋᐊᖁᔨᔪᖓ.  
 
(ᑐᓵᔨᑎᒍᑦ) ᐅᖃᖅᑏ, ᐱᖁᔭᕐᔪᐊᑦ ᐱᔾᔪᑎᒋᓪᓗᒋᑦ 
ᐃᓄᓕᕆᔨᒃᑯᑐᐊᖑᖏᑦᑐᑦ. ᐅᖃᖅᑲᐅᔭᒃᑲ ᐃᓄᐃᑦ 
ᐱᖅᑯᓯᖏᓐᓂᑦ ᑐᓐᖓᕕᖃᖅᖢᑕ 
ᑎᒍᐊᖅᑎᑦᑎᓲᖑᒐᑦᑕ ᐊᒻᒪ ᒫᓐᓇᕈᓘᓚᐅᖅᑐᖅ 
ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ 
ᒪᓕᒐᕐᓂᑦ ᐊᑐᐃᓂᖃᕐᓂᐊᖅᑐᓂᑦ ᐅᕙᑦᑎᓐᓂᑦ.  



ᕿᑎᖅᑰ, ᕕᕝᕗᐊᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᑕᐃᒪ ᐱᖁᔭᕐᔪᐊᕗᑦ ᒫᓐᓇ  
ᕿᒥᕐᕈᓇᕆᐊᖃᑦᑕᕗᑦ ᕿᑐᕐᖓᑦᑎᓐᓂᑦ 
ᐊᑦᑐᐃᓂᖃᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 
 
ᐊᐱᖅᑯᑦ 365 - 5(2): ᓇᒻᒥᓂᖅ ᐃᒡᓗᖃᕐᓂᕐᒧᑦ 

ᐱᓇᓱᐊᒐᕐᒥᒃ ᕿᒥᕐᕈᓂᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐅᓇ 
ᑐᕌᖅᑎᓐᓂᐊᕋᒃᑯ.  
 
ᐊᐱᖅᑯᑎᖃᓚᐅᕋᒪ ᐃᒃᑯᐊ ᓇᒻᒥᓂᖅᑖᕋᓱᑦᑐᑦ 
ᐊᑯᓂᕐᔪᐊᕌᓗᒃ ᐅᑕᖅᑭᑎᑕᐅᖃᑦᑕᕐᒪᑕ 
ᕿᒥᕐᕈᓇᒃᑕᐅᓇᓱᕋᔮᖅᐸᒡᑎᒡᓗᒋᑦ ᑕᐃᒃᑯᐊ 
ᑕᑕᕆᓚᐅᖅᑕᖏᑦ. ᐊᒻᒪᓗ ᑐᑭᓯᔪᒪᔪᖓ ᑭᓱᓂᑦ 
ᓴᖅᑭᖅᑐᖃᕐᓂᐊᕐᒪᖔᖅ 
ᕿᒥᕐᕈᓇᓐᓂᖃᓚᐅᖅᑎᒡᓗᒋᑦ, ᑕᖅᑲᐅᖓᓗ 
ᐊᑐᐃᓐᓇᕈᖅᑎᑕᐅᓂᐊᕐᒪᖔᑦ ᐊᒻᒪ ᖃᖓ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᑦ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᓇᕐᓂᖅ ᑕᒪᓐᓇ 
ᐱᔭᕇᖅᐸᑦ, ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐃᓱᒪᓂᐅᕈᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ. 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓇᖕᒥᓂᖃᕐᓂᕐᒧᑦ ᑐᕌᖓᔪᖅ ᑲᔪᓯᑎᓪᓗᒍ 
ᖁᕕᐊᒋᓚᐅᖅᑕᒃᑲ ᑕᐃᒃᑯᐊ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦᑕ  

ᐃᓗᓕᖏᓐᓃᓚᐅᖅᑐᖅ ᐊᒻᒪᓗ ᖃᔅᓯ 
ᑖᓚᑐᖃᑦᑕᕐᒪᖔᑦ ᓇᖕᒥᓂᖅᑖᕋᓱᖕᓂᕐᒧᑦ ᑐᕌᖓᔪᑦ. 
ᐃᑉᐸᒃᓴᕐᓗ ᐅᖃᓚᐅᕋᒪ ᖁᕕᐊᒋᔭᒃᑲ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ 1,000 ᐅᖓᑖᓂᑦᑐᓂᒃ 
ᓇᖕᒥᓂᖅᑖᕋᓱᖕᓂᕐᒧᑦ ᑮᓇᐅᔭᓂᒃ ᐆᒃᑐᓚᐅᕐᒪᑕ 
ᑭᓯᐊᓂ ᖃᑦᓯᑦ ᑖᓚᓂᒃ ᑐᓂᔭᐅᓚᐅᕐᒪᖔᑦ 
ᓇᓗᓇᐃᔭᖅᓯᒪᖏᑦᑐᑦ. 
 
ᒥᓂᔅᑕ ᐊᐱᕆᔪᓐᓇᖅᑕᕋ ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᔪᓂ ᖃᔅᓯᑦ 1,000−ᓂᒃ ᑖᒃᑯᓇᖓᑦ 
ᐊᖏᖅᑕᐅᓚᐅᖅᐸᑦ? ᐊᒻᒪᓗ ᖃᔅᓯᐅᓚᐅᖅᐸᑦ 
ᓄᓇᕗᑦᒥᐅᑕᐃᑦ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. 
ᐅᖃᖅᑎ, ᐆᒃᑐᖅᑐᖃᕌᖓᑦ ᐃᑲᔪᖅᑕᐅᔪᒪᔪᓂᒃ 
ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑎᐅᔪᓄᑦ ᐅᓇ 
ᐃᓅᖕᒪᑦ ᐃᓅᖏᒻᒪᑦ ᑕᒪᑐᒥᖓ 
ᕿᒥᕐᕈᐊᖃᑦᑕᖏᓐᓇᑦᑕ. ᐆᒃᑐᖅᑐᓂᒃ 
ᐆᒃᑐᖅᑐᓕᒫᓂᒃ ᓇᖕᒥᓂᖃᖅᑎᐅᔪᓂᒃ ᐃᑲᔪᕈᒪᒐᑦᑕ 
ᑕᒪᓐᓇ ᐃᓱᒪᒋᖃᑦᑕᖏᑕᕗᑦ ᐃᓅᖕᒪᖔᑦ 
ᐃᓅᖏᒻᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ.  ᑭᖑᓪᓕᖅᐹᒥᒃ ᐃᓚᒋᐊᕈᑦ 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐳᖅᑕᐅᑏᑦ ᐱᓇᐃᓗᑕᐃᑦ ᑕᒪᒃᑯᐊᕌᓘᖃᑦᑕᕐᒪᑕ 
ᐃᓄᐃᑦ ᓇᖕᒥᓂᖅᑖᕋᓱᒃᑎᓪᓗᒋᑦ ᐃᒡᓗᒥᒃ, ᒥᓂᔅᑕ 
ᐊᐱᕆᔪᒪᔭᕋ ᐅᓪᓗᒥ ᑕᐃᒃᑯᐊ ᐆᒃᑐᕈᓐᓇᖅᑐᖅ 
ᓇᖕᒥᓂᖅᑖᕈᓐᓇᖅᑐᑦ ᑭᓱᓂᒃ ᒪᓕᒐᖃᐅᕐᒪᖔᑦ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᖕᒥᓂᖃᖃᑕᐅᓚᐅᖅᓯᒪᒐ 
ᐃᒡᓗᓕᕆᔨᕐᔪᐊᒃᑯᑎᒎᖅᑐᓂᒃ ᐊᒻᒪᓗ ᑕᐃᒃᑯᐊ 
ᐱᓇᓱᒃᑐᑦ ᓇᖕᒥᓂᖅᑖᕈᑎᑦ ᑮᓇᐅᔭᖁᑎᖏᓐᓂᒃ 
ᒫᓐᓇ ᕿᒥᕐᕈᓇᒃᑕᕗᑦ ᑕᒪᓐᓇ ᐊᒻᒪᓗ 
ᕿᒥᕐᕈᓇᖕᓂᖅ ᑕᒪᓐᓇ ᐱᔭᕇᖅᐸᑦ ᑕᐃᑲᖓᑦ 
ᐱᒋᐊᑦᑎᐊᓕᕐᓗᑕᐅᓂᐊᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 366 - 5(2): ᐃᓕᓴᐃᔨᓂᑦ 

ᐊᒡᒍᑐᖅᑐᐃᓂᕐᒧᑦ ᐃᓕᖅᑯᓯᖓ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 
ᑲᖏᖅᖠᓂᐅᑉ ᐅᐊᖕᓇᖓ ᐊᒻᒪ ᐃᒡᓗᓕᒑᕐᔪᖕᒥᐅᑦ.  
 
ᖁᔭᓐᓇᒦᖅᐸᕋ ᐄᕙ ᑕᓄᔭᖅ ᐊᓚᐃᖓᖅ ᐆᒥᖓ 
ᑐᓂᓚᐅᕐᒫᖓ. ᖁᔭᓐᓇᒦᒃ ᐄᕙ. 
 
ᐊᒻᒪᑦᑕᐅᖅ ᐆᓴᐃ ᔫᔩᓐ ᓂᕕᐊᑦᓯᐊᖅ ᓄᑕᕋᖏᑦ 
ᖃᑕᓐᖑᑎᓕᒫᑦᑎᐊᖏᑦ ᐃᖅᑲᐅᒪᕙᒃᑲ 
ᐃᒃᐱᒍᓱᒃᐳᒍᑦ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑏ, ᑐᑭᓯᐅᒪᔪᖓ ᐃᓕᓴᖅᓯᓯᒪᓪᓗᖓᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ ᓈᓴᐅᑎᓂᒃ 
ᐋᖅᑭᒃᓱᐃᖃᑦᑕᕐᒪᑕ ᑐᑭᓯᔪᓐᓇᐅᑕᐅᓂᐊᕐᒪᑕ 
ᖃᔅᓯᓐᓂᒃ ᐃᓕᓴᐃᔨᖃᕐᓂᐊᕐᒪᖔᑦ ᐃᓕᓐᓂᐊᕐᕕᖕᒥ 
ᑭᓯᐊᓂ  

ᑖᒃᑯᐊ ᓈᓴᐅᑏᑦ ᐊᑐᖅᑕᐅᖃᑦᑕᕋᓗᐊᖅᑎᓪᓗᒋᑦ 
ᓈᒻᒪᓈᕈᓇᓱᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ  
ᓇᓗᓇᐃᖅᓯᓯᒪᔪᑦ ᐃᓕᓴᐃᔨ ᐊᑕᐅᓯᖅ ᖃᔅᓯᓂᒃ 
ᐃᓕᓴᐃᓂᐊᕐᒪᖔᑦ. 
 
ᑖᓐᓇ ᑐᖓᐅᑦᑎᓗᐊᖅᓯᒪᖅᑰᕐᒪᑦ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 
ᑐᖏᓕᕇᕈᑎᓂᒃ ᐊᑐᕆᐊᖃᕐᓂᐊᕐᒪᖔᑦᑕ 
ᐃᓕᓴᐃᔩᑦ ᑕᒪᒃᑯᐊ ᐊᒥᒐᕐᓂᐊᖏᒻᒪᑕ ᓄᓇᕗᑦ 
ᐃᓕᓐᓂᐊᕐᕕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓗ ᐊᐱᖅᑯᑎᖓᓄᑦ (ᑐᓵᔨᑎᒍᑦ) 
ᑖᒃᑯᐊ ᑮᓇᐅᔭᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ ᒫᓐᓇ 
ᐊᑐᖅᑕᑦ ᑐᓐᖓᕕᖃᖅᑐᑦ ᐃᓕᓴᖅᑏᑦ 
ᐊᑎᓕᐅᖅᑕᐅᓯᒪᓂᖏᑦᑕ ᐅᓄᕐᓂᖏᓐᓂᒃ 
ᐅᐸᖃᑦᑕᖅᑐᓪᓗ ᐊᒻᒪᓗ ᐃᓕᓐᓂᐊᕐᕖᑦ ᐃᓂᖏᑦ 
ᐋᖅᑭᒃᓱᖅᑕᐅᓕᖅᖢᑎᒃ ᑕᒪᒃᑯᐊ ᓈᓴᐅᑏᑦ 
ᒪᓕᒃᑕᐅᓪᓗᑎᒃ. ᐃᓕᓴᖅᑏᑦ ᐊᑎᓕᐅᖅᓯᒪᔪᖅ 
ᐊᒻᒪᓗ ᐅᐸᑦᑎᐊᖃᑦᑕᕐᓂᖏᑦ.  
 
ᑕᐃᒪᐃᓐᓇᐅᖃᐅᑎᓪᓗᒍ ᐊᒻᒪᓗ ᐅᖃᖃᑦᑕᖅᓯᒪᒐᒪ 
ᑕᕝᕙᓂ ᒫᓐᓇ ᐃᓚᓕᐅᔾᔭᐅᓯᒪᖏᑦᑐᖅ ᒪᒃᑯᐊ 
ᐃᓕᑦᑎᕇᒃᑐᓂᒃ ᐃᑲᔪᖅᑏᑦ ᐊᒻᒪᓗ ᐊᓯᖏᑦ 
ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ 
ᒫᓐᓇ ᐃᓕᓐᓂᐊᕐᕖᓕᒫᑦ ᐃᓕᓐᓂᐊᕐᕕᖕᒥ 
ᐃᓅᓯᓕᕆᔨᖃᐅᖅᑐᑦ ᐊᒻᒪᓗ ᐃᓕᑦᑎᕇᑦᑐᓄᑦ 
ᐃᑲᔪᖅᑎᓂᑦ. ᑕᒪᒃᑯᐊ ᐋᑭᑦᓱᖃᑦᑕᖅᑕᕗᑦ 
ᐊᑐᕐᓂᐊᖅᑕᕗᓪᓗ ᓄᑖᓂᑦ 
ᐱᑕᖃᒃᑲᓐᓂᓚᐅᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᐋᒃᑑᕝ 
10-ᖑᑎᒡᓗᒍ ᐅᑭᐊᖅᓵᖅ 2018. 
ᐃᒡᓗᓕᒑᕐᔪᒻᒥᐅᑕᐃᑦ ᑲᑎᒪᔨᖏᑦ ᐃᓕᓐᓂᐊᓂᕐᒧᑦ 
ᑎᑎᕋᓚᐅᕐᒪᑕ ᓇᓗᓇᐃᔭᐃᑦᑎᐊᖅᓱᑎᒃ ᒥᓂᔅᑕᒧᑦ  

ᐃᓕᓐᓂᐊᖅᑎᑦᑎᓕᕆᓂᕐᒧᑦ. 
ᐃᓕᓲᓯᑖᒃᑲᓐᓂᕈᒪᓪᓗᑎᒃ ᑕᐃᑲᓂ ᕕᒃᑐ ᓴᒻᒧᖅᑐᖅ  
ᐃᓕᓐᓂᐊᕕᒻᒥ. 
 
ᖃᑉᓗᓇᐅᔭᕐᓂᐊᓕᕋᒪ (ᑐᓵᔨᑎᒍᑦ) ᐊᒻᒪ ᑖᒃᑯᐊ 
ᑎᑎᖅᑲᐃᑦ ᓇᓗᓇᐃᔭᐃᓯᒪᓚᐅᕐᒪᑕ 
ᐃᓕᓴᐃᔨᑖᒃᑲᓐᓂᕈᑎᒎᖅ 
ᐱᓯᕚᓪᓕᐅᑕᐅᑐᐃᓐᓇᔾᔮᖏᑦᑐᖅ 
ᐃᓕᓐᓂᐊᖅᑐᓕᕆᓂᖅ ᐱᓪᔪᑎᒋᓪᓗᒍ. 
ᐱᐅᓯᒋᐊᓪᓚᒃᑲᓐᓂᖅᑎᓂᐊᖅᑐᒎᖅ ᐃᓕᑦᑎᕇᑦᑐᓂᑦ 
ᐃᑲᔪᖃᑦᑕᕈᓐᓇᕐᓂᐊᕐᒪᑕ 
ᐅᐸᓗᖓᐃᔭᖅᑕᐅᓂᖅᓴᐅᓂᐊᕐᒪᑕᓗ ᑕᐃᒃᑯᐊ 
ᖁᔾᕙᓯᓐᓂᖅᓴᓂᑦ ᐃᓕᓐᓂᐊᖅᑐᑦ 
ᓯᓚᑦᑐᖅᓴᕐᕕᔾᔪᐊᓕᐊᕈᓐᓇᖅᓯᓂᐊᕐᒪᑕ.  
 
ᐅᖃᖅᑏ, ᓇᓗᓇᐃᖅᓯᔪᓐᓇᖅᐸ ᑖᓐᓇ 
ᒥᓂᔅᑕᕆᔭᐅᔪᖅ ᑖᒃᑯᓂᖓ ᑎᑎᖅᑲᓂᑦ 
ᐅᖃᐅᓯᕆᔭᖕᓂᑦ ᐱᓚᐅᕐᒪᖔᖓ ᐃᒡᓗᓕᒑᕐᔪᑉ 
ᐃᓕᓐᓂᐊᖅᑐᓕᕆᔨᒃᑯᖏᓐᓃᖔᖅᑐᓂᑦ ᐊᒻᒪ 
ᐱᓚᐅᖅᐸᖏᑦ, ᓇᓗᓇᐃᖅᓯᔪᓐᓇᖅᐹ ᖃᖓ 
ᑭᐅᓛᕐᒪᖔᑦ, ᑕᒃᑯᓄᖓ ᑎᑎᖅᑲᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ 
ᑎᑎᖅᑲᖅ, ᑎᑎᖅᑲᐅᓯᐊᖅᓯᒪᔭᕋ. ᑭᓯᐊᓂ 
ᒫᓐᓇᐅᔪᖅ ᐊᒥᓱᒻᒪᕆᓂᒃ ᑎᑎᖅᑲᐅᓯᐊᖃᑦᑕᕋᑦᑕ, 
ᑖᒃᑯᐊᓗ ᕿᒥᕐᕈᖃᑦᑕᖅᓱᒋᑦ 
ᐊᑕᐅᓯᐅᓈᖅᑎᖃᑦᑕᖅᓱᒋᑦ. ᑭᓯᐊᓂ ᖃᖓ 
ᑭᐅᓪᓚᑦᑖᕐᓂᐊᕐᒪᖔᕐᒪ 
ᓇᓗᓇᐃᓪᓚᑦᑖᕈᓐᓇᖏᑦᑐᖓᐅᒐᓗᐊᖅ ᑭᓯᐊᓂ 
ᐅᖃᕈᓐᓇᖅᑐᖓ ᑭᐅᔭᐅᓂᐊᖅᑑᒐᓗᐊᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒪᑦᑕᓗᑦᑖᑦᑎᐊᖅ ᑐᓴᖃᑦᑕᖅᑐᒍᑦ ᑕᒫᖓᑦ 
ᐃᓕᓐᓂᐊᕐᓂᖅ ᐊᒻᒪ ᓯᕗᓕᖅᑎᐅᔪᑦ ᓇᖕᒥᓂᖅ 
ᐅᖃᖃᑦᑕᖅᑐᑦ. ᑖᒃᑯᐊ ᖁᕝᕙᓯᓐᓂᓖᑦ 12 -ᒥᑦ 
ᐃᓂᖅᑐᑦ, ᐊᑐᐃᓐᓇᐅᖃᑦᑕᖏᑦᑐᑦ  

ᐸᕐᓇᒃᓯᒫᓂᖃᑦᑕᖏᑦᑐᑦ ᓯᓚᑦᑐᖅᓴᕐᕕᒻᒨᕋᓗᐊᕌᒥᑦ 
ᐳᖅᑐᓂᖅᓴᓄᑦ. ᓯᓚᑦᑐᓴᕐᕕᒻᒧᓘᓐᓃᑦ ᐅᕝᕙᓘᓐᓃᑦ 
ᓯᓚᑦᑐᓴᕐᕕᔾᔪᐊᓄᑦ ᐊᑐᐃᓐᓇᐅᖃᑦᑕᖏᑦᑐᑦ. 
ᑕᒪᕐᒥᓗᑦᑖᖅ ᐅᖃᓐᖏᒃᑲᓗᐊᖅᑐᖓ.  
 
ᖃᑉᓗᓇᐅᔭᕐᓂᐊᓕᕋᒪ (ᑐᓵᔨᑎᒍᑦ) ᓄᓇᕗᒥ 
ᒪᒃᑯᑦᑐᑦ ᖃᐅᔨᒪᔨᑕᐅᓂᐊᖁᒍᑦᑎᒍ 
ᐃᓕᓴᐃᔨᐅᓪᓗᑎᒃ, ᓘᑦᑖᑦ, ᐃᖢᐊᖅᓴᐃᔩᑦ ᓄᓇᕗᒥᑦ 
ᐱᔭᕆᐊᖃᓪᓚᕆᑦᑕᖏᑦ ᑕᒪᒃᑯᐊ ᐊᒻᒪ 
ᐊᐅᓪᓗᑎᒋᐊᖃᑦᑕᕗᑦ ᐃᓕᓐᓂᐊᕕᓂ ᓄᓇᓕᖕᓂ 
ᐃᓕᓐᓂᐊᕐᕖᑦ ᐊᐅᓪᓗᑎᑦᑎᐊᕐᓗᒋᑦ. 
 
ᒥᓂᔅᑕ ᑐᓂᔪᓐᓇᖅᐹ ᐃᒻᒥᓂᑦ 
ᐃᓱᒪᑦᓴᖅᓯᐅᕈᑎᒋᑦᑎᐊᕐᓗᒋᑦ ᐃᒡᓗᓕᒑᕐᔪᒻᒥ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ. ᓱᓕ 
ᐃᓕᓴᐃᔨᑖᖅᑎᑲᓐᓂᕐᓗᒋᑦ ᐃᒡᓗᓕᒑᕐᔪᒻᒥ 
ᐸᕐᓇᑦᑎᒪᑦᑎᐊᕐᓂᖅᓴᐅᓛᕐᒪᑕ ᓯᕗᓂᒥ 
ᖁᑦᑎᓐᓂᖅᓴᓄᑦ ᐃᓕᓐᓂᐊᕆᐊᓛᓕᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᐊᐱᖅᑯᑎᖓ ᒪᓕᒐᓕᐅᖅᑎᐅᖃᑎᒪ. 
ᑕᒪᒃᑯᐊ ᖃᓄᖅ ᐃᖅᑲᓇᐃᔭᖅᑏᑦ 
ᐊᒡᒍᖅᑕᐅᖃᑦᑕᕐᒪᖔᑕ ᒫᓐᓇᐅᔪᖅ ᑕᐃᒪᐃᓕᖓᒻᒪ, 
ᓲᕐᓗ ᐃᓕᓐᓂᐊᖅᑏᑦ ᐅᐸᒍᑎᖃᑦᑕᖅᑐᐃᑦ 
ᐅᓄᕐᓂᖏᑦ ᒪᓕᒃᓱᒋᑦ, ᑕᐃᒪᐃᓐᓂᑯᖓᓄᑦ ᒡᑕᓐᓇ 
ᐊᑐᐃᓐᓇᓂᐊᕐᑕᕗᑦ, ᑖᓐᓇ 
ᐋᖅᑭᒋᐊᓚᐅᖏᓐᓂᖓᓂ. 
 
 ᑭᓯᐊᓂᑦᑕᐅᖅ ᐊᖏᖃᑎᒋᒐᓗᐊᖅᓱᒍ ᑖᒃᑯᐊ 
ᐃᓕᓐᓂᐊᖅᑎᒋᔭᕗᑦ ᐅᐸᖏᓐᓇᑦᓯᐊᖃᑦᑕᕐᓗᑎᒃ 
ᑕᐃᒪ ᑖᓐᓇ ᐃᑲᔫᑎᖃᕈᓐᓇᕋᔭᖅᑯᖅ 
ᐸᕐᓇᓯᒪᑦᓯᐊᕐᓂᐊᕐᒪᑕ ᖁᕝᕙᓯᓐᓂᓖᑦ 12-ᒥᑦ 
ᐃᓱᓕᑉᐸᑕ. ᑕᐃᑯᖓ ᑯᑦᑎᓐᓂᖅᓴᑲᓐᓂᕐᓄᑦ 
ᓯᓚᑦᑐᓴᕝᕕᓪᔪᐊᓄᓪᓗ ᐃᓯᕐᓂᐊᕐᓗᑎᑦ 
ᐊᑲᐅᓂᖅᓴᐅᒐᔭᖅᑯᖅ ᑕᒪᓐᓇ 
ᐅᐸᑦᑎᐊᖏᓐᓇᕐᓗᑎᐅᒐᓗᐊᖅ. ᑖᓐᓇ  

ᐃᑲᔪᖅᓱᒍᒪᓪᓗᒍᑦᑕᐅᖅ. ᑭᓯᐊᓂ ᒫᓐᓇᐅᔪᖅ ᑖᓐᓇ  
ᕿᒥᕐᕈᓯᒪᔭᕋᓗᐊᕗᑦ ᐊᑐᖅᑕᐅᕙᑦᑐᖅ ᐊᒻᒪᓗ 
ᓂᕆᐅᒐᓗᐊᖅᑐᒍᑦ ᐊᓯᔾᔨᕐᓂᐊᕐᓂᖓᓂᒃ ᐊᒻᒪ 
ᐃᒻᒪᖄ ᐋᖅᑭᒋᐊᕐᓂᐊᖅᑐᐃᑦ ᑕᒪᐃᓐᓄᑦ 
ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 367 - 5(2): ᐋᓐᓂᐊᓯᐅᖅᑎᓂᑦ 

ᐱᓯᒪᐃᓐᓇᖅᑎᑦᑎᓂᖅ (ᐋᖁᐊᖅ) 
 
ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. ᐋᖁᐊᖅ 
ᐅᐱᒋᕙᕋ. 
 
ᓄᑕᖅᑲᑉᑎᓐᓂᓗ ᐃᖑᑕᑉᑎᓐᓂᓗ ᑲᒪᒋᑦᓯᐊᑦᑕᕐᒪᑦ, 
ᒫᓃᑲᓗᐊᖅᑎᓪᓗᖓ ᕼᐊᖏᔫᑉᓗᓂ.  
 
>>ᐸᑦᑕᑐᖅᑐᑦ 
 
ᖁᐊᓇᕼᐅᑎᑦ ᐊᒻᒪᓗ ᐅᖃᐅᑎᕙᕋ ᑕᐅᑐᓐᓂᖅᐸᑦ 
ᑏᕖᒃᑯᑦ ᓇᒡᓕᒋᕙᒋᑦ ᐅᖓᖏᐸᒋᑦ ᐃᕿᑉᐸᒋᓪᓗ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ 
ᐋᓐᓂᐊᑦᑕᐃᓕᒪᔪᓕᕆᔨᒃᑯᓐᓄᑦ.  
 
ᑖᓐᓇ ᐱᔾᔪᑎᐅᓗᐊᖅᑐᖅ ᐅᖃᐅᓯᐅᒐᔪᑦᑐᖅ 
ᐊᔪᕐᓇᕈᑏᑦ ᐃᖅᑲᓇᐃᔭᖅᑎᑕ ᑖᓐᓇ ᐱᓯᒪᑦᓯᓂᖅ 
ᖃᐅᑕᒫᑦ ᐃᖅᑲᓇᐃᔭᖅᑐᓂ ᐊᔪᓐᖏᑦᑎᐊᖅᑐᓂ, 
ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ. 
ᐊᑯᐊᓂᓗᒡᓗ ᓄᓇᓕᓐᓃᑦᑐᑦ ᓄᓇᑦᑎᓐᓂ 
ᐋᓐᓂᐊᕐᕕᒃ ᐊᔾᔨᐅᖏᓕᖃᑦᑕᖅᑐᖅ. 
ᑲᔪᓯᑦᑎᐊᑎᒡᓗᒋᑦ ᐱᐅᔪᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᖓᑎᒡᓗᒋᑦ 
ᓄᓇᓕᓐᓄᑦ ᐊᑐᐊᔪᓂᑦ.  
 

ᐅᖃᖅᑏ, ᒥᓂᔅᑕ ᐅᓂᒃᑳᕈᓐᓇᖅᐹ, ᓇᒡᓕᐊᓐᓂᒃ  
ᐃᑲᔫᑎᓂᑦ ᐊᑐᐃᓐᓇᕙᑦ ᐋᓐᓂᐊᖅᓯᐅᑎᓄᑦ 
ᓇᔭᓐᖑᐊᓄᑦ? ᖃᐅᑕᒫᑦ ᐃᖅᑲᓇᐃᔭᖅᑐᓄᑦ, 
ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐊᑐᐃᓐᓇᐅᔪᑦ ᐊᐱᕆᔭᐅᓂᐊᕐᒪᑕ 
ᖃᐅᔨᒪᖅᑲᐅᒐᒪ, ᐊᒻᒪᓗ ᖃᓄᐃᑦᑑᒻᒪᖔᑕ 
ᐋᖅᑭᐅᒪᔪᑦ. ᑕᒪᒃᑯᐊᓗ ᐊᖏᔫᑏᑦ 
ᐱᓕᕆᐊᕆᖃᑦᑕᖅᑕᕗᑦ 
ᐃᖅᑲᓇᐃᔭᐃᓐᓇᖃᑦᑕᖏᑦᑐᓂ. 
 
ᑭᓯᐊᓂ ᐊᑎᓕᐅᕆᓚᐅᖅᓯᒪᑎᒡᓗᑕ ᑳᓐᑐᕌᓂᑦ 
ᐋᓐᓂᐊᖅᓯᐅᖅᑎᓄᑦ 5,000-ᓂᑦ ᖄᖓᒍᑦ 
ᐊᑭᓕᖅᑕᐅᖃᑦᑕᖅᑐᑦ ᐊᒻᒪ 18-ᓂᑦ ᑕᖅᑭᓂᑦ 
ᐱᖃᑦᑕᕐᒥᔪᑦ $10,000-ᓂᒃ ᖄᖓᒍᑦ ᓱᓕ ᐊᒻᒪ ᓱᓕ 
$5,000-ᓂᒃ ᑕᖅᑭᓄᑦ 30-ᓄᑦ $10,000-ᓂᑦ 
ᑐᓂᔭᐅᓪᓗᑎᒃ ᐊᒻᒪᓗ $375 ᑕᖅᑭᑕᒫᑦ 
ᐱᓯᒪᐃᓐᓇᕋᓱᒃᖢᑎᒍ ᑕᕝᕙᓂ ᐃᖅᑲᓇᐃᔭᖁᓪᓗᒋᑦ, 
ᑕᐃᑲᓂ ᐃᖅᑲᓇᐃᔭᐃᓐᓇᖅᐸᑕ ᐱᖃᑦᑕᖅᑐᑦ 
ᑕᒪᒃᑯᓂᖓ ᐊᒻᒪ ᐊᕐᕌᒍᑕᒫᑦ ᑐᓂᔭᐅᖃᑦᑕᕐᒥᔪᑦ 
$9,000-ᓂᑦ ᖃᖔᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒐᕕᑦ 
ᐊᒃᓱᐊᓗᒃ, ᐅᖃᖅᑏ, ᐃᒪᓐᓇᐃᖅᑰᔨᒻᒪᑦ 
ᓴᖅᑭᑦᑎᑲᓐᓂᕆᐊᖃᖅᑐᒍᑦ ᑖᒃᑯᐊ 
ᐋᓐᓂᐊᖅᓯᐅᑎᕗᑦ ᓄᓇᕗᒦᖏᓐᓇᖁᓪᓗᒋᑦ.  
 
ᐅᑭᐅᖑᓚᐅᖅᓯᒪᔪᖅ, ᐅᖃᖅᑏ, ᒐᕙᒪᒃᑯᑦ 
ᑐᓂᓯᖃᑦᑕᓚᐅᕐᒪᑕ ᐃᖏᕐᕋᔭᕐᓂᒧᑦ ᐃᑲᔫᑎᓂᑦ 
ᐋᓐᓂᐊᖅᓯᐅᑎᓄᑦ. ᐊᑭᒋᓂᐊᖅᑕᖏᓐᓂᑦ 
ᕿᑲᕆᐊᓕᖅᐸᑕ, ᐳᓚᕋᓪᓗᑎᒡᓘᓐᓃᑦ  
ᖃᑕᓐᖑᑎᖏᓐᓄᑦ ᖃᓪᓗᓈᓃᑦᑐᓄᑦ. ᐅᖃᖅᑏ,  

ᓇᓗᓇᐃᖅᐸᕋ ᑖᒃᑯᐊ ᑎᑭᖃᑦᑕᖅᑐᑦ 
ᐋᓐᓂᐊᓯᐅᖅᑏᑦ ᐃᖏᕐᕋᓂᕐᒧᑦ ᓄᓇᖏᓐᓄᑦ 
ᐅᑎᕐᓂᐊᖅᐸᑕ ᓄᓇᓕᖏᓐᓄᓗ.  
 
ᐅᖃᖅᑏ, ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᑦ 
ᐃᓱᒪᑦᓴᖅᓯᓯᒪᒻᒪᖔᑕ ᑐᓂᓯᓗᑎᒃ ᐊᔾᔨᐅᖏᓐᓂᕐᒧᑦ 
ᐃᑲᔫᑎᑦᓴᓂᑦ ᐃᖏᕐᕋᓂᕐᒧᑦ ᐊᖏᕐᕋᐅᑎᓪᓗᒋᑦ. 
ᑕᒪᒃᑯᓄᖓ ᓇᔭᓐᖓᐊᓄᑦ ᐋᓐᓂᐊᖅᓯᐅᑎᓄᑦ 
ᐃᑲᔫᑕᐅᓂᐊᖅᑐᓂᑦ ᐱᖃᑦᑕᖅᑕᖏᑕ ᖄᖓᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᐱᖅᑯᑎᖓ ᑭᐅᓗᒍ. 
ᐃᓱᒪᒋᓯᒪᓐᖏᑕᕗᑦ ᒫᓐᓇᒧᑦ ᑐᓂᓯᓂᖅ. ᐊᓯᖏᓐᓂᑦ 
ᐃᑲᔫᑎᒃᓴᓂᑦ ᐃᖏᕐᕋᓂᕐᒧᑦ ᕿᑲᕆᐊᕐᓂᐊᖅᑎᒡᓗᒋᑦ 
ᐱᖃᑦᑕᖅᑕᖏᒡᓗ,. 
 
ᑭᓯᐊᓂ ᖃᓄᖅ ᕿᒥᕐᕈᑎᒡᓗᒋᑦᑐᖅ ᖄᖓᒍᑦ 
ᑐᓂᕐᕈᓯᐊᖑᖃᑦᑕᖅᑐᑦ $375 ᐊᖏᔫᔮᖅᑐᖅ 
ᐃᓚᖏᓪᓗ ᐃᖅᑲᓇᐃᔭᖅᑐᑦ ᐱᓪᓗᒋᑦ ᐊᒻᒪᓗ 
ᐱᕕᒃᓴᐃᑦ ᑖᒃᑯᐊ ᐋᓐᓂᐊᖅᓯᐅᑏᑦ ᓇᔭᓐᖑᐊᑦ 
ᖃᐅᔨᓴᕐᓗᒋᑦ, ᖃᐅᔨᒪᓂᖏᑦ ᒪᓕᒡᓗᒋᑦ ᓱᓇᓂᒃ 
ᐱᔨᑦᑎᕋᓲᖑᒻᒪᖔᑕ ᓄᓇᓕᓐᓂ ᑕᐃᒪ 
ᐃᓕᓴᕈᑎᒡᓴᐃᓪᓗ ᓄᓇᕗᒥ.  
 
ᑕᐃᒪᓐᓇ ᐃᓱᒪᒋᓐᖏᑕᕗᑦ ᒫᓐᓇᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑯᐊ 
ᒪᒃᑯᑦᑐᑦ ᓈᓚᒡᒪᑕ ᐃᓕᓐᓂᐊᕈᑎᒃᓴᑦᑎᐊᑦ ᑖᒃᑯᐊ.  

ᐋᓐᓂᐊᖅᓯᐅᖅᑎᐅᓂᕐᒧᑦ ᓇᔭᓐᖑᐊᓂᑦ. ᖁᔭᓐᓇᒦᒃ,  
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐋᓐᓂᐊᖅᓯᐅᖅᑎᐅᓗᑎᒃ ᓇᔭᓐᖑᐊᕐᖑᕐᓗᑎᒃ.  
 
ᐅᖃᖅᑏ, ᐃᖅᑲᓇᐃᔭᖅᑖᖅᑎᑦᑕᐅᑎᓪᓗᒋᑦ 
ᓄᓇᕗᒻᒨᓐᖓᐅᔪᑦ. ᐅᑉᐱᕈᓱᒃᑐᖓ ᑖᒃᑯᐊ 
ᓇᔭᓐᖑᐊᑦ ᐋᓐᓂᐊᖅᓯᐅᖅᑏᑦ ᓄᓇᕗᒥ 
ᐱᐅᓇᔭᖅᑐᖅ ᐱᓯᒪᔭᐅᓇᓱᐃᓐᓇᑎᒡᓗᒋᑦ.  
 
ᐅᖃᖅᑏ, ᑐᑭᓯᐊᔪᖓ, ᑖᒃᑯᐊ ᐊᐃᕙᔾᔪᑏᑦ ᓄᑖᓂᑦ 
ᐊᖏᕈᑎᐅᓂᐊᖅᑐᑦ ᐃᖅᑲᓇᐃᔭᖅᑐᓄᑦ ᓄᓇᕗᒥ, 
ᒫᓐᓇ ᐱᓕᕆᐊᖑᒻᒪᑕ. ᒥᓂᔅᑕ ᐊᔭᐅᖅᑐᐃᔪᓐᓇᖅᐹ 
ᐊᐃᕙᔪᓂᑦ ᑖᒃᑯᓄᖓ ᐃᑲᔫᑎᒃᓴᓂᑦ. ᒪᑯᓄᖓ 
ᐋᓐᓂᐊᖅᓯᐅᑎᓄᑦ ᓇᔭᓐᖑᐊᓄᑦ 
ᒪᐅᓐᖓᖃᑦᑕᖅᑐᓄᑦ ᒐᕙᒪᒃᑯᑦ ᓄᓇᕗᖓᓄ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᐱᓂᐊᕐᓂᕋᕐᓗᒍ ᐅᖃᕈᓐᓇᖏ, 
ᑭᓯᐊᓂ ᖁᕕᐊᒋᔭᒋᑦ ᐃᑲᔫᑎᒃᓴᓂᑦ ᐅᖃᐅᓯᖃᕋᕕᑦ 
ᐱᓇᓱᐊᖅᑎᒡᓗᑕ ᓇᔭᓐᖑᐊᓂᑦ ᐋᓐᓂᐊᖅᓯᐅᑎᓂᑦ 
ᐊᒻᒪ ᑕᐃᓐᓇᐃᓕᐅᖃᑦᑕᕋᑦᑕ ᑕᐃᒃᑯᐊ 
ᐱᓇᐊᓱᖅᑎᒡᓗᑕ ᐃᖅᑲᓇᐃᔭᖅᑎᒃᓴᓂᑦ.  
 
ᐃᓚᖏᒡᓗ ᑖᒃᑯᐊ ᐱᓯᒪᐃᓐᓇᕋᓱᖕᓂᕐᒧᑦ 
ᐋᖅᑭᒐᓱᐊᖏᓐᓇᕋᑦᑎᒍ. ᐃᑲᔪᖅᑐᕐᓗᒋᓪᓗ  

ᓄᓇᓕᒻᒥᐅᑕᐃᑦ ᑕᒪᒃᓱᒧᖓ ᐊᒻᒪᓗ 
ᖃᐅᔨᒪᓕᖅᑎᑕᐅᕚᓪᓕᕋᓱᐊᖃᑦᑕᖅᑐᑦ ᑕᒪᒃᑯᓂᖓ 
ᑕᐃᒪᐃᓐᓇᐃᑦᑐᓕᕆᒐᑦᑕ ᓱᓕ ᒫᓐᓇᒧᑦ.  
 
ᑖᒃᑯᐊ ᓴᖅᑭᓐᓂᐊᖅᑑᒐᓗᐊᑦ ᑭᓯᐊᓂ ᐃᖃᓗᓐᓂ 
ᑕᖅᑭᐅᓚᐅᖅᑐᒥ ᖁᕕᐊᓱᓚᐅᕋᑦᑕ  
ᐃᖅᑲᓇᐃᔭᕆᐊᖅᑐᑦ ᓄᓇᕗᒻᒧᑦ ᐊᒻᒪ ᓄᓇᕗᑦ 
ᑕᑯᔭᐅᑦᑎᐊᖃᑦᑕᖁᒡᓗᒍᑦᑕᐅᖅ. ᑖᓐᓇ 
ᐅᖃᐅᓯᕆᔭᖏᑦ ᒥᔅᑕ ᐋᖁᐊᑦ, ᒪᒃᑯᑦᑐᖁᑎᕗᓪᓗ 
ᐃᓐᓇᐃᓪᓗ ᐃᓐᓇᕈᓕᖅᐸᓪᓕᐊᔪᑦ ᐊᒻᒪᓗ 
ᐋᓐᓂᐊᖅᓯᐅᖅᑎᓐᖑᕈᒪᔪᖃᖅᐸᑦ ᓇᔭᓐᖓᐊᖑᓗᓂ 
ᐊᒻᒪ ᒥᓂᔅᑕ ᐱᔭᒃᓴᓕᒃ. ᓯᓚᑦᑐᖅᓴᕐᕕᒻᒥ 
ᑕ2381ᕝᕙᓂ ᕿᒥᕐᕈᔭᐅᔪᓐᓇᖅᑐᖅ 
ᐃᖅᑲᓇᐃᔮᒃᓴᐅᒐᔭᑦᑐᖅ, ᑖᓐᓇ ᐱᕕᑦᑕᑦᑎᐊᕚᓘᖕᒪᑦ 
ᑐᓐᖓᑦᑎᖃᑦᑎᐊᕐᓗᓂ ᐃᖅᑲᓇᐃᔭᐃᓐᓇᕐᓗᑎᑦᑕᐅᖅ 
ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ.   
 
ᐃᓚᖓᑦ ᒪᓕᒐᐅᖅᑎ: ᐄᓛᒃ, ᐄᓛᕐ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 368 - 5(2): ᐅᔭᕋᕐᓂᐊᖅᑏᑦ 

(ᖃᐃᕐᓂᖅ) 
ᖃᐃᕐᓂᖅ: ᖁᔭᓐᓇᒦᑦ ᐅᖃᖅᑏ. ᑕᐃᒪ 
ᐊᐱᖅᓲᑎᒋᓂᐊᖅᑲᐅᔭᕋ ᑖᔅᓱᒧᖓ ᒥᓂᔅᑕᒧᑦ 
ᐱᕙᓪᓕᐊᔪᑦ ᐃᖏᕐᕋᔪᓕᕆᔨᒃᑯᓐᓄᑦ.  
 
ᑕᐃᒪ ᐅᖃᒡᓚᖅᑲᐅᒐᓚ ᑕᕝᕙᓂ ᒪᓕᒐᓕᐅᖅᑎᐅᑉ 
ᐅᖃᐅᓯᖏᓐᓂᑦ, ᑖᓐᓇ ᐱᕕᔾᔪᐊᖑᓂᕋᖅᖢᒍ, 
ᒐᕙᒪᒃᑯᑦ ᐃᑲᔪᖅᓱᕆᐊᖃᕐᓂᖓ ᑖᒃᑯᐊ 
ᐅᔭᕋᕐᓂᐊᕕᒻᒥ ᐃᓕᓐᓂᐊᕋᓱᓕᕌᖓᑕ 
ᐃᓕᓐᓂᐊᕐᓂᖃᕐᓂᐊᓕᕌᖓᑕ, ᑕᐃᒃᑯᓂᖓᓗ 
ᓂᕈᐊᖅᑕᐅᕝᕕᒋᓯᒪᔭᓐᓂ. 
 
(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᒃ ᒫᓐᓇ 
ᐸᕐᓇᒃᓯᒪᔭᖏᑕ ᐅᖃᖅᓯᒪᒻᒪᑕ ᑐᕌᖅᑕᐅᔪᒪᔪᑦ. 
ᐅᖃᖅᐳᖓ ᖃᐅᔨᓴᕐᓗᒋᑦ ᓇᒡᓕᐊᓐᓂ ᓄᓇᕗᒻᒥ 
ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᖅᐸ  
ᑎᒥᐅᔪᑦ. ᒥᓂᔅᑕ ᐅᓪᓗᒥᒨᖓᔪᓂᑦ ᐅᖃᕈᓐᓇᖅᐸ, 
ᐅᓪᓗᒥ ᒪᓕᒐᓕᐅᕐᕕᒻᒧᑦ ᖃᓄᐃᓕᕐᒪᖔᑦ ᑕᒪᓐᓇ  

ᐱᓕᕆᐊᖅ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᒡᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᑦ 
ᐅᖃᖅᑎᑦᑎᔩ. ᐄ. ᒫᓐᓇᐅᔪᖅ ᑖᓐᓇ 
ᐱᓕᕆᐊᕇᓐᓇᖅᓱᑎᒍᑦ ᐊᒻᒪᓗ 
ᐱᓕᕆᕙᓪᓕᐊᖏᓐᓇᕐᓂᐊᖅᓱᑎᒍᑦ.  
 
ᑕᕝᕙᓂ ᐄᑉᐳᓘᓕᖅᐸᑦ ᑖᒃᑯᐊ 
ᐅᔭᕋᕐᓂᐊᖅᑎᒃᑯᓐᓄᑦ ᑐᕌᖓᔪᒥᑦ 
ᑲᑎᒪᑎᑦᑎᓛᕐᒥᒐᑦᑕ ᑕᐃᑲᓂ, ᑖᒃᑯᐊ 
ᐃᓕᓐᓂᐊᕐᓂᕈᔪᒻᒧᑦ ᑐᕌᖓᔪᓕᒫᓄᑦ 
ᐃᒃᓯᕚᖃᑎᒋᓛᕋᒃᑭᑦ ᑕᐃᑲᓂ.  
 
ᑖᓐᓇ ᓯᕗᕙᕆᐊᖅᑎᑲᓐᓂᕈᒪᒡᓗᒍ ᒫᓐᓇᐅᔪᖅ 
ᑕᐃᑲᓂ ᐃᔅᓯᕚᖃᑎᒌᒃᓱᑎᒃ ᖃᓄᖅᑑᖃᑦᑕᕐᒪᑕ 
ᐊᕐᕌᒍᒋᓂᐊᖅᑕᑎᓄᑦ. ᑕᐃᒪ ᒫᓐᓇᓕ ᑕᐅᕗᖓ 
ᓲᕐᓗ ᓴᖅᑭᑎᓪᓚᑦᑖᕐᓗᒍ ᐸᕐᓇᒍᒪᒐᒃᑯᒃ ᑕᐃᑰᓇ 
ᓇᒻᒥᓂᖃᕐᓂᕐᒧᑦ ᐸᕐᓇᐅᑎᑎᒍᑦ ᑕᐃᒪᓐᓇ 
ᐋᖅᑭᔅᓯᒪᕙᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᑦ ᐅᖃᖅᑏ. 
ᐊᐱᖅᑯᑎᒐ ᐊᕐᕌᓂ ᒪᓕᒐᓕᐅᕐᕕᒃ ᐊᖏᓚᐅᕐᒪᑕ 
$675,000 ᑮᓇᐅᔭᓂᑦ ᐱᓕᕆᕕᖓᓂ ᓄᑖᒥ, 
ᑖᒃᑯᓄᖓ ᐃᑲᔪᖅᓰᒍᑕᐅᓂᐊᖅᑐᑦ ᐱᓕᕆᐊᓄᑦ 
ᐱᔾᔪᑎᖏᑦ ᑖᓐᓇ ᐅᖃᖅᐳᖓ ᐃᓂᖃᑦᑎᑦᑎᓂᕐᒥ  
ᓄᓇᕘᒥ ᑐᑭᓯᐊᓗᑎᒃ ᐱᕙᓪᓕᐊᔪᓂᑦ ᐱᓕᕆᐊᓂᑦ 
ᐊᒻᒪᓗ ᐃᓗᐃᑦᑐᕈᑦᑎᐊᕐᓗᒋᑦ ᐊᒻᒪᓗ ᓴᖅᑭᑦᑎᓪᓗᓂ 
ᐃᓪᓛᑦ ᐱᐅᔪᓂᑦ ᓄᓇᓕᓐᓂ, ᑕᒪᓐᓇᓗ 
ᐃᑲᔫᑎᑦᑎᐊᕙᐅᓪᓗᓂ ᐅᔭᕋᕐᓂᐊᓂᕐᒧᑦ. ᒥᓂᔅᓴ 
ᐅᖃᕈᓐᓇᖅᐹ ᐱᓕᕆᕕᖓᓕ ᖃᓄᖅ ᑮᓇᐅᔭᐃᑦ  
ᑖᒃᑯᐊ ᖃᓄᖅ ᐊᑐᖅᑕᐅᓂᐊᖅᐸᑦ?  

ᐅᖃᖅᑎ ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᕝᕙᓂ ᐊᕐᕌᒍᔫᒥ ᑖᓐᓇ 
ᐊᒃᑐᐊᒐᔅᓴᖓ ᐋᖅᑭᑦᓱᖅᑕᐅᓇᓱᒃᓯᒪᓲᔭᕐᒪᑦ 
ᑕᕝᕗᖓᓗ ᓄᓇᓕᓕᒫᓄᑦ ᐳᓚᕋᑕᐅᓚᐅᖅᖢᑎᒃ, 
ᑕᒪᒃᑯᐊ ᖃᓄᕐᓕ ᐃᓱᒪᒋᔭᐅᒻᒪᑕᑭᐊᖅ. ᑖᓐᓇ 
ᐊᑐᐊᒐᕆᓂᐊᖅᑕᕗᑦ ᐋᖅᑭᓱᑦᑕᐅᓇᓱᓐᓂᖓᓂᑦ. 
ᖁᕕᐊᑉᐳᖓ ᑖᓐᓇ ᐱᔭᕇᑉᐸᒡᓕᐊᒻᒪᑦ. 
 
ᐊᒻᒪᓗ ᑕᕝᕙᓂ ᐃᔅᓯᕚᓕᕈᒪ ᐊᐱᖅᓱᖅᑕᐅᓕᕈᒪ, 
ᑖᒃᑯᐊ ᑮᓇᐅᔭᐃᑦ ᐸᕐᓇᑦᑕᖅᑕ ᐃᓗᐊᓂ 2019-
2020 ᐃᓗᐊᓂ, ᑕᐃᑲᓂ 
ᐅᓂᒃᑳᒃᑲᓐᓂᕆᐊᑦᑎᐊᕈᒪᓂᐊᖅᑐᖓ ᑖᔅᓱᒪᐅᑉ 
ᒥᔅᓵᓄᑦ ᐊᒻᒪᓗ ᐊᐱᖅᓱᖅᑕᐅᒍᒪᑦᑎᐊᕐᓂᐊᖅᓱᒐ 
ᖃᓄᐃᒻᒪᑦ ᑖᓐᓴ ᐊᑯᓂᐊᓗᒃ ᐱᓕᕆᐊᕆᔭᐅᒻᒪᑦ. 
ᑖᓐᓇ ᐋᖅᑭᑦᑎᐊᕈᒪᓪᓗᑎᒍ ᑕᐃᒪᓐᓇ 
ᐱᓕᕆᓯᒪᒐᑦᑎᒍᑦ. ᒫᓐᓇᐅᔪᖅ ᑖᒃᑯᓄᖓ 
ᑐᕌᖓᔪᓄᑦ ᑕᒫᓂ ᐊᕐᕌᒎᔪᒥ ᑮᓇᐅᔭᖁᑎᖏᑦ 
ᐊᑐᓚᐅᓐᖏᑕᕗᑦ ᓱᓕ ᒫᓐᓇᒧᑦ ᑎᑭᑦᖢᒍ.ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓇᐃᖅᓯᑦᑎᐊᕋᕕᑦ ᓇᑯᕐᒥᒃ. (ᑐᓵᔨᑎᒍᑦ) ᒥᓂᔅᑕ 
ᖃᐅᔨᒪᖕᒪᑦ ᑖᒃᑯᐊ ᓄᓘᔮᓕᕆᔨᒃᑯᑦ ᑐᑭᓕᐊᓂ 
ᑐᒃᓯᕋᐅᑎᖓ ᐅᓄᖅᓯᒋᐊᖁᔨᓪᓗᑎᒃ 
ᐱᓕᕆᐊᕆᔪᒪᔭᖏᓐᓂ ᓄᓘᔮᓂ, ᐃᓱᒪᒋᔭᐅᓯᒪᕚ? 
ᓄᓇᕗᒻᒥ ᑖᒃᑯᐊ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᒐᕙᒪᒃᑯᑦ ᖃᓄᖅ 
ᐃᓂᖃᕐᒪᖔᑕ ᐱᓪᓗᒍ ᑖᓐᓇ ᑐᖏᓕᐊᓂᑦ 
ᑐᒃᓯᕋᐅᑕᐅᓯᓚᔪᖅ? 
 
ᐅᖃᖅᑎ ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑖᒃᑯᐊ 
ᐊᐱᕆᒐᕕᐅᒃ. ᐊᔾᔨᒌᖏᐊᕐᔪᒃᑲᓗᐊᖅᖢᑎᒃ ᑖᒃᑯᐊ 
ᐊᐱᖅᑯᑎᑎᑦ ᑖᔅᓱᒧᖓ. ᑭᓯᐊᓂ ᑖᓐᓇ ᓄᓘᔮᓄᑦ 
ᐸᕐᓇᒃᑕᐅᓯᒪᔪᖅ ᒫᓐᓇ ᕿᒥᕐᕈᐊᖅᑕᐅᒻᒪᑦ 
ᐃᓗᓕᒫᑯᓗᖏᒡᓗ ᐱᓕᕆᐊᕆᔭᐅᒡᓗᑎᒃ.  
 
ᓂᕆᐅᑦᑐᒍ ᑕᕝᕙᓂ ᒫᑦᓯ 7-ᒥ ᑖᒃᑯᐊ 
ᐃᖅᑲᓇᐃᔭᖅᑎᒡᓚᕆᕗᑦ ᑐᓂᓯᓯᒪᓂᐊᕆᐊᒃᓴᖓᓂᑦ. 
ᐊᒻᒪᓗ ᐄᑉᐳᓗᒥ ᑕᕝᕙᓂ ᑲᑎᒪᓛᕆᒃᓗᑎᑦ, 
ᐅᑭᐊᕐᓗ ᒥᑦᑎᒪᑕᓕᒻᒥ ᑭᖑᓪᓕᖅᐹᖓᓂ 
ᕿᒥᕐᕈᐊᒡᓚᕐᒪᑕ. ᑖᒃᑯᐊ 
ᕿᒥᕐᕈᐊᖅᑕᐅᕙᓪᓕᐊᑎᒡᓗᒋᑦ 
ᒐᕙᒪᒃᑯᓐᓃᖔᖅᑐᓕᒫᓂ ᖃᓄᖅ 
ᐃᓱᒪᒋᔭᐅᒻᒪᒃᑭᐊᖅ, ᐋᖅᑭᑦᓱᖅᑕᐅᕙᓪᓕᐊᖃᑦᑕᕐᒪᑕ. 
ᓱᓕ ᒫᓐᓇ ᑖᓐᓇ ᕿᒥᕐᕈᐊᑕᐅᓂᖓᓄᑦ, 
ᐃᒪᐃᓐᓇᐃᓕᖓᔪᐊᓐᓅᕗᒎᖅᓯᒪᔪᒥᑦ ᓴᖅᑮᖏᑦᑐᒍᑦ. 
 
ᑭᐊᓯᓂ ᐃᑲᔪᖅᑐᖅᑐᕋ. ᓇᒥᓂᒡᓕ ᐃᑲᔪᖅᑐᖅᓱᒍ, 
ᖃᓄᖅᑑᑕᐅᔭᕆᐊᓕᖏᓐᓂᑦ ᐊᒻᒪᓗ ᑭᓱᐃᑦ 
ᐋᖅᑭᑦᑎᐊᖅᓯᒪᒻᒪᑕᑭᐊᖅ. ᑖᒃᑯᐊ ᐃᓄᓕᒫᓄᑦ 
ᑖᒃᑯᓄᖓᓗ ᑭᒃᑯᓕᒫᓄᑦ ᐃᓱᒪᒋᔭᐅᔪᓂᑦ 
ᑐᓴᕈᒥᓇᕐᓂᐊᕐᒪᑦ, ᑕᐃᒃᑯᐊᒡᓗ ᕿᒥᕐᕈᐊᓂᖏᓐᓂᑦ 
ᑖᒃᑯᓄᖓ ᑐᓂᓯᓯᒪᑦᑎᐊᕋᑦᑎᒍᑦ.ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᐸᖕᓂᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 369 - 5(2): ᐱᓕᕆᐊᖃᕐᓂᖅ 

ᖃᓂᒪᓂᐊᓗᐃᑦ ᓄᐃᖃᑦᑕᕐᓂᖏᓐᓂᒃ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ  

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᒥᐅᑦ.  
 
ᐅᓐᓄᓴ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
 
ᑕᐃᒪ ᓈᓚᐅᑎᒃᑯᑦ ᑐᓴᕐᓇᖃᑦᑕᖅᐸᓚᐅᕐᖓᑦ 
ᐋᓐᓂᐊᓂᖅ ᑎᖑᓪᓗᓕᕐᓇᖅᑐᖅ. ᓄᓇᓕᓐᓂ 
ᐃᓚᖏᓐᓂ ᐋᓐᓂᐊᖃᑦᑕᖅᑐᐃᑦ ᑕᒪᐅᓇ ᐊᒻᒪᓗ 
ᓄᓇᑦᓯᐊᕐᒥ ᐊᐅᐸᓪᓛᓂᕐᒧᑦ, ᑕᐃᒪᐃᑦᑐᒥᑦ 
ᐋᓐᓂᐊᓂᖃᖃᑦᑕᑎᓪᓗᒋᑦ.  
 
ᐆᒥᖓᓕ ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ, ᓄᓇᓕᓐᓂ 
ᑕᐃᒫᒃ ᐋᓐᓂᐊᓂᕐᒥᑦ ᓴᖅᑭᖅᑐᖃᖅᑎᓪᓗᒍ, 
ᖃᓄᑭᐊᖅ ᒪᓕᒐᓲᖑᑦᑕᖅᑲᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᑐᑎᑦᑎᒋᐊᖅ 
ᐃᖅᑲᓇᐃᔭᕐᕕᐅᔪᓂ ᐅᕝᕙᓗ ᐃᓕᓐᓂᐊᕐᕕᐅᔪᓂ 
ᐋᓐᓂᐊᓂᖅᑕᖃᓗᐊᖅᑎᓪᓗᒍ ᓄᓇᓕᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔅ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᔾᔨᒌᖏᑦᑐᐃᑦ ᑕᒪᒃᑯᐊ 
ᐊᐃᑦᑐᕐᓗᒐᐅᑕᖃᑦᑕᓲᑦ ᐋᓐᓂᐊᑦ 
ᑲᒪᒋᔭᖁᓘᔭᖅᓯᒪᒻᒪᑕᐃᓛᒃ ᓄᓇᓕᓐᓂ ᑲᓇᑕᒥᓗ. 
ᑕᐃᒪ ᐊᐅᐸᓚᑳᖃᑦᑕᖅᑐᐃᓪᓗ 
ᓴᖅᑭᐸᓪᓕᐊᓕᕆᓪᓗᑎᒃ 
ᐊᒥᓱᑲᓪᓚᐅᒻᒪᕆᐅᓕᖅᑐᐃᑦ. 
 
ᐊᒻᒪᑦᑕᐅ ᓈᕐᓗᖃᑦᑕᖅᑐᐃᑦ ᐊᑕᐅᓯᑐᐃᓐᓇᕐᒥᒃ 
ᖃᐅᔨᔭᐅᔪᖃᖅᐸᑦᑑᒐᓗᐊᖅ ᐊᕐᕌᒍᒥ. ᑕᒪᓐᓇ 
ᓄᓇᓕᒃᑰᖅᑐᖃᕋᐃᒻᒪᑦ ᐊᒥᓲᓂᖅᓴᓂᒃ 
ᐊᑐᐃᖃᑦᑕᓕᕋᐃᒻᒪᑕᓗ. ᓯᕗᓪᓕᖅᐹᒥ ᑕᕝᕙ  
ᓴᐳᑎᒍᑕᐅᓲᖅ ᐋᓐᓂᐊᓕᕐᓇᖏᑦᑐᓄᑦ 
ᑲᐱᔭᐅᓯᒪᔮᖃᖅᑎᑕᐅᓪᓗᑎᒃ. ᐃᓚᒌᑦ ᑕᐃᒃᑯᐊ 
ᖃᓂᒋᔭᖏᑦ ᑲᐱᔭᐅᑎᑕᐅᖅᑳᓲᑦ. 
 

ᓯᐊᒻᒪᔅᓯᒪᔫᔮᖅᑲᑦ ᐊᒥᓲᓂᖅᓴᓂᑦᑕᐅᖅ 
ᐃᑲᔪᖅᑕᐅᒐᓱᑦᑐᖃᕋᔭᖅᑐᖅ ᐋᓐᓂᐊᓯᐅᖅᑎᓂᑦ 
ᕼᐋᒻᓚᒃᑯᓂᓪᓗ ᐱᓕᕆᐊᖑᓗᑎ. ᑕᐃᒃᑯᐊ 
ᐊᐃᑦᑐᖅᑕᐅᓂᐅᓴᓂᐅᔮᖅᑐᐃᑦ ᓯᕗᓪᓕᐅᑎᑕᐅᓗᑎᒃ 
ᐃᓐᓇᑐᖃᐃᑦ ᐊᑦᑐᖅᑕᐅᓂᖅᐹᖑᓲᖑᒻᒪᑕ. ᓇᐅᒃᑯᑦ 
ᐱᔭᐅᖅᑳᕆᐊᓖᑦ ᖃᐅᔨᓴᖅᑳᓲᕗᑦ ᐊᒻᒪ 
ᑲᐱᔭᐅᑎᖃᑦᑕᓕᕐᓗᑎᒍ ᐋᓐᓂᐊᓕᕐᓇᖏᑦᑐᓄᑦ.  
 
ᐃᓕᓴᕕᓪᓕ ᐱᓪᓗᒋᑦ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓄᓇᓕᓐᓂ ᖃᐅᔨᒪᑎᑕᐅᓲᑦ 
ᐋᓐᓂᐊᓯᐅᖅᑏᓪᓗ ᓄᓇᓕᖏᓐᓂ, ᑕᐃᒫᒃ 
ᑐᑭᒧᐊᑦᑎᑕᐅᓲᑦ, ᐋᖅᑭᖃᑎᒌᑦᑐᑎᓪᓗ ᐃᓕᓴᕕᒃ 
ᒪᑐᔭᐅᖃᑦᑕᕆᐊᑲᕐᓂᐊᖅᑲᕐᓂᐊᖅᑲᓪᓘᓐᓃᑦ 
ᐆᓇᖅᑐᖃᕈᓘᔭᖃᑦᑕᑎᓪᓗᒍ ᐃᓕᓴᕖᑦ 
ᒪᑐᔭᐅᖃᑦᑕᖅᓯᒪᒻᒪᑕ ᐃᓛᓐᓂᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐃᒫᒃ 
ᐃᓪᓗᕈᓯᒫᕐᓘᓐᓃᑦ ᐃᓕᓴᕕᓕᒫᕐᓘᓐᓃᑦ 
ᒪᑐᓯᒪᑲᐃᓐᓇᖁᔭᐅᓲᖅ ᐅᓪᓗᐃᓐᓇ ᒪᕐᕉᓐᓂᒃ 
ᐅᓪᓘᓐᓂᒃ.  
 
ᑕᐃᒃᑯᐊ ᐊᐃᑦᑐᕐᓗᖃᑦᑕᐅᑎᔪᐃᓂᓛᒃ 
ᓄᖅᑲᕐᔫᒥᑎᑕᐅᒐᓱᑦᑐᑎᒃ. ᖃᓄᕈᓘᔮᓗᒃ 
ᑐᓴᐅᒪᖃᑎᒌᖃᑦᑕᖅᑐᐃᓂᓛᒃ. ᑕᐃᒪᓕ 
ᐋᓐᓂᐊᖃᖅᑐᓕᕆᔨᒻᒪᕆᒃ ᑕᐃᒪᐃᑦᑐᓂᑦ ᑲᒪᔨᐅᓲᖅ. 
ᑕᒪᒃᑯᐊᓗ ᓄᓇᓕᓐᓂ ᓯᕗᓪᓕᐅᑎᑕᐅᖏᓐᓇᕐᓗᑎᒃ 
ᓂᕈᐊᖅᑕᐅᓯᒪᔪᓄᑦ ᖃᓄᖅ 
ᐱᓕᕆᐊᖑᑎᑕᐅᖏᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᑦ ᐅᖃᖅᑏ. ᑕᐃᒪ ᐅᖃᖅᑲᐅᒐᒪ 
ᓄᓇᓖᑦ ᐃᓚᖏᑦ ᖃᓄᐃᓐᓇᖅᑐᒧᑦ 
ᑎᑭᔨᖃᑦᑕᕐᖓᑕ, ᐱᓗᐊᖅᑐᒥ ᑕᐃᒪ ᐸᓐᓂᑑᒥ 
ᖃᕘᖃᑦᑕᖅᑐᓘᓯᒪᓚᐅᕐᖓᑕ ᐊᒻᒪ ᓄᕙᓐᓂᕈᔪᖅ, 
ᒪᑯᐊᓗ ᐊᑦᑕᕐᓇᓗᐊᖑᐊᖅᑐᐃᑦ ᐃᓅᕋᑖᑦ ᐃᓚᖏᑦ 
ᐊᐅᓪᓚᖅᑎᑕᐅᖃᑦᑕᖅᑐᑎᒃ ᑕᒪᐅᖓ ᐃᖃᓗᓐᓄᑦ. 
ᐃᓕᓴᕕᒻᒥᓗ ᐃᓕᓐᓂᐊᖅᑏᑦ ᐃᓚᖏᑦ 
ᐃᓄᐃᓴᑦᑐᒪᕆᐅᖃᑦᑕᓚᐅᕐᖓᑕ ᐃᓕᓴᐃᔩᓪᓗ  

ᐋᓐᓂᐊᔪᒐᓚᐅᓪᓗᑎᒃ. ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᒪᑐᓯᒋᐊᖅ 
ᐸᕐᓈᕆᔭᖃᖅᓯᒪᒐᓗᐊᖅᑎᓪᓗᒋᑦ 
ᒪᓕᒐᖅᑕᖃᕐᓂᖓᓄᑦ ᑕᐃᒪᐃᒍᓐᓇᓚᐅᓐᖏᒥᒻᒪᑕ. 
ᒪᑐᓯᑐᐃᓐᓇᕈᓐᓇᖏᒻᒪᑕᒎᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐋᓐᓂᐊᖅᑕᐃᓕᓕᕆᔨᒻᒪᕆᒃ. ᑭᓯᐊᓂ 
ᐅᖃᐅᔾᔭᐅᑉᐸᑕ ᐅᖃᐅᔾᔭᐅᑉᐸᑕ 
ᑕᐃᒪᐃᒍᓐᓇᕆᐊᖃᕐᓂᖓᓂ. ᒥᓂᔅᑕᖃᐃ 
ᓇᓗᓇᐃᔭᐃᑦᑎᐊᕈᓐᓇᖅᑲ ᐅᓇ 
ᐅᖃᑦᑎᐊᕐᒪᕆᓪᓗᒍ. 
 
(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 
ᐱᓕᕆᐊᖑᕙᓪᓕᐊᒋᐊᖃᓲᖏᒻᒪᖔᑕ ᐃᓕᓴᕖᑦ 
ᒪᑐᔭᐅᒋᐊᖃᕐᓂᐊᐸᓪᓚᐃᑎᓪᓗᒋᑦ ᐱᔾᔪᑎᒋᓪᓗᒋᑦ 
ᐋᓐᓂᐊᔪᖃᕐᓂᖅ. 
ᐋᓐᓂᐊᖅᑕᐃᓕᓕᕆᔨᒻᒪᕆᑦᑕᖃᖅᑎᓐᓇᒍ ᑕᕝᕙᓂ 
ᓄᓇᓕᐅ ᐋᓐᓂᐊᕕᖓᓂ. ᓄᓇᓕᒻᒦᑦᑐᖃᖅᑎᓐᓇᒍ 
ᑕᑯᔪᓐᓇᖅᑐᒥᑦ ᖃᓄᑎᒋ ᐋᓐᓂᐊᓕᖅᑐᖃᕐᒪᖔᖅ 
ᖃᓄᑎᒋᓗ ᐊᑦᑐᐃᓕᕐᒪᖓᑕ ᐱᔨᑦᑎᕋᐅᑎᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔅ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᒪᑐᒥᖓ 
ᓇᓗᓇᐃᖅᑐᐃᑦᑎᐊᒃᑲᓂᕐᖓ ᐊᐱᖅᑯᑎᖓᓂ. 
ᐅᖃᖅᑲᐅᒐᒪ ᑭᐅᔾᔪᑎᓂ, ᑐᑭᒧᐊᑦᑎᑕᐅᓯᒪᔪᓂᑦ 
ᑐᓴᐅᒪᖃᑎᒌᒐᓱᐊᓲᑦ ᑖᒃᑯᐊ ᓄᓇᕘ 
ᐋᓐᓂᐊᖅᑐᓕᕆᔨᒻᒪᕆᖓ. ᑕᒪᒃᑯᐊ ᑭᒃᑯᓕᒫᑦ 
ᑕᕝᕗᖓᔅᓴᐃᓐᓇᖅ ᑐᕌᕋᓱᒃᑲᓗᐊᕐᒪᖔᑕ. 
 
ᑖᒃᑯᐊᓕ ᑐᓴᐅᒪᓐᖏᓇᒃᑭᑦ ᐅᖃᐅᓯᕆᕋᑖᖅᑕᖏᑦ.  
ᑕᕝᕙᓐᖓᓪᓕ ᐋᓐᓂᐊᕕᒻᒥᑦ, ᑕᐃᒪᓐᓇ 
ᑐᐊᕕᕐᓇᖅᑐᖃᕐᓂᕋᐃᓐᓂᖏᑉᐸᑕ 
ᒪᑐᔭᐅᒋᐊᖃᕋᔭᕐᓂᖏᒻᒪᑦ. ᑕᐃᒫᒃ 
ᖃᐅᔨᒪᑦᑎᐊᕈᒪᔪᒍᑦ ᑕᒪᒃᑯᐊ ᑐᓴᐅᒪᖃᑎᒌᓃᑦ 
ᒪᑯᖏᖓᑦᑎᐊᕋᓗᐊᕐᒪᖔᑕ. ᑭᒃᑯᓕᒫᑦ  

ᖃᐅᔨᒪᖃᑦᑕᓂᐊᕐᖓᑕ ᐊᑐᐊᒐᖏᓐᓂ 
ᒪᓕᒐᖏᓐᓂᑦ. ᑖᓐᓇ ᖃᐅᔨᒋᐊᕈᓐᓇᖅᑕᕋ ᖃᓄᖅ 
ᑐᑭᓯᐅᒪᖃᑎᒌᑦᑎᐊᕈᓐᓃᖅᑐᖃᕐᓂᕐᒪᖔᖅ 
ᐃᓕᕝᕕᒋᔪᓐᓇᑕᑦᑎᓂᑦ. 
 
ᐅᖃᖅᑏ, ᖃᓄᐃᑦᓴᖏᒃᑯᕕᑦ, ᐅᖃᓪᓚᕆᒍᒪᔪᖓ 
ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᑕᒪᒃᑯᐊ 
ᑲᐱᓯᖃᑦᑕᖅᑐᖃᓕᕋᐃᒻᒪᑦ ᐋᓐᓂᐊᓕᕐᓇᖏᑦᑐᓄᑦ 
ᐱᖃᑕᐅᒐᓱᐊᖃᑦᑕᖁᔨᓪᓗᖓ. ᐊᕐᕌᒍᑕᒫᑦ 
ᐆᓇᕈᓘᔭᖃᑦᑕᖅᑐᐃᑦ ᓄᕙᖃᑦᑕᖅᑐᐃᑦ 
ᓯᐊᒻᒪᖃᑦᑕᕐᖓᑕ ᐊᒻᒪᓗ ᒫᓐᓇ 
ᐊᒥᓱᒻᒪᕆᐊᓘᓯᒪᓪᓗᑎᒃ ᐃᓅᓱᓐᓂᖅᓴᐃᑦ 
ᓄᑕᕋᓛᓪᓗ. ᑕᕝᕙᓂ ᑲᐴᑏᑦ 
ᐊᑑᑎᖃᑦᑎᐊᕈᓐᓇᕐᖓᑦ ᖃᐅᔨᔭᐅᓯᒪᔪᖅ. ᑕᐃᒃᑯᐊ 
ᓂᕈᐊᕆᐊᖃᓲᖑᒻᒪᑕᐃᓛᒃ ᖃᓄᐃᑦᑐᓂᑦ ᑲᐴᑎᓂᑦ 
ᐊᑐᕐᓂᐊᕐᓂᐊᕐᒪᖔᑕ, ᒫᓐᓇ 
ᓂᕈᐊᖅᑎᐊᖅᑎᒪᔪᐊᓘᔮᕐᖓᑕ. ᐱᒻᒪᕆᐅᓂᖓ 
ᐅᖃᕈᒪᕙᕋ. ᐃᓐᓇᑐᖃᓕᕆᑲᑦᑕᕐᓂᐊᕈᔅᓯ 
ᑲᐱᔭᐅᓐᓂᑭᒃᑯᔅᓯ ᐊᐃᖅᑐᐃᒍᓐᓇᖅᑐᓘᒐᔅᓯ 
ᐊᑦᑕᓇᖅᑐᒦᑎᑦᑎᒍᓐᓇᕋᔅᓯ ᐃᓚᔅᓯᓂᓪᓗ.  
 
ᒫᓐᓇ ᓂᓪᕕᐊᕝᒋᒋᔪᓐᓇᕋᒃᑯ ᑕᒪᓐᓇ 
ᖁᕕᐊᒋᑐᐃᓐᓇᖅᑕᕋ, ᐃᒻᒪᕆᐊᓘᒻᒪᓂᓛᒃ, 
ᐱᖃᑕᐅᒐᓱᐊᖃᑦᑕᖅᑲᑕ ᐃᓄᐃᑦ 
ᑲᐱᔭᐅᔪᖃᓕᕋᑉᐸᑦ ᐋᓐᓂᐊᓕᕐᓇᖏᑦᑐᓄᑦ. 
ᐅᑕᖅᑭᑐᐃᓐᓇᖃᑦᑕᕆᐊᖃᓐᖏᒻᒥᔪᓯᑦᑕᖅ  
ᖃᐃᖁᔭᐅᑦᓰᓗᓯ, ᓇᒻᒥᓂᖅ ᐅᐸᖃᑦᑕᕈᓐᓇᕋᔅᓯ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓇᓗᓇᐃᔭᕝᕙᒌᖅᐸᓗᑦᑕᕋᓗᐊᖓ ᖃᓄᖅ 
ᐃᑲᔪᖅᑕᐅᑲᓐᓂᕆᐊᖏᑦ ᓄᓇᓖᑦ, ᖃᓄᐃᓐᓇᖅᑐᒧᑦ 
ᑎᑭᓗᐊᖁᓇᒋᑦ.  
 
ᐅᓇ, ᐅᕙᓐᓄᑦ ᐊᐳᕈᑎᐅᓯᒪᔫᔮᓚᐅᕐᖓᑦ ᐊᒻᒪ  

ᓄᓇᓕᒻᒥ ᐃᓕᓐᓂᐊᕕᒻᒥ ᑲᑎᒪᔨᖏᑦ, 
ᐃᓕᓐᓂᐊᖅᑐᓕᕆᔨᒃᑯᑦ 
ᐱᔪᓐᓇᕐᓂᖃᖅᑎᑕᐅᓂᖅᓴᐅᔫᔮᖅᐸᓚᐅᕋᓗᐊᕐᖓᑕ 
ᖃᓄᐃᓐᓇᑐᓪᓚᕆᑦᑕᖃᖅᑎᓪᓗᒍ ᒪᑐᓯᒍᓐᓇᓂᕐᒥᑦ. 
ᑭᓯᐊᓂ ᑖᓐᓇ, ᒪᒥᐊᓇᖅᑑᒐᓗᐊᖅ ᒥᓂᔅᑕ 
ᑐᓴᓚᐅᕐᓂᖏᒻᒪᑦ ᑕᒪᔅᓱᒪ ᒥᔅᓵᓄᑦ ᑲᑎᒪᖃᑎᒋᓪᓗᒋ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᔅᓱᒥᖓ 
ᐊᐳᕈᑎᖃᓪᓚᕆᔪᒻᒪᑕ ᐃᓕᓐᐊᕐᕕᒃ 
ᒪᑐᒍᓐᓇᖏᑐᐃᓐᓇᓕᔪᒻᒪ ᐃᓄᐃᓴᓗᐊᒧᑦ.  
 
ᑖᓐᓇ ᐊᐱᖅᑯᑎᒋᔪᒪᑐᐃᓐᓇᓕᖅᑕᕋᓕ, ᖃᓄᒃᑲᓐᓂᖅ 
ᐋᓐᓂᐊᖃᒃᓇᓐᖏᑦᑐᓕᕆᔨᒃᑯᑦ ᐊᔭᐅᕆᒋᐊᕈᓐᓇᖅᑲᑦ 
ᓄᓇᓕᒻᒥ ᐃᓱᒫᓗᓐᓇᕐᓂᖅᑕᖃᖅᑎᓪᓗᒍ 
ᐱᔪᓇᕐᓂᖃᕈᓐᓇᕆᐊᖃᕋᓗᐊᕐᒥᒻᒪᑕ ᓄᓇᓕᐅᔪᖅ, 
ᓄᓇᓕᐅᑉ ᓯᓚᑖᓂ ᐅᑕᖅᑭᑐᐃᓐᓇᖅᑎᓪᓗᒋᑦ 
ᖃᓄᐃᓕᔭᐅᓂᐊᕐᓂᕐᒥᑦ 
ᐱᑐᐃᓐᓇᕆᐊᖃᓐᖏᒃᑲᓗᐊᕐᒥᒻᒪᑕ ᓄᓇᓕᒻᒥ 
ᖃᐅᔨᒪᒻᒪᑕ ᖃᓄᐃᓐᓇᖅᑐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᐃᑉᐱᓐᓂᐊᔭᒃᑲᐃᓛᒃ 
ᐱᒡᒐᓇᖅᑐᓯᐅᕐᓂᕆᔭᒥᓂᖏᑦ. ᐄ, ᐊᖏᕈᓐᓇᖅᑐᖓ 
ᑖᒃᑯᐊ ᐃᓗᓕᖏᑦ ᕿᒥᕐᕈᐊᓂᐊᕐᓂᕋᕐᓗᒋᑦ, 
ᐅᖃᖃᑎᒋᔪᓐᓇᑕᒃᑲᑦᑕᐅᖅ, ᐃᖅᑲᓇᐃᔭᖅᑎᒃᑲᓗ 
ᐅᖃᖃᑎᖃᕈᓐᓇᕐᒥᔪᐃᑦ ᐋᓐᓂᐊᖅᑐᓕᕆᔨᒻᒪᕆᒻᒥᒃ. 
ᐅᖃᐅᓯᖃᕐᓗᑕ, ᑕᒪᒃᑯᓂᖓᕈᓘᔭᖅ 
ᐅᖃᐅᓯᔅᓴᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᓪᓗ  
ᑲᑎᒪᔨᖏᑦ ᓄᓇᓕᓐᓂᓗ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᖃᓄᑭᐊᖅ ᐱᖃᑕᐅᒍᓐᓇᖅᑑᒐᓗᐊᑦ. 
ᑕᐃᒫᒃ ᐱᖏᐊᖅᑎᑦᑎᒍᓐᓇᖅᑐᖓ 
ᐅᖃᖃᑎᒌᓐᓂᕐᒥᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 
 
ᐊᐱᖅᑯᑦ 370 - 5(2): ᖃᖓᑕᓲᖃᕐᕕᓐᓂ 

ᐱᖁᑎᕐᔪᐊᑦ (ᕋᒻᐴᑦ) 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓄᑦ.  
 
ᐅᖃᖅᑏ, ᒪᓕᒐᓕᐅᖅᑎᐊᖃᑎᒐ ᑲᒪᓂᑦᑐᐊᒥ 
ᐅᖃᐅᓯᖃᖃᑦᑕᓚᐅᕐᖓᑦ ᖁᕕᐊᓱᕕᐅᑎᓐᓂᕋᒥᒎᖅ 
ᑎᑎᖅᑲᐅᓯᐊᕆᐊᔅᓴᖅ ᒥᓂᔅᑕᒥᑦ ᓄᓇᓕᖓᑕ 
ᒥᕝᕕᖓᓂᑦ ᐅᖃᐅᓯᓕᒻᒥᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᕋᒻᐴᑦ (ᑐᓵᔨᑎᒍᑦ): ᑭᓯᐊᓂᓕ ᐅᒡᒍᓇᕐᒥᔫᒐᓗᐊᖅ 
ᑕᐃᓐᓇᑎᑐᑦ ᖁᕕᐊᓱᓐᖏᓐᓇᒪ. ᒥᓂᔅᑕᖃᐃ 
ᑭᐅᑦᑎᐊᖅᑳᖓ ᖁᕕᐊᓱᓕᕐᔫᒥᓂᐅᕋᓗᐊᖅᑐᖓ.  
 
ᐅᖃᖅᑏ, ᒥᓂᔅᑕᐅᑉ ᒫᓐᓇᕈᓗᒃ 
ᐅᖃᐅᑎᕋᑖᓚᐅᕐᖔᖓ, ᑖᓐᓇ ᓴᓂᑭᓗᐊᑉ 
ᐊᐅᓪᓚᕆᐊᖅᑐᕐᕕᒥᓂᖓ ᒪᑐᔭᐅᓐᓂᕆᖓ 
ᑮᓇᐅᔭᓂᑦ ᐊᑐᓗᐊᕐᓂᖏᒻᒪᑦ. ᐊᒥᐊᒃᑯᖏᓪᓗ 
ᑕᐃᒃᑯᐊ ᒥᕝᕕᓕᕆᔾᔪᑎᔅᓴᓄᑦ 
ᐊᐅᓪᓛᖅᑕᐅᓯᒪᓕᖅᑐᑎᒃ ᓄᓇᓖᑦ ᐊᓯᖏᓐᓄᑦ. 
ᓄᓇᓕᑦᑎᓄᓪᓕ ᑕᒪᓐᓇ ᐱᐅᓐᖏᑦᑐᖅ.  
 
ᓯᕗᓪᓕᖅᐹᒥ ᐊᐱᕆᕗᖓ ᒥᓂᔅᑕᒧᑦ. ᑕᐃᒪᐃᑦᑐᓂᑦ 
ᑮᓇᐅᔭᓂᑦ ᐊᑭᑭᓐᓂᖅᓴᐅᓗᒍ ᐱᓕᐊᖑᔪᓐᓇᕋᐃᒻᒪ, 
ᖃᓄᖅ ᐱᓕᕆᕕᖓ ᐋᖅᑮᓲᖑᕙᑦ 
ᐊᒥᐊᑯᒥᓂᖏᓐᓂᑦ ᓇᒧᑦ ᐊᑐᖅᑕᐅᓂᐊᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓃᖔᖅᑐᓂ ᐃᓛᓐᓂᒃᑯᑦ 
ᐱᔭᕆᐊᑐᓲᖅ. ᐊᑕᐅᓯᖅ ᖁᕕᐊᓱᓕᖅᑎᒃᑲᓗᐊᖅᑐᒍ 
ᐊᓯᖔᖏᑦ ᖁᕕᐊᓱᓕᓲᖑᖏᒻᒪᑕ.  
 
ᐄ, ᐅᖃᓪᓚᕆᓪᓗᖓᓕ ᑕᒪᒃᑯᐊ 
ᐊᖏᖅᑕᐅᖃᑦᑕᖅᑐᐃᑦ ᐅᕙᓂ ᒪᓕᒐᓕᐅᕐᕕᒻᒥ 
ᐱᓕᕆᓂᔅᓴᐅᔪᐃᑦ ᐱᓪᓗᒋᑦ. ᐃᓛᒃᑯᑦ 
ᕿᒥᕐᕈᐊᓕᕋᐃᒐᑦᑎᒍ, ᑕᐃᒪᓕ 
ᑮᓇᐅᔭᕆᓂᐊᖅᑕᒥᓂᖏᑕ ᐊᑭᑭᓐᓂᖅᓴᒧᑦ  

ᐱᓕᕆᐊᖑᒍᓐᓇᓂᕋᐃᒻᒪᑕ. ᑕᐃᓐᓇ ᓴᓂᑭᓗᐊᖅ 
ᐊᐅᓪᓚᕆᐊᖅᑐᕕᒥᓂᖓ ᐆᒃᑑᑎᒋᓪᓗᒍ, 
ᐊᒥᐊᒃᑯᖃᕐᓂᕋᐃᑉᐸᑕ ᐊᒻᒪᓗ ᑲᒪᓂᑦᑐᐊᕐᒥ 
ᓴᓇᒋᐊᖅᓯᓃᑦᑕᐅᖅ ᐊᖏᖅᑕᐅᓯᒪᒻᒥᔪᐃᑦᑕᐅᖅ 
ᒐᕙᒪᒃᑯᓐᓄ. ᑕᐃᒫᒃ ᒐᕙᒪᐅᓪᓗᑕ 
ᐊᐅᓪᓛᖅᑎᕆᖃᑦᑕᕈᓐᓇᕋᑦᑕ ᑮᓇᐅᔭᓂᒃ 
ᐊᖏᖅᑕᐅᓯᒪᔪᑦ ᐱᓕᕆᓃᑦ ᑲᔪᓰᓐᓇᖁᓪᓗᒋᑦ. 
 
ᑕᐃᒫᖏᓛᒃ ᑖᒃᑯᓂᖓᓪᓗᐊᓪᓚᕆᑯᓗᒃ 
ᐊᑭᒋᒐᔭᖅᑕᖏᓐᓂᒃ ᓴᓂᕐᕙᐃᖃᑦᑕᕈᒪᒐᓗᐊᖅᑐᒍᑦ 
ᐱᓕᕆᓂᐅᔪᓕᒫᑦᑎᐊᓄᑦ ᑕᕝᕗᖓ ᔨᐅᓗᓴᒧᑦ 
ᐊᒥᐊᒃᑯᖃᑦᑕᖏᑦᑎᐊᕐᓗᑎᒃ ᑭᓯᐊᓂ 
ᐊᔪᕐᓇᖃᑦᑕᕐᖓᑦ. ᑕᐃᒪᐃᒍᓐᓇᕐᓂᖃᕋᑦᑕ. 
ᑮᓇᐅᔭᓕᕆᔨᒃᑯᑎᒍᑦ ᑕᐃᒪᐃᒍᓐᓇᕐᓂᖃᕋᑦᑕ. 
ᐊᐅᓪᓛᖅᑎᕆᖃᑦᑕᕈᓐᓇᕋᑦᑕ ᑮᓇᐅᔭᓂᒃ 
ᐊᑭᑐᔪᖅᑐᕈᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 
ᐃ ᖁᕕᐊᓱᓪᓚᕆᓚᐅᖅᑐᖓ ᑐᓴᕆᐊᔅᓴᖅ 
ᐊᐅᓪᓚᕆᐊᖅᑐᕕᒻᒥ ᑕᐃᒃᑯᓄᖓ ᐊᔪᕈᑎᓕᓐᓄᑦ 
ᐋᖅᑭᑦᑎᕆᔪᖃᓛᓕᕐᖓᑦ ᐊᐅᓪᓚᕆᐊᖅᑐᕐᕕᖓᓂ 
ᖃᒪᓂᑦᑐᐊᕐᒥ ᓇᓗᖏᑦᑎᐊᕋᒪᑦᑕᐅᖅ.   ᒥᓂᔅᑕ 
ᐅᖃᐅᔾᔭᐅᓯᒪᓐᓂᖓᑦ ᐱᓕᕆᔨᖏᓐᓄᑦ 
ᓴᓂᑭᓗᐊᑦᑕᐅᖅ ᒥᕝᕕᖓ ᐊᐅᓪᓚᕆᐊᖅᑐᕐᕕᖓ 
ᑕᐃᒪᐃᑦᑐᒥᒃ ᐋᖅᑭᒋᐊᖅᑕᐅᓂᖃᕆᐊᖃᕐᒥᔪᖅ. 
ᒥᓂᔅᑕ ᐊᖏᕈᓐᓇᖃ ᑮᓇᐅᔭᓂᒃ 
ᓴᓂᕐᕙᐃᓂᐊᕐᓂᕋᕐᓗᓂ ᑕᕝᕙᖓᑦ ᐱᓕᕆᕕᖓᑕ  
ᑮᓇᐅᔭᖁᑎᖏᓐᓂᑦ ᐅᕝᕙᓘᓐᓃᑦ ᑮᓇᐅᔭᓂᒃ 
ᐃᓚᒋᐊᖅᓯᒍᒪᔾᔪᑎᓂᒃ ᓴᖅᑮᓗᓂ ᐅᐱᕐᖔᖅ 
ᑲᑎᒪᓕᕈᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. (ᑐᓵᔨᑎᒍᑦ) ᖃᑦᑎᒻᒪᕆᐅᒻᒪᑕᑭᐊᖅ 
ᐊᐅᓪᓚᕆᐊᖅᑐᕐᕖᑦ ᖃᖓᑕᓲᒃᑯᑦ 
ᓴᓇᔭᐅᓚᐅᖅᓯᒪᔪᒥᓃᑦ ᐃᓱᒪᖃᖏᑦᑎᐊᖅᑐᑎᒃ 
ᑕᒪᒃᑯᓂᖓ ᐊᔪᕈᑎᓕᓐᓂᒃ ᐃᓕᓴᕆᓯᒪᓕᖅᑕᕗᑦ 
ᑖᓐᓇ ᐊᑭᑐᔪᖅᑐᕈᑎᔅᓴᓕᕆᓪᓗᑕ 
ᓇᓗᓇᐃᖅᓯᒪᓕᖅᑕᕗᑦ ᐱᓕᕆᕕᑦᑎᓐᓂ 
ᑕᐃᒪᐃᒋᐊᖃᕐᓂᕐᖓᑕ ᖃᖓᑐᓐᓇᑯᑦ ᑕᐃᒪ 
ᐋᖅᑭᒋᐊᕆᓂᐊᓕᕋᐃᒍᑦᑕ ᓴᓇᒋᐊᕆᓂᐊᓕᕋᐃᒍᑦᑕ  

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᐅᔪᓂᒃ ᐱᓗᐊᖅᑐᒥᒃ 
ᑕᐃᒃᑯᐊ ᐊᔅᓴᓗᐊᒦᒋᐊᓕᓐᓄᑦ ᐃᑭᕕᖃᖏᑦᑐᓂᒃ. 
ᑕᐃᒪᐃᒐᓱᖃᑦᑕᕐᓂᐊᓕᖅᑕᕗᑦ ᖃᒪᓂᑦᑐᐊᖅᑎᑐᑦ.  
 
ᕿᒥᕐᕈᐊᑦᑎᐊᕆᐊᖃᖅᑕᒃᑲ ᓯᕗᓂᑦᑎᓐᓂ 
ᐊᑭᑐᔪᖅᑐᕈᑎᒃᓴᒃᑲ ᖃᐅᔨᒪᖏᓐᓇᒪ ᖃᖓ 
ᓴᓂᑭᓗᐊᖅ ᓴᓇᔭᐅᒋᐊᕋᔭᕐᒪᖔᖅ 
ᐊᐅᓪᓚᕆᐊᖅᑐᕐᕕᖓ ᑭᓯᐊᓂ ᐊᖏᕈᓐᓇᖅᑐᖓ 
ᓴᓇᒋᐊᖅᑕᐅᓂᐊᕐᓂᖅᑲᑦ. ᑕᐃᒃᑯᐊ ᐊᔅᓴᓗᐊᒦᑦᑐᑎᒃ 
ᑲᐃᓪᓗᐊᖅᑕᐅᒋᐊᖃᓲᑦ ᐃᑭᕕᑖᕈᑎᔅᓴᖓᓂᒃ 
ᐊᖏᖅᑕᐅᑎᑦᑎᒐᓱᐊᓛᖅᑐᖓ ᐅᕙᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᒃᑯᐊ 
ᒥᑦᑕᕐᕕᓕᕆᓂᕐᒧᑦ ᐸᕐᓇᐅᓯᒪᓂᕆᔭᖏᑦ 
ᓴᓂᑭᓗᐊᕐᒧᑦ ᐱᔾᔪᑎᖃᖅᖢᑎᒃ ᑖᓐᓇ ᒥᑦᑕᕐᕕᒃ 
2015 ᖄᖏᖅᓯᒪᓕᐊᓂᒃᑐᖅ ᑖᓐᓇ 
ᓄᑕᐅᔪᓐᓃᕌᓂᓚᐅᕐᒪᑦ ᓄᐃᑕᖏᒻᒪᓪᓗ  
ᐋᖅᑭᒋᐊᕈᑎᐊ. 
 
ᐊᒻᒪ ᑲᑎᒪᔩᑦ ᑕᒡᕙᓂ ᐊᖏᖃᑎᒌᖕᓂᐊᖅᑐᑦ 
ᑕᒪᒃᑯᐊ ᐊᔭᐅᕈᑎᒃᑯᑦ ᐊᑐᖃᑦᑕᖅᑐᑦ ᑕᒪᓐᓇ 
ᐱᒻᒪᕆᐅᖕᒪᑦ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᕋᒻᐴᑦ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᖃᑉᓯᑦ ᓄᓇᓖᑦ ᑕᐃᒪᓐᓇ ᐊᔭᐅᕈᑎᓕᖕᓄᑦ 
ᐱᑕᖃᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. (ᑐᓵᔨᑎᒍᑦ) ᒫᓐᓇ ᐅᓂᒃᑲᐅᓯᖏᑦ  

ᐱᓯᒪᖏᑕᒃᑲ ᒥᑦᑖᕐᕖᑦ ᐊᒥᓱᑦ ᓱᓕ 
ᑕᐃᒪᓐᓇᐃᑦᑐᖃᖏᒻᒪᑕ. ᑖᒃᑯᐊ ᑲᑎᖅᓱᕐᓗᒋᑦ 
ᓄᓇᓖᑦ ᖃᓄᐃᓕᖓᖕᒪᖔᑕ ᑕᒡᕗᖓᓗ 
ᑲᑎᒪᕝᕕᖕᒧᑦ ᓇᓗᓇᐃᓛᖅᐸᒃᑲ ᓇᓕᐊᒃ ᓄᓇᓖᑦ 
ᑕᐃᒪᓐᓇ ᐊᔭᐅᕈᑎᓄᑦ ᒪᓕᕋᐅᑎᖃᖏᑦᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ. ᒥᔅᑕ ᒪᐃᓐ. 
 
ᐊᐱᖅᑯᑦ 371 - 5(2): ᐃᖅᑲᓇᐃᔭᕐᓂᕐᒧᑦ 

ᐊᐅᓪᓚᖃᑦᑕᖅᑎᑕᐅᓂᕐᒧᑦ ᐊᑭᓕᐅᑕᐅᔪᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑮᓇᐅᔭᓕᕆᓂᕐᒧᑦ ᒥᓂᔅᑕ 
ᐊᐱᖅᑯᓱᕈᐊᖅᖢᒍ  ᐅᕝᕙᓘᓐᓃᑦ Financial 
Management Board. ᐃᓱᒪᖅᓱᕐᓂᐊᖅᐳᖅ 
ᐊᐱᖅᓱᕈᐊᖅᖢᒍ. 
 
(ᑐᓵᔨᑎᒍᑦ) ᑐᓴᓵᕋᑉᑕ ᒐᕙᒪᕗᑦ ᑮᓇᐅᔭᑭᑦᑐᑦ. 
ᒥᑭᑦᑐᑦ ᐊᑭᓕᕆᐊᓖᑦ ᐃᓐᓇᕗᑦ ᐊᔪᖅᓴᕈᓪᓕᑏᓪᓗ 
ᑎᒥᖏᑦᑎᒍᑦ ᐊᔪᖅᓴᕈᑎᓖᑦ... 
 
>>ᐸᑦᑕᑐᖅᑐᑦ 
 
... ᑭᓯᐊᓂ ᒐᕙᒪᕗᑦ ᑮᓇᐅᔭᖃᖅᐳᑦ $15 ᒥᓕᐊᒧᑦ  
ᐊᐅᓪᓛᕈᑎᖃᖅᖢᑕ ᑕᒪᒃᑯᐊ ᐊᐅᓪᓛᕐᓃᑦ 
ᐱᒻᒪᕆᐅᔪᐃᑦ ᑖᓐᓇ ᐱᓕᕆᔨᑉᑕ ᐱᓕᕆᓂᖏᑦ 
ᕿᐱᓘᑎᒋᖏᑕᒃᑲ. 
 
ᑭᓯᐊᓂ ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 
ᑖᒃᑯᐊ $15 ᒥᓕᐊᓐ ᓇᓗᓇᐃᖅᑕᐅᓯᒪᔪᑦ ᒐᕙᒪᑦ 
ᐃᓗᐊᓂ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᓇᒧᖓᕐᒪᖔᑕ ᐊᒻᒪ ᓱᓕᕆᔭᖅᑐᕐᒪᖔᑕ 
ᐊᐅᓪᓛᕌᖓᑕ. 
 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔨ. ᒐᕙᒪᐅᓪᓗᑕ ᓇᓂᑐᐃᓐᓇᖅ 
ᐅᓂᒃᑳᕈᓯᖓᓂᒃ ᑐᒃᓯᕋᖅᑕᖓᓂᒃ ᐱᑕᖃᖏᒻᒪᑦ 
ᑮᓇᐅᔭᑦ ᑲᒪᒋᔭᐅᔾᔪᑎᖏᓐᓂᒃ ᐊᑐᓂ ᑖᒃᑯᐊ 
ᐊᕕᒃᑐᖅᓯᒪᔪᑦ ᐊᑐᓂ ᐊᐅᓪᓛᕐᓂᕐᒧᑦ ᐱᖃᐅᕐᒪᑕ 
ᑖᓐᓇ ᐊ, ᖃᓄᐃᓕᐅᕈᑕᐅᓂᐊᕐᒪᖔᑕ ᑮᓇᐅᔭᖏᑦ 
fans ᐃᓕᓐᓂᐊᕆᐊᖅᑐᑦ ᐃᓄᐃᑦ ᐃᓐᓇᕐᓂᑦ 
ᐳᓛᕆᐊᖅᑐᑦ ᐋᓐᓂᐊᕐᕕᓕᐊᖅᑐᑦ ᐃᓄᓕᕆᔨᒃᑯᑦ 
ᐊᐅᓪᓛᖅᑐᑦ ᐃᓚᖏᑦ ᓄᓇᕗᑦ ᓯᓚᑖᓄᑦ 
ᐊᐅᓪᓚᖅᐸᓪᓕᐊᔪᑦ.  
 
ᐅᕙᓂ ᐅᖃᐅᓯᐅᓚᐅᕐᒥᖕᒪᑦ ᑐᑦᑕᕐᕕᐅᔪᑦ ᓄᓇᓖᑦ 
ᑕᒪᓐᓇ ᓄᓇᓕᖕᓄᑦ ᐊᐅᓪᓚᖅᐸᓪᓕᐊᒋᐊᖃᕐᓂᖅᕗᑦ 
ᒐᕙᒪᐅᓪᓗᑕ ᑕᐃᒪᓐᓇᐃᒻᒪᑦ. ᖃᐅᔨᒪᖕᒥᔪᖓ 
ᑕᒪᒃᑯᐊ ᓇᓴᕆᓯᒪᔭᒃᑲ ᒪᓕᒃᖢᒋᑦ ᐊᔾᔨᒌᖏᑦᑐᑦ  
ᑕᕐᕆᔭᐅᑎᒃᑯᑦ ᑲᑎᒪᓂᖅ ᐅᖄᓚᐅᑎᒃᑯᑦ ᑲᑎᒪᓂᖅ 
ᑮᓇᒃᑯᑦ ᓵᖓᑐᕋᐅᖏᒃᑲᓗᐊᕐᓗᓂ ᐱᓐᓇᕐᒪᑦ. ᐊᒻᒪ 
ᖃᓄᖅ ᐅᖓᓯᒃᑐᒧᑦ ᐊᐅᓪᓛᕐᓂᐊᖅᐸᑕ. 
 
ᐊᖏᖅᑕᐅᔭᕆᐊᖃᕐᒪᑦ ᒥᓂᔅᑕᒧᑦ 
ᐊᖏᖅᑕᐅᔭᕆᐊᖃᖃᑦᑕᕐᒪᑕ ᓄᓇᕗᑦ 
ᓯᓚᑖᓅᕐᓂᐊᖅᐸᑕ ᑐᒡᓕᖏᓐᓄᐊᖃᑦᑕᕐᒪᑦ ᑖᓐᓇ 
ᐱᓕᕆᕝᕕᕗᑦ ᐊᔾᔨᒌᖏᒻᒪᑕ ᐊᕕᒃᑐᖅᓯᒪᓃᑦ 
ᑲᒪᒋᔭᐅᔪᐃᑦ ᒐᕙᒪᒃᑯᓐᓂ ᐅᕝᕙᓂ ᐅᓂᒃᑳᕐᓂᖅ 
ᑲᑎᓯᒪᔪᒥᒃ ᑭᓇ ᐊᐅᓪᓛᕆᐊᖃᖏᑦᑐᖅ 
ᐊᐅᓪᓛᖃᑦᑕᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊ 
ᐊᐅᓪᓛᕆᐊᖃᖏᖢᑎᒃ ᐊᐅᓪᓛᖅᑐᐃᑦ 
ᐊᐱᖅᑯᑎᒋᔭᕋ. ᓲᕐᓗ ᑕᐃᒪᓐᓇ ᐱᔭᕆᐊᖃᖏᑦᑐᖅ 
ᐳᓛᕆᐊᖅᑐᕐᕖᑦ ᑲᑎᒪᔭᖅᑐᕐᓃᑦ ᑲᑎᒪᓃᑦ 
ᑲᑎᒪᓂᒃᑲᓐᓂᕐᒥᒃ ᑲᑎᒪᔪᐃᑦ ᑭᒡᒐᖅᑐᐃᔨᐅᑉᓗᖓ 
ᐅᕙᓂ ᐊᐅᓪᓛᖃᑦᑕᖅᑐᖓ 
ᐃᖃᓗᖕᓄᖓᐅᖃᑦᑕᖅᑐᖓ ᑲᑎᒪᔭᖅᑐᖅᖢᖓ 
ᐋᖅᑭᒃᓯᒪᔪᖃᕋᔭᖅᐸᑦ ᐅᕙᓂ,  ᐅᕗᖓ 
ᐊᐅᓪᓛᖃᑦᑕᖏᓪᓗᖓ ᐊᕐᕕᐊᓂ 
ᐊᐅᓪᓚᖃᑦᑕᖏᓪᓗᖓ ᐅᕙᓂ 
ᑲᑎᒪᖃᑕᐅᖃᑦᑕᐅᔪᓐᓇᕐᓗᖓ ᐱᐅᓇᔭᖅᑐᖅ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᒪᐃᓐ (ᑐᓵᔨᑎᒍᑦ): ᑕᒪᒃᑯᐊ ᒐᕙᒪᐃᑦ 
ᑮᓇᐅᔭᑭᓐᓂᕋᖃᑦᑕᕐᒪᑕ ᑖᒃᑯᐊ 
ᐊᑐᓗᐊᖅᑕᐃᓕᒪᓂᕐᒥᑦ ᑮᓇᐅᔭᕐᒥᒡᒎᖅ 
ᐱᓕᕆᐊᖃᕐᒪᑕ. ᑕᒪᓐᓇ ᐃᖅᑲᓇᐃᔭᖅᑎᑦᑎᓐᓄᑦ 
ᕿᒥᕐᕈᔭᐅᓂᐊᕐᒪᖔᑦ ᑖᒃᑯᐊ ᑮᓇᐅᔭᕐᒥᑦ 
ᐊᑐᖏᓐᓂᖅᓴᐅᓕᕈᓐᓇᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔨ. ᑖᒃᑯᐊ ᐊᑐᓂ ᐃᖕᒥᓂ 
ᐱᓕᕆᐊᖃᖅᑐᐃᑦ ᑕᐃᒪᐃᒋᐊᖃᕋᔭᖅᑐᐃᑦ ᐅᕙᒍᑦ 
ᐃ, ᑮᓇᐅᔭᕗᑦ ᑲᒪᒋᑦᓯᐊᕋᓱᒃᑕᕗᑦ ᓄᓇᕗᑦ 
ᐱᓕᕆᓪᓗᐊᖃᑦᑕᕐᒪᑦ ᐱᓕᕆᐊᒃᓴᖃᓪᓗᐊᕋᑉᑕ 
ᐃᓚᖓᒍᑦ ᑲᑎᒪᔭᖅᑐᓂᖅ ᓱᓇᐅᔫᔭᖅᑰᔮᖏᒻᒪᑕ  

ᑲᑎᒪᔭᖅᑐᖅᑐᑦ ᓂᐱᕗᑦ ᑐᓴᖅᑕᐅᓂᖏᑦ ᑕᒪᒃᑯᐊ 
ᓇᔪᖃᑦᑕᖅᑕᕗᑦ ᐅᐸᖃᑦᑕᖅᑕᕗᑦ ᐳᓛᖅᑐᓕᕆᓂᖅ 
ᑕᒡᕗᖓ ᓄᓇᕗᒻᒧᑦ ᐊᑐᓂ ᖃᓄᖅ ᐊᑭ 
ᐊᐅᓪᓛᕈᑎᐊ ᐊᑐᖅᑕᐅᑦᓯᐊᖅᐹ?  
 
ᐊᒻᒪ ᓄᓇᕗᑦ ᓂᐱᐊ ᑐᓵᔭᐅᒐᓗᐊᖅᐸ? ᑲᑎᒪᕕᐊᓂ 
ᑕᒫᓂ ᐅᕝᕙᓘᓐᓃᑦ ᑲᓇᑕᐅᑉ ᓯᓚᑖᓂ ᖃᑉᓯᑦ 
ᐃᓚᐅᔭᕆᐊᖃᖅᐸᑦ ᐊᐱᖅᑯᑕᐅᓕᖃᑦᑕᕐᒪᑦ ᐃᒻᒪᖃ 
ᑖᒃᑯᓴ ᐱᒻᒪᕆᐅᓂᖓᓂᒃ ᐊᐅᓪᓛᕈᑎᖓᑕ 
ᓇᓗᓇᐃᖅᑕᐅᑦᓯᐊᓕᖃᑦᑕᕐᒪᑦ ᐊᖏᖅᑕᐅᓗᓂᓗ 
ᓈᒻᒪᒋᔭᐅᓗᓂ ᑕᒪᒃᑯᐊ ᐅᕙᑉᑎᓐᓄᓘᓐᓃᑦ ᑖᒃᑯᐊ 
ᐊᑎᓕᐅᕆᐊᖃᕐᒥᒐᑦᑕ ᐅᖓᓯᒃᑐᒧᑦ ᑳᓇᑕᐅᑉ 
ᓯᓚᑖᓄ ᐊᐅᓪᓛᕐᓂᐊᕌᖓᑉᑕ ᑕᒪᒃᑯᐊ ᐊᐅᓪᓛᕈᑏᑦ 
ᐱᔾᔪᑎᒻᒪᕆᐅᖕᒪᑕ ᑕᒪᒃᑯᐊᓗ ᐃᖅᑲᓇᐃᔭᖅᑎᕗᑦ 
ᐱᓕᕆᐊᒥᖕᓂ ᑐᑭᓯᐊᔪᓐᓇᕐᓗᑎᒃ ᐊᔪᓐᖏᓛᖑᔪᓂᒃ 
ᑲᒪᒋᔭᐅᔪᓐᓇᕈᑕᐅᔪᓂᑦ. 
 
ᑲᑎᒪᓂᕐᓗ ᐅᕝᕙᓘᓐᓃᑦ ᑲᑎᒪᔪᓐᓇᖅᑐᒍᑦ 
ᐅᖓᓯᒃᓗᑕ ᐱᐅᔪᖅ ᑭᓯᐊᓂ ᐃᓛᓐᓂ 
ᓵᖓᑐᕋᐅᖢᓂ ᑭᓯᐊᓂ ᐱᕚᓪᓕᕐᓇᖃᑦᑕᕐᒪᑦ 
ᐃᓛᓐᓂᒃᑯᑦ ᑲᒪᑦᓯᐊᕈᒪᓗᓂ ᑕᐃᒪᓐᓇ ᑭᓯᐊᓂ 
ᐅᕙᖓ ᑕᑯᒋᐊᕈᓐᓇᖅᑐᖓ ᐱᓕᕆᐊᒪ ᐃᓗᐊᓄᑦ  
ᑖᒃᑯᐊᑦᑕᐅᖅ ᐃᖕᒥᓂᒃᑕᐅᖅ ᐊᐅᓚᑕᒥᖕᓂᒃᑕᐅᖅ 
ᐊᐅᓪᓛᕐᓂᕐᒧᑦ ᐱᒻᒪᕆᐅᑎᑦᓯᖃᑦᑕᕐᒥᖕᒪᑕᑦᑕᐅᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ ᑕᐃᒪᓐᓇ ᐱᓕᕆᖃᑎᒥᓂᒃ ᑕᒡᕙᓂ ᑖᒃᑯᐊ 
ᖃᓄᖅ ᐊᒻᒪ ᖃᓄᐃᓕᐅᕙᓪᓕᐊᖕᒪᖔᑕ 
ᑐᓴᕈᒥᓇᕐᓂᐊᖅᑐᖅ ᑭᖑᓪᓕᖅᐹᖅ ᓇᓗᓇᐃᕈᑎ.  
 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᐱᓕᕆᔨᕗᑦ  

ᐊᐅᓪᓛᕌᖓᑕ ᑖᒃᑯᐊ ᐊᐅᓪᓛᕌᖓᑕ ᖃᖓᑕᓲᒃᑯᑦ 
ᐊᑭᑐᓛᕐᒥᑦ ᐊᑐᖃᑦᑕᖅᐳᖔ? ᓂᐅᕕᕈᓐᓇᕈᒪ 
ᒐᕙᒪᐅᓗᑕ $15 ᒥᓕᐊᒥᒃ ᖃᖓᑕᓲᕈᑕᐅᒻᒥᒃ 
ᐊᑭᓗᒃᑐᒥᑦ ᓂᐅᕕᖅᑑᔭᕈᓐᓇᕋᔭᕋᒪ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐊᐅᓪᓛᕌᖓᑕ ᐊᑭᖓ 
ᐃᓗᐃᑦᑑᔪᒥ ᐊᑭᓖᖃᑦᑕᖅᐸᑦ ᐅᒡᕙᓘᓐᓃᑦ 
ᒐᕙᒪᒃᑯᑦ ᐊᑭᓗᖕᓂᖅᓴᒥ ᐊᑭᓖᖃᑦᑕᖅᐸᑦ? 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔨ. ᑕᒪᒃᑯᐊ ᑕᐃᒪᐃᓐᓇᐃᑦᑐᒪᓐᓇᖏᑦᑐᖅ 
ᑕᒪᒃᑯᐊ ᖃᖓᑕᔫᓕᕆᔩᑦ ᐊᑭᓗᖕᓂᖅᓴᒥᑦ 
ᐊᖏᕈᑎᖃᖃᑦᑕᕋᑉᑎᒍᑦ ᐊᐅᓪᓛᕐᓂᖅ ᐊᒻᒪ 
ᐋᓐᓂᐊᕐᕕᖕᒧᑦ  ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᑉ 
ᒥᒃᓵᓄᑦ ᐃᓗᐃᑦᑐᒥᑦ ᐊᑭᓖᖃᑦᑕᖏᑦᑐᒍᑦ. 
ᐃᓚᓐᖓᖅᓯᒪᔪᒥᒃ ᐊᑭᓖᖃᑦᑕᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑐ ᒪᐃᓐ. 
 
ᐱᒋᐊᖅᑎᑕᖅ 027 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ 
ᒪᓕᒋᐊᓂᒃ 39(7) ᑐᒡᓕᖅᑕᐅᑉᓗᖓ ᖃᒪᓂᑦᑐᐊᕐᒧᑦ 
ᒪᓕᒐᓕᐅᖅᑎᒧᑦ ᑖᓐᓇ ᐊᐱᖅᓱᕐᓂᕐᒧᑦ 
ᑕᑭᒡᓕᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ ᐊᒻᒪᓗ ᓂᓪᓕᐅᑎᒋᔪᓐᓇᕋᓯᐅᒃ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

ᐊᒻᒪᓗ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 
ᐃᓚᒋᐊᖅᐳᖅ ᐃᑲᕐᕋᐅᑉ ᐊᕝᕙᖓᓂᒃ 30 ᒥᓂᒥᒃ 
ᒫᓐᓇᒥᑦ ᐱᒋᐊᖅᖢᑕ.  
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ. ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 372 - 5(2): ᑐᑦᑐᓂᑦ ᓴᐳᒻᒥᐅᓴᕐᓂᖅ 

(ᒥᑭᓐᖑᐊᖅ) 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᐅᖃᖅᑎᑦᓯᔨ ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 
ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ. 
 
ᐅᖃᖅᑎᑦᓯᔩ, ᒥᓂᔅᑕ ᐊᒻᒪᓗ ᓇᖕᒥᓂᖅ ᐊᒡᓛᑦ 
ᐅᕙᖓ, ᑭᕙᓪᓕᕐᒥᖔᕋᑉᑕ. ᐃᒃᐱᒋᑦᓯᐊᖅᐳᖓ 
ᐊᒻᒪᓗ ᑐᑭᓯᐅᒪᑦᓯᐊᖅᐳᖓ ᐊᐱᖅᑯᑎᒋᓂᐊᒐᕋ 
ᐅᑉᓗᒥ ᑐᑭᓯᓐᓇᑦᓯᐊᕐᓂᐊᕐᒪᑦ, 
ᑐᑭᓯᐅᒪᔭᐅᑦᓯᐊᕐᒫᖅᖢᓂ ᑕᒪᒃᑯᐊ ᑐᒃᑑᑎᕗᑦ 
ᑭᕙᓪᓕᕐᒥ ᒥᐊᓂᕆᔭᐅᒋᐊᒃᑲᓐᓂᕆᐊᖃᕐᒪᑕ.  
 
ᐅᖃᖅᑎᑦᓯᔩ, ᒪᓕᒐᓕᐅᕐᕕᖕᒥ ᐅᐱᓐᖔᖅ 
ᐅᐱᓐᖔᖅᓯᐅᑎᒥᒃ ᐊᑐᓚᐅᖅᑎᓪᓗᒋᑦ 2018-
ᖑᑎᓪᓗᒍ ᒥᓂᔅᑕ ᓇᓗᓇᐃᔭᐃᓚᐅᖅᓯᒪᖕᒪᑦ 
ᐃᖅᑲᓇᐃᔭᕐᕕᖕᒥᓂ ᖃᐅᔨᓴᖅᑕᐅᓂᐊᕐᓂᖏᑦ 
ᐊᒥᓲᓂᖏᑦ ᖃᒪᓂᕐᔫᑉ ᑐᒃᑑᑕᐃᑦ 
ᐅᐱᓐᖓᖅᓵᖑᑎᓪᓗᒍ ᔫᓂ 2017. 
 
ᑭᓯᐊᓂᓖᓛᒃ ᒥᓂᔅᑕ ᓴᖅᑭᑦᑎᓂᐊᕐᓂᕋᓚᐅᖅᓯᒪᖕᒪᑦ  
ᑭᓯᐊᓂ ᑖᓐᓇ ᖃᐅᔨᓴᖅᑕᐅᓂᐅᔪᖅ 
ᐱᔭᕇᖅᓯᒪᓂᐊᕐᓂᕋᓚᓇᐅᕐᒪᒍ ᑖᒻᓇ ᐊᓪᕌᒎᔪᖅ 2018 
ᐱᔭᕇᖅᐸᑦ. ᑭᓯᐊᓂ ᑕᓐᓇ ᖃᐅᔨᓴᕐᓂᐅᓚᐅᖅᑐᖅ 
ᓈᓴᕐᓂᐅᓚᐅᖅᑐᖅ ᓱᓕ ᓴᖅᑭᑕᐅᓯᒪᖏᒻᒪᑦ ᐃᓄᖕᓄᑦ 
ᒪᓕᒐᓕᐅᖅᑎᓄᓪᓗ, ᒪᓕᒐᓕᐅᕐᕕᖕᒧᓪᓗ.  
 
ᐊᐱᖅᑯᑎᒐ, ᑭᐅᓂᖅ ᐊᔪᕐᓇᖏᑦᑐᒐᔮᒃ ᐅᖃᖅᑎᑦᓯᔨ, 
ᒥᓂᔅᑕ ᑖᒻᓇ ᑎᑎᖃᖅ ᖃᐅᔨᓴᕐᓂᐅᓚᐅᖅᑐᕐᓗ 
ᖃᒪᓂᕐᔫᑉ ᑐᒃᑑᑕᐃᓂᒃ ᖃᓄᖅ ᐊᒥᓲᓂᖏᓐᓂᒃ 
ᑎᑎᖃᖅ ᑖᒻᓇ ᐅᑭᐅᖅᓯᐅᑎ ᑲᑎᒪᓂᕆᔭᖅᐳᑦ 
ᐱᐊᓂᓚᐅᖅᑳᖅᑎᒻᓇᒍ ᓴᖅᑭᑦᑐᒫᖅᐸᐅᒃ ᐃᓘᕝᕙ  
ᓇᐅᒡᓘᕙ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᐊᐱᖅᓱᖅᑕ ᑭᐅᓂᕐᒥᒃ ᐊᔪᕐᓇᖏᑦᑐᒐᔮᒃᑕᐅᖅ, 
ᑕᐃᒃᑯᐊ ᖃᐅᔨᓴᕐᓂᖃᓚᐅᕐᒪᑕ ᑕᐃᒃᑯᐊ ᑐᒃᑐᑦ 
ᓈᓴᖅᑕᐅᓚᐅᕐᒪᑕ. ᐃᓛᒃ ᓈᓴᖅᑕᐅᓪᓚᕆᓱᐃᑦᑐᑦ 
ᖃᐅᔨᓴᕐᓂᒃᑯᑦ ᓇᓚᐅᑦᑖᖅᖢᑎᒃ ᖃᑉᓯᐅᓂᖏᑦ ᑖᒃᑯᐊ 
ᑐᒃᑐᑦ ᐊᒥᓲᓂᖏᑦ ᑕᐃᒪ ᑕᐃᓐᓇ ᐱᐊᓂᓚᐅᕐᒪᑦ 
ᖃᐅᔨᓴᕐᓂᖅ, ᑕᐃᒃᑯᐊ ᖃᒪᓂᕐᔫᑉ ᑐᒃᑑᑎᖏᑦ 
ᐃᓱᒪᒋᔭᐅᔪᖅ ᒫᓐᓇᐅᔪᖅ 288,000-ᖑᔪᑦ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐃ, ᑕᐃᓐᓇ 
ᓈᓴᐅᑦ ᓇᓗᓇᐃᑦᓯᐊᕐᒪᒍ. ᑭᓯᐊᓂ ᑕᐃᓐᓇ 
ᖃᐅᔨᓴᕐᓂᓗᒃᑖᖑᓚᐅᖅᑐᖅ ᑎᑎᖃᖅ ᑕᒡᕗᖓ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑐᒫᕐᒪᖔᒍ 
ᐊᐱᖅᓱᓚᐅᖅᑐᖓᐅᒍᓗᐊᖅ.  
 
ᑭᓯᐊᓂᓕ ᑕᒪᓐᓇ ᐃᓚᒋᐊᕈᑎᒋᓂᐊᒐᕋ 
ᒪᓕᒐᓕᐅᖅᑎᐅᖃᑎᒋᔭᕋ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ 
ᐊᒃᓱᕉᑎᖃᐃᓐᓇᖅᖢᓂ ᐅᖃᓗᒃᑕᕐᒪᑦ ᑐᒃᑐᐃᑦ 
ᐊᒥᓲᓂᖏᓐᓂᑦ. ᓇᓗᓇᖏᓚᕐᓗ ᑕᒪᒃᑯᐊ 
ᖃᐅᔨᒪᑦᓯᐊᕆᐊᖃᕋᑉᑎᒍᑦ 
ᑐᓴᐅᒪᑦᓯᐊᕆᐊᖃᕋᑉᑎᒍᑦ 
ᐃᓱᒪᒃᓴᖅᓯᐅᕈᑎᒋᓂᐊᕈᑦᑎᒍᑦ ᑭᓯᐊᓂᓕ ᐅᕙᖓ 
ᒪᓕᒐᓕᐅᖅᑎᐅᑉᓗᖓ ᖃᒪᓂᑦᑐᐊᕐᒥ ᐃᓱᒪᒋᔭᖃᕋᒪ 
ᑖᒃᑯᐊ ᑐᒃᑐᑦ ᓈᓴᖅᑕᐅᓂᖏᑦ ᖃᓄᖅ ᐊᒥᓲᓂᖏᑦ 
ᑎᖕᒥᓲᒃᑯᐃᓐᓇᖅ ᓈᓴᖅᑕᐅᑦᑕᕐᒪᑕ 
ᖃᐅᔨᓴᖅᑕᐅᑦᑕᕐᒪᑕ. 
 
ᒥᓂᔅᑕ ᓇᓗᓇᐃᔭᐃᔪᓪᓗᐊᖅᐸ ᖃᓄᒃᑲᓐᓂᖅ 
ᐃᖅᑲᓇᐃᔭᕐᕕᒋᔮ ᖃᐅᔨᓴᖅᑕᖅᓯᒪᖕᒪᖔᑕ ᐊᓪᕌᒍᓂ 
ᖄᖏᖅᑐᓂᒃ ᖃᒪᓂᕐᔫᑉ ᑐᒃᑑᑕᐃᑦ ᐊᒥᓲᓂᖏᓐᓂᒃ 
ᐊᒻᒪᓗ ᓇᓗᓇᐃᑦᓯᐊᕐᓗᓂ ᑭᐅᔫᓪᓗᐊᖅᐸ ᐃᓄᐃᑦ 
ᓄᓇᓕᖕᒥ ᖃᓂᑦᑑᔪᑦ ᓄᓇᖕᒥᐅᑕᐅᔪᐃᑦ 
ᐃᑲᔪᖅᑎᒋᔭᐅᕙᒃᑲᓗᐊᕐᒪᖔᑕ ᓈᓴᐃᑎᓪᓗᒋᑦ 
ᑐᒃᑐᓂᒃ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᑐᒃᑐᓂᒃ ᖃᐅᔨᓴᕐᓂᐅᑉ ᖃᐅᔨᓴᕌᖓᑕ  

ᑖᒃᑯᐊ ᑕᐃᒃᑯᐊ ᐱᓕᕆᖃᑎᒋᓱᖅᑕᕗᑦ ᑕᐃᒃᑯᐊ 
ᒪᖃᐃᑎᒃᑯᑦ ᐅᕝᕙᓘᕝᕙ ᐆᒪᔪᓕᕆᔨᕐᔪᐊᒃᑯᑦ ᑕᒃᑯᐊ 
ᐃᓚᐅᖏᓐᓇᓱᖅᑐᑦ ᐊᒻᒪ ᓄᓇᓕᐅᑉ ᐃᓗᐊᓂ 
ᐃᓄᖕᓂᑦ ᓴᓇᑎᑦᓯᑦᑕᖅᖢᑎᒃ 
ᖃᐅᔨᓴᕐᓂᖃᕌᖓᑕᑦᑕᐅᖅ ᐱᓱᕐᒪᑕ ᑭᓯᐊᓂ 
ᐃᓛᓐᓂᒃᑯᑦ ᖁᓕᒥᒎᓕᒃᑯᑦ ᖃᐅᔨᓴᕐᓂᖃᕌᖓᑕ 
ᑖᓐᓇ ᐃᓂᑭᓗᐊᕌᖓᑦ ᐃᓚᐅᓂᖅ ᐊᔪᖅᑕᕐᒪᑕ. 
ᑎᖕᒥᓲᒃᑰᓕᕌᖓᑕ ᑕᐃᒃᑯᐊ ᓈᓴᐃᓂᕐᒥᑦ ᖃᐅᔨᒪᔪᑦ. 
 
ᑕᐃᒃᑯᐊ ᐃᓚᐅᑦᑕᖅᑐᑦ ᐊᒻᒪ ᑎᖕᒥᓲᒃᑯᖏᓐᓇᑉᕼᐊᖅ 
ᖃᐅᔨᓴᖅᑕᖅᑐᑦ ᐊᒥᓲᓂᖏᑦ ᑖᒃᑯᐊ ᑐᒃᑐᑦ ᓄᓇᐅᑉ 
ᑖᓐᓇ ᓄᓇᐅᑉ ᓇᔪᖅᑖ ᐊᖏᔪᕐᔫᓱᕐᒪᑦ 
ᓄᓇᑉᑰᖅᑕᕈᑉᑕ ᖃᐅᔨᓵᓂᕐᓂᖅ ᐊᔪᕈᔭᕐᒪᑦ ᑖᒃᑯᐊ 
ᓈᓴᐅᑎᖏᓐᓂᒃ ᖃᐅᔨᓴᕌᖓᑕ ᐅᕝᕙᓗᕝᕙ 
ᓇᓚᐅᑦᓵᐅᒑᖓᑕ ᑖᒃᑯᐊ ᓄᕐᕋᓕᐅᓕᕌᖓᑕ 
ᑎᖕᒥᓲᒃᑯᑦ ᖁᓛᒍᑦ ᖃᖓᑕᖢᑎᒃ 
ᐊᔾᔨᓕᐅᕆᑦᑕᖅᖢᑎᒃ ᑖᒃᑯᐊ ᓄᕐᕋᓕᐅᖅᑐᓂᒃ 
ᑕᐃᑲᖕᖓᑦ ᓈᓴᖅᑕᐅᓕᕐᓗᑎᒃ ᑖᓐᓇ 
ᐊᑐᐊᒐᖅᑕᐅᑦᑕᖅᑐᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᑭᐅᔾᔪᑎᒋᔭᖓᒍ ᐃᓚᖓᒍᑦ ᐊ, ᖁᕕᐊᓱᖏᑉᐳᖓ. 
ᑖᒃᑯᐊ ᑐᒃᑐᐃᑦ ᐱᔾᔪᑎᒋᑉᓗᒋᑦ ᐃᓄᖕᓄᑦ 
ᐊᒃᑐᐊᓪᓚᕆᖕᒪᑕ ᓄᓇᕘᑖᓚᐅᖅᓯᒪᔪᓄᑦ 
ᓄᓇᓕᖕᓄᓪᓗ. ᐃᓄᖕᓂᒃ 
ᓂᕿᒃᓴᕆᔭᐅᓪᓚᕆᒃᑎᓪᓗᒋᑦ ᑖᒃᑯᐊ ᑐᒃᑐᐃᑦ. 
 
ᐅᖃᖅᑎᑦᓯᔨ, ᑕᐃᒪ ᒥᓂᔅᑕ ᓇᓗᓇᐃᔭᐃᕋᑖᕐᒪᑦ 
ᑭᐅᔾᔪᑎᒋᔮᓄᑦ ᐅᕙᑦᓯᐊᕐᓗ ᑭᐅᖕᒪᑦ 
ᐱᓕᕆᖃᑎᖃᖅᑕᕐᒪᑕ ᐊᕙᑎᓕᕆᔨᒃᑯᑦ ᑖᒃᑯᐊ  
ᐊᓪᓚᒌᓂᒃᑕᐅᖅ ᑎᒥᐅᔪᓂᒃ, ᐊᒻ, ᐆᒃᑑᑎᒋᓗᒍ 
ᑎᑉᔭᓕᐅᑉ ᖃᒪᓂᕐᔫᑉ ᑲᑎᒪᔨᖏᓐᓂᒃ ᑐᒃᑐᐃᑦ 
ᒥᒃᓵᓄᑦ ᐱᓕᕆᖃᑎᒌᒃᑕᕐᒪᑕ. ᑖᒃᑯᐊ 
ᐱᓕᕆᖃᑎᒌᒃᑕᖅᑎᓪᓗᒋᑦ ᐊᕙᑎᓕᕆᔨᒃᑯᑦ ᐊᒻᒪᓗ 
ᑎᑉᔭᓕᐅᑉ ᖃᒪᓂᕐᔫᑉᓗ ᑐᒃᑐᐃᑦ ᑲᑎᒪᔨᖏᑦ ᒥᓂᔅᑕ 
ᑐᑭᓯᓐᓇᑦᓯᐊᖅᑐᒥᒃ ᐊᒻᒪᓗ ᖃᓄᖅ 
ᐃᓱᒪᒃᓴᖅᓯᐅᖅᓯᒪᕙᑦ ᓯᕗᓂᒃᓴᒧᑦ ᑕᒪᑦᓱᒪ ᒥᒃᓵᓄᑦ. 
ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 
ᑕᐃᒪ ᑐᒃᑐᓂᒃ ᖃᐅᔨᓴᖅᑕᖅᐳᒍᑦ ᑖᒃᑯᐊ ᐃᓄᐃᑦ 
ᓂᕿᒋᖕᒪᒋᑦ ᐃᓄᖕᓄᑦ ᐊᒃᑐᐊᓂᖃᕐᒪᑕ 
ᐱᓪᓚᕆᐅᖕᒪᑕ ᑕᐃᒪ ᖃᐅᔨᓴᖅᑕᖅᐸᕗᑦ ᑖᒃᑯᐊ 
ᑐᒃᑐᑦ ᑕᐅᕗᖓᓗᒃᑖᖅ ᑐᒃᑐᖃᖁᓪᓗᒋᑦ ᑖᒃᑯᐊ 
ᓄᓇᕗᒻᒥᐅᑦ. 
 
ᐊᒻᒪ, ᐅᖃᖅᑏ, ᑖᓐᓇ ᐊᐱᖅᓱᖅᑖ ᑐᑭᓯᖏᓐᓇᒃᑯ 
ᓱᓇᒥᒃ ᐃᓱᒪᒃᓴᖅᓯᐅᖅᓯᒪᖕᒪᖔᕐᒪᑦ 
ᐅᖃᒃᑲᓐᓂᖅᑑᓪᓗᐊᖅᐸᑦ ᐊᐱᖅᓱᖅᑖ 
ᑐᑭᓯᑦᑎᐊᖏᓐᓇᒃᑯ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, 
ᓇᓗᓇᐃᕆᐊᓪᓚᓚᐅᕈᒃ ᐊᐱᖅᑯᑎᒋᓇᓱᒃᑕᐃᑦ. ᒥᔅᑐ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐃ, ᑕᐃᒪ 
ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᑕᕐᒪᑕ 
ᑲᑎᒪᖃᑎᖃᒻᒫᖅᐸᒃᖢᑎᒃ ᑎᑉᔭᓕᐅᑉ ᖃᒪᓂᕐᔫᑉ 
ᑐᒃᑐᐃᑦ ᑲᑎᒪᔨᖏᓐᓄᑦ. ᐱᓕᕆᖃᑎᒌᒃᑕᕐᒪᑕ 
ᑖᑉᑯᐊ ᒪᓪᕉᒃ. ᐊᕙᑎᓕᕆᔨᒃᑯᑦ ᐊᒻᒪᓗ ᑎᑉᔭᓕᐅᑉ 
ᖃᒪᓂᕐᔫᑉ ᑲᑎᒪᔨᖏᑦ. ᐱᓕᕆᖃᑎᒌᒃᖢᑎᒃ 
ᑲᑎᒪᑦᑕᖅᖢᑎᒃ. ᖃᓄᖅ ᐃᓱᒫᓗᖕᓇᕐᒪᖔᑦ  
ᐅᕝᕙᓘᓐᓃᑦ ᖃᓄᐃᓪᓚᕆᖕᓂᕐᒪᖔᑕ ᑐᒃᑐᑦ 
ᓈᓴᐅᑎᖏᑦ. 
 
ᑕᐃᒪ, ᐊᐱᕆᕙᕋ ᒥᓂᔅᑕ, ᑕᐃᒃᑯᐊ 
ᖃᐅᔨᓴᕐᓂᐅᓚᐅᖅᑐᑦ ᓈᓴᕐᓂᐅᓚᐅᖅᑐᑦ ᑎᑎᖃᖅ 
ᐱᔭᕇᖅᓯᒪᓕᕐᓇᕐᓕᐊᕐᒪᑦ 2018 
ᐱᔭᕇᖅᓯᒪᓂᐊᕐᓂᕋᓚᐅᕐᒪᔾᔪᒃ. ᑖᒻᓇ ᑎᑎᖃᖅ 
ᐱᐊᓂᒃᓯᒪᓕᖅᑎᓪᓗᒍ ᖃᓄᖅ ᐃᓱᒪᒃᓴᖅᓯᐅᖅᓯᒪᕙᑦ 
ᐊᒻᒪᓗ ᖃᓄᖅ ᐅᖃᓗᒃᓯᒪᕙᑦ? ᒫᓐᓇᒧᑦ ᑎᑭᑦᖢᒍ. 
ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪ 
ᒪ’ᓈᖅᐸᕋ ᒪᓕᒐᓕᐅᖅᑎ ᑐᑭᓯᑦᓯᐊᓕᕋᒪ ᓱᓇᒥᒃ 
ᐊᐱᖅᓱᕐᒪᖔᑦ ᑕᐃᒃᑯᐊ ᑖᓐᓇ 
ᖃᐅᔨᓴᕐᓂᐅᓚᐅᖅᑐᖅ ᓱᓇᐃᒃᑯᐊ 
ᐆᒪᔪᓕᕆᔨᕐᔪᐊᒃᑯᑦ ᓄᓇᕗᒥ ᑖᓐᓇ ᖃᐅᔨᓴᕐᓂᖅ 
ᑐᓂᔭᐅᓚᐅᕐᒪᑦ ᐊᒻᒪᓗ ᐅᕙᒍᑦ ᐊᕙᑎᓕᕆᔨᒃᑯᑦ 
ᑖᓐᓇ ᒫᓐᓇ ᐊᑐᖅᑕᕗᑦ ᓱᓐᓂᓚᖏᑦᑐᖅ ᑖᕗᖓ 
ᑐᒃᑑᑎᖏᓐᓄᑦ ᖃᒪᓂᕐᔪᐊᑉ ᒥᒃᓵᓄᑦ ᐊᒻ, 
ᑰᑕᑖᓚᖏᑦᑐᑦ. ᑖᓐᓇ ᓄᖅᑲᖅᑎᑦᓯᓚᖏᑦᑐᑦ.  

ᒪᖃᐃᓐᓂᖅ ᐃᓄᖕᓄᑦ ᐃᓱᒪᕝᕕᖃᖏᑦᑐᖅ ᒫᓐᓇ 
ᓱᓕ, ᑖᓐᓇ ᖃᒪᓂᕐᔫᑉ ᑐᒃᑑᑎᖏᑦ 
ᑲᑕᒃᐸᓪᓕᐊᕋᐅᔭᖅᑑᒐᓗᐃᑦ ᑭᓯᐊᓂ ᒫᓐᓇᐅᔪᖅ 
ᓈᒻᒪᒃᑐᖅ ᓱᓕ. ᐊᒻᒪ ᐅᖃᖅᓯᒪᔪᒍᑦ ᑖᓐᓇ 
ᐊᑐᐊᖅᑕᕗᑦ ᒫᓐᓇᒧᑦ ᑖᕗᖓ ᓯᕗᓂᒃᓴᒧᑦ 
ᒫᓐᓇᐅᔪᖅ ᑎᐊ’ᓇ ᐊᑐᐊᕐᓂᐊᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

ᑲᑎᒪᓂᖅ ᖁᕐᓗᖅᑑᒥ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᓇ 
ᐊᐱᖅᑯᑎᒋᔪᒪᓂᐊᖅᑕᕋ. 
 
ᑕᐃᔅᓱᒪᓂ ᑲᑎᒪᓂᖃᕐᓂᐊᕋᑦᑕ ᑲᑎᒪᓂᕐᒥᑦ ᑐᒃᑐᐃᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑲᑎᒪᓂᖅ ᑖᓐᓇ 
ᖁᕐᓗᖅᑐᒥᓐᓂᐊᖅᖢᓂ ᑐᒃᑐᒥᒃ 
ᑲᑎᒪᕐᔪᐊᕈᑎᖃᕐᓂᖅ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᒐᒃᑯ 
ᑎᓴᒻᒥᐅᓚᐅᖅᑐᒥ ᑲᑎᒪᕐᔪᐊᖅᑎᓪᓗᑕ 
ᐅᖃᓚᐅᖅᓯᒪᔪᖅ ᑲᑎᒪᖃᑕᐅᓂᐊᖅᑐᒡᒎᖅ ᑕᐃᒃᑯᐊ 
ᐊᒃᑐᖅᑕᐅᓗᐊᖅᑐᑦ. 
 
ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓗᓕᖃᐅᑯᓘᔭᖅᑐᓂᒃ 
ᑐᓴᐅᒪᔾᔪᑎᓂᒃ ᑐᓐᓂᖁᑎᖃᓚᐅᖅᓯᒪᔪᑦ ᑐᒃᑐᑦ 
ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᓄᓇᕘᒥ ᐸᕐᓇᐃᔨᓂᒃ 
ᔭᓐᓄᐊᕆ 2017-ᒥ ᐊᒻᒪᓗ ᐱᔾᔪᑎᒋᓪᓗᒋᑦ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ.  
 
ᑎᑎᕋᖅᑕᐅᓯᒪᓂᐊᕐᒪᑦ, ᒥᓂᔅᑕ  
ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᖁᕐᓗᖅᑐᒥᓗ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᖃᑕᐅᓂᐊᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 



ᕿᑎᖅᑰ, ᕕᕝᕗᐊᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2392 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑎ, ᒫᓐᓇ 
ᓇᓗᓇᐃᖅᓯᔪᓐᓇᖏᑦᑐᖓ. ᑭᒃᑯᑦ 
ᑲᑎᒪᖃᑕᐅᓂᐊᕐᒪᖔᑦ ᑭᓯᐊᓂ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑕᐃᒃᑲᓃᓐᓂᐊᖅᑐᑦ. ᐊᒻᒪᓗ 
ᓄᓇᑦᓯᐊᕐᒥᐅᑦ ᒐᕙᒪᒃᑯᖏᑦ ᖁᕐᓗᖅᑑᕐᒥᓐᓂᐊᖅᑐᖅ. 
ᖁᕐᓗᖅᑑᒥ ᐊᖑᓇᒃᓱᓕᕆᔩᑦ 
ᑕᐃᒃᑲᓃᓪᓚᕆᖕᓂᐊᖅᑐᑦ. 
ᑲᑎᒪᔾᔪᑎᒃᓴᖃᔮᖏᑦᑐᒍᓪᓘᓐᓃᑦ ᒫᓐᓇᒧᑦ. 
 
ᑭᓯᐊᓂ ᑕᐃᒃᑯᐊ ᐊᒃᑐᖅᑕᐅᔪᑦ ᑕᐃᒪᐃᓕᑎᓪᓗᖓ 
ᓄᓇᕗᒻᒥᐅᑕᐃᑦ ᓄᓇᕗᑦ ᒐᕙᒪᒃᑯᖏᑦ ᓄᓇᑦᓯᐊᑉ 
ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ 
ᑕᐃᑲᓃᓐᓂᐊᖅᖢᑕ ᑐᒃᑐᑉᐸᒃᑐᑦ ᑐᒃᑐᓕᕆᔪᑦ 
ᓄᓇᑦᓯᐊᕐᒥᐅᑦᑕᐅᖅ ᑕᐃᒪᐃᑦᑐᓕᕆᔨᒥᖕᓂᒃ 
ᐅᐸᒃᑎᑦᑎᓂᐊᖅᑐᒃᓴᐅᖕᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᐊᐱᕆᒐᒃᑯ 
ᑎᓴᒻᒥᐅᓚᐅᖅᑐᒥ ᐅᖃᓚᐅᖅᑐᖅ ᑲᑎᒪᔾᔪᑎᒃᓴᐃᑦ 
ᓱᓕᒎᖅ ᐱᔭᕇᖅᑕᐅᓯᒪᖏᑦᑐᑦ. 
ᓇᓗᓇᐃᖅᓯᔪᓐᓇᖅᐹ ᑐᒃᑐᓕᕆᓗᑎᒃ 
ᑲᑎᒪᕐᔪᐊᓕᕈᑎᒃ ᑕᖅᑲᐅᖓ ᒪᑐᐃᖓᓂᐊᕐᒪᖔᖏᑦ 
ᐊᒻᒪᓗ ᖃᓄᑎᒋᑦ ᑲᑐᓯᒪᓗᑎᒃ 
ᑲᑎᒪᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ  (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᑲᑎᒪᕐᔪᐊᕐᓂᖅ 
ᑕᖅᑲᐅᖓ ᒪᑐᐃᖓᓂᐊᖅᑐᖅ. 
ᒪᑐᓯᒪᖃᑦᑕᕆᐊᖃᔾᔮᖅᑰᖏᑦᑎᐊᒻᒪᕆᒃᑐᒍᑦ 
ᒪᑐᓯᒪᖃᑦᑕᔾᔮᖏᑦᑐᒍᑦ. ᒪᑐᐃᖓᐃᓐᓇᕐᓂᐊᖅᑐᒍᑦ 
ᑕᖅᑲᒃᑯᓄᖓ ᑭᓯᐊᓂ ᖃᓄᐃᑦᑐᒥᒃ ᐃᒡᓗᕐᔪᐊᕐᒥᒃ  

ᐊᑐᕐᓂᐊᕐᒪᖔᕐᒪᑦ ᓇᓗᔪᖓ ᐃᒻᒪᖄ 
ᐸᖕᒥᐅᑐᐃᓐᓇᕆᐊᓕᒃᓘᓐᓃᑦ ᑐᒃᑐᑦ 
ᐊᐅᓚᖃᑦᑕᒐᖅᑎᑐᑦ ᒪᑐᓯᒪᖃᑦᑕᕆᐊᖃᖅᑰᖏᑦᑐᒍᑦ 
ᑕᖅᑲᒃᑯᓄᖓ ᐊᒃᑐᐃᔪᐃᓐᓇᐅᖕᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖃᑎᒌᖁᔨᖏᒻᒪᑕ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ 
ᑐᒃᑐᑦ ᐅᓄᕐᓂᖏᑦ ᓇᓕᖅᑯᑕᖅᑕᐅᓯᒪᓂᖏᑦ 
ᕿᑎᕐᒥᐅᓂ. ᐆᒃᑑᑎᒋᓗᒍ ᑐᑭᓯᐊᔪᖓ ᐃᖅᑭᓖᑦ 
ᑎᑎᕋᕐᕕᖏᑦ ᐊᖏᖃᑎᖃᖏᑦᑐᑦ 
ᖃᔅᓯᐅᓇᓱᒋᔭᐅᒐᓗᐊᕐᒪᖔᖏᑦ ᑖᒃᑯᐊᓗ 
ᐋᖅᑭᒃᓱᖅᑕᐅᓯᒪᓚᐅᖅᓯᒪᓪᓗᑎᒃ ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ ᑎᑎᕋᖅᑕᐅᓯᒪᖕᒪᑦ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᓇᓕᐊᒃ ᑐᒃᑐᑦ 
ᐅᓄᕐᓂᕆᔭᐅᓂᖏᑦ ᒪᓕᒃᑕᐅᖕᒪᖔᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ ᑐᒃᑐᑦ ᓈᓴᖅᑕᐅᑎᓪᓗᒋᑦ 
ᓇᓕᖅᑯᑕᖅᑕᐅᑎᓪᓗᒋᑦ ᑭᒡᓕᖃᖏᒻᒪᑕ. 
ᑭᒡᓕᖃᖂᖏᒻᒪᑕ ᑕᒪᒃᑮᒃ ᓄᓇᑦᓯᐊᕐᒥᐅᑦ 
ᓄᓇᕗᒻᒥᐅᓪᓗ ᑲᑐᔾᔨᓪᓗᑎᒃ ᓈᓴᐃᖃᑦᑕᖅᑐᑦ 
ᐊᒻᒪᓗ ᖃᐅᔨᓴᖅᑕᐅᕙᒃᖢᑎᒃ ᑕᐃᒃᑯᐊ 
ᓈᓴᖅᑕᕕᓃᑦ ᑕᒪᒃᑭᒃ ᐊᒥᖅᑳᖅᑕᐅᓪᓗᑎᒃ.  
 
ᓈᓴᐅᑎᖏᑦ ᐊᖏᖃᑎᒌᒍᑎᒋᔭᕗᑦ ᑐᒃᑐᑦ 
ᐅᓄᕈᓐᓃᖅᐸᓪᓕᐊᖕᒪᖔᖏᑦ ᑕᐃᒪᖓᓕᒫᖅ ᑕᐃᒪ 
ᓇᐅᒃᑯᑦ ᑕᒻᒪᖅᓯᒪᔪᖅᑕᖃᖅᐳᑦ 
ᐅᔾᔨᖅᓱᑦᑎᐊᕆᐊᖃᖅᑐᒍᑦ ᐊᑦᑎᒃᑐᓃᓕᕌᖓᑕ 
ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ 
ᐅᓄᖅᓯᕙᓪᓕᐊᒃᑲᓐᓂᕈᓐᓇᕐᓂᐊᕐᒪᑕᓗ. 

ᒪᑯᐊᓗ ᐊᖑᔭᐅᔪᓐᓇᖅᑐᖅ ᐅᓄᕐᓂᖏᑦ 
ᐅᔾᔨᖅᓱᑦᑎᐊᕆᐊᖃᖅᑐᒍᑦ ᑐᒃᑐᑦ ᐅᓄᕐᓂᖏᑦ 
ᐊᑦᑎᖕᓂᖅᐹᖑᓕᕌᖓᑕ ᑕᐃᒪᓐᓇ ᐱᐅᓯᖏᑦ 
ᒪᓕᑐᐃᓐᓇᖅᖢᓂᒋᑦ ᐊᑦᑎᒃᓯᕙᒃᖢᑎᒃ 
ᖁᕝᕙᓯᓕᖅᐸᒃᖢᑎᒃᓗ. 
 
ᕿᖓᐅᑉ ᑐᒃᑐᖁᑎᖏᑦ ᓄᓇᑦᓯᐊᑉ  ᐅᕝᕙᓘᓐᓃᑦ 
ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᒍᑎᖃᖏᑦᑐᑦ 
ᓇᓕᖅᑯᑕᖅᑕᐅᓯᒪᖕᒪᑕ. ᐊᑦᑎᖕᓂᖅᐹᒦᑎᓪᓗᒋᑦ 
ᐊᒻᒪᓗ ᐅᓄᕐᓂᖅᐹᖓᓃᑎᓪᓗᒋᑦ ᑖᒃᑯᐊᖑᖤᖅᐳᑦ 
ᐊᑯᓐᓂᐊᓃᑦᑐᒥᒃ ᓈᓴᐅᒻᒥ ᐊᑐᖤᓕᖅᐳᒍᑦ. 
ᑕᐃᒪᓐᓇ ᓇᓕᖅᑯᑕᖅᑕᐅᖃᑦᑕᖅᑐᑦ. 
 
ᐄ, ᐃᓚᖏᑦ ᑕᐃᒃᑯᐊ ᐃᓄᐃᑦ ᐅᖃᕐᓂᐊᖅᑐᑦ ᐅᓇ 
ᑕᒻᒪᖅᑐᖅ ᑕᐃᒪᐃᓕᔪᖃᕐᓂᐅᓴᑐᐃᓐᓇᖅᑐᑦ ᑭᓯᐊᓂ 
ᖃᐅᔨᒪᔪᕐᔪᐊᑦ ᓈᓴᕈᓯᖏᓐᓂᒃ ᐊᑐᖅᖢᑕ 
ᑕᐃᒪᐃᓕᐅᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ, 
 ᒥᔅᑐ ᒪᐃᓐ. 
 
ᐊᐱᖅᑯᑦ 374 - 5(2): ᖃᖓᑕᓲᖅᑏᑦ 

ᑐᒃᓯᕌᕆᔭᖓ ᑲᑎᒍᒪᓂᕐᒧᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᑎᑎᕋᒃᑲᓐᓂᕋᒃᒪ. ᒥᓂᔅᑕ  
ᐱᕙᓪᓕᐊᑎᑦᓯᓂᕐᒧᑦ ᐊᐱᖅᓱᕈᐊᖅᖢᒍ 
ᑐᑭᓯᒃᑲᓐᓂᕈᐊᖅᖢᖓᓗ ᐊᐱᕆᓱᐊᖅᐸᕋ ᒫᓐᓇᐅᔪᖅ. 
 
(ᑐᓵᔨᑎᒍᑦ) ᐅᖃᖅᑎ, 
ᑐᑭᓯᓇᖅᓯᑎᑦᑎᒋᐊᒃᑲᓐᓂᖁᑦᖤᖅᐸᕋᐅᓇ  

ᐅᖃᓕᒫᖅᑲᐅᔭᖏᓐᓂᒃ ᐊᒻᒪᓗ ᑐᑭᓯᐊᓂᕋ 
ᒪᓕᒃᖢᒋᑦ ᓄᓇᕗᑦ ᒐᕙᒪᒃᑯᑦ ᕗᔅ ᑎᐊᒃᑯᓪᓗ 
ᑲᓇᐃᑎᐊᓐᑯᓪᓗ ᐊᑕᐅᓯᖑᖁᔨᓂᖏᓐᓂᒃ 
ᐊᑭᕋᖅᑐᕐᒪᑕ. 
 
ᐅᓇ ᐊᐱᖅᑯᑦ ᑐᑭᓯᓇᑦᓴᐅᑎᒋᖅᑰᖅᑐᖅ ᒥᓂᔅᑕ 
ᓇᓗᓇᐃᖅᓯᖃᐅᖕᒪᑦ ᓄᓇᕗᑦ ᒐᕙᒪᒃᑯᓐᓄᒡᒎᖅ 
ᐃᓱᒪᓕᐅᕈᑕᐅᖏᑉᐸᑦ ᑖᒃᑯᐊ ᑲᑎᑉᐸᑎᒃ 
ᐊᑕᐅᓯᓐᖑᖅᐸᑎᒃ  ᐅᕝᕙᓘᓐᓃᑦ ᐋᒃᑲ ᑭᓯᐊᓂ 
ᐃᓱᒪᒃᓴᖅᓯᐅᕈᑎᒋᖃᓯᐅᑎᔭᕕᓂᖓ, ᑲᑎᑉᐸᑎᒃ 
ᑖᒃᑯᐊ ᐃᓘᓐᓃᑦ ᐋᒃᑲᓘᓐᓃᑦ, ᐱᐅᒋᕕᐅᒃ 
ᐱᐅᒋᖏᑉᐱᐅᒃᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓇ 
ᐅᖃᖃᑦᑕᖅᓯᒪᒐᑦᑎᒍᑦ ᐱᓯᓂᓯᖑᒐᒥᒃ 
ᐊᑕᐅᓯᖑᕈᒪᒍᑎᒃ ᐊᑕᐅᓯᖑᖅᐳᑦ. ᐃᒪᐃᓕᔪᒍᓪᓕ, 
ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᒪᓕᒐᑦ, 
ᑲᑎᓐᓂᐊᖅᐸᑕ ᒪᓕᒐᓂᒃ ᒪᓕᒋᐊᖃᖅᑎᑦᑎᓲᖑᖕᒪᑕ 
ᐊᒻᒪᓗ ᐅᖃᖅᓯᒪᓪᓗᑕ ᐱᔨᑦᑎᕈᑏᑦ ᓄᓇᕗᒻᒥ, 
ᓄᓇᕗᒻᒥᐅᓄᑦ ᑐᕌᖓᒋᐊᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑐᑭᓯᐅᒪᓂᕋ 
ᒪᓕᒃᖢᒍ ᑕᐃᒪ ᓄᓇᕗᑦ ᒐᕙᒪᒃᑯᑦ ᐊᑭᕋᖅᑐᖅᑐᑦ  
ᐱᐅᒃᓴᖏᑦᑐᑦ ᐅᑯᐊ ᕗᔅ ᑎᐊ ᑲᓇᐃᑎᐊᓐᑯᑦ 
ᐊᑕᐅᓯᖑᕈᒪᓂᖏᓐᓂᒃ. ᓱᓕ ᑐᑭᓯᖏᑦᑐᖓ  

ᑕᒻᒪᕐᒪᖔᕐᒪ ᑕᒻᒪᖏᒻᒪᖔᓪᓘᓐᓃᑦ. 
 
ᑖᓐᓇᓴᐃᓐᓇᖅ ᐊᐱᖅᑯᑎᒋᕙᕋ ᑐᑭᓯᖏᑕᕋ ᓱᖕᒪᑦ 
ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᖕᒪᖔᑕ 
ᐊᑭᕋᖅᑐᕐᒪᖔᑦ ᐃᓱᒪᓕᐅᖅᐸᑦ ᐱᓯᓂᓯᐅᖕᒪᑕ ᐃ, 
ᓄᓇᕗᑦ ᒐᕙᒪᒃᑯᑦ ᐊᐱᕆᒃᑲᓐᓂᖅᐸᒃᑲ ᑲᑎᑉᐸᑎᒃ 
ᐱᐅᒋᕕᐅᒃ ᐱᐅᒋᖏᑉᐱᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ  (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᐃᓕᐅᖅᑐᖓᐃ 
… ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᖅᑐᒍᑦ ᐊᒻᒪ ᐅᑯᐊ 
ᕗᔅᑎᐊᒃᑯᑦ ᑲᓇᐃᑎᐊᓐᑯᓪᓗ ᐊᑕᐅᓯᖑᕈᒪᓂᖏᑦ 
ᐊᑭᑦᑐᕋᐅᑎᓕᕆᓂᕐᒧᑦ ᑲᑎᒪᔩᓂᒃᑯᐊ 
ᐃᓱᒫᓘᑎᖃᓚᐅᕐᒪᑕ ᑕᖅᑲᒃᑯᐊ ᐃᓄᐃᑦ 
ᐃᓱᒪᒋᓪᓗᒋᑦ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᓲᕐᓗ 
ᐊᑕᐅᓯᖑᖅᐸᑕ ᒪᓕᒐᕐᓂᖅ ᐊᑐᕆᐊᖃᖅᑕᖏᓐᓂᒃ 
ᐃᓕᐅᖃᐅᕝᕕᒋᓗᒍ. 
 
ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᖅᑐᑦ 
ᓇᓗᔪᒍᑦ ᖃᓄᐃᓕᖓᓂᐊᕐᒪᖔᑦ ᖃᓄᐃᑦᑐᓂᒃ 
ᒪᓕᒋᐊᖃᖅᑎᑦᑎᓂᐊᕐᒪᖔᑦ ᑲᓇᑕᒥ 
ᐃᖏᕐᕋᔾᔪᑎᓕᕆᔨᒃᑯᑦ ᑭᓯᐊᓂ 
ᐃᓚᒋᔭᐅᖃᑕᐅᔪᒪᒍᑦ. 
ᑭᓯᐊᓂ ᓇᖕᒥᓂᕆᔭᐅᒐᒥᒃ ᐃᓱᒪᓕᐅᖅᑎᐅᔪᑦ 
ᐊᑦᑕᓇᔾᔭᐃᒃᑯᑎᓂᒃ ᐃᓕᓯᓯᒪᔪᒪᓂᐊᖅᑐᒍᑦ ᓄᓇᕗᒥ 
ᐊᑐᖅᑕᐅᓂᐊᖅᑐᓂᒃ. 
 
ᐅᖃᖅᑲᐅᒐᒪ ᑲᑎᖏᑉᐸᑎᒃ ᕗᔅᑎᐊᒃᑯᑦ 
ᑲᓇᐃᑎᐊᒃᑯᑦ ᓱᓖᓛᒃ 
ᐃᖅᑲᓇᐃᔭᖃᑎᒋᒋᐊᖃᕐᓂᐊᖅᑕᕗᑦ ᑭᓯᐊᓂ  
ᐊᑕᐅᓯᖑᕈᒪᓂᖅ ᑖᓐᓇ ᓴᖅᑭᑕᐅᓯᒪᓕᖅᑐᖅ 
ᑲᑎᑉᐸᑕ ᑭᓱᓂᒃ ᐊᑦᑕᓇᔾᔭᐃᒃᑯᑎᓂᒃ 
ᐃᓕᓯᔪᒪᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᓱᒪᒐ ᐊᓯᔾᔨᖅᐸᕋ ᐃᑲᔪᖅᑐᐃᔪᑦ 
ᐊᑕᐅᓯᖑᖅᑎᑦᑎᓂᕐᒦᒃ? 
 
>>ᐃᓪᓚᖅᑐᑦ 
 
ᐃᓱᒪᔪᖓ ᐃᓚᒋᔭᒃᑲ ᐅᑯᐊ ᑭᒃᑯᓕᒫᓪᓗ 
ᐊᒥᖅᑳᕈᑎᖃᓚᐅᕐᒪᑕ ᓇᓗᓕᖅᖢᑎᒃ ᒐᕙᒪᒃᑯᑦ 
ᖃᓄᐃᓕᖓᔾᔪᑎᖃᕐᒪᖔᑕ. 
 
ᒐᕙᒪᒃᑯᑦ ᐃᓕᓯᖃᑕᐅᑎᓪᓗᒋᑦ ᑲᓐᖑᓇᖅᑐᑦ ᑖᒃᑯᐊ 
ᓴᖅᑭᑎᑕᐅᓂᐊᖅᐸᑦ ᐅᓂᒃᑳᑦ ᒪᓕᒡᓗᒋᑦ ᒪᓕᒐᐃᑦ? 
(ᑐᓵᔨᒃᑰᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᓇ ᐊᑕᐅᓯᖑᖅᑎᑦᑎᓂᖅ 
ᐅᕙᓃᓐᓂᐊᖅᑐᑦ ᐃᓕᒐᓗᐊᖅᐸᑕ ᐊᑕᐅᓯᕐᒧᑦ 
ᑖᒃᑯᐊ ᑐᒃᓯᕋᐅᑖᑦ ᓴᖏᓂᕆᔭᕗᑦ ᑕᒪᔾᔭ 
ᐊᑕᐅᓯᖑᖅᓯᒪᓪᓗᑦ ᖃᓄᐃᖏᑦᑐᑦ ᓇᓪᓕᐊᑦ 
ᐊᑕᐅᓯᖑᕋᓗᐊᖅᐸᑦ ᐋᒃᑲᓘᓐᓃᑦ ᓇᓪᓕᐊᑐᐃᓐᓇᖅ 
ᑲᖓᑕᓲᑦ ᒐᕙᒪᒃᑯᑦ ᓂᐅᕕᖃᑦᑕᕐᒪᑕ 
ᐆᒃᑐᖃᑦᑕᖅᑐᒍᑦ ᐱᐅᓂᖅᐹᓂᒃ ᐊᑭᑭᓐᓂᖅᓴᓂᒃ. 
 
ᑖᓐᓇ ᑐᒃᓯᕋᐅᑎ ᑕᐃᒪ ᐅᕙᖓᑦ 
ᐋᓐᓂᐊᖅᑐᓕᕆᓃᓐᓇᕐᒧᑦ ᐲᓐᓇᓚᐅᕋᑦᑎᒍᑦ 
ᐃᖏᕐᕋᔭᒃᑐᓪᓗ ᐊᐅᓪᓚᖅᑎᑕᐅᔪᑦ ᐊᒻᒪᓗ 
ᐃᓚᖓᒍᑦ ᑭᒃᑯᓪᓕᒫᓄᑦ ᐊᑐᖅᑕᐅᔪᑦ 
ᓂᐅᕕᖅᑎᓪᓚᕆᐅᑎᓪᓗᑕ ᐊᖏᓂᖅᐹᓂᒃ ᖃᖓᑕᓲᑦ 
ᐱᔫᒥᓵᕋᓱᓪᓚᕆᒃᑲᑦᑕ ᐱᐅᔪᓂᒃ ᓴᖅᑭᑎᑦᓯᓂᖅ ᐊᒻᒪ 
ᓂᕆᐅᒃᖢᑕ ᐅᓇ ᐊᑕᐅᓯᖑᖅᐸᑕ ᐋᒃᑲᓘᓐᓃᑦ 
ᑖᒃᑯᐊ ᖃᖓᑕᓲᑦ ᐃᓱᒪᓕᐊᕆᔭᖓ ᓇᖕᒥᓂᖅ. 
ᑕᐃᒪ ᐱᒍᑎᒃ ᑲᓇᑕᒥ ᖃᖓᑕᔫᓕᕆᔨᒃᑯᑦ 
ᐃᓕᓯᒋᐊᓖᑦ ᐊᑐᖅᑕᐅᔪᒃᓴᓂᒃ, ᑕᐃᒪᓐᓇ 
ᐃᓱᒪᑎᓪᓗᒋᑦ ᐊᑐᖅᑕᐅᔪᒃᓴᓂᒃ 
ᒪᓕᒃᑕᐅᓂᐊᖅᑐᓄᑦ. 
 
ᑖᒃᑯᐊ ᑐᑭᓯᒍᑎᒃᓴᐃᑦ ᐊᔪᖏᑉᐸᓘᓐᓃᑦ ᑖᒃᑯᐊ 
ᐱᔫᒥᓵᕈᑏᑦ ᑎᒥᖓ ᐊᒻᒪᓗ ᑲᓇᑕᒥ  

ᐃᖏᕐᕋᔪᓕᕆᔨᒃᑯᑦ ᐱᔪᓐᓇᖅᑐᑦ ᑐᑭᓯᔾᔪᑎᒃᓴᓂᒃ 
ᐱᔪᒪᒍᑎᒃ ᑕᐃᒪᓐᓇ ᐊᐱᕆᔪᓐᓇᖅᑐᑦ 
ᐱᓇᓱᒍᒪᒍᑎᒃ ᑐᑭᓯᔪᒪᓂᕐᒧᑦ.  
 
ᐅᖃᖅᑲᐅᒐᒪ ᐅᐊᑦᓯᐊᖅ ᐅᕙᓂ ᒪᓕᒐᓕᒃ 
ᕿᒥᕐᕈᔪᖓ ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖏᓐᓂᒃ 
ᐅᕝᕙᓘᓐᓃᑦ ᓴᖅᑭᑦᑎᓂᐊᕐᒪᖔᒃᑭᓘᓐᓃᑦ ᐋᒪᐃ 
ᓱᓕ ᐃᓱᒪᓕᐊᕆᓯᒪᖏᑕᕋ ᐅᕗᖓ 
ᒪᓕᒐᓕᐅᕐᕕᖕᒧᑦ. ᐅᒃᐱᕆᖓ ᓱᓕ 
ᑕᐃᒪᐃᓕᐅᖅᑐᖓ, ᖁᔭᓐᓇᒦᒃ ᐊ 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 375 - 5(2): ᑐᑦᑐᐃᑦ ᐊᒥᓲᓂᖏᓐᓂᒃ 

ᓈᓴᐃᓃᑦ (ᒥᑭᓐᖑᐊᖅ) 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕙᑎᓕᕆᔨᒃᑯᓐᓄᑦ ᑖᓐᓇ ᐅᖃᐅᓯᕆᔭᕋ 
ᐊᐱᖅᑯᑎᖃᖅᑎᓪᓗᖓ ᐊᕙᑎᓕᕆᔨᒃᑯᓐᓄᑦ.  
 
ᑐᒃᑐᐃᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᑦ ᖃᐅᔨᓚᐅᕋᒪ 
ᐊᒥᓲᓂᖅᓴᐃᑦ ᖃᐅᔨᓴᕈᑏᑦ ᓴᖅᑭᖃᑦᑕᕐᒪᑕ 
ᐊᑐᖅᑕᐅᓪᓗᑎᒃ ᔫᓂᒥ ᐃᒃᑮᕐᓇᓗᐊᖏᓕᖅᑎᓪᓗᒍ 
ᐅᑭᐅᖅᑕᖅᑐᒥ.  
 
ᑕᐃᒪ ᐊᐱᖅᑯᑎᒐ ᓯᕗᓪᓕᖅ ᒥᓂᔅᑕᒧᑦ 
ᐊᕙᑎᓕᕆᔨᒃᑯᓐᓂᑦ ᑖᑦᓱᒧᖓ ᐱᓕᕆᕖᑦ 
ᐊᕙᑎᓕᕆᔨᒃᑯᑦ ᐃᓱᒪᑭᒃᓯᐅᑦᑎᐊᕐᓂᐊᖅᐸᑕ 
ᐃᑲᔪᖅᓱᐃᓗᑏᒃ? ᑕᒻᒪ ᖃᖓᑐᐃᓐᓇᖅ 
ᐊᖑᓇᓱᒃᑎᐅᔪᑦ ᓄᓇᕗᒥ ᐅᑭᐅᖑᒐᓗᐊᖅᐸᑦ  
ᐊᐅᔭᖅ ᐅᑭᐊᒃᓵᖅ ᐃᓚᐅᑎᑕᐅᓗᑎᒃ 
ᖃᐅᔨᓴᐃᓕᖅᑎᓪᓗᒋᑦ ᑐᒃᑐᓂᒃ, ᖁᔭᓐᓇᒦᒃ 
ᓄᓇᕗᒥ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᖁᕕᐊᓱᒃᑐᖓ ᐊᐱᕆᖕᒪᑦ ᐊᐱᖅᑯᑎᓂᒃ 
ᑐᑭᓯᒃᑲᓐᓂᕈᑎᒃᓴᓂᒃ. 
 
ᖃᐅᔨᓴᖃᑦᑕᖅᑐᒍᑦ ᑐᒃᑐᓂᒃ ᐱᔾᔪᑎᖃᖅᖢᑕ 
ᐊᔾᔨᒌᖏᑦᑐᓂᒃ ᔫᓂᒥᑦ ᐱᔾᔪᑎᖃᖏᑦᑐᑦ 
ᐅᑭᐅᕐᓂᖅᐸᑦ ᓂᒡᓚᓗᐊᖏᑉᐸᓪᓘᓐᓃᑦ ᔫᓂᒥ ᑐᒃᑎᑦ 
ᓄᕐᕆᐅᖃᑦᑕᕐᒪᑕ ᐊᒻᒪ ᐊᔾᔨᓕᐅᖅᖢᒋᑦ ᑕᒃᐹᖓᑦ 
ᐊᒥᓲᓂᖅᓴᐅᓕᖃᑦᑕᕐᒪᑕ ᐊᕐᓇᐃᑦ. 
 
ᖃᐅᔨᓴᖃᑦᑕᕐᒥᔪᒍᑦ ᐅᑭᐊᒃᓵᒃᑯᑦ ᖃᑉᓯᓂᒃ ᓂᕐᕇᑦ 
ᓂᕐᕋᖃᓕᕐᒪᖔᑕ ᑕᐃᒃᑯᐊ ᐅᐱᕐᖔᒃᑯᓪᓗ 
ᑕᑯᒃᓴᐅᑎᑦᑎᖃᑦᑕᖅᑐᑦ ᓄᕐᕋᐃᑦ ᐊᓐᓇᓚᐅᕐᒪᖔᑕ 
ᐅᑭᐅᒥᑦ ᐊᒻᒪ ᖃᑦᓯᓐ ᓄᕐᕋᐃᑦ ᐊᒻᒪᓗ 
ᐊᓈᓇᒋᔭᖏᑦ ᐊᕐᓇᐃᑦ ᐊᓐᓇᒃᑐᖅᐸᑦ ᓄᕐᕋᖅ 
ᓇᓚᐅᖃᑕᐅ … ᖃᐅᔨᓴᖅᑕᐅᓂᖏᑦ ᐊᒥᓲᓂᖏᑦ 
ᖃᐅᔨᖃᑦᑕᖅᐸᕗᑦ ᐅᓄᖅᓯᕙᓪᓕᐊᖕᒪᖔᑕ ᑐᒃᑐᐃᑦ. 
 
ᑕᒡᕙ ᖁᒻᒧᒃᐸᓪᓕᐊᔪᑦ ᐊᓐᓇᒃᑐᕌᖓᑕ ᓄᕐᕋᑦ 
ᐊᒻᒪᓗ ᑖᓪᓇ ᖁᖕᒪᑦ ᖁᕝᕙᖅᐸᓪᓕᐊᔪᑦ ᐊᒥᓲᓂᖏᑦ 
ᐅᓄᕐᓂᖏᑦ ᐊᒻᒪ ᐃᓚᐅᑎᖃᑦᑕᖅᑕᕗᑦ ᐃᓄᐃᑦ 
ᐱᔪᓐᓇᕌᖓᑕ ᐃᓛᓐᓂᒃᑯᑦ ᐃᓂᖃᖏᖃᑦᑕᕐᒪᑦ 
ᐃᓛᒃᑯᓐᓂᑦ ᑕᐃᒃᑯᖓᓂ ᖁᓕᒥᒎᓕᒃᑯᑦ ᐊᒻᒪ  
ᐃᓄᖕᓂᑦ ᐃᓚᐅᑎᑕᐅᑲᐃᓐᓇᖃᑦᑕᖅᑐᑦ ᐊᒻᒪ 
ᐃᓄᐃᑦ ᑕᐅᓄᖓ ᑕᑯᓇᖃᑦᑕᖅᑐᑦ ᓇᓃᒻᒪᖔᑕ 
ᑐᒃᑐᑦ ᖃᐅᔨᓴᖅᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᔾᔪᑎᒋᓪᓗᒍ ᑐᑭᒐ ᐃᓚᐅᑎᒋᐊᖃᖅᑕᕗᑦ ᐃᓄᐃᑦ 
ᓄᓇᓕᖕᓂᑦ ᖃᐅᔨᓴᓕᕌᖓᑕ ᐃᓱᒪᒋᓪᓗᒍ ᓄᓇᕗᒥ 
ᐊᓐᖑᑎᓯᒪᔭᕆᐊᖃᖅᑐᒍᑦ ᐅᓪᓗᒥ. 
ᓂᐱᑐᓗᐊᖏᑦᑐᑦ ᐆᒻᒪᔪᓄᑦ ᐸᒡᕕᓵᕆᓗᐊᖏᑦᑐᑦ 
ᖃᐅᔨᓴᐃᓕᕌᖓᑕ. ᑭᓯᐊᓂ ᖃᖓᑕᔪᓂᒃ 
ᖃᐅᔨᓴᖃᑦᑕᕐᒪᑕ ᐊᖑᓇᓱᒃᑐᓕᒫᓂᒃ 
ᐅᖓᓯᒃᑐᐊᓗᖕᒧᑦ ᐊᖑᓇᓱᒋᐊᓲᑦ ᖃᖓᑐᐃᓐᓇᒃᑯᑦ 
ᒪᑯᒐᓗᐊᖅᐸᑦ ᐃᒃᑮᕐᓇᕋᓗᐊᖅᐸᑦ 
ᐅᑭᐊᒃᓵᖑᒐᓗᐊᖅᐸᑦ ᑖᓐᓇ ᐊᖏᖃᑎᒋᔪᓐᓇᖅᐹᖓ. 
ᐃᓄᐃᑦ ᐃᖏᕐᕋᔭᖃᑦᑕᖅᑐᑦ ᐊᖑᓇᓱᒃᑐᑦ 
ᐊᐅᓪᓛᖃᑦᑕᖅᑐᑦ ᓄᓇᕗᑦ ᓄᓇᑦᓯᐊᑉ 
ᑭᒡᓕᐊᓅᕈᓐᓇᖅᑐᓪᓘᓐᓃᑦ. 
 
ᐅᒃᐱᕈᓱᒃᑲᒪ ᓄᓇᓕᖕᒥᐅᑕᐃᑦ ᐃᓚᐅᓗᑎᒃ ᑐᒃᑐᓂᒃ 
ᖃᐅᔨᓴᓕᕌᖓᑕ ᖃᒡᓕᒑᖓᑕ ᑐᒃᑐᓄᑦ 
ᐊᑐᕈᓐᓇᖅᑐᑦ ᑕᐃᒃᑯᓂᖓ ᐃᓄᖃᖏᑦᑐᓂᒃ 
ᖃᖓᑕᔪᕈᓗᖕᓂᑦ. ᒥᓂᔅᑕ ᐊᖏᕈᓐᓇᖅᐹ 
ᐆᒃᑐᕐᓗᑎᒃ ᖃᒪᓂᑦᑐᐊᒥ ᐆᒃᑑᑎᒃᓴᒥᒃ ᐃᓄᐃᑦ 
ᐊᐅᓚᑦᑎᓗᑎᒃ ᖃᐅᔨᓴᕐᓂᕐᒥᒃ ᑐᒃᑐᓂᒃ ᑕᐃᒃᑯᓄᖓ 
ᐃᓄᖃᖏᑦᑐᓂᒃ ᐊᑐᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ, ᐅᖃᕈᓐᓇᖅᑐᖓ ᐃᓄᐃᑦ 
ᐅᖓᓯᒃᑐᓄᑦ ᖃᒧᑕᐅᔭᒃᑯᑦ ᐅᖓᓯᒃᑐᐊᓗᖕᒧᑦ 
ᐅᕙᖓᑦᑕᐅᖅ ᑕᐃᒪᐃᓲᖑᒐᒪ ᖃᐅᔨᒪᔪᖓ  
ᐃᖏᕐᕋᔭᖃᑦᑕᖅᑐᑦ ᐅᖓᑎᒃᑯᑦ. ᐊᒃᑐᐊᖕᒪᖔᑦ 
ᑕᒪᒃᑯᓄᖓ ᐃᓄᖃᖏᑦᑐᓄᑦ ᖃᖓᑕᔪᕈᓗᖕᓄᑦ 
ᐊᒃᑐᐊᖕᒪᖔᑦ ᖃᐅᔨᒪᖏᑕᕋ. ᑕᒡᕙ ᑖᓐᓇ 
ᐊᑐᖅᑕᐅᒐᔭᖅᐸᑦ ᐃᓄᖃᖏᑦᑐᖅ 
ᕿᒥᕐᕈᔪᓐᓇᖅᑕᕗᑦ. ᐊᒻᒪᓗ ᓈᒻᒪᒡᓘᓐᓃᑦ 
ᖃᐅᔨᓴᕈᑎᓗᒍ ᕿᒥᕐᕈᓯᒪᖏᓐᓇᑦᑎᒍᑦ ᒫᓐᓇ 
ᐃᓄᐃᑦ ᐃᓄᖕᓄᑦ ᐅᕝᕙᓘᓐᓃᑦ ᐊᑐᖅᑕᐅᔪᑦ 
ᐃᓄᖃᖏᑦᑐᑦ ᑖᓐᓇ ᐱᖁᑎᐅᖕᒪᑦ ᐃᓄᖃᖏᑦᑐᖅ. 

ᑭᓯᐊᓂ ᑖᓐᓇ ᐱᖁᑎ ᐊᔪᖏᓐᓇᔭᖅᐸᑦ 
ᐊᑐᖅᑕᐅᓂᖓ ᓯᕗᓂᒥ ᓱᓕᔪᑎᑦ 
ᓂᐱᖃᖏᓐᓂᖅᓴᖅ ᓂᐱᓕᐅᒐᓗᐊᖅ ᑭᓯᐊᓂ 
ᓂᐱᑐᖏᑦᑐᖅ ᓇᓗᓇᐃᑦᑎᐊᕆᐊᖃᕋᔭᖅᑕᕗᑦ ᑖᓐᓇ 
ᑕᐅᑐᖅᑰᕈᓐᓇᖅᑕᕋ ᖃᐅᔨᓴᐃᓂᐊᕈᑦᑕ 
ᐊᑕᐅᓰᖅᖢᑎᒃ ᒪᕐᕈᐃᖃᑦᑕᕐᒪᑦ ᒫᓐᓇ ᐅᑉᓗᒥ 
ᐊᒻᒪᓗ ᑭᖑᓂᐊᓂ ᑖᒃᑯᓄᖓ ᐃᓄᖃᖏᑦᑐᓄᑦ 
ᖃᐅᔨᓴᕐᓗᑎᒃ ᑕᒪᓐᓇ ᓇᓪᓕᐊᒃ ᐊᑐᖅᑕᐅᒐᔭᕐᒪᖔᑦ 
ᐱᓪᓗᑎᒃ. ᑖᒃᑯᐊ ᐃᓄᖃᖏᑦᑐᑦ 
ᐊᑭᑭᓐᓂᖅᓴᐅᒐᔭᕆᓪᓗᓂ ᖃᖓᑕᓲᒥᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ.  ᑭᖑᓪᓕᖅᐹᒥᒃ ᐃᓚᒋᐊᕈᑦ 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔨ. ᐃᒪᓐᓇ 
ᐅᖃᕐᓂᓗᒃᑐᖓ. ᐃᓄᓪᓚᑦᑖᑦ ᑐᒃᑐᓂᒃ ᓇᓂᓴᓪᓚᕆᒃ 
ᓄᓇᒥ ᐃᑉᐸᖕᒪᖔᑖ ᖃᐅᔨᒪᕙᖕᒪᑕ. ᐅᑭᐅᓗᒃᑖᖅ 
ᐅᐊᔭᖅᐸᖕᒪᑕ ᐃᒃᑮᕐᓇᕋᓗᐊᖅᐸᑦ 
ᐃᒃᑮᕐᓇᐃᒃᑲᓗᐊᖅᐸᑦ. 
 
ᑭᓯᐊᓂ ᐆᒃᑑᑎᒋᓗᒍ ᐃᓐᓇᐅᔪᖅ 
ᐊᖑᓇᓱᐊᕐᓃᓐᓇᕐᒧᑦ ᐃᓅᓯᓕᒃ ᐊᒃᓱᕉᑎᖃᖅᑐᖅ 
ᐃᓅᓂᓗᒃᑐᖅ ᒪᒃᑯᒃᑐᕐᒥᒃ ᐱᖃᑎᖃᕐᓗᓂ ᑖᓐᓇ 
ᒪᒃᑯᒃᑐᖅ ᓄᑖᕐᒥᒃ ᑕᐃᑉᑯᓂᖓ ᖃᖓᑕᔾᔪᑎᑦᓈᓂᒃ  
ᐊᔾᔨᓕᐅᕆᔫᓪᓗᐊᖅᑐᓂᒃ ᐊᔪᖏᑦᑎᐊᕐᒪᑕ. ᑕᒡᕙ 
ᐃᓄᒃ ᐊᒻᒪ ᒪᒃᑯᒃᑐᖅ ᐱᓕᕆᖃᑎᒌᒃᐸᑕ ᓄᓇᒧᑦ 
ᐊᐅᓪᓛᕐᓗᑎᒃ ᑐᒃᑐᓂᒃ ᐊᔾᔨᓕᐅᕆᔭᖅᑐᕐᓗᑎᒃ 
ᓈᓴᐃᔭᖅᑐᕐᓗᑎᒃ. 
 
ᑕᒪᓐᓇ ᐆᒃᑐᕋᖅᑕᐅᔫᓪᓗᐊᕋᔭᖅᐹ ᐅᑉᓗᒥᒧᑦ  

ᐊᖑᒪᒋᐊᒃᑲᓐᓂᓕᕐᓗᒋᑦ ᐃᓄᐃᑦ 
ᐃᓚᐅᕚᓪᓕᕐᓂᐊᕐᒪᑕ ᑐᒃᑐᐃᑦ ᓈᓴᖅᑕᐅᓂᖏᓐᓂᒃ. 
ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ.  ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᑕᐃᒃᑯᐊ 
drones-ᖑᔪᑦ ᑕᐃᒃᑯᐊ ᐊᑐᖅᑕᐅᒐᔭᕐᓂᖅᐸᑕ 
ᑐᒃᑐᓄᑦ ᓈᓴᐃᕌᖓᑕ ᖃᐅᔨᓴᕐᓂᖅᑲᕌᖓᑕ 
ᓂᐅᕕᕐᕕᒥᐊᕐᒥ ᓂᐅᕕᐊᒃᓴᐅᓱᖅᑐᑦ 
ᐊᑭᑐᓗᐊᖏᑦᑐᑦ ᑕᐃ’ᓇᐃᑦᑐᓂᒃ ᐊᔪᕋᔭᕐᒪᑕ. 
ᑭᓯᐊᓂ ᐊᑭᑐᔪᕐᔪᐊᕐᒥ drone-ᒥ ᐊᑐᕐᓗᓂ ᐃᒻᒪᖃ 
ᐊᑕᐅᓯᖅ ᑖᓐᓇ drone $100,000 ᐅᖓᑖᓂ 
ᐊᑭᖃᕋᔭᕐᓇᕐᓕᐊᖅ ᑕᐃᒃᑯᐊ drones 
ᖃᓂᑦᑐᐃᓐᓇᕐᒧᑦ ᐊᒻᒪᓗ ᓂᒡᓕᓇᓗᐊᖏᑉᐸᑦ 
ᐊᔪᖏᒻᒪᑕ. 
 
ᑕᐃᒃᑯᐊ ᖃᐅᔨᓴᕐᓂᕐᒧᑦ ᐊᑐᖅᐸᑕ drones 
ᐃᓱᒪᔪᖓ satellite-ᑯᕆᐊᖃᕋᔭᖅᑐᑦ ᐊᒡᓛᑦ 
ᐅᖓᓯᒃᑐᒧᑦ ᐊᐅᓪᓚᖅᑕᕆᐊᖃᕋᔭᕐᒪᑦ ᐊᒻᒪ 
ᐊᐅᓪᓛᖃᑦᑖᕐᓗᓂ ᖃᐅᔨᓴᕐᓂᒃᑯᑦ ᑕᐃᒃᑯᐊ 
ᒥᑭᑦᑐᑦᓈᑦ ᐅᕙᒃᑯᓪᓕ ᐊᔪᕋᔭᖅᑰᕐᒪᑕ ᑕᐃᒃᑯᐊ 
ᓂᐅᕕᕐᕕᒥᐊᕐᓂ ᓂᐅᕕᐊᒃᓴᐅᓱᖅᑐᑦ drones. 
 
ᑭᓯᐊᓂ ᐃᑲᔪᖅᑐᐃᔪᖓ ᐃ, ᐃᓄᐃᑦ ᖃᐅᔨᓴᕐᓂᕐᒥᒃ  
ᐃᓚᐅᑦᑕᖅᑐᑦ ᐊᒻᒪ ᐃᓚᐅᖏᓐᓇᖅᑕᕐᓂᐊᑦ ᑖᓐᓇ 
ᖃᐅᔨᓴᕐᓂᐅᔭᕌᖓᑕ ᓂᕐᔪᑎᑦ ᑐᒃᑐᓂᒃ ᓇᓄᕐᓂᒃ 
ᓱᓇᐅᒐᓗᐊᖅᐸᑦ ᑖᒃᑯᐊ ᐃᓄᐃᑦ ᓄᓇᓕᖕᓂ 
ᐃᓚᐅᑦᑕᕆᐊᖃᖅᑐᑦ. ᒪ’ᓇ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ 
ᐱᕕᖃᕈᓐᓃᕐᒪᑦ ᐃᓚᒋᐊᒃᑲᓐᓂᕈᓐᓇᐃᓪᓕᓪᓗᓂᓗ. 
ᑲᑎᒪᔾᔪᑎᑦᑎᓐᓄᑦ ᒫᓐᓇ ᑲᔪᓯᓂᐊᖅᑐᒍᑦ. 
ᑎᑎᖃᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 026 - 5(2): ᓇᒻᒥᓂᖅ 

ᐃᒡᓗᖃᖅᑎᑦᑎᓂᕐᒧᑦ ᐱᓇᓱᐊᒐᐃᑦ - 
ᐃᓄᐃᑦ ᐱᖃᑕᐅᓂᖏᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐊᐱᖅᑯᑎᒐ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᑖᒃᑯᐊ ᑕᑕᑎᕈᑎᓂᒃ ᑐᒃᓯᕋᐅᑏᑦ.  
 
ᓇᖕᒥᓂᖃᕐᓂᖅ ᓄᓇᕗᒥ ᖃᐅᔨᒪᓗᒃᑖᕋᑦᑎᒍᑦ 20 
ᐳᓴᓐ ᐊᑦᑎᖕᓂᖅᐹᖑᔪᖅ ᐆᒃᑐᖃᑦᑕᖅᑐᓂᒃ 
ᐃᒡᓗᑖᕋᓱᖕᓂᕐᒧᑦ ᑖᒃᑯᐊ ᑕᑯᒃᓴᐅᔪᑦ ᓇᖕᒥᓂᖃᖅᑐᑦ 
ᓄᓇᕗᒥ ᐊᒻᒧᒃᐸᓪᓕᐊᖕᒪᑕ ᐆᒃᑐᖅᑐᑦ. 
 
ᑐᓗᖅᑕᕈᑏᑦ ᐊᒥᓲᖕᒪᑕ ᐅᓄᖅᑑᖕᒪᑕ ᐱᓇᓱᐊᕐᓂᖅ 
ᐃᒡᓗᒃᑖᕋᓱᖕᓂᕐᒧᑦ ᓇᖕᒥᓂᖅ ᐊᒻᒪᓗ ᑮᓇᐅᔭᐃᑦ 
ᐊᒻᒪᓗ ᐊᑭᖏᑦ. ᐅᖃᓚᐅᕋᒪ ᐱᔾᔪᑏᑦ ᐊᒥᓲᖕᒪᑕ 
ᐃᒡᓗᑖᕋᓱᖕᓂᕐᒧᑦ. ᐃᓄᐃᑦ ᓇᖕᒥᓂᖃᕐᓂᕐᒧᑦ 
ᐱᓗᐊᖃᑦᑕᖅᓯᒪᖏᒻᒪᑕ ᐊᒻᒪ ᐃᒡᓗᕐᔪᐊᓂᒃ  
ᐊᑐᖅᑕᖏᓐᓂᒃ ᐊᓯᐊᓅᕈᒪᒍᑎᒃ ᐱᓇᓱᒃᓗᑎᒃ. 
 
ᐃᓚᖏᑦ ᐃᓄᐃᑦ ᐊᔪᖏᑦᑐᑦ ᓇᖕᒥᓂᖃᕐᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᐅᔪᑦ ᓄᓇᕗᒥ $400 
ᑖᓚ ᑖᓐᓇ ᓈᒻᒪᖏᒻᒪᑦ ᐃᑲᔪᖅᓯᒍᑕᐅᖃᑦᑕᖅᑐᖅ  

ᑕᖅᑭᑕᒫᑦ. ᑖᒃᑯᐊ ᐃᓛᒃ ᐃᒡᓗᕐᔪᐊᓂᒃ 
ᐱᑕᖃᖏᓗᐊᖃᑦᑕᕐᒪᑕ ᐱᔭᒃᓴᐃᑦ ᐃᒡᓗᕐᔪᐊᑦ 
ᐊᒻᒪᓗ ᓇᖕᒥᓂᖃᕐᓂᕐᒧᑦ ᓴᐳᔾᔨᓂᕐᒥᑦ. 
 
ᐊᒻᒪᓗ ᐃᓄᐃᑦ ᐅᓄᖅᑐᑦ ᑮᓇᐅᔭᓂᒃ 
ᖃᐅᔨᒪᖏᒻᒪᑕ ᐃᓚᖏᑦ ᓂᐅᕕᕐᓂᕐᒥᒃ ᐃᒡᓗᕐᔪᐊᓂᒃ 
ᓇᖕᒥᓂᖅᑖᕐᓂᐊᖅᑎᓪᓗᒋᑦ ᐊᒻᒪᓗ ᑖᒃᑯᐊᓗ 
ᐊᒃᑐᕐᓂᐊᖅᑕᖏᑦ ᐱᓕᕆᐊᒧᑦ ᑮᓇᐅᔭᓂᒃ 
ᖃᐅᔨᒪᒋᐊᓖᑦ ᐊᒻᒪᓗ ᑮᓇᐅᔭᓂᒃ ᖃᓄᖅ 
ᑎᒍᓯᒋᐊᖃᕐᒪᖔᑕ ᓂᐅᕕᕈᑎᒃᓴᐃᑦ 
ᐃᓚᒋᓂᐊᖅᑕᖏᓐᓄᑦ ᐅᖃᖅᑎ, ᓄᓇᕗᑦ 
ᑐᓐᖓᑎᖃᑦᑕᓕᕐᒪᑦ ᐃᑲᔪᖅᓯᖅᑕᐅᓗᑎᒃᓗ 
ᐃᒡᓗᕐᔪᐊᓄᑦ. 
 
ᐊᑐᖅᑐᐊᖅᑕᐅᔪᓂᒃ ᐃᒡᓗᕐᔪᐊᓂᒃ ᐃᒪᓐᓇ ᒐᕙᒪᒃᑯᑦ 
ᐱᒋᐊᕆᐊᖃᓕᖅᑐᑦ ᑕᒪᒃᑯᓄᖓ ᐊᒻᒪᓗ 
ᐊᔪᕐᓇᖏᓐᓂᖅᓴᐅᓕᖅᑎᓪᓗᒍ ᐃᓄᖕᓄᑦ 
ᑮᓇᐅᔭᐃᓪᓗ ᐊᑐᐃᓐᓇᕈᕐᓗᒋᑦ ᓇᖕᒥᓂᖅᑖᕋᓱᒃᑐᓄᑦ 
ᐃᓄᖕᓄᑦ ᐊᒻᒪᓗ ᑕᒪᓐᓇ ᐋᖅᑭᑦᑎᐊᕐᓗᒍ 
ᓇᖕᒥᓂᖃᕐᓂᕐᒧᑦ. 
 
ᐅᖃᖅᑏ, ᒪᑭᒪᐅᑎᒃᓴᐃᑦ ᑕᒫᓂ ᐊᖏᔫᖕᒪᑕ 
ᐅᒃᐱᕈᓱᒃᑐᖓ ᐱᔪᒪᔪᖃᖃᑦᑕᖅᑎᓪᓗᒍ 
ᓇᖕᒥᓂᖃᕐᓂᕐᒧᑦ ᐃᓄᖕᓂᑦ ᑖᓐᓇ 
ᐱᑕᖃᕈᓐᓃᑐᐃᓐᓇᕆᐊᖃᕐᒪᑦ. 
 
ᐊᐱᖅᑯᑎᒐᓕ ᐅᓇ, ᑖᒃᑯᓄᖓ ᑲᑎᒪᔾᔪᑎᓄᑦ 
ᐃᓕᔭᐅᖁᓪᓗᒍ ᑐᒃᓯᕋᖅᑐᖓ, ᐅᖃᖅᑏ: 
 

1. ᐊᑐᓂ ᓇᖕᒥᓂᖅ ᐊᖏᕐᕋᖅᑖᕈᑎᓄᑦ  
ᐱᓕᕆᐊᖑᔪᑦ ᐊᑖᓂ, ᓇᓗᓇᐃᕐᓗᒋᑦ 
ᐊᐅᓚᓂᐅᔪᖅ ᐊᑐᖅᑕᐅᕙᒃᑐᖅ 
ᕿᒥᕐᕈᓇᓕᖅᑎᓪᓗᒋᑦ, ᐱᖃᓯᐅᑎᓗᒍ 
ᐃᓗᓕᑯᓘᔭᕆᔭᖏᑦ ᐱᓕᕆᔭᐅᖃᑦᑕᖅᑐᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑕ ᐱᔭᐅᑎᓪᓗᒍ 
ᑐᒃᓯᕋᐅᑎᓕᐊᖑᔪᖅ ᑎᑭᓪᓗᒍ ᑭᖑᓪᓕᖅᐹᕐᒥ 
ᐃᓱᒪᓕᐅᕈᑕᐅᔪᖅ ᑖᓐᓇ ᑐᒃᓯᕋᐅᑎᓕᐅᖅᑐᖅ 
ᐊᖏᖅᑕᐅᓂᐊᕐᒪᖔᑦ 
ᕿᐱᓗᒃᑕᐅᓂᐊᕐᒪᖔᓪᓗ: 
 

a. ᐃᓐᓇᑐᖃᐃᑦ ᓇᖕᒥᓂᖅ  

ᐊᖏᕐᕋᖏᑦ 
ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ 
ᓴᓇᔾᔪᑏᑦ 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ 
ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 
ᓄᑖᕈᕆᐊᖅᓯᔾᔪᑏᑦ 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ 
ᐱᒡᒐᕈᑎᖃᖅᑐᑦ ᓇᖕᒥᓂᖅ 
ᐃᒡᓗᖃᖅᑐᑦ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ 
ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ 
ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ 
ᐱᓕᕆᐊᖅ 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ 
ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ 
ᐱᒡᒐᕈᑎᖃᖅᑐᑦ ᐊᖏᕐᕋᖏᓐᓄᑦ 
ᓇᓕᕌᕈᑏᑦ 

 

2. ᐊᑖᓂ, ᓇᓗᓇᐃᕐᓗᒋᑦ ᐃᓘᓐᓇᖏᑦ 
ᐱᔾᔪᑎᐅᔪᑦ ᖃᓄᐃᒻᒪᑦ ᑐᒃᓯᕋᐅᑎᓕᐅᖅᑐᑦ 
ᕿᐱᓗᒃᑕᐅᓐᓂᕐᒪᖔᑕ, ᐊᒻᒪᓗ 
ᖃᔅᓯᐅᓚᐅᖅᐸᑦ ᕿᐱᓗᒃᑕᐅᔪᑦ ᐊᑐᓂ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪᓗ 
ᖃᓄᐃᒻᒪ ᕿᐱᓗᒃᑕᐅᓐᓂᕐᒪᖔᑕ. 
 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ 
ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 
c. ᓄᓇᕗᒥ ᓇᖕᒥᓂᖅᑖᕈᑎᓄᑦ 

ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 
d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 

ᓄᑖᕈᕆᐊᖅᓯᔾᔪᑏᑦ 
e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᓇᖕᒥᓂᖅ ᐃᒡᓗᖃᖅᑐᑦ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ 
ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 
h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ 

ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 
i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᐊᖏᕐᕋᖏᓐᓄᑦ ᓇᓕᕌᕈᑏᑦ 
 

3. ᖃᓄᐃᑦᑐᓂᒃ ᑐᓗᖅᑕᕈᑎᖃᖅᐸᑦ ᐃᓄᐃᑦ 
ᐱᔪᓐᓇᖏᔾᔪᑎᒋᔭᖏᑦ ᑮᓇᐅᔭᓂᒃ  

ᐊᑐᐃᓐᓇᕈᖅᑕᐅᓯᒪᔪᓂᒃ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ 
ᓇᖕᒥᓂᖅ ᐃᒡᓗᑖᕈᑎᓄᑦ? 
 

4. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐱᖃᑕᐅᔪᓐᓇᖅᑐᓄᑦ ᒪᓕᒐᖏᑦ  
ᓇᖕᒥᓂᖅ ᐃᒡᓗᑖᕈᑎᓄᑦ ᐱᓕᕆᔾᔪᑎᔪᖅ 
ᐋᖅᑭᒋᐊᖅᑕᐅᔪᓐᓇᖅᐸ 
ᑎᓕᐅᕆᒃᑲᓐᓂᖁᓪᓗᒋᑦ ᐅᓄᕐᓂᖅᓴᐃᑦ 
ᐃᓄᐃᑦ ᓇᖕᒥᓂᖅᑖᕈᑎᒃᓴᓂᒃ ᑮᓇᐅᔭᓂᒃ 
ᐱᓇᓱᖁᓪᓗᒋᑦ? 
 

5. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᑲᔪᕈᓐᓇᖅᐸᑦ ᐃᓄᖕᓂᒃ 
ᑮᓇᐅᔭᓕᕆᓂᕐᒧᑦ ᖃᐅᔨᒪᓂᖃᖅᑐᑦ 
ᐸᕐᓇᐅᑎᓕᐅᖅᑎᓪᓗᒋᑦ ᓂᐅᕕᕐᓂᕐᒧᑦ 
ᐃᒡᓗᒥᒃ ᐊᒻᒪ ᓇᖕᒥᓂᖅ ᐃᒡᓗᖃᕐᓗᓂ 
ᐸᖅᑭᒡᓯᓂᕐᒧᑦ, ᐊᒻᒪ ᓂᐅᕕᕐᓂᐅᑉ ᐃᒡᓗᒥᒃ 
ᐊᐅᓚᓂᖓᓄᑦ? 
 

6. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᑲᔪᖅᓯᔪᓐᓇᖅᐸᑦ ᐃᓄᖕᓂᒃ ᑮᓇᐅᔭᓄᑦ 
ᐱᔨᑦᓯᕈᑎᓂᒃ ᐱᒐᓱᐊᖅᑎᓪᓗᒋᑦ 
ᐊᑐᖅᑐᐊᕈᑎᓂᒃ ᓂᐅᕕᕈᑕᐅᓂᐊᖅᑐᓂᒃ 
ᐃᒡᓗᒧᑦ ᐅᕝᕙᓘᓐᓃᑦ 
ᐃᒡᓗᓕᐅᕈᑕᐅᓂᐊᖅᑐᒧᑦ? 

ᖁᔭᓐᓇᒦᕐ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᓯᒪᓂᐊᖅᑐᑦ ᑲᑎᒪᔾᔪᑎᕕᓂᕐᓂ.  
ᑎᑎᖃᑎᒍᑦ ᐊᐱᖅᑯᑎᑦ. ᑎᑎᖃᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. 
ᑭᐅᔾᔪᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 
ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 
ᓴᖅᑭᑕᐅᓂᖏᑦ ᑎᑎᖃᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 128 - 5(2): 

ᑎᑎᖅᑲᐅᓯᐊᑦ ᕕᒃᑕ ᓴᒻᒧᖅᑐᖅ 
ᐃᓕᓐᓂᐊᕐᕕᒻᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᖓᓄᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᖅᑭᓄᑦ 
ᓯᑕᒪᓄᑦ ᑭᐅᔭᐅᔪᓐᓃᕐᒪᑦ ᐃᓕᓐᓂᐊᖅᑐᓕᕆᓂᐅᑉ 
ᒥᓂᔅᑕᖓᓄᑦ ᑎᑎᕋᐅᑎᐅᓯᒪᔪᖅ ᐃᒡᓗᓕᒑᕐᔪᖕᒥ 
ᓴᖅᑭᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ.  
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐱᖁᔭᒃᓴᓂᑦ 
ᐊᓯᖏᓐᓂᓪᓗ ᐱᖁᔭᒃᓴᑦ ᓇᐃᓴᐅᑎᓖᑦ 13, 15, 
16, 17 ᐊᒻᒪᓗ 18. ᐃᒃᓯᕙᐅᑕᐅᓂᐊᖅᑐᖅ, ᒥᔅᑕ 
ᒥᑭᓐᖑᐊᖅ.  
 
ᑲᑎᒪᑐᐃᓐᓇᕐᓂᕐᒧᑦ ᑲᔪᓯᒋᐊᓚᐅᓐᖏᓐᓂᑦᑎᓐᓂ, 20 
ᒥᓂᒥᒃ ᓄᖅᑲᖓᓂᐊᖅᑐᒍᑦ. ᐃᓱᑦᑎ. 
 
>>ᓄᖅᑲᑲᐃᓐᓇᖅᑐᑦ 15:51ᒥ ᑲᔪᓯᓪᓗᑎᓪᓗ 
ᑲᑎᒪᑐᐃᓐᓇᓂᕐᒧᑦ 16:12ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. 
ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ. (ᑐᓵᔨᑎᒍᑦ) 
ᑲᒪᑎᓂᖅ ᐱᒋᐊᒃᑲᓐᓂᖁᓕᕐᒥᔭᕋ. 
ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ 
ᐱᖁᔭᔅᓴᖅ 13, 15, 16, 17 ᐊᒻᒪ 18. ᑲᑎᒪᔩᑦ 
ᖃᓄᐃᒍᒪᕚᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᒍᒪᔪᒍᑦ  
ᕿᒥᕐᕈᓂᑦᑎᓐᓂ ᐱᖁᔭᔅᓴᖅ 15, ᐊᒻᒪ 2019-2020-
ᒧᑦ ᑮᓇᐅᔭᖅᑐᕈᑎᔅᓴᕆᔭᖏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᑭᖑᓂᐊᒍᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᔪᓯᒋᐊᓚᐅᓐᖏᓂᑦᑎᓐᓂ ᐅᖃᐅᔾᔨᒍᒪᔪᖓ 
ᑲᑎᒪᔨᓂᑦ ᑕᕝᕗᖓ ᐊᐱᖅᑯᑎᓯ 
ᑐᕌᖓᑎᒋᐊᖃᑦᑕᕐᓗᒋᑦ ᒪᑉᐱᒐᕐᒦᑎᓪᓗᑕ 
ᒪᑉᐱᒐᕐᒦᕝᕕᑎᓐᓄᑦ ᐃᖅᑲᐃᑎᒋᐊᕐᓗᓯᓗ. 
ᐱᓕᕆᐊᖃᕋᑦᑕ 2019-2020-ᒧᑦ 
ᑮᓇᐅᔭᖅᑐᕈᑎᔅᓴᖏᓐᓂᒃ ᒥᔅᓴᐅᓯᔭᐅᓯᒪᔪᓂᑦ 
ᑐᒃᓯᕌᖑᔪᓂᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᑕᕝᕗᖓᑐᐊᖅ ᑐᕌᖓᑎᒐᓱᖃᑦᑕᖅᓯᐅᒃ ᐊᐱᖅᑯᑎᓯ. 
ᒪᑉᐱᒐᖅ G-10-ᒦᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᒥᑭᔫᑕᐅᓂᖅᐹᖏᓐᓂᒃ ᖁᑦᑎᓐᓂᓕᓐᓄᑦ 12-ᒧᑦ 
ᐃᓕᓴᕕᒻᒥ ᐊᐅᓚᓂᖏᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂ 2018-
2019-ᒥ ᓯᕗᓪᓕᐅᑎᓐᓂᐊᑦᑕᔅᓯᖕᓂ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖅᑐᐃᓯᒪᒻᒪᑕ 
ᓯᕗᓪᓕᐅᑎᑕᐅᓯᒪᔭᒥᓂᒃ ᐃᓕᓴᕖᒡᒎᖅ 
ᐃᓕᓴᕆᔭᐅᔾᔪᑎᓕᓐᓄᑦ ᐃᓕᓴᕕᓐᓄᑦ ᐃᓕᓴᐃᔨᓄᑦ, 
ᐃᓕᓴᐃᔨᑖᕐᓂᐊᕐᓗᓯ...  
 
ᐃᒃᓯᕙᐅᑕᖅ: ᐊᒻᒪ ᐄᑯᓗᓪᓗᐊᕕᒃ. ᐊᖏᖅᐱᕼᐃ, 
ᑖᓐᓇ ᐱᖁᔭᒃᓴᖅ 15 ᐱᓕᕆᐊᕆᖅᑳᕈᒪᑉᓗᒎ?  
 
ᐊᖏᖅᐱᕼᐃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐃᓕᓐᓂᐊᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᑕᐃᒪ 
ᐊᐱᕆᒍᒪᓕᖅᑲᕋ ᒥᓂᔅᑕ ᔪᐊᓇᓯ 
ᐃᖅᑲᓇᐃᔭᖅᑎᓂᑦ ᓴᓂᓕᖃᕈᒪᓂᐊᖅᑮᑦ ᑕᕝᕙᓂ 
ᐅᖃᕆᐊᖅᑐᕕᒻᒥ? ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 
ᐊᖏᖅᑭᓰ ᒥᓂᔅᑕᐅᑉ ᐱᓕᕆᔨᖏᑦ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ ᐃᖅᑲᓇᐃᔭᖅᑎᖏᑦ 
ᐃᑎᖅᑎᑦᑑᓪᓗᐊᕈᕕᒋᑦ.   
 
ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑕ, ᒥᓂᔅᑕ 
ᔪᐊᓇᓯ, ᐃᖅᑲᓇᐃᔭᖅᑎᑎᑦ 
ᓇᓗᓇᐃᔭᖅᑑᓪᓗᐊᕈᕕᒋᑦ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, 
ᐃᔅᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ 
ᓗᐃᔅ ᕕᓕᐅᕆᑎ. ᓴᐅᒥᓐᓃᑦᑐᖅ ᑮᓇᐅᔭᓕᕆᔨᒻᒪᕆᒃ 
ᐊᐃᕗᕆᕼᐊᒻ ᓲᓕᒪᓐ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐄᑯᓘᖅᐸᒌᒃᑲᓂᖅᐳᖓ 
ᒥᓂᔅᑕᒧᑦ ᐊᒻᒪᓗ ᑲᑎᒪᔨᐅᖃᑎᒋᔭᒻᓄᑦ. ᑭᕼᐃᐊᓂ 
ᐃᖅᑲᐃᑎᒃᑲᓐᓂᕈᒪᕙᑉᓯ ᑖᒃᑯᐊ ᐅᖃᐅᓯᕆᔭᖅᐳᑦ 
ᑮᓇᐅᔭᖅᑑᑎᒃ ᑐᒃᓯᕋᖅᑕᐅᓯᒪᔪᑦ 2019-2020-ᒧᑦ 
ᐊᐱᖅᑯᑏᑦ ᑐᕌᖓᓂᓗᓐᓂᐊᖅᐸᕼᐃ. G-10 
(ᑐᓵᔨᑎᒍᑦ) G-10 ᐃᓕᓐᓂᐊᖅᑐᓕᕆᔨᒃᑯᑦ 
ᒥᑭᔫᑕᐅᓂᖅᐹᖏᓐᓂ ᖁᑦᑎᓐᓂᖅᐹᒧᑦ 12-ᒧᑦ 
ᐃᓕᓴᕖᑦ ᐊᐅᓚᓂᖏᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᒋᕙᒋᑦ ᐱᕕᖃᖅᑎᑲᓐᓂᐊᕐᔪᕋᑖᕋᕕᓐᖓ 
ᐃᖅᑲᓴᒃᑲᓐᓂᕐᕕᖄᕐᔪᑦᑎᕋᑖᕋᕕᓐᖓ. ᓯᕗᓪᓕᖅ 
ᐊᐱᖅᑯᑎᒐ ᐃᖅᑲᓇᐃᔮᖅᑖᑎᑦᑎᓇᓱᐊᕐᓂᕆᕙᑦᑕᓯ 
ᐊᒻᒪ ᓄᖅᑲᖅᑎᑦᑎᑦᑕᐃᓕᒪᓂᕆᕙᑦᑕᓯ 
ᐃᓕᓴᐃᔨᓪᓚᕆᐅᔪᓂᑦ ᐱᔪᓐᓇᐅᑎᓕᓐᓂᒃ ᒥᓂᔅᑕ 
ᐊᐱᕆᖅᑳᕈᒪᔭᕋ. ᑕᐃᒪ ᐅᑭᐊᔅᓵᑕᒫᑦ ᐊᐅᔭᑕᒫᑦ 
ᑕᑯᓲᖑᒐᑦᑕ ᐱᕙᓪᓕᐊᔪᒃᑯᑦ ᑎᑎᕋᖅᓯᒪᔪᓂᑦ 
ᐃᓕᓴᐃᔨᕗᒡᒎᖅ, ᕼᐃ’, ᐃᓕᓴᕕᕗᒡᒎᖅ 
ᐃᓕᓴᐃᔨᑭᔅᓱᕐᖓᑕ.  
 
ᒥᓂᔅᑕ ᐊᐱᕆᒍᒪᔭᕋ ᒫᓐᓇ ᑕᐃᒪ 
ᐃᓕᓴᐃᔨᑖᕋᓱᓐᓂᓯᖕᓄᑦ ᐸᕐᓇᐅᑎᒋᕙᑦᑕᓯ 
ᓈᒻᒪᑉᐹ? ᓇᓗᓇᐃᕈᓐᓇᖅᑳᖃᐃ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᑦᑎᐊᖅᓯᒪᒻᒪᖔᑕ  
ᐱᔭᕇᑦᑎᐊᖅᓯᒪᒻᒪᖔᑕ ᓇᓗᓇᐃᖅᓯᒍᓐᓇᖅᑳ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 



ᕿᑎᖅᑰ, ᕕᕝᕗᐊᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) 
ᐊᒥᓱᐊᓗᓐᓂᒃ ᐱᒡᒐᓇᖅᑐᓂᑦ ᓵᓐᖓᑦᑎᕙᑦᑐᒍᑦ 
ᐃᓕᓴᐃᔨᓂᒃ ᓄᖅᑲᑎᑦᑎᑦᑕᐃᓕᒪᒐᓱᑦᑐᑕ ᐊᒻᒪ 
ᖃᓄᕈᓘᔮᓗᓪᓗ ᐱᓕᕆᒐᓱᑉᐸᑦᑐᒍᑦ ᑕᒪᐅᖓ ᑖᒃᑯᐊ 
ᐊᐅᓚᑦᑎᑎᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓴᐃᔨᑖᕋᓱᑦᑎᓪᓗᒋᑦ ᕿᒥᕐᕈᖃᑦᑕᖅᑐᑕ. 
 
ᐃᖅᑲᓇᐃᔮᖅᑖᖑᑎᒍᓐᓇᖅᓯᒪᔭᕗᑦ ᑕᑯᓐᓈᖅᑐᑎᒍᑦ 
ᐊᒻᒪᓗ ᐊᒡᒍᖅᑐᑎᒍᑦ ᑕᐃᒃᑯᓄᖓ 
ᐃᓐᓄᒃᑕᐅᓯᒪᓐᖏᑦᑐᓄᑦ. B+ᒦᒃᑲᔭᖅᑐᒍᖅᑲᐃ 
ᐃᓕᓴᓐᓂᕈᑦᑕ. ᐱᑦᑎᐊᒃᑲᐅᓂᖅᐹᑦ 
ᑐᖏᓕᑦᑎᐊᖓᓂ. ᐊᑎᑦᑎᐊᖓᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓂᖓ 
ᓵᓐᖓᑦᑎᐊᖅ ᐊᐱᖅᑯᑎᓯ ᐃᓱᒪᒋᐊᖃᑦᑕᕆᔅᓯ 
ᑕᕝᕗᖓ ᑐᕌᖓᒐᓗᐊᕐᒪᖔᑕ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓕᓴᐃᔨᑖᕋᓱᓐᓂᕐᒥᒃ ᐃᓕᓴᐃᔨᓂᒃ 
ᓄᖅᑲᑎᑦᑎᑦᑕᐃᓕᒪᓇᓱᓐᓂᕐᒥᒃ 
ᒥᑭᔫᑕᐅᓂᖅᐹᖏᓐᓂ ᐊᖏᔫᑕᐅᓂᖅᐹᖏᓐᓄᑦ 
ᓇᒻᒥᓂᖅ ᓇᓗᓇᐃᕋᑖᕐᖓᑦ ᐊᐅᓚᑦᑎᑦᑎᐊᕐᒪᖔᑕ 
ᐊᐱᕆᒐᒃᑯ ᐸᕐᓇᐅᑎᖓᓂ ᑭᐅᕋᑖᕐᖓᑦ.  
 
ᐃᓚᖓᑦ ᑕᕝᕙ ᐊᔪᕈᑎᒋᖃᑕᐅᔪᕐᖏᓛᒃ 
ᐸᕐᓇᐅᑎᓕᐊᕆᓯᒪᔭᖓᓂᒃ ᐃᓛᒃ ᐊᒥᒐᕈᑎᐅᔮᖅᑐᖅ 
ᖃᖓᒃᑰᑕᕐᓂᕆᔭᖓ ᐃᓕᓴᐃᔨᓂᒃ 
ᐃᖅᑲᓇᐃᔭᖅᑎᑖᕋᓱᑦᑐᓯ ᐃᓕᓴᕆᔭᐅᔾᔪᑎᓕᓐᓂᒃ 
ᐃᓕᓐᓂᐊᖅᓯᒪᔪᓂᑦ ᐃᓕᓴᐃᔨᓂᑦ. ᑕᐃᒃᑯᐊᓗ 
ᐱᔭᕇᕋᑖᒥᓃᑦ ᐃᓱᒪᒋᓪᓗᒋᑦ 
ᐃᓕᓴᐃᔨᕈᕆᐅᖅᓴᓂᕐᒥᒃ ᖃᓪᓗᓈᓂ, ᕼᐃ’, 
ᐊᓯᖏᓐᓂ ᓂᕈᐊᖅᑕᐅᓯᒪᕕᐅᔪᓂᑦ. 
ᐊᓯᕗᓪᓕ ᑕᐃᒪ ᐃᖅᑲᓇᐃᔭᖅᑎᑖᕋᓱᓕᔪᒻᒪᑕ 
ᐅᑭᐊᔅᓵᖑᑎᓪᓗᒍ. ᐃᓕᔅᓯᑦᑕᐅᖅ  
ᐃᓕᓐᓂᐊᖅᑐᓕᕆᔨᒃᑯᓪᓕ ᐱᒋᐊᖅᓯᒪᓕᖅᑭᓰ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᓇᓗᓇᐃᑦᑎᐊᕐᓗᒍ  

ᐃᖅᑲᓇᐃᔭᖅᑎᑖᕐᓂᕆᕙᓪᓕᐅᓇ 
ᑲᔪᓰᓐᓇᖃᑦᑕᖅᑐᖅ ᐊᕐᕌᒍᓕᒫᖅ ᐊᕐᕌᒎᑉ ᐃᓗᐊᓂ 
ᐊᐅᓚᐃᓐᓇᖅᑐᖅ. 
ᐃᖅᑲᓇᐃᔭᖅᑎᓴᖅᓯᐅᖏᓐᓇᖅᑐᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᓂᔅᑕ ᐅᖃᖅᑳ ᒫᓐᓇ ᐃᖅᑲᓇᐃᔮᓂᒃ 
ᓴᖅᑭᔮᒃᓴᖅᑕᖃᖅᑑᖅ ᖃᕋᓴᐅᔭᒃᑰᑦ ᐃᓕᓴᐃᔨᓄᑦ 
ᐃᓂᒃᓴᓂᑦ ᐅᑭᐊᒃᓵᖅ ᐃᖅᑲᓇᐃᔭᕆᐊᕋᔭᖅᑐᓄᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᑖᓐᓇ ᐋᖅᑭᔅᓯᒪᔪᖅ 
ᒫᓐᓇ. ᐃᓕᓐᓂᐊᕐᓂᓕᕆᔨᒃᑯᑦ ᑲᓇᑕᒥ ᑖᒃᑯᐊ 
ᐊᑎᓖᑦ ᑲᓇᑕᒥ ᐃᓕᓐᓂᐊᖅᑐᓕᕆᓂᖅ 
ᓴᖅᑭᔮᖅᑎᑦᑎᕕᐅᕙᑦᑐᖅ ᐃᓕᓴᐃᔨᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪ ᐊᕐᕌᒍᒐᓚᑲᓪᓚᐅᓕᖅᑐᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ 
ᓵᓐᖓᑦᑎᓚᐅᖅᓯᒪᒻᒪᑕ 
ᐃᖅᑲᓇᐃᔭᖅᑎᑖᕋᓱᐊᕋᓗᐊᖅᑐᑎᑦ 
ᓄᖅᑲᖅᑎᑦᑎᑦᑕᐃᓕᒪᒐᓱᐊᖅᑐᑎᑦᑕᐅᖅ 
ᐋᓐᓂᐊᓯᐅᖅᑎᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᑐᐊᒐᓕᐅᓚᐅᖅᓯᒪᒻᒪᑕ. ᐋᓐᓂᐊᓯᐅᖅᑎᓂᑦ 
ᓄᖅᑲᑎᑦᑎᑦᑕᐃᓕᒪᓂᕐᒧᑦ  
ᖁᔭᓐᓇᒦᕈᑎᑖᒃᑲᓐᓂᖃᑦᑕᑎᑦᑎᓂᕐᒥᒃ ᑮᓇᐅᔭᓂᑦ.  
ᐋᓐᓂᐊᓯᐅᖅᑏᑦ ᑕᐃᒪ ᐱᓪᓗᐊᑲᓪᓚᖃᑦᑕᖅᓯᒪᒻᒪᑕ 
$5,000-ᑖᖃᑦᑕᖅᑐᑎᑦ ᐃᖅᑲᓇᐃᔮᖅᑖᕋᐃᒐᒥᒃ. 
ᐊᒻᒪᑦᑕᐅᖅ 18 ᑕᖅᑮᑦ ᐱᔭᕇᕋᐃᒻᒪᑕ $5,000-
ᑖᒃᑲᓂᖅᐸᑦᑐᑎᑦ 30-ᓪᓗ ᑕᖅᑮᑦ ᐊᓂᒍᕋᐃᒻᒪᑕ 
$10,000-ᑖᓲᖑᓪᓗᑎᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᑕᐃᒫᔅᓴᐃᓐᓇᖅ ᓄᖅᑲᔭᐃᒃᑯᑎᓂᑦ ᖁᔭᓐᓇᒦᕈᑎᓂᑦ 
ᐊᑐᐃᓐᓇᐅᑎᑦᑎᕙᒃᑭᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ 
ᑕᐃᒪᐃᑦᑐᖃᓐᖏᑦᑐᒍᑦ. ᖃᐅᔨᓴᖅᑕᕋᓗᐊᕗᑦ 
ᑕᒪᒃᑯᐊ ᓄᖅᑲᑎᑦᑎᑦᑕᐃᓕᒪᓂᕐᒧᑦ 
ᑮᓇᐅᔭᖅᑖᑎᑦᑎᒃᑲᓐᓂᐊᕐᔪᖃᑦᑕᓂᕐᒥᒃ. ᑕᐃᒃᑯᐊᓗ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᓕᕆᖃᑎᒋᒋᐊᖃᕋᑦᑎᒍᑦ. ᒫᓐᓇᒧᓪᓕ ᑕᐃᒪᐃᑦᑐᒥᒃ 
ᐋᖅᑮᓯᒪᓐᖏᑦᑐᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᑐᑦ 
ᐋᓐᓂᐊᓯᐅᖅᑎᓄᓪᓕ ᐋᖅᑭᔅᓯᒪᔭᖏᓐᓂᒃ 
ᓄᖅᑲᑎᑦᑎᑦᑕᐃᓕᒪᓪᓗᑎᑦ 
ᖁᔭᓕᔭᐅᔾᔪᑎᖃᖃᑦᑕᕐᖓᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᓂᔅᑕ ᖃᐃᑦᑎᒍᓐᓇᖅᑳ ᐆᑦᑑᑎᖃᕈᓐᓇᖅᑳ ᖃᓄᖅ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᕐᒪᖔᑕ 
ᐃᓕᓴᐃᔨᓂᑦ ᓄᖅᑲᑎᑦᑎᑦᑕᐃᓕᒪᓂᕐᒧᑦ 
ᖁᔭᓐᓇᒦᒃᑲᓐᓂᕈᑎᔅᓴᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ 
ᐅᖃᐅᓯᕆᓯᒪᓐᖏᓇᑦᑎᒍᑦ 
ᐅᖃᐅᓯᕆᓗᐊᖅᓯᒪᓐᖏᓐᓇᑦᑎᒍᐃᓛᒃ 
ᐅᖃᐅᓯᕆᐊᓐᖓᖃᑦᑕᓕᑕᐃᓐᓇᖅᓯᒪᒐᑦᑎᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᖓᓕ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ  
ᕿᒥᕐᕈᒋᐊᓕᕐᓂᖅᑲᑦ ᑖᒃᑯᓂᖓ 
ᓄᖅᑲᑎᑦᑎᑦᑕᐃᓕᒪᓂᕐᒧᑦ ᐃᓕᓴᐃᔨᑖᕋᓱᐊᕐᓂᒧᓪᓗ 
ᑮᓇᐅᔭᖅᑖᑎᑦᑎᒃᑲᓐᓂᖃᑦᑕᓂᕐᒥᒃ? ᒫᓐᓇᐃᓛᒃ 
ᐱᔭᕆᐊᑐᔪᕕᔾᔪᐊᕌᓘᖃᑦᑕᕐᖓᑦ ᐃᓕᓴᐃᔨᑖᕋᓱᑦᑐᑕ.  
ᑕᐃᒃᑯᐊ ᑮᓇᐅᔭᖅᑖᑎᑦᑎᒃᑲᓐᓂᕈᑎᔅᓴᐃᑦ 
ᖁᔭᓕᒃᑲᓂᔾᔪᑎᔅᓴᐃᑦ 
ᐋᖅᑭᒃᑕᐅᑎᒋᔪᓐᓇᓐᖏᓐᓇᔅᓯᐅᒃ 
ᐱᒍᓐᓇᖅᓯᑐᐊᕈᔅᓯ? ᒥᓂᔅᑕᐅᑉ ᑕᒪᓐᓇ ᖃᖓ 
ᐃᓱᒪᒋᒋᐊᓕᕐᓂᖅᑲᐅᒃ, ᖃᐅᔨᓴᕆᐊᓕᕐᓂᖅᑲᐅᒃ? 

ᖃᖓᓗ ᓂᕆᐅᒍᓐᓇᖅᑭᑕ ᑕᐃᒪᐃᑦᑐᓂᒃ 
ᓴᖅᑭᓛᕆᐊᔅᓴᓯᖕᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 
ᐅᖃᐅᓯᕆᐊᓐᖓᖅᓯᒪᓕᑕᐃᓐᓇᕋᑦᑎᒍᑦ 
ᐃᓱᒪᒋᔭᐅᑐᐃᓐᓇᖅᑐᓂ ᑖᓐᓇ ᓴᖅᑭᖅᑕᐅᓯᒪᔪᖅ 
ᓄᓇᓕᓐᓂ ᖃᐅᔨᒋᐊᕐᓂᖃᖃᑦᑕᑎᓪᓗᑕ ᖃᓄᖅ 
ᐃᓱᒪᒋᔭᐅᒻᒪᖔᑕ. ᐅᖃᐅᓯᐅᓯᒪᔪᖅ ᑖᓐᓇ. ᑕᒪᒃᑯᐊ 
ᐃᓱᒪᒋᒋᐊᕐᓂᐊᕐᒥᒐᑦᑎᒍᐃᓛᒃ ᐃᓱᒪᒃᓴᖅᓯᐅᓕᕈᑦᑕ 
ᖃᓄᖅ ᐃᓕᓴᐃᔨᑖᒃᑲᓐᓂᕈᓐᓇᕐᒪᖔᑦᑕ 
ᓄᖅᑲᑎᑦᑎᑦᑕᐃᓕᒪᒍᓐᓇᕐᒪᖔᑦᑕᓗ 
ᐃᓕᓴᐃᔨᑦᑎᓐᓂᒃ. ᑮᓇᐅᔭᖃᕆᐊᖃᕋᔭᕐᒥᒪᑦᑕᐅᖅ 
ᑭᓱᑐᐃᓐᓇᐃᑦ ᑮᓇᐅᔭᖃᕆᐊᖃᖅᐸᒻᒪᑕ ᑕᒪᒃᑯᐊ 
ᖁᔭᓕᔾᔪᑎᓂᑦ ᑮᓇᐅᔭᖅᑖᑎᑦᑎᒃᑲᓐᓂᖃᑦᑕᕐᓂᐊᕈᑦᑕ 
ᒫᓐᓇ ᖃᓄᐃᓕᖓᒐᔭᕐᒪᖔᑕ ᓱᓕ 
ᐅᖃᐅᓯᐅᓯᒪᓐᖏᑦᑐᖅ. ᖃᑦᑎᑦᑖᓚᓂᓪᓗ 
ᓴᓂᕐᕙᐃᕕᐅᒋᐊᖃᕋᔭᕐᒪᖔᖅ ᖃᐅᔨᒪᓇᓐᖏᑦᑐᖅ 
ᓱᓕ. ᑕᒪᐅᖓ ᓱᓕ ᑎᑭᐅᑎᓚᐅᓐᖏᓐᓇᑦᑎᒍᑦ 
ᐅᖃᐅᓯᖃᕐᓂᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᓂᔅᑕ ᐊᖏᖃᑎᖃᕋᓱᐊᕈᓐᓇᖅᑳ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᑦ ᑕᒪᒃᑯᐊ ᐱᓪᓗᒋᑦ 
ᖁᔭᓕᔭᐅᔾᔪᑏᑦ ᓄᖅᑲᖅᑕᐃᓕᒪᓂᕐᒧᑦ? 
ᓴᖅᑭᖅᑕᐅᓗᓂ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᓪᓚᕝᕕᖓᑕ ᐃᓗᐊᓂ ᐊᑐᐊᒐᓕᐊᖑᓗᓂ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᑦ 
ᐊᖏᖃᑎᒌᒍᑎᖃᕐᒪᑕ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ ᐊᖏᕈᑎᖓᓂ ᑖᓐᓇᓗ ᐊᑕᓂᐊᖅᖢᓂ 
2021-ᒨᖅᑰᖅᑐᕐᖏᓐᓇ. ᑕᐃᒃᑰᓈᖓᒐᔭᖅᑰᖅᑐᖅ  

ᐃᒻᒪᖄ ᐊᒻᒪᓗ ᑕᐃᓐᓇ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑎᒍᑦ ᒫᓐᓇᐅᔪᖅ 
ᐱᓕᕆᐊᕆᔭᐅᑎᓪᓗᒍ ᑲᒪᒋᒐᓱᐊᓐᖏᑕᕗᑦ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐊᐱᖅᓱᖃᑦᑕᐃᓐᓇᖑᓱᒃᑲᒃᑯ ᑖᓐᓇ 
ᐱᓪᓗᒍᐃᓛ ᑮᓇᐅᔭᖅ ᑮᓇᐅᔭᖅᑎᒍᑦ 
ᖁᔭᒋᔭᐅᔾᔪᑎᑖᒃᑲᓐᓂᕈᓐᓇᕐᓂᖅ. 
 
ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋᓕ ᑕᒪᒃᑯᐊ ᐊᑎᖏᑦ 
ᓇᓗᓇᐃᖅᑕᐅᓯᒪᔪᐃᑦ ᖁᓄᔪᕐᓂᐊᖅᑏᑦ, ᑕᐃᒃᑯᐊ 
ᐊᓂᒐᐃᒻᒪᑕ ᐊᓄᓪᓚᔅᓰᕕᒻᒥ ᓄᓇᓕᖕᓄᑦ 
ᐅᑎᖅᑎᑕᐅᓪᓗᑎᑦ ᑭᒃᑯᑦ ᖃᐅᔨᒃᑲᖅᑕᐅᓲᖑᕙᑦ? 
ᐃᓕᓴᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᔾᔭᐅᔪᖓ 
ᖃᐅᔨᒃᑲᖅᑕᐅᔪᖃᖅᐸᓐᖏᑦᑐᖅ ᐅᓪᓗᒥᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᑦᑎᐊᓐᖏᑕᕋᐅᓇᖃᐃ ᒥᓂᔅᑕ ᐅᖃᕋᑖᖅᑲ 
ᐃᓕᓴᕕᓐᓂ ᐃᓕᓴᕖᑦ ᖃᐅᔨᒃᑲᖅᑕᐅᕙᓐᖏᑦᑐᐃᑦ 
ᖁᓄᔪᕐᓂᐊᖅᑎᓂᑦ ᓄᓇᓕᓐᓄᑦ 
ᐅᑎᖅᑎᑕᐅᔪᖃᕋᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᖅᑐᖓ ᒫᓐᓇ 
ᐋᖅᑭᔅᓯᒪᔪᖅᑕᖃᓐᖏᑦᑐᖅ ᑕᐃᒪᐃᑦᑐᓂᑦ 
ᖃᐅᔨᒃᑲᑕᐅᔾᔪᑎᔅᓴᓂᒃ ᒪᓕᒐᓕᕆᔨᒃᑯᓐᓄᑦ 
ᐱᖁᔭᓕᕆᔨᒃᑯᓐᓄᑦ-ᓃᓐᖔᖅᑐᖅᑕᖃᖅᐸᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖃᐅᔨᒍᒪᒐᒪᐃᓛᒃ ᒥᓂᔅᑕᐅᑉ ᑖᓐᓇ 
ᐊᑲᐅᓐᖏᓕᐅᕈᑎᑕᖃᕐᖓᑦ ᖃᐅᔨᒐᓗᐊᖅᑮᑦ? 
ᐃᓕᓴᕕᒻᒥ ᐃᖅᑲᓇᐃᔭᖅᑏᑦ, ᐃᓛᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔨᐅᒻᒪᑕ ᕿᑐᕐᖓᑎᓐᓂ, 
ᓴᐳᔾᔨᔨᐅᓪᓗᑎᓪᓗ ᕿᑐᕐᖓᑎᓐᓂ. ᑕᐃᒃᑯᐊᓕ 
ᖃᐅᔨᒪᖃᑦᑕᕆᐊᓖᑦ ᑕᐃᒪᐃᑦᑐᓂᒃ. ᒥᓂᔅᑕᓕ 
ᒥᓂᔅᑕᑉ ᐊᖏᖃᑎᒋᕚᖔ? ᐃᓕᓴᕕᖁᑎᖏᑦ 
ᖃᐅᔨᒪᒋᐊᖃᖅᑐᒋᕙᖏᑦ ᑭᒃᑯᑦ 
ᖁᓄᔪᕐᓂᐊᖅᑎᐅᒻᒪᖔᑕ ᓄᓇᖏᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᓪᓕ 
ᒪᓕᒐᓕᕆᔨᐅᓐᖏᓐᓇᑉᑕ ᑖᒃᑯᐊ 
ᐃᖅᑲᖅᑐᐃᕕᓕᕆᔨᒃᑯᑦ ᑲᒪᒋᔭᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐊᔭᕋ ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᕈᓐᓇᕐᒪᑕ ᐱᔪᒪᑉᐸᑕ 
ᑖᒃᑯᓇᓐᖓᑦ. ᑖᒃᑯᐊ ᒥᓂᔅᑕ ᑐᒃᓯᕋᖅᓯᒪᕚ? 
ᑐᒃᓯᕋᖅᓯᒪᓐᖏᑉᐸᑦ ᑐᒃᓯᕋᕈᓐᓇᖅᐹ? ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᒃᓯᕋᖅᓯᒪᓐᖏᑦᑐᒍᑦ  

ᑖᒃᑯᐊ ᐱᒋᐊᕈᓐᓇᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᔾᔨᕈᓱᓪᓗᓯ ᑐᓵᔨᓂᑦ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᐅᑦᑎᐊᖃᑦᑕᕐᒪᑦ ᒥᓂᔅᑕ, ᖁᔭᓐᓇᒦᖅᐸᕋ. 
ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ 
ᐱᓕᕆᖃᑎᒋᓇᔭᕐᒪᒋᑦ. ᑕᒪᒃᑯᐊ ᐃᓕᓐᓂᐊᖅᑎᑦᓯᔩᑦ 
ᑎᒍᒥᐊᖅᑎᓪᓗᒋᑦ ᓱᕈᓰᑦ ᓴᐳᓐᓂᐊᕐᓂᕐᒥᒃ ᑕᒪᓐᓇ 
ᐃᖅᑲᖅᑐᐃᕝᕕᒃᑯᑦ ᑕᐃᒪᓐᓇ ᖃᓂᖁᔭᐅᓐᖏᑦᑐᓂᑦ 
ᑐᓴᐅᒪᔭᕆᐊᖃᕐᒪᑕ. 
 
ᐊᓯᐊᓄᑦ. ᖃᐅᑕᒫᑦ ᐅᑉᓗᓗᒃᑖᖅ 
ᐃᓕᓐᓂᐊᕆᐊᓕᓵᖅᑐᐃᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᕋᔭᕐᓂᖏᑦ ᑖᒃᑯᐊ 
ᐊᕐᕕᓂᓖᑦ ᓄᓇᓖᑦ ᒫᓐᓇ ᓈᒻᒪᒃᑐᑦ ᐃᑳᕈᑎᖏᑦ 
ᖃᐅᑕᒫᑦ ᐅᑉᓗᓗᒃᑖᓕᕋᔭᖅᐸᑕ. ᑖᒃᑯᐊ 
ᐱᐊᓕᓵᖅᑐᐃᑦ. ᑖᒃᑯᐊ ᓄᓇᓖᑦ ᐱᖓᓱᓂᑦ 
ᐊᕐᕕᓂᓖᑦ ᐅᓪᓗᓗᒃᑖᖅ ᒥᑭᔫᑕᐅᓂᖅᐹᓂ 
ᐱᒋᐊᖅᑎᑦᓯᓕᕋᔭᖅᐸᑦ ᖃᑯᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐅᖃᕈᓐᓇᓐᖏᑦᑐᒍᑦ ᖃᖓ 
ᑖᒃᑯᐊ ᐱᒋᐊᕐᓂᐊᕐᒪᖔᖏᑦᑕ. ᑖᓐᓇᓗ ᐄ, 
ᐅᖃᕈᓐᓇᓐᖏᑦᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓱᓕᐸᕐᓇᒃᐸᓪᓕᐊᒐᓱᐊᕋᑦᑕ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᑉᓗᓗᒃᑖᖅ ᐃᓕᓐᓂᐊᓕᓵᖅᑐᐃᑦ 
ᐅᑉᓗᓗᒃᑖᕋᔭᕐᓂᖏᓐᓂᒃ ᑖᒃᑯᐊ ᐃᓕᓐᓂᐊᕐᕖᑦ 
ᑕᐃᒪᓐᓇ ᐱᔪᒪᕕᓯ ᐊᑐᓂ ᐱᑦᑕᐅᔭᕐᓗᒋᑦ 
ᐅᕝᕙᓘᓐᓃᑦ ᐊᑕᐅᑦᓯᒃᑯᑦ?  ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᓇᓖᕌᕈᑎᒃᓴᓕᐅᕋᓱᐊᖅᑐᒍᑦ 
ᓇᐅᒃᑯᑦ ᐊᑲᐅᓛᖑᒐᔭᕐᒪᖔᑦ. ᐃᒃᓯᕙᐅᑖᖅ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐅᑉᓗᓗᒃᑖᖅ 
ᐃᓕᓐᓂᐊᖅᑎᑕᐅᓕᖃᑦᑕᕐᓂᖏᓐᓂᑦ 
ᐃᓕᓐᓂᐊᓕᓵᖅᑐᐃᑦ ᖃᐅᔨᒃᑲᓐᓂᕈᒪᒐᒪ. ᓲᖅ 
ᑖᒃᑯᐊ ᐅᑉᓗᐃᑦ ᓇᑉᐸᐃᓐᓇᖓᓂᒃ 
ᐃᓕᓐᓂᐊᖅᑎᑦᓯᖃᑦᑕᖅᐹᑦ? ᓲᖅ ᐅᑉᓘᑉ 
ᓇᑉᐸᐃᓐᓇᖓᓂᒃ ᐃᓕᓐᓂᐊᖅᑎᑦᓯᖃᑦᑕᖅᐱᑕ? 
ᑕᒪᓐᓇ ᖃᓄᖅ ᐱᖁᔭᖏᑦ ᓱᓇᐅᖕᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓲᖅ ᐅᑉᓘᑉ 
ᓇᑉᐸᐃᓐᓇᖓᓂᒃ ᐃᓕᓐᓂᐊᖅᑎᑦᓯᖃᑦᑕᕋᑉᑕ. 
ᐃᓱᒪᒋᒐᓗᐊᖅᑕᕗᑦ ᐅᑉᓗᓗᒃᑖᖅ 
ᐃᓕᓐᓂᐊᓕᖅᑎᑕᐅᓗᑎᑦ. 
ᐃᓕᓐᓂᐊᕐᕕᖕᒥᑐᐃᓐᓇᐅᓐᖏᒻᒥᔪᖅ ᐊᒻᒪ ᐸᐃᕆᕖᑦ 
ᐃᓂᖏᑦ ᐊᒥᒐᖅᑎᓪᓗᒋᑦ ᑕᒪᓐᓇ 
ᐅᑕᖅᑭᖃᑦᑕᖅᑐᐃᑦ ᐸᐃᕆᕕᒃᓴᒧᑦ ᑕᐃᒪᓐᓇ 
ᑭᓯᐊᓂ ᒫᓐᓇ ᓱᓕ ᖃᓄᐃᓕᐊᓂᖓᐊᕐᒪᖔᑦ  
ᑮᓇᐅᔭᓕᕆᔨᒃᑯᓪᓗ ᑕᐅᑐᒃᑲᑉᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐅᑐᑉᐱᑕ ᐱᖓᓱᑦ ᐅᑭᐅᑦ, ᑕᓪᓕᒪᑦ ᐅᑭᐅᑦ, ᖁᓖᑦ 
ᐅᑭᐅᑦ, ᖃᓄᖅ ᑕᐅᑐᖅᑰᖅᐱᓯ ᒥᑭᔫᑕᐅᓂᖅᐹᑦ 
ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ ᐅᖃᕐᓂᖅ 
ᐊᔪᖅᑐᖓ ᐅᓂᑉᑳᕐᓂᒃ ᖃᑉᓯᓂᒃ ᐅᑭᐅᓂᒃ 
ᑕᐅᑐᒻᒪᖔᑦᑕ ᒫᓐᓇ ᑖᓐᓇ ᑐᑭᓯᓇᓱᒃᑲᑉᑎᒍ ᓱᓕ. 
ᑮᓇᐅᔭᖅ ᐊᑐᕐᓂᐊᕐᒪᑦ ᐊᒻᒪ ᐊᐅᓪᓛᕈᑏᑦ 
ᐃᓱᒪᒋᔭᕆᐊᖃᕐᓂᐊᕐᒪᑕ. ᑖᓐᓇ ᑐᑭᑖᕐᔫᒥᒃᐸᑦ 
ᖃᓄᐃᑦᑑᓂᐊᕐᒪᖔᑦ, ᐊᒻᒪ ᖃᓄᖅ ᐊᑭᖃᕋᔭᕐᒪᖔᑦ 
ᑖᓐᓇ ᐱᒋᐊᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᐊᕐᒥᓗᖓᑦᑕᐅᖅ. ᑕᒪᒃᑯᐊ 
ᓂᕆᑎᑦᓯᖃᑦᑕᕐᓂᖅ ᐃᓕᓐᓂᐊᕐᕕᖕᓂ. ᐊᕐᕌᓂ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᓚᐅᕐᒥᒐᑉᑕ 
ᐃᓕᑉᓯᖕᓂᑦ ᐅᑉᓛᕈᕐᒥᑕᕆᐊᖃᕐᓂᖅ ᑕᒪᒃᑯᐊ 
ᐱᖁᔭᖏᑦ ᐃᓕᓐᓂᐊᕐᕕᖕᒧᑦ ᐅᑉᓗᕐᒥᑕᕐᓂᕐᓗ 
ᐱᔾᔪᑎᒋᓗᒍ. ᐊᕐᕌᓂ ᐅᑭᐊᒃᓵᖅ ᒥᓂᔅᑕ 
ᐊᔭᐅᕋᓱᓚᐅᕋᓗᐊᕋᑉᑯ ᑕᑯᒋᐊᖁᑉᓗᒍ ᑕᒪᓐᓇ 
ᐅᑉᓛᕈᕐᒥᑕᕐᓂᖅ ᐅᑉᓗᕈᕐᒥᑕᕐᓂᖅ ᐱᖁᔭᖏᓐᓂᒃ 
ᓄᓇᓕᖕᓂ, ᓄᓇᕗᑦ ᑕᐅᑐᒃᖢᒍ. ᐊᐱᕆᔪᒪᔭᕋ 
ᖃᓄᐃᓕᐅᖅᓯᒪᒻᒪᖔᑕ ᑖᒃᑯᐊ ᑕᖅᑮᑦ ᓈᑎᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᑉᓛᕈᕐᒥᑕᓕᕆᓂᖅ 
ᐃᓕᓐᓂᐊᖅᑎᑦᓯᓂᐅᑉ ᐃᓗᐊᓃᓐᖏᒻᒪᑕ  

ᐃᓕᓐᓂᐊᖅᑎᑦᓯᔨᐅᔪᒍᑦ. ᑭᓯᐊᓂ ᑐᑭᓯᐅᒪᔪᒍᑦ 
ᐃᑲᔫᑎᖃᕆᐊᖃᕐᒪᑕ. ᒪᓕᓪᓗᑎᒃ ᑕᒪᒃᑯᐊᓗ 
ᐃᑲᔪᕈᒪᔪᐃᑦ ᑕᐃᒪᓐᓇ ᐱᓕᕆᖃᑦᑕᕐᒪᑕ. ᑭᓯᐊᓂ 
ᐃᓕᓐᓂᐊᖅᑎᑦᓯᔨᐅᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᓂᕆᑎᑦᑎᑦᓯᐊᕐᓂᕐᒥᒃ 
ᑎᓕᔭᐅᓂᕆᓐᖏᒻᒪᔾᔪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐅᖃᓕᒫᕐᓂᕐᒥᒃ ᐅᖃᓕᒫᒐᕐᓂᕐᒥᒃ 
ᑐᓂᓯᔭᕆᐊᖃᓐᖏᒃᖢᑎᑦ ᑭᓯᐊᓂ ᑕᐃᒪᓐᓇᑦᑕᐅᖅ 
ᑐᓂᓯᖃᑦᑕᕋᑉᓯ. ᒥᓂᔅᑕ ᑖᓐᓇ ᑭᐅᔾᔪᑎᖓ 
ᑐᓐᖓᕕᒋᓇᓱᒃᑖ ᑐᓐᖓᕕᑦᓯᐊᕙᐅᓐᖏᒻᒪᑦ. ᑕᒪᒃᑯᐊ 
ᓂᕆᑦᑎᑦᓯᖃᑦᑕᕈᓐᓇᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖅ 
ᑐᒡᓕᐊ ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇᓕ ᓇᒻᒥᓂᖅ ᐅᑯᐊ ᐃᖅᑲᖅᓴᐅᑎᒋᔭᐅᓯᒪᔪᑦ 
ᓇᐃᓴᐅᑎᖃᖅᑐᑦ 126 ᐅᖃᓕᒫᖅᓱᒍ. ᐄᑯᓗᒃ 
ᖃᑉᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) ᑖᒃᑯᐊ 
ᐋᖅᑭᒃᓱᐃᕙᓪᓕᐊᓪᓗᒋᑦ ᐃᓕᓐᓂᐊᕈᑎᓂᑦ ᓄᓇᕗᒻᒥ 
ᐃᓕᓐᓂᐊᕈᑎᓕᐅᕐᓂᖅ ᑕᒪᒃᑯᐊ ᐃᓕᓐᓂᐊᖅᑐᐃᑦ 
ᐊᔪᓐᖏᑦᓯᐊᖁᑉᓗᒋᑦ ᐃᓕᓐᓂᐊᕐᓂᖏᓐᓂᑦ 
ᓇᓂᑐᐃᓐᓇᖅ ᑐᕌᕐᓂᐊᖅᑕᒥᖕᓄᑦ 
ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ.  
 
ᑕᒪᒃᑯᐊ ᐃᓱᒫᓘᑎᒋᔭᐅᖕᒪᑕ ᓄᓇᕗᒻᒥ 
ᐃᓕᓐᓂᐊᕐᕕᖕᒧᑦ ᐋᖅᑭᐅᒪᔾᔪᑎᐅᔪᑦ 
ᐊᕕᑦᑐᖅᓯᒪᔪᓂᑦ ᑲᓇᑕᒥ ᓇᓪᓕᖅᑐᓐᖏᒻᒪᑕ.  
ᐊᐱᖅᑯᑎᒐ ᐅᑉᓗᒥ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᖅ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑐᐃᑦ ᐊᒻᒪ 
ᐃᓕᓐᓂᐊᕈᑏᑦ ᓄᓇᕗᒻᒥ ᐋᖅᑭᑦᑕᐅᖃᑦᑕᖅᑐᐃᑦ 
ᓈᒻᒪᓪᓗᑎᑦ ᐅᕝᕙᓘᓐᓃᑦ ᖄᖏᖅᓯᓗᑎᑦ  

ᑲᓇᑕᒥᐅᑕᐃᑦ ᐃᓕᓐᓂᐊᕈᑕᐅᖃᑦᑕᖅᑐᐃᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐆᑦᑐᖅᓯᒪᔭᕗᑦ 
ᖃᐅᔨᓴᕐᓂᐅᑉ ᒥᒃᓵᓄᑦ. ᑖᒃᑯᐊ ᖃᓄᖅ 
ᐃᓕᓐᓂᐊᑦᓯᐊᖅᑎᒋᓕᕐᒪᖔᑕ ᐃᓕᓐᓂᐊᖅᑎᒋᔭᕗᑦ. 
ᑖᒃᑯᐊ ᖃᐅᔨᓴᕈᑎᐅᔪᑦ ᐊᕐᕌᒍᑕᒫᑦ ᐅᐱᕐᖔᒃᑯᑦ 
ᐊᓪᕘᑕ ᐃᓕᓐᓂᐊᕈᑎᐊᓂ ᒪᓕᒃᖢᑕ ᑕᒪᒃᑯᐊ 
ᐃᓕᑕᕆᔭᐅᔪᑦ ᑕᒫᓂ ᑲᓇᑕᒥ ᐃᓕᑕᕆᔭᐅᖕᒪᑕ. 
ᑕᐃᒪᓐᓇ ᐋᖅᑭᒃᓯᒪᓂᖓᓄᑦ ᑖᒃᑯᐊ 
ᒪᓕᖃᑦᑕᕋᑉᑎᒍᑦ ᓱᕈᓰᑦ ᖃᐅᔨᓴᕈᑎᒋᔭᖏᑦ ᒫᓐᓇ 
ᐊᑐᖃᑦᑕᖅᑕᕗᑦ ᐊᒻᒪ ᐃᓕᓐᓂᐊᕆᐊᖅᑐᖅ 
ᐃᓕᓐᓂᐊᕌᓂᒃᑳᖓᑦ ᖁᑦᑎᓂᖅᐹᒥ 
ᓯᓚᑦᑐᓴᕐᕕᕐᔪᐊᕐᒧᑦ ᐃᓕᓐᓂᐊᕆᐊᒃᑲᓐᓂᕐᓗᓂ 
ᖁᑦᓯᖕᓂᖅᓴᒧᑦ ᑖᓐᓇ ᐱᔾᔪᑕᐅᔪᖅ 
ᐊᒥᓲᓕᖃᑦᑕᕐᒪᑕ. ᑭᓯᐊᓂ ᑕᒪᓐᓇ 
ᖁᑦᓯᖕᓂᖅᓴᐅᔪᒥᒃ ᐃᓕᓐᓂᐊᖅᑎᑦᓯᔨᖃᑦᓯᐊᕐᓂᖅ 
ᐃᓕᓐᓂᐊᕆᐊᖅᑐᐃᑦ ᒪᓕᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᓴᕈᒥᓇᑦᓯᐊᕋᔭᖅᑐᖅ ᑖᒃᑯᐊ 
ᖃᐅᔨᓴᖅᑕᐅᔪᐃᑦ ᖃᓄᖅ ᐊᔪᓐᖏᑎᒋᓪᓗᐊᕐᒪᖔᑕ 
ᖃᐅᔨᔪᒪᓐᓇᖅᑐᖅ. 
 
ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ ᒪᓕᒃᖢᒍ 
ᑕᒪᒃᑯᐊ ᐃᓕᓐᓂᐊᖅᑎᑦᓯᔨᑖᒃᑲᓐᓂᕋᓱᖕᓂᖅ 
ᐃᓕᓐᓂᐊᖅᑐᐃᑦ ᒪᓕᓪᓗᒋᑦ. ᐅᔾᔨᕐᓇᖅᑐᖅ 
ᐃᓕᓐᓂᐊᕆᐊᖃᑦᑕᖅᑐᐃᑦ ᑕᒪᒃᑯᐊ 
ᐃᓕᓐᓂᐊᕆᐊᖃᑦᑕᓐᖏᓗᐊᖅᑐᐃᑦ 
ᐊᒥᓲᓗᐊᖃᑦᑕᕐᒪᑕ. ᒥᓂᔅᑕ ᑕᒪᓐᓇ 
ᐃᓕᓐᓂᐊᕆᐊᖃᑦᑕᖅᑎᑦᓯᓂᕐᒧᑦ 
ᓴᖅᑭᔮᖅᑎᑦᓯᖃᑦᑕᖅᐹ ᐊᒻᒪ ᓇᓕᐊᒃ  
ᑕᐃᒪᓐᓇᐃᑦᑐᓕᕆᑉᐸᑦ ᐃᓕᓐᓂᐊᕆᐊᖅᑎᑦᓯᓂᕐᒧᑦ 
ᓴᖅᑭᔮᖅᑐᖃᖅᐸ ᐱᐅᓂᖅᓴᒥᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ  (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᓕᓐᓂᐊᕆᐊᖃᑦᑕᖅᑐᐃᑦ ᐃᓱᒫᓘᑎᒋᔭᕗᑦ 
ᐋᖅᑭᒋᐊᕆᐊᓕᒃ. ᐅᕙᒍᓪᓗ ᐃᓕᑉᓯᓗ 
ᐊᖓᔪᖅᑳᖑᔪᐃᓪᓗ ᑕᒪᒃᑯᐊ 
ᐱᓕᕆᖃᑎᒌᒋᐊᖃᕐᒪᑕ ᑕᒪᓐᓇ 
ᐃᓕᓐᓂᐊᕆᐊᒃᑲᓐᓂᖃᑦᑕᕐᓂᖅ ᑕᑯᒋᐊᕐᓗᒍ. ᑖᒃᑯᐊ 
ᐃᑲᔫᑎᒃᓴᖏᓐᓂᒃ ᐃᓕᓐᓂᐊᕐᕖᑦ 
ᐋᖅᑭᒃᓯᕙᓪᓕᐊᒐᑉᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᐅᔪᑦ 
ᐊᑐᕈᓐᓇᕐᓗᑎᒃ. ᑕᒪᓐᓇ ᐃᓕᓐᓂᐊᕐᕖᑦ ᐃᓚᖏᑦ 
ᐊᔾᔨᒌᓐᖏᑦᑐᓂᑦ ᓇᓚᐅᑦᓵᖅᑎᑦᓯᑉᓗᑎᓪᓘᓐᓃᑦ 
ᐱᓕᖃᑦᑕᕐᒪᑕ. ᑖᓐᓇ ᑕᐃᒪᓐᓇ ᑐᓴᕈᒪᔪᒍᑦ 
ᓱᓇᐅᕙᓕ ᐃᓕᓐᓂᐊᖅᑎᑦᓯᓂᕐᒧᑦ ᐱᐅᔪᐃᑦ 
ᐊᑐᖃᑦᑕᖅᑕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᕐᒥ 
ᐊᐱᖅᓱᕐᓂᐊᕐᓂᕋᕐᒪᑦ. ᐊᑎᖁᑎᒃᑲ ᒪᓕᒃᖢᒋᒃ, ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᒃᓴᒃᑯᑦ. ᓯᕗᓪᓕᖅ ᐊᐱᖅᑯᑎᒐ. ᒪᕐᕉᓐᓂᒃ 
ᐊᐱᖅᑯᑎᖃᕋᒪ. ᐃᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂ 2020-ᒥ ᑭᒡᓕᖃᕐᒪᑦ ᒪᕐᕉᖕᓂᒃ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᓯᓂᕐᒧᑦ. 
ᐃᓕᓐᓂᐊᖅᑐᓗᒃᑖᑦ ᑕᐅᑐᑦᓱᒋᑦ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑖᒃᓱᒥᖓ 
ᐱᔭᕆᐊᖃᖅᑕᒥᖕᓂᒃ ᐊᑐᓕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᒃᓯᒪᔭᓯ 
ᓇᓗᓇᓐᖏᓚᖅ. ᑕᒪᓐᓇ ᓄᓇᓕᖕᓅᓐᖓᐅᑎᓪᓗᑕ 
ᐃᓕᓐᓂᐊᖅᑐᓕᕆᔨᐅᑉ ᐱᖁᔭᖓ ᒪᓕᒃᖢᒍ 2020 
ᑖᓐᓇ ᐊᔪᕋᔭᖅᑕᕗᑦ ᐃᓱᒪᒋᓗᒍ,  

ᐃᓕᓐᓂᐊᖅᑎᑦᓯᔨᖃᓐᖏᓗᐊᕐᓂᖅ 
ᐱᔾᔪᑕᐅᓕᖃᑦᑕᕐᒪᑦ. ᑖᓐᓇ ᐃᓗᐊᓂ 
ᓴᖅᑭᔮᓕᖃᑦᑕᕐᒪᑦ ᒫᓐᓇ ᐊᒥᒐᖅᓴᖅᑎᓪᓗᑕ 
ᑕᐃᒪᓐᓇ ᓈᒻᒪᓕᐅᔾᔮᓐᖏᑕᕗᑦ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐃᓄᒃᑎᑐᑦ ᐃᓕᓐᓂᐊᑎᑦᓯᔨᖃᓐᖏᓗᐊᕐᓂᖅ 
ᑕᒪᓐᓇᓕᖄ ᐃᑲᔫᓯᐊᖃᑦᑕᖅᐸᑕ ᖁᔭᓕᔾᔪᑎᒃᓴᒥᒃ 
ᐊᑭᓕᒃᑲᓐᓂᕐᓗᒋᑦ ᐃᒻᒪᖄ ᐱᐅᓯᕚᓪᓕᕋᔭᖅᑐᖅ 
ᐃᓕᓐᓂᐊᑎᑦᓯᔨᑖᕋᔭᖅᑐᒍᑦ ᐃᓄᒃᑎᑐᑦ 
ᐃᓕᓐᓂᐊᑎᑦᓯᔪᓐᓇᖅᑐᒥᒃ. ᐃᒻᒪᖄ 
ᐃᑲᔫᑎᐊᒃᑲᓐᓂᕈᑎᑦ ᐱᐅᓇᔭᖅᑐᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔮ ᐱᐅᔪᖅ. 
ᑕᒪᓐᓇ ᐃᓄᐃᑦ ᐱᑕᖃᖅᑐᖅ ᐱᖁᔭᒥᒃ 
ᑮᓇᐅᔭᓕᕆᔨᒃᑯᓐᓂ ᐃᓄᒃᑎᑑᕈᓐᓇᕈᕕᑦ 
ᐊᔾᔨᒌᓐᖏᑦᑐᒥᒃ ᐃᓕᑕᕆᔭᐅᔪᒥᒃ ᐃᖅᑲᓇᐃᔭᖅᑎ 
ᑕᐃᒪᓐᓇ ᐃᓕᓐᓂᐊᖅᑎᑦᓯᔩᓪᓗ 
ᖃᐅᔨᓴᖅᑕᐅᔪᓐᓇᖅᑐᐃᑦ ᐃᓄᒃᑎᑐᑦ 
ᐃᓕᑕᕆᒋᐊᕐᓗᒍ ᐅᖃᐅᓯᖓ. ᑖᒃᑯᐊ 
ᖃᐅᔨᓴᕈᑎᖓᓐᓂ ᐱᑕᖃᖅᑐᖅ. ᑖᓐᓇ 
ᐅᖃᐅᓯᕆᔭᐃᑦ ᐱᐅᔪᖅ. ᐃᓱᒪᒋᑦᓯᐊᕐᓂᐊᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᕐᒥ ᑕᐃᓚᐅᖅᓯᒪᒐᒃᑯ ᐅᖃᖃᑎᖃᓚᐅᕋᒪ  
ᑖᒃᓱᒪᑉ ᒥᒃᓵᓄᑦ. ᑕᒪᒃᑯᐊ ᐃᓄᐃᑦ ᐃᓛᒃ 
ᐃᓕᓐᓂᐊᖅᑎᑦᓯᔩᑦ ᐃᓚᐅᓚᐅᓐᖏᑦᑐᐃᑦ 
ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖃᖅᐹ? 
ᐃᓚᐅᓐᖏᑦᑐᐃᑦ ᐃᓕᓐᓂᐊᖅᑎᑦᓯᔩᑦ ᐅᖃᐅᓯᕐᒧᑦ 
ᐃᑲᔫᖕᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑐᑦ ᐅᖃᐅᓯᕐᒧᑦ 
ᐃᑲᔫᓯᐊᖅ ᐄ, ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 
ᐃᖕᒥᒎᖅᑐᒥᒃ ᐱᖃᖅᑐᐃᑦ ᑖᒃᑯᐊ. 
ᐃᓕᑕᕆᔭᐅᔾᔪᑎᒥᒃ ᐃᓄᒃᑎᑐᑦ 
ᖃᑉᓗᓈᑎᑑᕈᓐᓇᕐᓂᖏᑦ ᑕᐃᒪᓐᓇᑦᑕᐅᖅ 
ᐋᖅᑭᒃᓯᒪᔭᑦᑕ ᒐᕙᒪᒃᑯᖏᓐᓂᑦ ᐅᕙᒍᑦ 
ᒪᓕᖃᑦᑕᖅᑐᖅ. ᑖᒃᑯᐊ ᐃᓕᓐᓂᐊᖅᑎᑦᓯᔨᓄᑦ 
ᐱᔭᐅᔪᓐᓇᖃᑦᑕᖅᑐᐃᑦ. ᑖᒃᑯᐊ 
ᖃᐅᔨᓴᖅᑕᐅᖃᑦᑕᖅᑐᐃ ᖃᓄᖅ ᐊᔪᓐᖏᑎᒋᖕᒪᖔᑖ 
ᐆᑦᑐᕐᓂᐊᕈᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎ. ᒥᔅᑕ ᓚᐃᑦᓯᑑᓐ ᐊᐱᖅᑯᑎᒋᖅᑲᐅᔭᖏᑦ. 
ᑕᒪᒃᑯᐊ ᖁᓄᔪᕐᓂᐊᖅᑏᑦ ᓄᓇᓕᖕᒧᑦ 
ᓴᒃᑯᑕᐅᔭᕌᖓᑕ ᑕᒪᓐᓇ ᑭᓇᑐᐃᓐᓇᕐᒧᑦ 
ᓇᓗᓇᐃᖅᓯ ᑖᒃᑯᐊ ᐃᓕᓐᓂᐊᕐᕕᖕᒥ ᑲᒪᔨᐅᔪᐃᑦ 
ᐃᓕᓐᓂᐊᖅᑎᓄᑦ ᐅᖃᐅᔾᔨᒋᐊᖅᑏᑦ ᓄᓇᓕᖕᒥ 
ᐅᓗᕆᐊᓇᖅᑐᖃᖅᑎᓪᓗᒍ ᖃᓄᖅ ᐱᓇᔭᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᓚᐅᒑᓂᒃᑑᒐᓗᐊᖅ, ᒥᓂᔅᑕ 
ᑭᐅᒋᐊᒃᑲᓐᓂᕈᐊᕐᓂᖅᐸᑦ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 
ᐃᓱᒪᓕᐅᖅᑎᐅᒐᔭᖅᑐᑦ ᖃᓄᐃᓕᖓᓇᔭᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-10 
ᐃᓕᓐᓂᐊᖅᑐᓕᕆᓂᖅ ᒥᑭᔫᑕᐅᓂᖅᐹᓂᒃ  
ᖁᑦᑎᓂᖅᐹᓄᑦ. ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. 
ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᐅᓖᒃ.  

ᒥᓂᔅᑕᓗ ᑖᓐᓇ ᑐᓐᖓᓱᒃᑎᒃᖢᒍ ᐃᑲᔪᖅᑎᐊᓗ.  
 
ᐃᒃᓯᕙᐅᑖᖅ ᐅᓇ ᐊᐱᖅᑯᑎᒋᓂᐊᖅᑕᕋ 
ᑐᑭᓯᓇᖅᑲᐅᓐᖏᒻᒪᑦ ᐅᕙᖓᓕ ᐊᐱᖅᑯᑎᖓᒍᑦ 
ᐃᓱᒪᒋᔭᕆᐊᖃᕐᓂᐊᖅᑕᕗᑦ ᓯᕗᒧᑦ ᑕᑯᓐᓇᕐᓗᑕ. 
 
ᒥᑭᔫᑕᐅᓂᖅᐹᓂ ᖁᑦᑎᓂᖅᐹᓄᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᖅ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᑐᓴᖅᑎᑦᑐᓐᓇᖅᐹᖓ ᑕᐃᒃᑯᓄᖓ 
ᐃᓕᓴᖅᑐᑯᓗᖕᓄᑦ ᓯᕗᒧᐊᒃᐸᓪᓕᐊᔪᓐᓇᖅᓯᓂᐊᕐᒪᑕ 
ᐃᓕᓐᓂᐊᕐᓂᕐᒥᓂᒃ? ᑖᓐᓇ ᑐᑭᓯᓇᖅᐹ 
ᐃᒃᓯᕙᐅᑖᖅ? ᑐᑭᓯᓇᓐᖏᑉᐸᑦ 
ᐃᓚᒋᐊᒃᑲᓐᓂᕈᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᑦᓯᐊᕈᒃᑯ ᐊᐱᖅᑯᑎᖓᓂᒃ ᑖᒃᑯᐊ 
ᐃᓕᓐᓂᐊᖅᑎᖁᑎᒋᔭᕗᑦ ᐃᓕᓐᓂᐊᕆᐊᕌᖓᒥᒃ 
ᓲᕐᓗᒃ ᓇᒻᒥᓂᖅ ᐃᓚᐅᖃᑕᐅᓗᓂᑦᑕᐅᖅ 
ᐱᔭᕆᐊᖃᕐᒪᑦ, ᓲᕐᓗᒃ ᐃᓕᓐᓂᐊᕐᓂᕐᒥᒃ 
ᑲᔪᓯᒍᓐᓇᖁᓪᓗᒍ. ᑕᕝᕗᖓ 
ᖁᑦᑎᓐᓂᖅᓴᓅᕐᓂᐊᕈᓂ ᑖᒃᑯᓂᖓ 
ᐃᓕᓐᓂᐊᖅᑕᒥᓂᒃ ᐊᔪᓐᖏᑦᑎᐊᕐᓗᓂ 
ᓴᖅᑭᔮᖅᑎᑦᓯᒍᓐᓇᕆᐊᖃᕐᓂᐊᕐᒪᑦ. ᑖᓐᓇ 
ᑐᑭᓯᓐᓂᕈᒃᑯ ᐊᐱᖅᑯᑎᖓ. ᐃᑦᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ)  
ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) 12-ᓂᒃ ᖁᑦᑎᓯᓐᓂᖃᓕᕈᓂ 
ᐃᓕᓐᓂᐊᖅᑐᖅ ᐃᓱᓕᓐᓇᔭᕐᒪᒍ ᐃᓕᓐᓂᐊᖅᑕᓂ 
ᐃᓱᓕᑦᑎᓚᐅᓐᖏᓐᓂᖓᓂᓕ 
ᐊᐱᕆᔭᐅᓪᔪᑎᖃᕋᔭᖅᐸ (ᑐᓵᔨᑎᒍᑦ) ᖃᓄᖅ 
ᐊᐱᕆᔪᓐᓇᖅᐸᑦ ᐃᓛᒃ  

ᖃᓄᐃᓕᐅᓂᐅᓇᔭᖅᐸᓕᑭᐊᖅ ᐃᓕᓴᐃᔨᖓᓐᓄᑦ 
ᓱᕈᓯᑯᓗᒃ ᐱᒋᐊᓕᓵᖅᑐᖅ ᐃᓐᓇᐅᓂᖅᓴᓂᒃ 
ᑕᑯᓐᓇᕐᓗᓂ ᐃᓕᓐᓂᐊᕈᑎᒃᓴᖏᑦᑕ ᐃᓛᒃ 
ᐱᔪᒥᒃᓱᕐᓂᖅᓴᐅᓲᖑᓇᔭᕐᒪᑦ.  
 
ᖃᓄᐃᑦᑐᓂᒃ ᐃᓕᓐᓂᐊᒃᑲᓐᓂᕋᔭᖅ ᖃᓄᖅ 
ᐱᔪᒻᒥᒃᓲᑎᒃᓴᖅᑖᖅᑎᑦᑐᓐᓇᖅᐸᑦ 
ᐃᓕᓐᓂᐊᒃᑲᓐᓂᕈᒪᓂᐊᕐᒪᑦ ᖁᑦᑎᓐᓂᖅᐹᒥ 12 
ᐱᔭᕇᖅᓯᒪᓕᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕝᕙᓯᓐᓂᓕᒃ ᐃᓱᓕᑦᑎᑦᑕᕌᖓᒥᒃ 
ᖃᓄᐃᑦᑐᑐᐃᓐᓇᕐᓂᒃ ᐃᒻᒪᖄ ᖁᑦᑎᖕᓂᖅᓴᒧᑦ 
ᓯᓚᑦᑐᓴᕐᕕᕐᔪᐊᕐᒧᑦ ᐆᑦᑐᕋᕈᒪᑐᐊᖅᐸᑕ 
ᐃᑲᔪᖅᑕᐅᒐᓱᐊᕈᓐᓇᖃᑦᑕᖅᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᓂᕐᒧᑦ ᑐᕌᖓᒍᒪᓐᓂᑐᐊᖅᐸᑦ ᑖᒃᑯᐊ 
ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᕕᖕᒥ 
ᐊᖓᔪᖅᑳᕆᔭᐅᔪᑦ ᐃᑲᔪᕈᓐᓇᕋᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅ 
ᑕᐃᒪᐃᑦᑐᒥᒃ ᑐᓴᕋᑦᑕ ᑐᓴᕈᒥᓇᕐᒪᑦ.  
 
ᐅᖅᓱᖅᑑᑉ ᒪᓕᒐᓕᐅᖅᑎᖓᓐᓄᑦ ᐊᐱᖅᑯᑖ ᐃᓚᖓ 
ᐃᓱᒪᒋᒃ ᐃᓛᒃ ᓈᒻᒪᒋᓗᐊᖅᑲᐅᓐᖏᓐᓇᒃᑯ. 
ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔪᒃᓴᒥᒃ ᐊᒻᒪ ᐃᓄᒃᑎᑐᑦ 
ᐃᓛᒃ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔩᑦ  
ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᑦ ᐃᓄᒃᑐᑦ 
ᓄᓇᑦᑎᓐᓂ. ᐱᔭᕐᓂᓐᖏᑦᑐᖅᓯᐅᓕᕋᑦᑕ  

ᐊᒥᒐᖅᓯᔪᕐᔪᐊᒻᒪᕆᐊᓘᒐᑦᑕ ᒪᕐᕈᐃᖕᓂᒃ 
ᐅᖃᐅᓰᖕᓂᒃ ᐊᑐᕐᓗᑎᑦ ᐃᓕᓴᐃᔪᓐᓇᖅᑐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᐃᓕᓐᓂᐊᖅᑎᑦᓯᔨᒃᕼᐊᖅᕼᐃᐅᓗᖕᓂᐅᑉ ᒥᒃᕼᐋᓄᑦ. 
(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ ᐅᑯᐊ ᐃᓕᓐᓂᐊᖅ 
ᐃᓛᒃ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᖅᑎᑕᐅᔪᑦ 
ᕿᓂᖅᑲᐅ ᐃᓛᒃ ᕿᒥᕐᕈᓇᖅᑲᐅᒐᒃᑯ 
ᐃᓕᓴᐃᔨᒃᓴᖅᓯᐅᕐᓂᖅ ᑲᓇᑕᒥᐅᑕᓂᒃ, ᐃᒃᑯᐊ 
ᕿᓂᖅᑐᑦ ᐃᖅᑲᓇᐃᔭᖅᑎᒃᓴᖅᓯᐅᑎᖃᖃᑦᑕᕐᒪᑕ 
ᐊᓯᕗᑦ. ᓄᓇᕗᒻᒥᖃᐃ ᑕᐃᒪᐃᑦᑐᖅᑕᖃᖅᐹ? 
ᑖᓐᓇᖃᐃ ᓯᕗᓪᓕᖅᐹᖑᓗᒍ ᐊᐱᖅᑯᑎᒋᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᐄᒎᖅ ᑕᐃᒪᐃᑦᑐᖃᖅᑐᒍᑦ. 
ᐃᑦᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖃᑦᓯᐅᕙᑦ 
ᑕᐃᒃᑯᐊ ᐃᓕᓴᐃᔨᒃᓴᖅᓯᐅᖅᑏᑦ? ᖃᔅᓯᓄᑦ, ᐃᒃᑯᐊ 
ᑲᑎᑦᑐᐊᓘᖃᑦᑕᕐᒪᑕ ᑕᐃᒪᐃᑦᑐᓄᑦ ᑲᑎᒪᓂᕐᓄᑦ 
ᐅᐸᖃᑦᑕᖅᐹᑦ? ᖃᔅᓯᐊᖅᑕᖅᖢᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. -ᑯᑎᒎᖓᓯᒪᔪᖅ ᑭᓯᐊᓂ  

ᖃᑦᓯᐅᒻᒪᖔᑦᑕᓗᒃᑭᐊᖅ ᐅᖃᕈᓐᓇᓐᖏᑦᑐᖓ 
ᒫᓐᓇᐅᔪᖅ. ᑭᓯᐊᓂ ᓇᒧᓐᖓᖃᑦᑕᕐᓂᖏᓐᓄᑦ 
ᐊᒥᓱᒻᒪᕆᐊᓗᖕᓄᑦ ᓯᓚᑦᑐᓴᕐᕕᕐᔪᐊᓅᖃᑦᑕᓲᖑᖕᒪᑕ 
ᑖᒃᑯᐊ ᑕᕝᕙᓂ ᐊᕐᕌᒍᒥ ᐃᓗᐊᓂᓕᒫᖅ. 
ᑐᑭᓯᑎᒋᐊᕈᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. ᐊᒥᒐᖅᕼᐃᑕᕐᓂᖅᐸᑕ 
ᐃᓕᓐᓂᐊᖅᑎᑦᓯᔩᑦ ᑕᒪᐅᖓ ᐱᓕᕆᔭᖅᑐᕈᐊᖅᑐᑦ 
ᐃᒻᒪᖄ ᐃᕼᐅᒪᓕᕋᔭᕋᒪᓕ ᕼᐆᖅ ᐅᑯᐊ 
ᐃᓕᓐᓂᐊᖅᑎᑦᓯᔨᒃᕼᐊᓂᒃ ᕿᓂᖅᑕᖅᑐᑦ 
ᐱᓕᕆᑦᓯᐊᓐᖏᓐᓂᕋᒥᒃ. ᑖᑉᑯᐊ ᑳᓐᑐᕌᒃᑦ-
ᖃᖅᑎᑕᐅᕼᐃᒪᔪᑦ ᑭᑑᒻᒪᖔᑕ ᖃᐅᔨᒪᓐᖏᓐᓇᒪ.  
 
(ᑐᓵᔨᑎᒍᑦ) ᐊᓯᔾᔨᖅᑐᖃᓚᐅᕐᒪᑦ ᐊᓯᔾᔨᖅᑕᐅᓐᓂᕐᒪᑦ 
ᐃᖅᑲᓇᐃᔭᖅᑎᒃᓴᖅᓯᐅᕈᓯᕆᖃᑦᑕᖅᑕᕗᑦ? 
ᐅᕝᕙᓘᓐᓃᑦ ᖃᓄᐃᖅᑑᕈᑎᒋᔭᐅᒃᑲᓐᓂᕈᓐᓇᖅᐹ 
ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 
ᐃᖅᑲᓇᐃᔭᖅᑎᒃᓴᖅᓯᐅᖅᑏᑦ ᖃᕆᓴᐅᔭᒃᑯᑦ 
ᐃᑭᐊᖅᑭᕕᒃᑯᑦ ᕿᓂᖃᑦᑕᖅᑐᑦ ᐊᒻᒪᓗ 
ᓯᓚᑦᑐᖅᓴᕐᕕᖕᒥ ᐃᓕᓴᐃᔨᒋᔭᐅᔪᓂᒃ ᑕᒪᒃᑯᓂᖓ 
ᕿᓂᖅᐸᒃᑐᑦ. ᐊᓐᒪᓘᓐᓃᑦ ᑕᐃᒃᑯᐊ 
ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᖅᑐᑦ ᐅᕙᓂ 
ᓯᓚᑦᑐᖅᓴᕐᕕᖕᒥ ᑕᐃᒃᑯᐊᖑᕙᖕᒥᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᓂᓪᓕᐅᑎᒃᓴᕆᑐᐃᓐᓇᕐᓗᒍ ᖃᓄᑭᐊᖅ 
ᐊᑑᑎᖃᕐᒪᖔᑦ ᐊᑑᑎᖃᓐᖏᒻᒪᖔᓪᓘᓐᓃᑦ 
ᓇᓗᔪᖓ. ᑭᓯᐊᓂ ᐅᖃᐅᔾᔭᐅᓯᒪᒐᒪ ᓄᓇᕗᒻᒥ  

ᒫᓐᓇ ᐃᓕᓴᐃᔨᒃᓴᖅᓯᐅᖅᑎᓂᒃ 
ᐊᖑᒻᒪᑎᓐᖏᓗᐊᕐᒪᑦ ᐱᓇᓱᖕᓂᖏᑦ. ᓲᕐᓗᒃ 
ᓄᓇᑦᓯᐊᕐᒥ ᐊᑐᖅᑕᐅᔪᓐᓇᖅᑐᑦ ᐊᑐᖅᑕᐅᓐᖏᑦᑐᑦ 
ᒫᓐᓇ ᑕᐃᒃᑯᐊ ᑕᐃᒃᑯᐊᕌᓘᒐᓗᐊᖅᑐᑦ. 
 
ᐊᒻᒪᓗ ᐃᓕᓴᐃᔨᓂᒃ ᑕᒫᓂᑎᑦᑏᓐᓇᕋᓱᓐᓂᖅ 
ᐃᓕᓴᐃᔨ ᓄᖅᑲᕌᖓᑦ ᖃᓄᖅ 
ᐊᐱᖅᓱᖅᑕᐅᖃᑦᑕᖅᐹ? ᐅᕝᕙᓘᓐᓃᑦ 
ᑕᑕᑎᕆᐊᓕᖕᓂᒃ ᑕᑕᑎᖅᑎᑕᐅᖃᑦᑕᖅᐹᑦ ᓱᖕᒪᑦ 
ᐱᔾᔪᑎᖃᕐᓗᑎᒃ ᑐᑭᓯᕕᐅᓂᐊᕋᒥᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᓄᖅᑲᓕᖅᑐᓂᒃᑯᐊ 
ᑕᑕᑎᕈᑎᓂᒃ ᑕᑕᑎᕇᖃᑦᑕᖅᑐᑦ ᐱᔪᒪᒍᑎᒃ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) -
ᒍᒪᒍᑏᓚᓵᕐᒪᑦ ᑎᑎᕋᕆᐊᓖᑦ-
ᒋᐊᓖᓚᓯᒪᔪᓐᓇᖅᓯᔪᓐᓇᖅᐹ ᓲᕐᓗᒃ 
ᓄᓇᕗᒻᒧᐊᖅᑐᕕᓂᖅ ᐅᕝᕙᓘᓐᓃᑦ ᑕᕝᕙᓂ 
ᓄᓇᖃᕈᓂ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᕈᓐᓃᕈᒪᔪᓐᓃᖅᐸᑦ ᑐᑭᓯᔪᒪᓇᔭᖅᑐᖓᓕ 
ᑭᓱᒥᒃ ᐱᔾᔪᑎᒃᓴᖃᖅᖢᓂ ᓄᖅᑲᕈᒪᓕᕐᒪᖔᖅ. 
ᑖᒃᑯᐊ -ᒋᐊᓕᓐᖑᖅᑎᑕᐅᔪᓐᓇᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑑᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ 
ᐊᖏᕈᑎᑎᒍᖅᑲᐃᖑᔭᕆᐊᖃᕐᓂᐊᖅᑐᖅ. 
ᐅᖃᐅᓯᕆᓚᐅᕐᓗᑎᒃᑯᖅᑲᐃ ᑭᓯᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, ᒥᓂᔅᑕ 
ᑐᑭᓯᑦᓴᐅᑎᒋᔪᖅ ᓇᒧᓐᖓᕐᒪᖔᖅ. ᐃᒻᒪᖄ 
ᐅᖃᐅᓯᕆᔭᐅᓕᕐᓗᓂ ᑕᐃᒪᐃᑦᑐᓐᓇᕐᒪᖔᑦ?  
 
ᐃᓕᓴᕐᕖᑦ ᐊᖓᔪᖅᑳᖏᑦ ᓄᓇᓕᖕᓂ 
ᐃᖅᑲᓇᐃᔭᖃᑎᖃᖃᑦᑕᕐᒪᑕ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ. ᑖᓐᓇ 
ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔮᖃᓐᖐᓐᓇᕐᓂᐊᕐᒪᑦ 
ᐅᕝᕙᓘᓐᓃᑦ ᓴᒃᑯᑕᐅᓂᐊᕐᒪᖔᖓ, ᑭᓇᓕ 
ᐃᓱᒪᓕᐅᖅᑎᐅᕚ? ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ 
ᐊᐅᓚᑦᑎᔨᖏᑦ ᐃᓱᒪᓕᐅᖅᑎᐅᕙᑦ? 
ᑐᑭᓯᓇᓱᑐᐃᓐᓇᖅᑐᖓ ᑭᓇ ᐃᓕᓴᐃᔩᑦ 
ᐊᖓᔪᖅᑳᖓᓐᓂᒃ ᓄᖅᑲᖅᑎᑦᑎᔪᓐᓇᕐᒪᖔᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᑐᓕᖁᔭᓕᐅᕈᓐᓇᖅᑐᑦ ᐅᕙᓐᓄᑦ 
ᒥᓂᔅᑕᕆᔭᐅᑎᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐃᓐᓇ ᑳᓐᑐᕌᒃᑦ-ᖓ ᓄᖅᑲᖁᓕᖅᑕᕌᓚᔪᓐᓇᖅᑐᑦ 
ᑲᑎᒪᔩᑦ. ᐱᖓᓱᓄᑦ ᐊᕐᕌᒍᓄᓂᒃᑯᐊ 
ᐋᖅᑭᒃᓯᒪᖃᑦᑕᕐᒪᑕ. ᒪᕐᕉᖕᓄᒃ ᐊᕐᕌᒎᖕᓄᒃ 
ᖃᐅᔨᓴᖅᑕᐅᖅᖤᖅᐳᖅ, ᐊᒻᒪᓗ 
ᖃᐅᔨᓴᐃᔪᓐᓇᖅᖢᑎᒃ ᑕᐃᒃᑯᐊ  
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᖓᔪᖅᑳᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. ᐄ, ᑐᑭᕼᐃᑦᓯᐊᕐᓂᕈᒪ, 
ᐄ. (ᑐᓵᔨᑎᒍᑦ) ᑖᒃᑯᐊ ᐃᓕᓐᓂᐊᖅᑐᓂᑦ ᑲᑎᒪᔩᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
(ᑐᓵᔨᑎᒎᕈᓐᓃᖅᑐᖅ) ᑭᕼᐃᐊᓂ ᒥᓂᔅᑕ 
ᐊᑎᓕᐅᕆᐊᖃᓕᕋᔭᖅᖢᓂᐅᒃ (ᑐᓵᔨᑎᒍᑦ) ᐅᑯᐊ 
ᓇᓗᓇᐃᔭᕋᓗᐊᓐᖏᑦᑕᒃᑲ ᐅᓇ ᐱᒻᒪᕆᐅᖕᒪᑦ 
ᑐᑭᓯᐊᓗᓂ ᖃᑉᓰᖅᑕᖅᖢᑎᒃ ᒥᓂᔅᑕ 
ᐅᑭᐅᖑᓚᐅᖅᑐᒥ ᒥᓂᔅᑕ ᐊᑐᓕᖁᔭᖏᓐᓂᒃ 
ᐊᑐᖅᓯᒪᓐᖏᓛᖅ ᐱᔪᒪᓯᒪᓐᖏᓚᑦ? ᐊᖓᔪᖅᑳᓪᓗ 
ᐃᓕᓐᓂᐊᕐᕕᖕᒥ ᐃᓱᒪᓕᐊᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ. ᐋᒃᑲ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. ᐄ, 
ᐃᓕᓐᓂᐊᖅᑐᓕᕆᔨᐊᓛᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᖏᑦ 
ᑐᕼᐊᕐᕕᒋᑉᑕᖅᕼᐃᒪᒐᑉᑭᑦ. 
ᑮᓇᐅᔭᖃᖅᑎᑕᐅᑦᓯᐊᖃᑦᑕᓐᖏᓐᓂᕋᖅᖢᑎᒃ 
ᒐᕙᒪᒃᑯᓐᓄᑦ. ᑖᒻᓇᓕᓗ ᑮᓇᐅᔭᖅ ᑕᑯᑉᓗᒍ 
ᕼᐅᓐᓂᓗᐊᖅᕼᐃᒪᓐᖏᒻᒪᑦ ᐊᓪᕌᓂ ᐃᓛᒃ $12.3 
ᒥᓕᐊᓐ ᐊᒻᒪᓗ ᑕᕝᕙᓂ ᐊᑐᕐᓂᐊᖅᑐᓂᑦ $12.5 
ᒥᓕᐊᓐ. ᐃᓕᓐᓂᐊᖅᑐᓕᕆᔩᑦ ᑕᒪᑐᒥᖓᑦᑕᐅᖅ 
ᑐᕼᐊᕈᒪᖅᑰᕋᓗᐊᕋᒥᒃ. ᑮᓇᐅᔭᒃᑲᓂᕐᒥᒃ 
ᐱᕼᐅᐊᖅᖢᑎᒃ ᐃᓕᓐᓂᐊᖅᑐᓕᕆᔩᑦ 
ᑐᒃᕼᐃᕋᖅᕼᐃᒪᕚᑦ? (ᑐᓵᔨᑎᒍᑦ) 
ᑮᓇᐅᔭᖅᑖᒃᑲᓐᓂᕈᒪᓯᒪᕚᑦ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ? 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑐᑦᓯᕋᕋᓱᐊᖃᑦᑕᖅᓯᒪᒐᓗᐊᖅᑐᒍᑦ 
ᑖᓐᓇ ᑮᓇᐅᔭᓕᕆᔨᒻᒪᕇᑦ ᐃᒻᒪᖄ  

ᑭᐅᑎᒋᐊᒃᑲᓐᓂᕈᓐᓇᕈᒃᑯ ᐃᑦᓯᕙᐅᑖᖅ 
ᖃᓄᐃᑦᓴᓐᖏᒃᑯᕕᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐃᓚᒋᔭᐅᔪᖅ ᐊᐱᖅᑯᑎᒧᑦ. ᑐᑭᓯᐊᔭᕗᑦ ᑖᒃᑯᐊ 
ᑲᑎᒪᔩᑦ ᐃᓕᓐᓂᐊᖅᑐᑦ ᐱᓕᕆᕕᑦ ᐊᐅᓚᑕᐅᔪᓄᑦ 
ᐸᕐᓇᐅᑎᓄᑦ ᐱᔪᒪᔭᐅᔪᓂᑦ ᒐᕙᒪᒃᑯᓐᓂᑦ 
ᑐᒃᖠᕋᖅᖢᑕ ᐃᓚᖏᑦ ᐋᒃᑳᖅᑕᐅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒫᓐᓇ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐊᑑᑎᒃᓴᓖᑦ 
ᐃᓕᓐᓂᐊᕐᕕᓄᑦ, ᓱᓕ ᐅᕙᓂ ᐱᔾᔪᑎᖃᖅᐹ 
ᐱᕈᖅᐸᓪᓕᐊᓂᖓ ᐃᓐᓄᒃᐸᓪᓕᐊᓂᖓ ᓄᓇᕗᑦ 
ᐊᖑᒻᒪᑎᓇᓱᖃᑦᑕᖅᐹᑦ ᑖᒃᑯᐊ ᒪᒃᑯᒃᑐᑦ ᐃᓅᓱᒃᑐᑦ 
ᐱᓪᓗᒋᑦ ᓄᓇᕗᒻᒥ? 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐱᓪᓗᒋᓪᓕ 
ᐃᓕᓴᐃᓂᕐᒧᑦ ᐃᓃᑦ ᑮᓇᐅᔭᐃᑦ ᐊᑐᓂ ᖃᐅᔨᒪᔪᖓ 
ᐃᓕᓐᓂᐊᕐᕕᒃ ᐊᐅᓚᑕᐅᓂᖓ ᐋᖅᑭᒃᓯᒋᐊᖃᑦᑕᕐᒪᑕ 
ᐊᕐᕌᒍᑕᒫᑦ. ᒥᓂᔅᑕ  
ᑐᓂᓯᒍᓐᓇᖅᐹ ᓇᐃᓈᖅᓯᒪᔪᓂᒃ ᑐᐊᕕᕐᓗᓂ  

ᓇᓪᓕᐊ ᓄᓇᓖᑦ ᐃᖅᑲᓇᐃᔭᖅᑎᑖ-ᐃᖅᑲᓇᐃᔮᓂᒃ 
ᔭᒐᐃᓕᖅᐹᑦ?  
 
ᑐᑭᓯᐅᒪᒍᒪ ᒫᓐᓇ ᐋᖅᑭᒃᑕᐅᓯᒪᔪᑦ ᐱᓪᓗᒋᑦ 
ᐊᓯᔾᔨᖅᓯᒪᓐᖏᑦᑐᑦ ᓄᑖᑦ ᐃᓕᔭᐅᓛᕐᒪᑦ 
ᐊᓯᔾᔨᕈᑕᐅᔪᑦ 2020-ᒥ. ᑕᐃᒪ ᐅᑭᐅᖅ ᒪᓕᓪᓗᒍ 
ᓇᓪᓕᐊᑦ ᓄᓇᓖᑦ ᐊᒥᓲᓐᖏᓐᓂᖅᓴᓂᒃ 
ᐃᓕᓴᐃᔨᖃᕐᓂᐊᖅᐸᑦ ᓄᓇᓕᖕᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐊᑕᖏᕐᓗᒋᑦ 
2019-2020 ᑮᓇᐅᔭᐃᑦ ᐋᖅᑭᐅᒪᓂᖏᓐᓂᑦ 
ᐅᓄᖅᓯᒋᐊᕐᓂᐊᖅᑐᑦ 20.5 ᐃᖅᑲᓇᐃᔮᑦ ᐃᓃᑦ 
ᐃᓕᓴᐃᔨ ᐃᒻᒪᖄ ᐱᔪᓐᓇᖅᑎᑕᐅᒍᒪ ᐅᓇ 
ᐅᖃᐅᓯᕆᔪᒪᔭᕋ ᐸᐃᑉᐹᖅ ᐅᓇ. ᓄᓇᓕᖕᓄᑦ 
ᑐᕌᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ ᑕᒪᑐᒥᖓ 
ᖃᐃᑦᑎᔫᓪᓗᐊᕐᓂᐊᕐᓂᕋᕐᒪᑦ. (ᑐᓵᔨᑎᒍᑦ) ᒪᕐᕉᖕᓂᒃ 
ᐅᖃᐅᓯᒃᓴᖃᖅᑐᖓ ᓱᓕ. ᓯᕗᓪᓕᖅ 
ᐅᖃᐅᓯᑐᐃᓐᓇᖅ, ᐱᓯᒪᐃᓐᓇᕋᓱᐊᖃᑦᑕᕐᓂᖅ 
ᐃᓕᓴᐃᔨᓂᑦ ᑕᒫᓃᑏᓐᓇᕋᓱᒃᖢᒋᑦ.  
 
ᒥᓂᔅᑕ ᑕᑯᓇᒍᓐᓇᖅᐹ ᐃᒻᒪᖄ ᐃᒡᓗᑖᖅᑎᑦᑎᓂᕐᒥᒃ 
ᐋᖅᑭᒃᑕᐅᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᖏᓐᓂᑦ 
ᐋᖅᑭᖃᑎᒋᓪᓗᒋᑦ ᐅᖃᐅᓯᖃᖃᑦᑕᕐᒪᑕ ᐃᓄᖕᓂᒃ 
ᓇᒻᒥᓂᖅᑖᖅᑎᑦᑎᓇᓱᖁᔩᓐᓇᕐᒪᑕ ᐃᓄᖕᓂᑦ 
ᐃᓚᒋᔭᐅᒻᒪᑦ. ᓄᓇᓕᖕᓃᓪᓗᓂ ᓄᓇᓕᖕᓂ ᑖᓐᓇ  
ᐃᓱᒻᒥᕈᑎᒃᓴᑐᐃᓐᓇᖅ. ᐱᕕᒃᓴᐅᓪᓗᓂᓗᖃᐃ  

ᒪᑯᓄᖓ ᐆᑦᑐᕐᓗᓂ ᐃᒡᓗᓕᕆᓂᕐᒧᑦ ᑐᕌᓗᐊᖅᑐᑦ 
ᐃᓕᓴᐃᔨᓄᑦ. ᓇᖕᒥᓂᖃᕐᓂᕐᒧᑦ.   
 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᕐᒥᒃ 
ᐊᐱᖅᕼᐆᑎᖃᓕᖅᖢᖓ (ᑐᓵᔨᑎᒍᑦ) ᒫᓐᓇ 
ᐃᓕᓴᐃᔩᑦ ᐃᓕᓐᓂᐊᖅᓯᒪᑦᑎᐊᕆᐊᖃᖅᑐᑦ 
ᐃᓕᓴᐃᓂᕐᒧᑦ ᐸᐃᑉᐹᖃᕐᓗᑎᒃ. ᖃᓄᐃᒐᔭᖅᐸ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂᒃ ᑖᓐᓇ 
ᐱᖅᑕᐅᑉᐸᑦ ᑕᐃᒪᐃᒋᐊᖁᔨᓯᒪᓂᖅ, ᑖᓐᓇ ᖃᓄᖅ 
ᐃᓕᓴᐃᔨ ᐃᓕᓐᓂᐊᖅᓯᒪᓪᓚᕆᒋᐊᓕᒃ 
ᐸᐃᑉᐹᖁᑎᖃᕐᓗᓂ ᑖᓐᓇ ᖃᓄᖅ ᐱᒐᔭᖅᐹ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᒃᑯᐊ 
ᐃᓕᓐᓂᐊᖅᓯᒪᓂᖏᑦ ᐊᒻᒧᒃᑲᔭᖅᑐᑦ ᐱᓯᒪᓐᖏᑉᐸᑦ 
ᑕᐃᒪᐃᑦᑐᒥᒃ ᐸᐃᑉᐹᖁᑎᖃᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᓂᕆᐅᒃᑲᓗᐊᕋᒪ ᐃᓱᒪᒋᔭᐅᒐᔭᕐᓂᖓᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓴᐃᔨᐅᓂᑦ 
ᐱᒻᒪᕆᐊᓘᖕᒪᑦ ᐃᓱᒪᒋᔭᐅᒐᔭᓐᖏᓐᓂᖓᓂᒃ. 
ᓇᔭᓐᖑᐊᓂᑦ ᐋᓐᓂᐊᓯᐅᖅᑎᓂᒃ ᐱᓇᔭᓐᖏᓐᓇᑦᑕ. 
ᑕᐃᒪᓕ ᑕᐃᒪᓐᓇ ᐱᑎᑦᑎᒐᔭᖅᐱᑕ 
ᐃᓕᓴᐃᔨᖃᕐᓗᑕ ᐃᓕᓐᓂᐊᖅᑎᑦᑎᒐᔭᖅᑐᒥᒃ 
ᐸᐃᑉᐹᖁᑎᖃᓐᖏᑦᑐᒥᒃ? 
 
ᐊᐱᖅᑯᑎᒐ ᑭᖑᓪᓕᖅᐹᖅ, ᑭᖑᓪᓕᖅᐹᖑᓕᖅᑐᖅ. 
ᑐᑭᓯᐊᓂᒃᑯᑦ ᓯᕗᒻᒧᖕᓂᐊᕈᑦᑕ ᐃᓕᓴᐃᔩᑦ ᓄᓇᕗᒻᒥ 
ᐱᑦᓯᒪᔭᕆᐊᓖᑦ ᐃᓕᑕᕆᔭᐅᓯᒪᔾᔪᑎᖃᕐᓗᑎᒃ ᒥᓂᔅᑕ 
ᐃᓂᖓ ᒪᓕᓪᓗᒍ ᐅᖃᐅᓯᕆᖅᑲᐅᔮ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᒍᒪᔪᒍᑦ ᑕᐃᒪᓐᓇ 
ᐊᑐᓕᕐᓗᑕ. ᐅᖃᐅᓯᕆᒐᑦᑎᒍᑦ ᑕᒪᓐᓇ ᓱᓕ 
ᐃᓕᓐᓂᐊᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᓂᖅ 
ᐅᕙᑦᑎᓐᓂ ᐃᓕᓴᐃᔩᑦ ᐸᐃᑉᐹᖁᑎᖃᕐᓗᑎᑦ 
ᑲᔪᓯᔪᖅ. ᐊᔾᔨᒌᑎᑐᑎᒍᑦ ᐱᓇᓱᐊᖃᑦᑕᖅᑐᒍᑦ 
ᐃᓕᓴᐃᔨᖃᓐᖏᓗᐊᖃᑦᑕᕐᓂᖅ ᐊᒥᒐᖅᓯᓂᖅ 
ᑕᒪᓐᓇ ᐊᔭᐅᖅᑐᕈᑎᒋᔪᒪᓪᓗᑎᒍᑦ ᐱᔪᒥᓵᕐᓂᕐᒧᑦ 
ᑲᔪᓯᓗᓂ ᐃᒪᓐᓇᓗ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᓗᑎᒃ ᐃᓕᓐᓂᐊᕐᕕᓂ 
ᐱᓕᒻᒪᒃᓴᖅᑕᐅᓗᓂ ᐊᔪᓐᖏᑦᑎᐊᕐᓗᓂ 
ᐃᓕᓴᐃᔨᖃᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ, 
ᒥᔅᑕ ᖃᐃᕐᓂᖅ. 
 
ᖃᐃᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ.  
 
ᑕᕝᕙᓃᓐᓂᑦᑎᓐᓂ ᐆᒥᖓ ᐊᐱᕆᖅᑳᕈᒪᓪᓗᖓ 
ᐅᖓᓯᒃᑑᔭᑎᓚᐅᑲᓐᓂᐊᕋᔅᓯ. ᓱᓕ 
ᐊᑦᑐᐊᓪᓗᓂᐅᒐᓗᐊᖅ ᑕᕝᕗᖓ. P1-3. ᑕᑯᓪᓗᒍ 
ᓴᓂᕋᔭᒃᑕᐅᖅ ᐃᓄᒋᐊᒃᑲᓗᐊᖅᖢᓂ ᑕᕝᕙᓂ 
ᐊᑎᓕᐅᖅᑕᐅᓯᒪᓂᖏᑦ 2018-19 ᐊᒻᒪᓗ ᑕᑯᓪᓗᒍ 
2019-2020. ᑕᕝᕙᓂ 384-ᖑᐊᓪᓚᓚᐅᖅᖢᓂ 
371-ᖑᑲᓪᓚᒃᖢᓂ. ᖃᓄᐃᒻᒪᒃᑭᐊᕐᖑᓇᐃ 
ᒥᒃᖠᒋᐊᕐᓂᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᓇᒦᒃᑲᓗᐊᕐᒪᖔᖅ  
ᓇᓕᐊᓐᓂᒃ ᒪᑉᐱᒐᕐᒥᒃ ᓇᓂᒐᓱᐊᕋᓗᐊᕋᒃᑯ. 
ᓇᓗᓇᐃᒋᐊᒃᑲᓐᓂᕈᓐᓇᖅᑲᐅᒃ, ᐃᒃᓯᕙᐅᑖᖅ? 
 

ᐃᒃᓯᕙᐅᑕᖅ: ᑕᒡᕙᓃᑦᑐᖅ ᓇᓗᓇᐃᔭᓚᐅᒑᖅ P1-3 
ᑐᑭᓯᒋᐊᕈᑎ ᐃᓕᓐᓂᐊᕐᓂᓕᕆᔨᒃᑯᑦ ᑎᒥᖏᑦ.  
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. P1-3 ᒪᑉᐱᒐᖅ ᑎᑭᓕᕋᓗᐊᖅᑐᖓ. 
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᐃᑦ 
ᑐᓂᔭᐅᖃᑦᑕᖅᑐᑦ ᑐᓐᖓᒻᒪᑦ 
ᐃᓕᓐᓂᐊᕆᐊᖃᑦᑕᖅᑐᐃᑦ ᐅᐸᒍᑎᖃᑦᑕᕐᓂᖏᑦ 
ᒪᓕᓪᓗᒋᑦ ᐅᓄᕐᓂᖏᑦ. ᑖᓐᓇ ᑕᐃᒪᐃᒍᑎᖃᖅᑐᖅ 
ᐊᓯᔾᔨᖅᑕᖃᑦᑕᖅᑐᖅ ᐊᕐᕌᒍᑕᒫᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᐊᑦᑕᑕᖅᑎᑕᐅᖃᑦᑕᕐᓂᖏᓐᓄᑦ ᑕᑯᓐᖑᐊᖅᖢᒍ 
ᓴᓂᕋᔭᒃ, ᐃᓛᒃ ᑕᑯᓪᓗᒍ ᓴᓂᕋᔭᒃ, ᐊᑦᑎᒫᕐᒥ 
ᐃᓕᓐᓂᐊᖅᑐᑯᓗᐃᑦ ᐅᓄᓛᖑᖃᑕᐅᓕᕐᒪᑕ. 
ᑕᐃᒃᑯᐊᓗ ᖁᑦᑎᓛᒦᑦᑐᐃᑦ ᐃᓕᓐᓂᐊᖅᑐᐃᑦ ᑖᒃᑯᐊ 
ᑲᑎᓐᖓᒻᒪᑕ. ᐅᓇᖃᐃ ᑕᐃᒪᓐᓇᖃᐃ 
ᒥᒃᖠᒋᐊᑲᓪᓚᕈᑎᒋᕙᖓ ᐃᓱᓕᑦᑎᓚᐅᖅᑐᓄᑦ 
ᐅᕝᕙᓘᓐᓃᑦ ᓄᖅᑲᖃᑦᑕᑐᐃᓐᓇᖅᑐᓄᑦ 
ᖃᐅᔨᒪᔪᖓ, ᐄ ᐃᓕᓴᐃᔨᐅᑉ ᐊᖓᔪᖅᑳᖓᑦ 
ᑐᓂᓯᓲᖑᔪᒃᓴᐅᖕᒪᑦ ᑖᒃᑯᓂᖓ ᓇᐃᓴᐅᑎᒥᒃ. ᐅᑯᐊ 
ᓲᖃᐃᒻᒪᑦ ᒫᓐᓇᒨᖓᔫᒐᓗᐊᑦ? ᑖᔅᓱᒥᖓ 
ᐊᐱᕆᒋᐊᒃᑲᓐᓂᐊᓪᓚᓪᓚᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᓂ ᐊᑐᖃᑦᑕᕋᑦᑕ 
ᐊᕐᕌᓂᓂᓴᕐᓂᒃ. ᑕᐃᒫᓪᓗ ᑭᓯᐊᓂ 
ᐱᒍᓐᓇᖃᑦᑕᖅᓱᒋᑦ ᐊᕐᕌᓂᓂᓴᐃᑦ. ᐊᒻᒪᑦᑕᐅᖅ 
ᑕᒪᒃᑮᒃ ᐃᓕᓐᓂᐊᕐᕕᒻᒥ ᖁᕝᕙᓯᓐᓂ 12-ᒥ  

ᐃᓱᓕᑦᑎᔪᐃᓪᓗ, ᑭᓯᐊᓂᑦᑕᐅᖅ ᐅᐸᒍᑎᖃᑦᑕᖅᑐᐃᑦ 
ᐃᓕᓐᓂᐊᕐᕕᖕᓄᑦ ᑐᓐᖓᕕᒋᔭᐅᑦᓱᓂ ᑖᓐᓇ  
ᑮᓇᐅᔭᖅ ᐊᒡᒍᖅᑐᖅᑕᐅᖃᑦᑕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ. ᑖᒃᑯᐊ 
ᑕᐃᒪ ᖃᐅᔨᒪᒻᒥᒐᔅᓯ ᐊᑕᐅᓯᕐᒥᒃ 
ᐃᓕᓐᓂᐊᕐᕕᖃᕋᑦᑕ ᓴᓂᕋᔭᓐᓂ. ᐊᒻᒪ ᑭᒡᒐᖅᑐᖅᑕᒪ 
ᐊᐃᑉᐸᖓ ᐱᖓᓱᓂᑦ ᐃᓕᓐᓂᐊᕐᕕᖃᖅᖢᓂ. 
 
ᐅᓇ ᑕᑯᒋᐊᖅᓯᒪᔭᒃᓴᕆᒐᓗᐊᕐᒥᔭᓯ ᒥᑭᓛᑦ 
ᐃᓕᓐᓂᐊᖅᑐᐃᑦ ᐊᒻᒪ ᖁᑦᑎᓛᒥ ᑕᐃᒃᑯᐊ 
ᖁᕝᕙᓯᓐᓂᓖᑦ 12-ᒥᑦᑕᐅᖅ ᐃᓕᓐᓂᐊᖅᑐᐃᑦ 
ᑲᑎᓐᖓᓪᓗᑎᒃ ᑖᓐᓇ ᐃᓕᓴᐃᔩᑦ ᐃᓚᖏᓐᓄᑦ 
ᓈᒻᒪᒋᔭᐅᖃᑦᑕᓐᖏᒻᒪᑦ. ᒥᑭᓗᐊᓕᖅᖢᓂᓗ 
ᐃᓕᓐᓂᐊᕐᕕᒃᐳᑦ. ᑕᒪᓐᓇᓗ 
ᐱᑦᑎᐊᖃᑦᑕᐅᑎᓐᖏᓐᓂᖅ ᐃᒻᒪᖄ 
ᑕᐅᑐᑦᑕᐅᖃᑦᑕᕐᒪᑦ.  
 
ᓇᓗᓇᐃᖅᓯᕝᕕᒋᒃᑲᓐᓂᓚᐅᓐᖓᑐᖅ ᐅᓇ 85 
ᐳᓴᒦᑦᑕᕆᐊᖃᖃᑦᑕᕐᒪᑦ ᐊᒻᒪ 
ᓇᓗᓇᐃᖅᓯᕝᕕᒋᒃᑲᓐᓂᓚᐅᓐᖓ, 85%-ᒦᓕᖅᐱᑖ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᓂᕋᔭᒃ 69%-ᒦᑦᑐᖅ ᒫᓐᓇᐅᔪᖅ, 
2017-18 ᓈᓴᐅᑎᖏᑦ ᒪᓕᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒡᕙ ᑖᓐᓇ 
ᐃᒃᓯᖕᓇᑲᓚᐅᕐᓚᒍ ᑕᐅᕗᖔᕐᔪᒃ  

ᐊᐱᖅᑯᑎᒋᔪᓐᓇᕋᓗᐊᖅᑕᕋ. 
 
ᒪᑯᐊᑦᑕᐅᖅ ᑕᐃᒪ ᕿᔪᓕᕆᓂᕐᒧᑦ  
ᐃᓕᓴᐃᔨᐅᖃᑦᑕᕐᒥᔪᑦ ᓄᓇᓕᖕᓃᓐᖔᖃᑦᑕᕐᒪᑕ. 
ᐊᕐᕌᒍᑕᒫᓪᓗ ᑖᒃᑯᐊ ᐊᓯᔾᔨᖅᑕᐅᕙᒃᖢᑎᒃ 
ᐃᓕᓴᐃᔨᓇᓱᒃᑎᓪᓗᒋᑦ. 
ᐃᓕᓐᓂᐊᖅᑐᓕᕆᔨᒃᑰᑎᓪᓗᓯᖃᐃ ᑕᐃᒪ ᑖᒃᑯᐊ 
ᕿᔪᓕᕆᓂᕐᒥᒃ ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᐃᑦ 
ᒪᑯᐊᓕᖃᐃ. 
 
ᐃᖅᑲᓇᐃᔭᖅᑎᓪᓚᑦᑖᑎᑐᓇᐃ 
ᑕᑯᔭᐅᓕᕈᓐᓇᖅᑑᒐᓗᐊᓇᐃᑦ ᓴᓇᔨᓪᓚᑦᑖᑎᑐᑦ 
ᐃᓕᓴᐃᔨᐅᖃᑕᐅᓕᕐᓗᑎᑦ ᐊᕐᕌᒍᑕᒫᑦ ᑕᕝᕗᖓ, 
ᐸᕐᓇᒃᓯᒪᕕᓯᑦᑕᐅᖅ ᑖᒃᑯᓄᖓ 
ᐃᖅᑲᓇᐃᔭᖅᑎᑦᑎᖃᑦᑕᖅᑎᑦᑎᓪᓗᓯ ᕿᔪᓕᕆᓂᕐᒥᒃ 
ᒪᑯᓂᖓ ᖃᒧᓯᐅᕐᓂᕐᒥᒃ, ᒥᖅᓱᕐᓂᕐᒥᑦ. ᒪᑯᐊ 
ᐊᓯᔾᔨᖅᑕᐃᓐᓇᐅᔭᕐᒪᑕ. ᐸᕐᓇᒃᓯᒪᕕᓯᖃᐃ ᑕᕝᕗᖓ 
ᐃᖅᑲᓇᐃᔭᐃᓐᓇᐅᔭᓕᕈᓐᓇᕐᓗᑎᑦ ᐊᕐᕌᒍᑕᒫᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ ᓄᓇᓕᖕᓂ ᐃᖅᑲᓇᐃᔭᖅᑎᒥᒃ 
ᑐᓂᖃᑦᑕᖅᑕᕗᑦ. ᑖᒃᑯᐊᓕ ᖃᓄᐃᑦᑐᒥᒃ 
ᐃᖅᑲᓇᐃᔮᖃᕐᓂᐊᕐᒪᖔᑦ ᑐᑭᑖᖅᑎᑦᓯᔨᐅᖃᑦᑕᕐᒪᑕ 
ᑕᐃᒃᑯᐊ ᐃᒻᒪᖄ ᐅᖃᖃᑎᒋᒍᓐᓇᖅᑕᖏᑦ, 
ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ.  
 
ᖃᐃᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
ᐅᖃᖃᑎᒋᔪᓐᓇᓛᕐᒥᔭᒃᑲ ᑲᑎᒪᓕᕈᑦᑕ 
ᐊᖏᕐᕋᖅᓯᒪᓕᕐᓂᕈᒪ. ᑕᐃᒪ ᑕᕝᕙ ᓄᓇᑦᑎᓐᓂ. 
 
ᐅᓇ ᓂᓪᓕᐅᑕᐅᖅᑲᐅᔫᒐᓗᐊᖅ, ᑕᒪᒃᑯᐊ 
ᖁᓄᔪᕐᓂᐊᖅᐸᑦᑐᐃᑦ ᓴᓇᓕᖅᑎᑕᐅᖃᑦᑕᕐᓂᖏᑦ. 
ᑕᐃᒪ ᐃᓕᓐᓂᐊᖅᑐᓂᑦ ᐃᓕᓴᕖᑦ ᕙᓯᖏᑦ  

ᖃᐅᔨᓴᖅᑕᐅᓂᖃᖃᑦᑕᕐᒥᒻᒪᑕ ᐸᓖᓯᒃᑯᑎᒍᑦ  
ᐱᔭᒃᓴᒪᖏᒃᑲᓗᕐᒪᖔᑦ ᓇᐅᒡᓗ ᐃᒻᒪᓐᓇ 
ᐊᒃᑐᖅᓯᓚᐅᖅᓯᒪᒻᒪᑦ, ᖃᓄᐃᒻᒪᓪᓕᑭᐊᖅ ᑖᓐᓇ 
ᓂᓪᓕᐅᑕᐅᒃᑲᐅᒐᓗᐊᖅᑎᒡᓗᓂ, ᐅᖃᖅᑲᐅᕗᑎᑦ. 
ᑕᐃᒪᓐᓇᐃᑦᑐᒥᒃ ᑲᒪᕙᖏᓐᓇᖅᓰᖃᐅᒐᔅᓯ. ᒪᓐᓇ 
ᒪᓕᒐᕐᓯᓐᓄᐊᕈᓐᓇᕋᓗᐊᕆᓪᓗᓯᐅᖃᐃ ᑕᒪᒃᑯᐊ 
ᐅᓗᕆᐊᓇᖅᐸᑦᑐᐃᑦ ᐆᒃᑑᑎᒋᓗᒍ 
ᐃᓕᓐᓂᐊᖅᑎᑕᐅᑎᓂᑦ ᐊᑯᑎᐅᕙᑦᑐᐃᑦ, 
ᐅᖅᓯᖅᔪᑦᑕᐃ. ᐸᕐᓇᒃᓯᕙᕕᓯ? 
 
ᓄᑕᖅᑲᓂᑦ ᑲᒪᖃᑦᑕᕐᓂᐊᖅᑎᒡᓗᒋᑦ 
ᐊᓯᔾᔩᓐᓇᐅᔭᕆᒡᓗᓂ ᐊᕐᕌᒍᑕᒫᑦ ᑖᓐᓇ 
ᐃᖅᑲᓇᐃᔭᑎᐅᔪᖅ, ᑳᓐᑐᕌᒃᑯᓪᓗᒎ ᑲᒪᒋᔭᐅᕙᒃᖢᓂ. 
ᐸᕐᓇᒃᓯᒪᒋᕕᓰ ᐃᖅᑲᓇᐃᔭᖅᑎᓪᓚᑦᑖᖅᑎᑐᑦ, ᐄ, 
ᖃᐅᔨᒪᔪᐊ ᐃᓕᓐᓂᐊᖅᑐᓕᕆᔨᒃᑯᑦ, ᐃᒃᑯᐊᒎᖅ 
ᐃᓱᒪᒃᓴᖅᓯᐅᕆᐊᖃᖅᑐᑦ. ᑕᕝᕙᑦᑕᐅᑦ 
ᐃᓕᒃᓯᐅᒐᓗᐊᖅᑐᓯ ᐃᓕᓐᓂᐊᖅᑐᓕᕆᔨᕐᔪᐊᒃᑰᔪᓯ. 
ᑕᐃᒪᓐᓇ ᐋᖅᑭᑦᓯᒪᔪᓐᓇᖅᐱᓰ ᐸᕐᓇᒃᓯᒪᕕᓰ, 
ᖃᓄᐃᓕᖓᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᓚᖓᔪᑦ ᐃᓕᓴᐃᔨᐅᒐᓗᐊᖅᐸᑦ, 
ᐃᓕᓐᓂᐊᖅᑎᑕᐅᒻᒥᒃ ᐊᑯᑎᐅᓚᖓᑐᐊᖅᐸᑦ, 
ᐃᖅᑲᓇᐃᔭᖃᑦᑕᖅᓯᒪᓂᖓᑕ ᒥᒃᓵᓄᑦ 
ᑎᑎᕋᖅᓯᒪᔪᒥᒃ ᑐᓂᓯᑐᐊᕈᓂ, 
ᐱᕋᔭᓚᐅᖅᓯᒪᓐᓂᖅᐸᑦ 
ᖃᐅᔨᓴᖅᑕᐅᖅᑳᖏᓐᓇᐅᔭᖅᑐᑦ.  
 
ᑖᓐᓇ ᓇᓗᓇᐃᕆᐊᒃᑲᓂᕐᓗᒍ, ᑐᑭᓯᑎᒋᐊᕐᓗᒍᓗ, 
ᑖᒃᑯᐊ ᐅᖃᐅᓯᕆᔭᐅᖅᑲᐅᔪᑦ. ᑕᐃᒃᑯᐊ 
ᖁᓄᔪᕐᓂᐊᓚᐅᖅᓯᒪᔪᒥᓃᑦ ᓲᕐᓗ 
ᖃᐅᔨᒃᑲᖅᑕᐅᓗᑎᒃ ᐃᖅᑲᓇᐃᔭᖅᑎᓄᑦ. ᑖᓐᓇ 
ᒫᓐᓇᐅᔪᖅ ᑕᐃᒪᐃᖃᑦᑕᖏᑦᑐᒍᑦ 
ᐃᓕᓐᓂᐊᖅᑎᑦᓯᔩᑦ, ᐃᖅᑲᓇᐃᔭᖅᑏᑦ 
ᑐᓴᖅᑎᑕᐅᖃᑦᑕᖏᑦᑐᖅ ᑖᒃᑯᓇᖓᑦ, ᑕᐃᒃᑯᐊ 
ᖁᓄᔪᕐᓂᐊᓚᐅᖅᓯᒪᔪᒥᓃᑦ.  

ᓄᓇᓕᖏᓐᓚᖓᑐᐊᖅᐸᑕ ᐅᕝᕙᓘᓐᓃᑦ ᑭᓯᐊᓂ 
ᖃᐅᔨᓴᖅᑕᐅᖃᑦᑕᖅᑐᑦ ᐃᖅᑲᓇᐃᔭᕐᓂᐊᖅᑐᑦ 
ᑕᕝᕙᓂ ᐃᓕᓐᓂᐊᕐᕕᐅᑉ ᐃᓗᐊᓂ  
ᐃᓕᓐᓂᐊᖅᑎᑕᐅᒻᒧᑦ ᐊᑯᑎᐅᒐᓗᐊᖅᐸᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ 
 
ᖃᐃᕐᓂᖅ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. 
ᑕᕝᕙᓃᓐᓂᓐᓂᑦ, ᑕᐃᒪ ᒪᑯᐊ ᐃᓕᓴᐃᔩᑦ 
ᐃᓕᓴᐃᔨᐅᑎᒡᓗᒋᑦ ᐃᖅᑲᖅᑐᕋᔅᓴᓕᐊᕆᔭᐅᒑᖓᒥᑦ 
ᕿᒥᕐᕈᓂᖃᖅᑕᐅᓲᖑᒻᒪᑕ. 
ᐊᔾᔨᔅᓴᐃᓐᓇᖓᒎᖃᑦᑕᖅᐹᑦ ᐃᓕᓐᓂᐊᕕᒻᒥ 
ᐊᖏᔪᖅᑳᖑᔪᑦ ᐲᖅᑕᐅᓯᑲᓛᑉᐸᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ. ᑖᒃᑯᖃᐊ 
ᐃᓕᓴᐃᔩᑦᑕᐅᖅ ᐊᔾᔨᑦᑎᐊᖓᒍᑦ ᑲᒪᒋᔭᐅᖃᑦᑕᕆᕚ 
ᑕᒪᐃᓐᓇ ᓴᒃᑯᑕᐅᓂᐊᔨᓕᕌᖓᒥᒃ ᐅᕝᕙᓘᓐᓃᑦ 
ᐱᕋᔭᖕᓂᕌᖓᒥᑦ, ᖃᓄᐃᓕᐅᕌᖓᒥᑦ? ᑖᒃᑯᐊᑦᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑕᐃᒪᓐᓇ 
ᐃᓕᑦᓯᓐᓄᑦ ᑎᑎᖅᑲᒥᒃ ᓇᑦᓯᐅᔾᖦᔪᓐᓇᕐᒥᔪᐃᑦ 
ᐃᓕᓴᐃᔩᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᖃᐃ ᑐᖏᓕᕋ 
ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑎᒍᕕᐅᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖᖅ. 
ᒥᔅᓯ ᕕᓕᐅᕆᑎ. 
 
ᕕᓕᐅᕆᑎ: ᐃᒃᓯᕙᐅᑖᖅ. ᐃᓛᑦ ᐃᓕᓴᐃᔩᑦ 
ᓈᒻᒪᒋᔭᐅᔪᖃᕈᓐᓃᖅᑐᕕᓂᐅᑉᐸᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᑖᒃᑯᐊ 
ᐃᓕᓐᓂᐊᕐᓂᓕᕆᔨᒃᑯᑦ ᑐᓴᖅᑎᑦᑎᒋᓲᑦ ᐃᒃᑯᓂᖓ 
ᐊᕕᑦᑐᖅᓯᒪᔪᑎᒍ ᐃᓕᓐᓂᐊᒃᓂᓕᕆᔨᒃᑯᓐᓂᑦ, 
ᑕᐃᒃᑯᐊ ᐱᓕᕆᖃᑎᖃᖃᑦᑕᖅᑐᑦ ᖃᐅᔨᓴᖅᑐᑎᒃ, 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᓴᖅᑐᓕᕆᔨᒃᑯᖏᓐᓄᑦ, ᐃᓄᑑᔾᔨᓂᐊᖏᒻᒪᑕ,  

ᒪᓕᑦᑎᐊᕋᓗᐊᕐᒪᖔᑕᓗ ᖃᐅᔨᓴᕐᓂᕐᒥᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 
ᓇᓗᓇᐃᔭᕋᕕᑦ. ᐅᕗᖓ ᓴᖑᑳᓪᓚᓪᓗᖓ, ᑖᒃᑯᐊ 
ᑕᕝᕙᓃᖏᑦᓲᔭᓚᐅᕋᒪ ᑕᐃᒪ ᐅᓪᓘᓐᓂᒃ ᒪᕐᕉᓐᓂᒃ.  
 
ᒪᑯᐊ ᐊᑦᑎᓛᑯᓗᐃᑦ, ᓴᓂᕋᔭᒻᒥ, 
ᐃᒪᓐᓇᐃᓕᖓᒻᒪᑕ. ᐅᓪᓛᒃᑰᖤᖅᐳᑦ ᐅᑯᐊ 
ᐃᓕᓐᐊᕌᓂᖕᒪᑕ, ᐅᑯᐊ ᐱᖃᑎᖔᒋᑦ 
ᐅᓐᓄᒃᓴᓐᖑᕐᒪᑦ ᐃᓕᓐᓂᐊᓕᖅᖢᑎᒃ. ᑕᐃᒪ, ᒪᓐᓇ, 
ᐅᒡᓛᕈᒥᑕᖅᑎᑦᑎᖃᑦᑕᕐᓂᖅ, ᓂᕆᓐᓇᑯᓪᓘᓐᓃᑦ  
ᓂᕆᑎᑦᑎᖃᑦᑕᕐᓂᖅ. ᐅᖃᐅᓯᕇᓐᓇᕈᓐᓇᖅᑕᕗᑦ 
ᒪᓕᒐᓕᐅᖅᑎᐅᑎᓪᓗᑕ, ᑳᑦᑐᐃᑦ ᐃᓕᓐᓂᐊᕌᖓᒥᑦ 
ᓈᓚᒍᒪᑦᑎᐊᖃᑦᑕᖏᒻᒪᑕ, ᐱᑦᑎᐊᕈᓐᓃᖅᖢᑎᒡᓗ 
ᐃᓕᓐᓂᐊᖃᑎᖏᓐᓂᑦ, ᐃᓕᓴᐃᔨᖏᓂᒡᓘᓐᓃᑦ 
ᓈᓚᒍᓐᓃᖅᖢᑎᒃ. 
 
ᒪᓐᓇᓕᖃᐃ, ᐊᑐᐊᒐᓐᖑᖅᑎᒍᓐᓇᖅᑕᓯ. ᖃᐅᑕᒫᑦ 
ᐃᓕᓐᓂᐊᕐᓇᐅᓂᖓᓂ, ᐃᓕᓐᓂᐊᖅᑎᐅᔪᐃᑦ 
ᓂᕆᔪᓐᓇᖅᑎᐸᒡᓗᓯᐅᖅ ᐃᓕᓐᓂᐊᕐᕕᒻᒥ, ᐅᓐᓃᑦ 
ᐊᖏᕐᕋᐅᖏᓚᐅᑲᓪᓗᑎᒃ ᓂᕆᓐᓇᒥ 
ᐃᓕᓐᓂᐊᑲᓐᓂᐊᕐᔪᓐᓂᐊᕐᒪᑕ. ᑕᒪᓐᓇ 
ᐋᖅᑭᒋᐊᕈᑕᐅᔪᓇᕋᓱᒋᒐᒃᑯ, ᐃᓕᓐᓂᐊᕐᓂᖏᑦ 
ᑯᑦᑎᑦᑎᕙᓪᓕᐊ. ᑖᓐᓇ 
ᐃᓱᒪᒃᓴᖅᓯᐅᕈᑎᒌᓐᓇᖃᑦᑕᕆᕕᐅᓯᒃ ᒫᓐᓇᒧᑦ 
ᑎᑭᒃᖢᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᓂᔅᑑᔪᖅ 
ᑭᐅᓚᐅᒐᓂᑦᑑᒐᓗᐊᖅ ᐊᐱᖅᑯᑕᐅᓚᐅᒐᓂᑦᑎᓪᓗᒍ, 
ᑭᕼᐃᐊᓂ ᐃᓚᒋᐊᒃᑲᓐᓂᕈᐊᕐᓂᖅᐸᑦ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ ᐄ, ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᒪᒃᑯᐊ ᐊᖏᔪᖅᑳᕆᔭᐅᔪᑦᑕᐅᖅ  

ᐱᔭᒃᓴᖃᕐᒥᒻᒪᑕ ᑕᒪᖅᓱᒨᓇ ᑖᓐᓇ 
ᑭᒡᓕᓕᐅᖅᓯᒪᒋᐊᖃᖅᑐᒍᑦ ᓇᐅᒃᑯᑦ 
ᐃᑲᔪᖅᓯᓂᐊᕐᒪᖔᑦᑕ ᐊᒻᒪᓗ ᐃᓛᒃ 
ᐱᓕᕆᖃᑎᖃᕋᓱᐊᖏᓐᓇᕋᓗᐊᖅᑐᒍᑦ 
ᐃᓕᓐᓂᐊᕐᕕᐅᑉ ᐃᓗᐊᓕ ᑕᒪᒃᑯᓇᖓᑦ 
ᓂᕆᓕᕆᔾᔪᑎᓂᑦ, ᑭᓯᐊᓂ ᑭᒡᓕᖃᕆᐊᖃᕐᒥᒻᒪᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ ᖁᔭᓐᓇᒦᒃ, ᐃᑦᓯᕙᐅᑖᖅ. 
ᑭᒡᓕᖃᕆᐊᖃᕋᓱᒋᖏᓇᒃᑯᓕ ᑕᒪᓐᓇ 
ᓂᕆᑎᑦᑎᖃᑦᑕᕐᓂᖅ. ᑳᒃᖢᓂ ᐃᓕᓐᓂᓐᐊᕆᐊᖅᖢᓂ 
ᐊᓕᐊᓇᐃᑉᐸᓚᐅᓐᖏᒻᒪᑦ, ᐱᓕᕆᓪᓗᐊᔮ, 
ᑲᒪᒋᓪᓗᐊᔮᖏᑕᓐᓂ ᑕᐃᒪᓐᓇᐃᓕᐅᕐᓇᕐᒪ.  
 
ᑕᒪᓐᓇ ᐊᑐᐊᒐᒦᓪᓚᑦᑖᕆᐊᖃᕋᓱᓕᕋᓗᐊᖅᑕᕋ 
ᓂᕆᑎᑦᑎᖃᑦᑕᕐᓂᖅ ᐅᒡᓛᒃᑯᑦ, ᓂᕆᓐᓇᒃᑯᑦ 
ᐅᕝᕙᓘᓐᓃᑦ ᐃᓕᓐᓂᐊᕌᓂᒃᑯᑦ. ᐅᓇ 
ᐅᖃᐅᓯᒃᓴᑐᐃᓐᓇᐅᓕᖅᑐᖅ, ᑕᒪᓐᓇ 
ᕿᒥᕐᕈᔭᐅᑦᑎᖃᖁᓕᕋᓗᐊᖅᑕᕋ, ᐃᓕᓐᓂᐊᕐᓂᖅ 
ᐱᒻᒪᕆᐅᒻᒪᑦ, ᐱᒻᒪᕆᐅᒡᓗᓂᓗ. ᓂᕆᓯᒪᓪᓗᓂ 
ᐱᓕᕆᑦᑎᐊᕐᓇᕐᓂᖅᓴᐅᖃᑦᑕᕐᒪᑦ.  
 
ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓱᒪᒃᓴᖅᓯᐅᖁᔭᐅᑦᑎᐊᓕᖅᑕᕋ, ᐄ, 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐃᒪᓐᓇ 
ᑐᓂᓯᖃᑦᑕᕐᓂᐊᖅᐳᓯ ᓂᕆᖃᑦᑕᕐᓂᐊᕐᒪᑕ. 
ᐅᖃᐅᓯᒃᓴᐅᖏᑦᑐᖅ, ᐊᐱᖅᑯᑎᔅᓴᐅᖏᑦᑐᖅ, 
ᐃᖅᑲᐅᒪᔾᔪᑎᒃᓴᑐᐃᓐᓇᖅ ᓯᕗᓂᒃᓴᑎᓐᓂ. ᑕᒪᓐᓇ 
ᐃᓱᒪᒃᓴᖅᓯᐅᑎᐊᑕᐅᖁᓛᕋᓗᐊᓕᖅᑕᕋ 
ᐃᓕᓐᓂᐊᕐᓂᖅ ᐱᔾᔪᑎᒋᓪᓗᖑ ᐊᒻᒪ 
ᐃᓕᓐᓂᐊᖅᑐᖁᑎᕗᑦ ᐱᔾᔪᑎᒋᓪᓗᒋ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ, ᐅᖃᐅᓯᒃᓴᑐᐃᓐᓇᕐᒥᑦ 
ᓇᓗᓇᐃᔭᐃᒻᒪᑦ ᐊᒻᒪᓗ ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᓇᓗᓇᐃᔭᐃᒐᓂᖕᒪᑦ 
ᖃᓄᖅ ᐃᕼᐅᒪᒋᒻᒪᖔᒍ ᑕᒪᓐᓇ  

ᐅᖃᐅᕼᐃᒐᓂᕼᐋᖅᑐᖅ. ᐊᑎᖁᑎᑲ ᒪᓕᒃᖢᒋᑦ, ᒥᔅ 
ᓇᑲᓱᒃ. 
 
ᓇᑲᓱᒃ ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᔅᓴᓕᐊᓘᖏᑦᑐᖓ ᐊᒥᓱᓂᑦ. ᐅᓇ 
ᐊᐱᖅᑯᑎᒋᔪᒪᓗᐊᖅᑕᕋ, ᒥᑭᔫᑕᐅᓂᖅᓴᐃᑦ 
ᐃᓕᓐᓂᐊᖅᑏᑦ ᑕᐃᒫᔅᓴᐃᓇᖅᑕᐅᖅ 
ᐃᓕᓐᓂᐊᖅᑎᑕᐅᓂᖅᓴᐅᖃᑦᑕᕐᖓᑕ ᐃᓄᒃᑎᑐᑦ,  
ᐃᓛᓪᓕ ᐸᓐᓂᖅᑑᒥ ᐊᒻᒪ ᓄᓇᓕᕋᓛᖑᓂᖅᓴᐃ 
ᑕᐃᒪᐃᑦᑐᔅᓴᐅᒻᒥᔫᒐᓗᐊᑦ ᑕᐃᒫᑦᑕᐅᖅ 
ᐊᕕᑦᑐᖅᓯᒪᔪᓂᑦ ᐃᓕᓐᓂᐊᖃᑦᑕᕐᖓᑕ 
ᓈᓴᐅᓯᕆᓂᕐᒧᑦ, ᐊᕙᑎᓕᕆᓂᕐᒧᑦ, 
ᑕᐃᒪᐃᓕᖓᐅᖅᑐᓂᑦᑕᐅᖅ ᐃᓕᓐᓂᐊᐸᒻᒪᑕ 
ᐅᐱᓐᓇᕋᓂᐅᒐᓗᐊᖅ. ᒪᑯᐊ ᐃᓚᖏᑦ 
ᖃᐅᔨᖃᑦᑕᖅᓯᒪᒻᒥᒐᒪ ᐃᓕᓐᓂᐊᕈᑎᔅᓴᖏᑦ ᐃᓚᖏᑦ 
ᐊᑐᐃᓐᓇᐅᒪᓗᐊᖏᑦᑐᐃᑦ. ᖃᑦᑎᓂᑦ ᑮᓇᐅᔭᓂᑦ 
ᐊᑐᖅᐸᑉᐱᓯ ᐊᕐᕌᒍᓕᒫᒧᑦ 
ᐃᓄᒃᑎᑑᖓᓕᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 
ᐃᓕᓐᓂᐊᕈᑎᔅᓴᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ ᐃᑦᓯᕙᐅᑖᖅ, ᑖᓐᓇ 
ᐊᐱᖅᑯᑎ G-8-ᒥ 
ᐊᐱᕆᒋᐊᖃᖅᑕᕕᓂᕆᖅᑰᑕᐅᖓᓗᐊᑦ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᓯ ᓇᑲᓱᒃ. 
 
ᓇᑲᓱᒃ ᖁᔭᓐᓇᒦᒃ. ᐊᓱᒥᓂᐅᒐᓗᐊᖅ, 
ᑭᖑᕙᑐᐃᓐᓇᕆᕗᖅ, ᖃᓄᐃᒻᒥᒐᓂᓗ. 
ᐃᓕᓐᓂᐊᕈᑎᔅᓴᓂᒃ, ᑖᓐᓇᑦᑕᐅᖅ 
ᐊᐱᖅᑯᑎᒋᓂᐊᖅᑕᕋᖃᐃ ᑕᐃᒪᐃᓐᓂᐊᕐᒥᔪᖅ. 
ᐆᒥᖓᓕ ᐊᐱᕆᑐᐃᓐᓇᓕᕐᓚᖓ, 
ᐃᓕᓐᓂᐊᖅᑐᓕᕆᔨᒃᑯᑦ ᐃᒃᑯᐊ  
ᓂᕈᐊᕐᓂᒃᑰᖃᑦᑕᕐᕙᓗᒍᓐᓃᕐᖓᑕ ᑖᓐᓇ 
ᖃᐅᔨᓴᕐᓂᐅᕙ? ᐸᓐᓂᖅᑑᒥᓪᓕ ᖃᐅᔨᓚᐅᕋᒪ 
ᓄᓇᓕᒻᒥ ᑐᔅᓯᕋᖅᑎᓪᓗᒋᑦ ᑲᑎᒪᔨᔅᓴᓂᒃ 
ᓂᕈᐊᕐᓂᒃᑯᑦ ᐊᐅᓚᓂᖃᓚᐅᓐᖏᒻᒪᑦ 
ᒫᓐᓇᐅᓚᐅᖅᑐᖅ. ᑖᓐᓇ ᐊᐱᖅᑯᑎᒋᔪᒪᔭᕋ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᕐᓂᒃᑰᖏᓐᓇᐅᔭᕋᓱᐊᖅᑑᒐᓗᐊᑦ ᑭᓯᐊᓂᑦᑕᐅᖅ 
ᐃᓚᖓᒍᑦ ᑲᑎᒪᔨᓐᖑᕈᒪᔪᑕᖃᓐᖏᑐᐊᕌᖓᑦ 
ᑎᒃᑯᐊᖅᓯᑐᐃᓐᓇᒍᓐᓇᖃᑦᑕᒥᕐᒪᑕ ᑕᖅᑳᓐᖓᑦ.  
ᑭᓯᐊᓂ ᑖᓐᓇ ᓯᑕᒪᓄᑦ ᐊᕐᕌᒍᓄᑦ 
ᐃᓕᓐᖓᓂᐊᕐᓗᑎᑦ ᓂᕈᐊᕐᓂᖅ ᑲᔪᓰᓐᓇᕐᓂᐊᕐᒥᔪᖅ 
ᐊᒻᒪᓗ ᐅᑭᐊᒃᓵᖑᓂᐊᖅᑐᖅ ᑕᕝᕙᓂ ᐅᑭᐅᖅ 2019 
ᓄᖑᓐᓂᐊᓕᖅᐸᑦ ᑖᒃᑯᐊ ᓂᕈᐊᕈᒫᖅᑐᐃᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᓯᔅᓴᓕᐊᓘᒍᓐᓃᖅᑐᖓ ᐅᓇᓕ 
ᐅᖃᐅᓯᐅᖅᑲᐅᒻᒪᑦ ᐃᓕᓴᐃᔨᑭᔅᓱᖃᑦᑕᕐᓂᖅ 
ᐸᓐᓂᖅᑑᒥ ᑖᓐᓇ ᐊᕐᕌᒍᒥ 
ᐊᑐᓗᐊᖅᓯᒪᓚᐅᓐᖏᑦᑑᒐᓗᐊᖅ. ᐃᓕᓴᐃᔩᑦ 
ᑖᒃᑯᐊᓴᐃᓐᓇᕈᔫᖃᑦᑕᖅᑐᑎᑦ. 
ᐋᖅᑭᔅᓯᒪᑦᑎᐊᕕᐅᑎᑦᑑᔮᖃᑦᑕᕐᖓᑦ. 
 
ᐅᓇ ᐃᓱᒪᒋᖃᑦᑕᐸᒻᒥᒐᒃᑯ ᐃᓚᖏᑦ ᐊᑯᓂᐊᓗᒃ 
ᐃᓕᓴᐃᔨᐅᓕᖅᑐᐃᑦ ᒐᕙᒪᒃᑯᑦ ᐃᓪᓗᖁᑎᖓᓂ 
ᐊᑯᓂ ᓇᔫᑎᔪᐃᑦ. 
ᓇᒻᒥᓂᖅᑖᖅᑎᑕᐅᒐᓱᓐᓂᕐᒧᓪᓘᓐᓃᑦ ᐅᕝᕙᓘᓐᓃᑦ 
ᐱᓇᓱᐊᕐᓂᖅᓴᐅᒐᔭᖅᑐᒥᒃ ᓄᖅᑲᖁᓇᒋᑦ 
ᐃᓕᓴᐃᔨᓄᑦ ᐅᓂᓐᖓᔾᔪᑎᔅᓴᐅᒃᑲᓐᓂᕈᓐᓇᖅᑐᓂᑦ 
ᐸᕐᓈᕆᔭᖃᖅᓯᒪᓐᖏᒻᒪᖔᑕ ᐃᓕᓐᓂᐊᕐᓂᓕᕆᔨᒃᑯᑦ 
ᐅᖃᐅᓯᕆᖃᑖᖅᑕᕋ ᐃᓚᖏᑦ ᐊᑯᓂᐊᓗᒃ 
ᐃᓕᓴᐃᔨᐅᓗᑎᒃ ᐃᓪᓗᖁᑎᒻᒦᑦᑎᐅᓪᓗᑎᓪᓗ 
ᒐᕙᒪᒃᑯᑦ ᐃᓪᓗᖁᑎᖓᓂᒃ. 
 
ᐃᓕᓴᐃᒍᓐᓃᕈᑎᒃ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᐃᓪᓗᖁᑎᖏᓐᓄᑦ ᐱᓇᓱᐊᕆᐊᖃᑦᑕᓕᖅᑯᐃᑦ. 
ᐊᑯᓂᐊᓗᒃ ᑮᓇᐅᔭᓂᒃ ᐴᖅᑲᐃᓚᐅᕋᓗᐊᖅᑐᑎᑦ 
ᓇᔪᒐᕆᓚᐅᖅᑕᖓᓄᑦ. ᑖᓐᓇ 
ᐃᓱᒪᒃᓴᖅᓯᐅᕈᑎᐅᔪᒥᓇᑦᑕᖅᑯᖅ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᑕᒪᔅᓱᒥᖓ 
ᐃᓱᒪᒋᔭᖃᓚᐅᖅᓯᒪᓐᖏᓚᑦ? ᖁᔭᓐᓇᒦᒃ, ᑖᓐᓇ 
ᑭᖑᓪᓕᖅᐹᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕋ 
ᐱᕕᖃᖅᑎᒍᓐᓇᕈᕕᐅᒃ ᐊᖏᕋᓗᐊᖅᑐᖓ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᕕᓕᐅᕆᑎ. 
 
ᕕᓕᐅᕆᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᑭᐅᔪᓐᓇᓗᐊᓐᖏᑕᕗᑦ ᐃᒡᓗᓕᕆᔨᒃᑰᓐᖏᓐᓇᑦᑕ 
ᑭᓯᐊᓂ ᐅᖃᕈᓐᓇᖅᑐᖓ ᐃᓕᓴᐃᔩᑦ 
ᓄᖅᑲᓪᓗᐊᓕᖅᑑᒐᓗᐊᑦ ᓱᓕ ᐃᒡᓗᖁᑎᖏᓐᓃᒻᒪᑕ 
ᒐᕙᒪᒃᑯᑦ. ᑖᓐᓇ ᐊᑯᓂ ᐃᓕᓴᐃᔨᐅᔾᔪᑕᐅᓚᕿᒻᒪᑦ. 
ᐅᖃᕐᓂᐊᕈᒪ ᖃᓪᓗᓈᑎᑐᑦ (ᑐᓵᔨᑎᒍᑦ) ᑖᓐᓇ 
ᐅᕙᑦᑎᓐᓄᑦ ᐱᐅᖃᑦᑕᖅᑐᖅ ᑕᐃᒪᓐᓇ. ᑕᒪᒃᑯᐊ 
ᐃᒡᓗᖃᖅᑎᑦᓯᓂᖅ ᐃᓕᓐᓂᐊᖅᑎᑦᓯᔨᐅᔪᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, 
ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᑖᓐᓇ 
ᐊᑲᐅᓈᖅᑐᐊᓘᒐᓗᐊᖅ ᐃᓚᖓᒍᑦ ᑭᓯᐊᓂ ᑖᓐᓇ 
ᐊᑲᐅᓐᖏᓕᐅᕈᑎᖃᕐᒥᒪᖅᑲᐃ ᐸᓐᓂᖅᑑᒥ 
ᐃᓱᒪᒋᔫᒥᓕᕐᒥᒐᒃᑯ ᐃᓕᓴᐃᔩᑦ ᐃᓚᖏᑦ 
ᐃᓪᓗᔅᓴᖃᓐᖏᓗᐊᒧᑦ ᓂᓐᓂᐅᕈᔪᖃᑦᑕᐸᒻᒥᒻᒪᑕ 
ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖓᓂ. ᖃᑦᑎᓂᑦ 
ᓴᓂᕐᕙᐃᓯᒪᒍᓐᓇᐸᑉᐱᓯᑭᐊᖅ ᒐᕙᒪᒃᑯᑦ 
ᐃᓪᓗᖁᑎᖏᓐᓂ? ᐅᕝᕙᓗ ᒪᓕᑦᑐᒍ ᐃᓕᓴᐃᔨ 
ᐃᒪᓐᓇᓂᒃ ᐱᒋᐊᖃᖅᑐᒍᑦ, ᐃᒪᓐᓇᓂᑦ ᐃᓪᓗᓂᑦ 
ᓴᓂᕐᕙᐃᒋᐊᖃᖅᓯᒪᓐᖑᓱᑦᑑᖅᓯᒪᕙᑉᐱᓯ 
ᐃᓕᓐᓂᐊᕐᓂᓕᕆᔨᒃᑯᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᒐᓱᐊᖃᑦᑕᖅᑕᕗᑦ  

ᐃᒡᓗᓕᕆᔨᕐᔪᐊᒃᑯᑦ. ᐃᓚᖏᑦ ᓄᓇᓕᖕᓄᑦ ᑖᒃᑯᐊ 
ᐃᓕᓴᐃᔩᑦ ᐃᒡᓗᑭᑦᓴᕐᓂᖅ ᐊᖏᔪᐊᓘᑎᓪᓗᒍ 
ᑭᓯᐊᓂᑦᑕᐅᖅ ᐃᓕᓴᐃᔨᑖᕆᐊᖃᖅᑎᓪᓗᑕ 
ᐱᓕᕆᖃᑎᒋᒐᓱᐊᖏᓐᓇᐅᔭᖅᑕᕋᓗᐊᕗᑦ ᑖᒃᑯᐊ 
ᐱᔾᔪᑎᒋᑦᓱᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᓇᑲᓱᒃ? 
ᓈᒻᒪᒃᓯᕖᑦ? ᒪ’ᓇᓪᓗᐊᕕᒃ. 
ᐃᓕᑕᖅᓯᐊᓂᓚᐅᖅᓯᒪᒐᒪ ᑲᑎᒪᔨᐅᖃᑎᒋᔭᒻᓂᒃ 
ᐊᑕᐅᕼᐄᖅᖢᕼᐃ, ᑕᒡᕙᓃᒻᓇᑉᑕ G-10  
ᐃᓕᓐᓂᕐᓂᓕᕆᔨᒃᑯᑦ ᒥᑭᔫᑕᐅᓂᖅᐹᓂ 
ᖁᑦᑎᓂᖅᐹᓄᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. 
(ᑐᓵᔨᑎᒍᑦ) ᑕᒡᕗᖓ ᑐᕌᕈᓐᓇᕈᑉᑕ ᑐᒡᓕᐊᓄᑦ 
ᐊᐱᖅᓱᕈᒪᒍᔅᓯ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ. ᑖᓐᓇᓕ ᐊᐱᕆᒍᒪᔭᕋ 
ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᕋᓛᖑᓂᕋᖅᑕᐅᖃᑦᑕᖅᑐᑦ 
ᑲᑎᒪᔨᖏᓛᒃ ᐃᓕᓐᓂᐊᕐᕕᓐᓂ ᑲᑎᒪᔨᖃᓲᖑᖕᒪᑕ. 
ᐅᖃᖃᑦᑕᖅᓯᒪᒻᒪᑕ ᐊᑕᐅᓯᐊᕐᓇᑎᑦ 
ᐊᑲᐅᓐᖏᓕᐅᕈᑎᖃᖅᑐᑎᑦ ᖃᖓᓪᓚᑦᑖᖅ 
ᓄᖅᑲᖓᖃᑦᑕᕐᓂᐊᕐᒪᖔᑦ ᑖᒃᑯᐊ ᐃᓕᓐᓂᐊᖅᑐᑦ. 
ᑖᓇᓕ ᖃᓄᖅ ᐃᓱᒪᒋᑦᑕᕐᒪᖔᑦ ᖃᐅᔨᒍᒪᔪᖓ 
ᐃᓕᖕᓂᒃ ᒥᓂᔅᑕᐅᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᓪᓗᖅᓯᐅᑏᑦ ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᐋᖅᑭᒃᓯᔨᐅᖃᑦᑕᕐᒪᑕ ᖃᖓ ᐱᒋᐊᕐᓂᐊᕐᒪᖔᖅ 
ᐃᓕᓐᓂᐊᕐᓂᖅ ᐊᒻᒪ ᖃᖓ ᐃᓱᓕᓐᓂᐊᕐᒪᖔᖅ. 
ᑭᓯᐊᓂᑦᑕᐅᖅ ᑖᒃᑯᐊ ᖃᖓᓗ 
ᓄᖅᑲᖓᓂᐊᕐᒪᖔᑦᑕ ᐃᒻᒪᖄ ᓲᕐᓗᒃ ᐃᓕᓴᐃᔩᑦ 
ᑲᑎᒪᖃᑦᑕᕐᒥᒻᒪᑕ ᐃᓕᓐᓂᐊᕐᓇᐅᒐᓗᐊᖅᑎᓪᓗᒍ 
ᐱᓇᓱᐊᕈᓯᓕᒫᖅ. ᑕᒪᒃᑯᐊ 
ᐋᖅᑭᑦᓱᕋᓱᐊᖃᑦᑕᖅᑕᕗᑦ ᐊᑲᐅᓈᕐᓂᖅᐹᒃᑯᑦ ᐊᒻᒪᓗ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ 
ᑐᓴᐅᒪᑎᒐᓱᐊᖃᑦᑕᖅᓱᒋᑦ 
ᑐᑭᓯᐅᒪᑎᒐᓱᐊᖃᑦᑕᖅᓱᒋᑦ ᖃᖓᒃᑯᑦ 
ᐱᐅᓂᖅᐹᖑᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ 
ᑭᐅᒐᕕᑦ. ᑭᓯᐊᓂ ᖃᐅᔨᒪᔪᖓ ᑖᓐᓇ 
ᐊᑲᐅᒋᔭᐅᖃᑦᑕᓐᖏᒻᒪᑦ. ᐅᐱᕐᖔᒃᑯᑦ ᐅᐱᕐᖓᔅᓵᒃᑯᑦ 
ᑖᒃᑯᐊ ᓄᖅᑲᖓᕕᐅᖃᑦᑕᖅᑐᑦ ᓇᒻᒥᓂᖅ 
ᓂᕈᐊᕈᒪᖃᑦᑕᕋᓗᐊᕐᖓᑕ ᖃᖓᒃᑯᑦ 
ᓄᖅᑲᖓᓂᐊᕐᒪᖔᑦ. ᑖᓐᓇ ᖃᓄᖅ ᐃᓱᒪᒋᕕᐅᒃ? 
ᑕᐃᒫᒃ ᑲᔪᓯᒋᐊᕈᓐᓇᖅᑐᕆᕕᐅᒃ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᖅᓯᓗᑎᑦ ᑕᐃᒫᒃ 
ᓇᒻᒥᓂᖅᑕᐅᖅ ᓇᓗᓇᐃᕈᒪᖃᑦᑕᕐᖓᑕ ᖃᖓ 
ᐱᐅᓂᖅᐹᖑᒻᒪᖔᖅ ᓄᖅᑲᖓᓂᖅ ᐃᒻᒥᓂᒃᑯᑦ. 
ᖃᐅᔨᒪᓂᖅᓴᐅᒻᒪᑕᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ ᒫᓐᓇᐅᔪᖅ ᐋᖅᑭᑦᓯᔨᐅᒐᓗᐊᖅᑎᓪᓗᒋᑦ 
ᐱᒋᐊᕐᓂᖓᓂᒃ ᐃᓱᓕᕝᕕᖓᓂᓪᓗ ᑖᒃᑯᐊ 25-
ᖑᑎᓪᓗᒋᑦ ᓄᓇᓖᑦ ᓲᕐᓗᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᐊᖃᑦᑕᖅᑎᓪᓗᑕ 
ᐱᒋᐊᕐᓂᖏᓪᓗ ᐃᓱᓕᕝᕕᖏᓪᓗ 
ᓈᒻᒪᓈᕋᓱᐊᖏᓐᓇᐅᔭᕋᓱᐊᖅᓱᒋᑦ 
ᐊᔾᔨᒌᓐᖏᖃᑦᑕᖅᑎᓐᓇᒋᑦ ᑖᓐᓇ ᐊᖏᔪᒥᒃ 
ᐱᓕᕆᐊᕆᔭᐅᔪᒻᒪᕆᐊᓘᖃᑦᑕᖅᑐᖅ 
ᐃᖅᑲᓇᐃᔭᖅᑎᑦᑎᓐᓄᑦ ᑖᒃᑯᐊ ᐊᒻᒪᓗ ᐃᓚᖓᒍᑦ 
ᐋᖅᑭᒋᐊᕈᒥᓇᖅᑑᔮᖅᓯᒪᔪᑦ 25 ᐱᒋᐊᕐᕖᑦ 
ᐊᔾᔨᒌᓐᖏᑦᑐᐃᓐᓈᓘᓗᑎᒃ ᓲᕐᓗᒃ. ᑕᐃᒪ 
(ᑐᓵᔨᑎᒍᑦ) ᓇᓂᑐᐃᓐᓈᓕᖃᑦᑕᕐᒪᑕ ᑕᒪᒃᑯᐊ 
ᐅᑉᓗᖅᓯᐅᑎᖏᑦ ᐋᖅᑭᒃᑕᐅᔪᐃᑦ. ᑕᒪᓐᓇ ᐊᕐᕌᒍᒥ 
ᐃᓕᓐᓂᐊᖅᑐᓕᐅᕋᓱᐊᒃᑳᖓᑦᑕ 
ᐃᓕᓐᓂᐊᕐᓂᕐᒧᓪᓘᓐᓃᑦ ᑐᕌᖓᔪᒥᒃ ᐅᑉᓗᖅᓯᐅᑎᓂᑦ 
ᐋᖅᑮᒐᓱᒃᑳᖓᑉᑕ ᑕᒪᓐᓇ ᐃᓱᒪᒋᔭᕗᑦ 
ᐊᔾᔨᒌᓕᖅᑎᒃᑲᓐᓂᐊᕋᓱᑉᓗᒋᑦ ᓄᓇᓖᑦ ᐱᒋᐊᕐᕕᖏᑦ 
ᐱᐊᓂᒡᕕᖏᓪᓗ. ᑖᓐᓇ ᐅᕙᒍᑦᑕᐅᖅ 
ᕿᒥᕐᕈᐊᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ 
ᑖᓐᓇᖏᓛᖅ ᓈᒻᒪᒋᔭᐅᖃᑦᑕᓐᖏᒻᒪᑦ 
ᐊᔾᔨᒌᓐᖏᑐᖅᐹᓘᖃᑦᑕᕐᖓᑕ ᑖᒃᑯᐊ ᓄᓇᓖᑦ. 
ᐃᓚᖏᑦ ᐅᐱᕐᖔᖅᓴᕋᐃᓐᓂᖅᓴᐅᓲᖑᒻᒪᑕ ᐃᓚᖏᑦ  

ᐅᑭᐅᕈᖅᓴᕋᐃᓐᓂᖅᓴᐅᓲᖑᓪᓗᑎᓪᓗ 
ᑕᐃᒪᐃᓕᖓᒻᒫᑦ. ᓄᓇᕗᒻᒥᐅᑕᐅᓪᓗᑕ ᑖᓐᓇᓕ 
ᐅᕙᖓ ᐃᓱᒪᒐᔭᓐᖑᐊᕋᒃᑯ ᑖᓐᓇ 
ᐃᓱᒪᒋᔭᐅᑦᑎᐊᕐᓗᓂ ᓄᓇᒥ ᐱᔾᔪᑎᖃᕐᒪᑦ ᑖᓐᓇ 
ᕿᑲᕐᓂᖅ. 
 
ᐊᓯᐊᓄᖔᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᔅᑕ 
ᒪᐃᓐ ᐅᖃᐅᓯᖃᖅᑲᐅᒻᒪᑦ ᑕᐃᒪ ᐃᓕᓴᐃᔩᑦ ᐃᓛᒃ 
ᐅᖃᖅᑲᐅᒐᕕᑦ ᒥᓂᔅᑕᐅᓪᓗᑎᑦ ᐃᓕᓴᐃᔩᒡᒎᖅ 
ᐊᒥᓱᕈᒃᑲᓐᓂᕐᓂᐊᕐᖓᑕ 20.5 ᑖᒃᑯᐊ. 
ᖃᓪᓗᓈᑎᑑᕐᓗᖓᖃᐃ (ᑐᓵᔨᑎᒍᑦ) ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᖃᑦᑕᖅᓯᒪᕙᑦ 
ᑖᒃᑯᐊ ᑲᑐᔾᔨᖃᑎᒌᒋᔭᐅᔪᑦ 
ᑮᓇᐅᔭᖃᖅᑎᑕᐅᓂᖃᐅᖅᑐᑦ ᑖᒃᑯᐊ 20.5  
ᐱᓕᕆᐊᒃᓴᐃᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᐅᓂᒃᑳᕆᐊᖅᑐᖅᓯᒪᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ (ᑐᓵᔨᑎᒍᑦ) ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ 
ᐱᓕᕆᖃᑎᒋᖃᑦᑕᖅᑕᕗᑦ ᖃᐅᔨᒪᑎᖃᑦᑕᖅᑕᕗᑦ. 
ᑖᒃᑯᐊ ᐃᓂᒋᔭᐅᔪᑦ 20.5 ᐃᓂᑖᓚᐅᖅᑐᐃᑦ, 
ᓴᖅᑭᑕᐅᓚᐅᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓈᓴᐅᑏᑦ ᒪᓕᒃᖢᒋᑦ ᐋᖅᑭᒃᑕᐅᓯᒪᓂᖓ 
ᑭᐅᑦᓯᐊᖅᑰᖅᑲᐅᓐᖏᓐᓇᒪ ᑐᓴᑦᓯᐊᓐᖏᓐᓇᒪᓘᕝᕙ. 
ᒥᔅᑕ ᒪᐃᓐ ᐱᓕᕆᐊᕆᔭᓯ ᐅᕝᕙᓘᓐᓃᑦ ᓯᓚᑖᓂᑦ 
ᐃᓱᒪᓕᐅᕈᑕᐅᕕᑦ ᐅᕝᕙᓘᓐᓃᑦ ᑖᒃᑯᐊ 
ᑲᑐᔾᔨᖃᑎᒌᖑᔪᓄᑦ ᑐᕌᖅᐸᓪᓕᐊᕕᓯ? 
ᑐᓴᖅᑕᐅᔪᒪᖃᑦᑕᕐᒪᑕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐸᕐᓇᒃᓯᕙᓪᓕᐊᓂᖏᓐᓄᑦ ᐊᕐᕌᒎᓛᖅᑐᒥᒃ ᐅᑭᐊᒃᓵᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓗᒃᑖᑦ 
ᐅᖃᖃᑎᒋᓯᒪᔭᕗᑦ ᑖᒃᑯᐊ ᐅᖃᐅᓯᕆᔭᕗᑦ 
ᖃᐅᔨᒪᔭᐅᔪᐃᑦ ᓄᓇᓕᖕᓄᑦ. ᑭᓯᐊᓂ ᖃᓄᖅ 
ᐋᖅᑭᐅᒪᑦᓯᐊᕐᓂᐊᕐᒪᖔᑦ ᓱᓕ ᐅᑉᓗᒥ 
ᓇᓗᓇᐃᖅᓯᒪᓐᖏᒻᒪᑦ. ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕᐅᖅ  
ᐊᐱᕆᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᓕᕆᕗᖓ ᒥᓂᔅᑕᒧᑦ ᓇᑭᑦ 
ᑐᓴᖃᑦᑕᕐᒪᖔᑦᑕ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓂᑦ ᐊᑐᖃᑦᑕᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᐱᖅᑯᑎᒋᔮ 
ᐱᓯᒪᓐᖏᑕᕋ. ᖃᓄᐃᒃᓴᓐᖏᒃᑯᕕᑦ ᑖᒃᑯᐊ 
ᑐᑭᓯᓇᓱᓐᓂᐊᖅᐸᕗᑦ ᖃᐅᔨᒋᐊᕐᓗᒋᑦ ᐅᕗᖓ 
ᐅᑎᕈᑎᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐱᓯᒪᓐᖏᑉᐸᒍ ᓵᖓᓂ ᖃᓄᖅ 
ᐱᑕᖃᓚᐅᕐᓂᕋᓗᐊᕐᒪᖔᑦ ᐱᓯᒪᓐᖏᑉᐸᒍ 
ᑕᖅᑳᓃᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑎᑎᕋᓚᐅᖅᑐᒍᑦ 
ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐃᓛᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᑲᑐᔾᔨᖃᑎᒌᖏᓐᓄᑦ ᐊᐅᓪᓚᖅᑎᑦᓯᓚᐅᖅᑐᒍᑦ. 
ᑖᒃᑯᐊ ᐱᓕᕆᖃᑎᒋᔪᒪᑉᓗᑎᒍ ᐋᖅᑭᓚᐅᕋᑉᑎᒍ. 
ᑖᓐᓇ ᖃᐅᔨᖅᑳᕐᓗᒍ ᐅᑎᕐᕕᓂᐊᖅᐸᕋ ᑖᓐᓇ 
ᖃᓄᖅ ᑭᐅᔭᐅᓯᒪᖕᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐊᒻᒪ ᒥᓂᔅᑕ ᑕᒪᒃᑯᐊ ᑲᑐᔾᔨᖃᑎᒌᒋᔭᖏᓐᓄᑦ 
ᐅᖃᖃᑎᖃᕐᓕ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ. ᑖᒃᑯᐊ ᑎᑎᕋᕐᕕᒋᓚᐅᕈᖕᓂ ᐃᒻᒪᖄ 
ᑭᐅᓚᐅᖅᑐᐃᑦ ᐃᓕᖕᓂᑦ ᐃᓱᓕ ᑭᐅᓂᕆᔭᕐᒥᖕᓂᒃ 
ᑐᓴᓚᐅᓐᖏᒻᒪᑕ ᐃᓕᖕᓂᑦ. ᑐᓴᕈᒪᖃᑦᑕᕐᓂᐊᕐᒥᔪᐃᑦ. 
ᐃᒻᒥᓂᑦᑕᐅᖅ ᑭᒡᓕᖃᐅᖅᖢᑎᒃ ᐱᓕᕆᖕᒪᑕ. ᑕᒪᓐᓇ 
ᑐᓴᐅᒪᑎᑦᓯᑦᑎᐊᕐᓂᖅ ᑐᓴᐅᒪᖃᑎᒌᖕᓂᖅ, ᐊᒻᒪ 
ᓄᓇᓖᑦ ᑐᓴᐅᒪᑎᑕᐅᒋᐊᖃᕐᓂᖏᓐᓂᒃ 
ᑐᓴᐅᒪᑎᑦᓯᑦᓯᐊᕐᓂᖅ ᑕᒪᒃᑯᐊ 
ᐱᓕᕆᖃᑎᒌᑦᓯᐊᕈᓐᓃᖅᖢᓂ 
ᑐᓴᐅᒪᑦᓯᐊᕈᓐᓃᖅᑐᖃᕌᖓᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᖃᐅᓯᑐᐃᓐᓇᐅᒻᒪᑦ ᐊᖏᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᑉᐲᑦ? G-
10-ᒦᑦᑐᒍᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᕆᐊᓕᓵᖅᑐᐃᑦ ᖁᑦᑎᓐᓂᖅᐹᓄᑦ 12-ᓄᑦ 
ᐃᓕᓐᓂᐊᕈᑎᒧᑦ. ᑖᒃᑯᐊ ᓂᕈᐊᖁᓐᓇᖅᑕᓯ ᑮᓇᐅᔭᑦ 
ᑲᑎᓪᓗᒋᑦ $171,380,000. ᓈᒻᒪᒃᓴᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ G-11-
ᒧᐊᕐᒥᔪᒍᑦ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᐃᕙᓪᓕᐊᓂᖅ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᓇᐃᑦᑐᒐᔮᓐᓂ 
ᐊᐱᖅᑯᕼᐃᖅᕼᐊᖅᑰᖅᑐᖓ. ᑭᖑᓪᓕᖅᐹᕆᓐᖏᒃᖢᒍ.  
 
>>ᐃᓪᓚᖅᑐᑦ 
 
ᕼᐃᕗᓪᓕᖅᐹᖅ, (ᑐᓵᔨᑎᒍᑦ) ᑖᒃᑯᐊ 
ᐃᓕᓐᓂᐊᕐᓂᕐᒧᑦ ᑲᑎᒪᓂᐅᖃᑦᑕᖅᑐᐃᑦ 
ᐃᓕᓐᓂᐊᖅᑎᑦᓯᔾᔪᑕᐅᓗᓂ ᐊᖏᔪᐊᓗᖕᒥᒃ, 
ᐊᖏᔪᐊᓗᖕᒥᒃ ᑲᑎᖃᑦᑕᓚᐅᕐᒪᑕ  
ᐃᓕᓐᓂᐊᖅᑎᑦᓯᔩᑦ ᐃᒻᒪᖄ ᐊᕕᑦᑐᖅᓯᒪᔪᓂᒃ 
ᐊᕕᑦᓯᒪᓕᓚᐅᖅᖢᓂ. ᒫᓐᓇ ᕿᑲᕌᖓᑕ 
ᐃᓕᓐᓂᐊᖅᑎᑦᓯᔩᑦ ᐃᓕᓐᓂᐊᖅᑎᑕᐅᕙᓪᓕᐊᓗᑎᒃ 
ᑲᑎᖃᑦᑕᖅᐹᑦ? ᖃᓄᐃᓕᐅᓕᖃᑦᑕᖅᐸᓄᓇ 
ᑕᐃᒪᓐᓇᐃᓕᐅᓵᖅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᓇᓪᓕᑳᖅᑕᓕᖃᑦᑕᖅᑐᑦ. ᑕᒪᒃᑯᐊ ᐊᕕᑦᑐᖅᓯᒪᔪᐃᑦ 
ᑕᐅᑐᒃᖢᒋᑦ ᑐᔪᕐᒥᕖᓪᓗ ᑕᐅᑐᒃᖢᒋᑦ 
ᐃᓱᒪᓕᐅᕈᑕᐅᓕᖃᑦᑕᕐᒪᑦ ᖃᑯᒍ ᐊᒻᒪᓗ ᓇᓂ 
ᑲᑎᓐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᒡᕗᖓ 
ᐊᕐᕌᒎᓂᐊᖅᑐᒧᑦ ᐅᑭᐊᒃᓵᖅ ᐃᓕᓐᓂᐊᕐᓂᐊᖅᑐᐃᑦ 
ᐃᓕᓐᓂᐊᖅᑎᑦᓯᔩᑦ ᑲᑎᓕᖅᐸᑕ ᓇᓃᓐᓂᐊᖅᐸ? 
ᑲᑎᓐᓂᕆᔭᖓ ᖃᓄᖅ ᐊᑭᖃᖅᑎᒋᕙ ᑖᒃᓱᒧᖓ 
ᑲᑎᑦᑎᑦᓯᔭᕌᖓᑦᑕ ᑮᓇᐅᔭᕐᒥᒃ ᑮᓇᐅᔭᖃᖅᑎᑦᓰ 
ᖃᖓᑦᑕᐅᑏᑦ, ᓂᕆᔾᔪᑦᑏ, ᑐᔪᕐᒥᕖᑦ 
ᐊᑭᑦᑐᖃᑦᑕᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᒫᓐᓇᕋᑖᖑᓚᐅᖅᑐᖅ (ᑐᓵᔨᑎᒍᑦ) ᕿᑭᖅᑖᓗᐃᑦ 
ᑕᒫᓂ ᓂᒋᖅᐸᓯᐊᓂ ᑲᑎᒪᓚᐅᖅᑐᐃᑦ $257,100-
ᖑᓚᐅᖅᑐᖅ ᐊᒻᒪ $245,000-ᒥ ᖄᖓᒍᑦ 
ᒪᕐᕉᓚᐅᕐᒪᑎᒃ ᑲᑎᒪᓂᐅᔫᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐃᓕᓐᓂᐊᖅᑎᑦᓯᔩᑦ ᑲᑎᖃᑦᑕᕐᒪᖔᑦ-ᖃᑦᑕᕐᖓᑕ 
ᐊᕐᕌᒎᑉ ᐃᓗᐊᓂ ᐃᓕᓐᓂᐊᖅᑎᑦᓯᓂᕆᔭᖓᑦ 
ᖃᑉᓯᐅᕙᑦ ᑕᒪᒃᑯᐊ ᐃᓕᓐᓂᐊᖅᑎᑦᓯᔩᑦ 
ᒪᑐᓯᖃᑦᑕᖅᑎᓪᓗᒋᑦ ᐃᓕᓐᓂᐊᕐᕕᓐᓂ 
ᐃᓕᓐᓂᐊᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᒪᐅᖅᑰᖅᑐᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᑕᒡᕙᓂ ᒪᑉᐱᒐᖅ 130-
ᒥ ᐅᖃᖅᕼᐃᒪ’ᒪᑦ ᒪᓐᓇᒎᖅ ᑲᑎᒪᔾᔪᑕᐅᓚᐅᕐᓂᖅ 
ᐃᖃᓗᒃᑑᑦᓯᐊᕐᒥ ᐃᓄᒃᑐᑦ ᑎᑎᖅᑭᕆᓂᖅ. ᑕᒪᒃᑯᐊ 
ᐃᓄᒃᑐᑦ ᐃᓕᓐᓂᐊᖅᑎᑦᓯᑕᖅᑐᑦ 
ᐃᑲᔪᖅᖢᖅᑕᐅᓪᓗᑎᑦ ᐃᓛᒃ ᑲᑎᒪᑎᑕᐅᓚᐅᕐᒪᑕ. 
ᑕᒪᓐᓇ ᐅᑭᐅᒥᒃ ᖃᐃᔪᒥᒃ ᑲᑎᒪᓂᖃᒃᑲᓐᓂᕈᒫᖅᐸᑦ 
ᑏᑦᑐᒥ ᓄᓇᕗᑉ ᐃᓗᐊᓂ ᐃᓄᒃᑐᑦ ᑎᑎᖅᑭᕆᓂᐅᑉ 
ᒥᒃᕼᐋᓄᑦ? ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑎᑎᖅᑭᕆᓂᖅ 
ᐱᓕᕆᐊᕇᓐᓇᐅᔭᕐᓂᐊᖅᑕᕗ ᐊᒻᒪᓗ 
ᐃᓚᒋᐊᖏᓐᓇᐅᔭᕈᒪᓂᐊᖅᓱᒍᑦ ᐃᓄᐃᓐᓇᖅᑐᑦ 
ᐃᓄᒃᑐᓪᓗ ᑖᒃᑯᐊ ᑕᒪᐃᓐᓂ. 99-ᓯᒪᔪᒍᑦ 
ᑲᑎᒪᔾᔪᑎᒋᔭᐅᖃᑦᑕᒃᑲᓐᓂᖅᑰᖅᑐᖅ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ 
ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇᓕ  
ᑕᐅᑦᓱᒍ 130 ᐃᖅᑲᖅᓴᐅᑎᒋᔭᐅᓯᒪᔪᓂᑦ ᖃᓄᖅ 
ᑲᔪᓯᓂᐊᕐᒪᖔᖏᑦᑕ ᐃᓱᒫᓗᒋᑉᓗᒍ 
ᖃᑉᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) 
ᐊᑐᐃᓐᓇᕈᐃᖃᑦᑕᕐᓂᐊᖅᑐᖅ 
ᐋᖅᑭᒋᐊᖃᑦᑕᕐᓗᑎᓪᓗ ᐃᓕᓐᓂᐊᕐᓂᓕᕆᓂᕐᒧᑦ 
ᓯᕗᒃᑲᖅᑕᖅᑏᑦ ᓄᓇᕗᒻᒥ. ᑕᒪᒃᑯᐊ ᐃᓕᓴᕐᕕᖕᒥ 
ᐊᖓᔪᖅᑳᑦ, ᐊᖓᔪᖅᑳᓐᖑᕈᒪᓛᖅᑐᓪᓗ 
ᑭᓐᖒᒪᔭᖏᑦ ᐃᓱᒪᒋᓪᓗᒋᑦ ᐃᓄᒃᑎᑐᑦ 
ᖃᓪᓗᓈᑎᑐᓪᓗ. ᖃᓄᐃᒻᒪᓄᓇ 
ᐋᖅᑭᒋᐊᖅᑕᐅᔭᕆᐊᖃᖅᐸ ᐅᐊᑦᑎᐊᖅ 
ᐅᖃᓕᒫᖅᑲᐅᑎᓪᓗᒍ ᐊᓯᖏᓐᓂᒎᖅ 
ᐸᕐᓈᕆᔭᖃᖅᓯᒪᖕᒪᑕ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓄᒃᑎᑑᓕᖅᑎᑕᐅᖃᑦᑕᕐᓂᕐᒪᑕ 
ᐊᒻᒪᓗ ᓄᓇᕗᑐᐊᒧᑦ 
ᑐᕌᖓᑎᑕᐅᒋᐊᒃᑲᓐᓂᖁᔭᐅᓪᓗᑎᑦ. 
ᑕᐃᒪᐃᓐᓂᑯᖓᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᓯ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇᑦᑕᐅᖅ 
ᐃᓱᒫᓗᒋᓪᓗᒍ ᖃᓄᐃᑦᑐᓂᒃ (ᑐᓵᔨᑎᒍᑦ) 
ᖃᓄᐃᑦᑐᑦ ᓇᓗᓇᐃᔭᖅᑕᐅᓯᒪᔪᑦ 
ᐱᒋᐊᖅᑎᑕᐅᓯᒪᕙᑦ ᐃᓄᐃᑦ ᐅᖃᐅᓯᖓᑦ 
ᖁᕝᕙᕆᐊᒃᑲᓐᓂᖁᓪᓗᒍ ᐅᖃᕆᒃᓴᖅᑕᐅᖃᑦᑕᕐᓗᑎᑦ 
ᐃᓕᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ  

ᐃᓕᓐᓂᐊᕐᕕᖕᓂ?ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 
ᑕᐅᑐᓐᖏ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᑎᒎᓇ ᐃᖅᑲᓇᐃᔭᖅᑏᑦ 
ᐃᓕᓐᓂᐊᕐᓂᖏᑕ ᐱᓇᓱᐊᕈᓯᕐᒥ ᐃᓚᖓᒍᑦ ᑖᓐᓇ 
ᐃᑲᔫᑎᒋᔭᐅᖃᑦᑕᖅᑎᑕᐅᒻᒥᔪᖅ ᐃᓕᓴᐃᔩᑦ 
ᐃᓕᓐᓂᐊᖃᑦᑕᕐᒥᒻᒪᑕᑦᑕᐅᖅ ᐃᖅᑲᓇᐃᔮᕐᒥᓂᒃ 
ᖃᓄᖅ ᐱᕚᓪᓕᕈᓐᓇᕐᒪᖔᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᓕᕆᕝᕕᐅᑉ ᓯᕗᓪᓕᐅᑎᓯᒪᔭᖏᑦ 
ᐋᖅᑭᒃᓱᐃᔪᒪᓪᓗᑎᒃ ᐃᓕᓐᓂᐊᕈᑎᒃᓴᐃᑦ 
ᐸᕐᓇᐅᑎᖏᓐᓂᒃ ᑕᒪᒃᑯᐊ ᐃᓕᓴᐃᔩᑦ 
ᑐᓴᐅᒪᑎᑕᐅᖃᑦᑕᕈᓐᓃᕐᒪᑕ ᖃᓄᐃᑦᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᖅᑕᖃᕐᒪᖔᑦ. ᐅᓇ 
ᐊᐱᖅᑯᑎᒋᔪᒪᔭᕋ ᑕᒪᓐᓇ ᐱᒋᐊᖅᑎᑕᐅᓚᐅᖅᑐᖅ 
ᐊᑐᓕᖅᑎᓪᓗᒍ ᓄᓇᕗᒻᒥ ᐃᓕᓴᐃᔩᑦ 
ᐃᓕᓐᓂᐊᕈᑎᒃᓴᓂᑦ ᐊᑐᕐᓂᖅᓴᐅᒃᑲᓐᓂᓕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 
ᑕᐅᑐᓐᖏ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᑐᖅ ᑕᒪᒃᑯᐊ 
ᐱᕚᓪᓕᐅᑎᒃᓴᐃᑦ ᐃᓕᓐᓂᐊᕈᑎᒃᓴᐃᑦ ᐃᓕᓴᐃᔨᓄᑦ 
ᐊᑐᐃᓐᓇᕈᖅᑎᖃᑦᑕᖅᓯᒪᔭᕗᑦ ᐊᒻᒪᓗ 
ᐊᑐᖅᑕᐅᖁᓇᖅ ᐅᓄᒃᑲᓐᓂᖅᑐᓄᑦ ᐃᓕᓴᐃᔨᓄᑦ. 
ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᖕᒪᑦ ᐃᓕᓴᐃᔨᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᖁᔨᕗᖔᓕᐅᕈᒪᓕᕋᒪ 
ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᑕ 
ᑖᓐᓇ ᐊᐃᕙᐅᑕᐅᔪᓐᓇᓐᖏᒃᖢᓂ. 
ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᖅ. ᐱᖁᔨᕗᖔᕈᑦ 
ᑲᔪᓯᕗᖅ. ᓂᑯᕕᓐᓂᐊᓕᕋᒪ 
ᓄᖅᑲᖅᐸᓪᓕᐊᓂᐊᓕᕋᑦᑕ. (ᑐᓵᔨᑎᒎᕈᓐᓃᖅᑐᖅ) 
ᐃᖅᓱᑦᑎ, ᐃᖅᑲᓇᐃᔭᖅᑎᖏᑦ ᐊᓂᑦᑑᓪᓗᐊᕈᕕᒋᑦ 
ᐊᐱᖅᓱᖅᑕᐅᕝᕕᒻᒥ. 
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑐ ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᐱᖁᔭᒃᓴᖅ 15 ᐊᒻᒪᓗ 2019-2020 ᑮᓇᐅᔭᐃᑦ 
ᐊᑐᕈᒫᕐᓂᐊᖅᑐᑦ ᐊᒻᒪᓗ 
ᓄᖅᑲᖅᐸᓪᓕᐊᕈᒪᓕᖅᖢᑎᒃ. ᐊᒻᒪᓗ, ᐅᖃᖅᑏ 
ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕙ? 
ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  
 
>>ᐃᓪᓚᖅᑐᑦ 
‘ 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 
ᓈᒻᒪᒃᓴᖅᑐᑦ ᐃᓵᓪᓕᑦ? ᖁᔭᓐᓇᒦᒃ. 
ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 
ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔨᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 1-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

• ᒪᓕᒐᓴᖅ 13 

• ᒪᓕᒐᓴᖅ 15 

• ᒪᓕᒐᓴᖅ 16 

• ᒪᓕᒐᓴᖅ 17 

• ᒪᓕᒐᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓄᖅᑲᖓᑲᐃᓐᓇᕐᓂᐊᖅᑐᖅ 
ᑲᑎᒪᒋᐊᕐᓂᐊᕐᒥᔪᒍᑦ ᐅᓪᓗᑐᐃᓐᓇᕐᒥᒃ ᒫᑦᓯ 1 
ᐅᓪᓛᒃᑯᑦ 9-ᒧᐊᖅᐸᑦ.   
 
ᐃᖅᓱᑦᑎ. 
 
>>ᓄᖅᑲᖅᑐᑦ 17:56ᒥ



 

 

 


